
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ   

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
 

ᐊᐅᓚᑦᑎᔩᑦ 
ᐊᓪᓚᑦᑎ ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᒫᑦᓯ 1, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᑦ ᐊᓚᕋᓚᒃ.  
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓐᓄᓴᒃᑯᑦ ᓯᕗᓕᖅᑏ, ᒥᓂᔅᑕᐃ, ᒪᓕᒐᓕᐅᖅᑏᑦ, ᐃᖅᑲᓇᐃᔭᖅᑎᕗᓪᓗ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 
2.. ᒥᓂᔅᑕᐃᑦ ᐅᖃᐅᓯᖏᑦ, ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 066 - 2(3): ᓄᓇᕘᒥ ᓴᓇᔨᐅᓂᕐᒧᑦ ᐃᖅᑲᓇᐃᔭᕐᓂᒃᑯᑦ ᐃᓕᓐᓂᐊᕈᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᖅᑎᑦᑎᔪᒪᔪᖓ ᒪᓕᒐᓕᐅᖅᕕᒻᒥᒃ, 
ᓄᓇᕗᒻᒥ ᐃᖅᑲᓇᐃᔭᓯᓐᓈᑦ ᓴᓇᔨᕈᕆᐅᔅᓴᖃᑦᑲᖅᑐᓐ ᑖᒃᑯᐊ ᑲᑎᓐᖓᓪᓗᑎᒃ ᐃᖅᑲᓇᐃᔭᖅᖢᑎᒃ 
ᐃᓕᓐᓂᐊᖅᑎᑕᐅᖃᑦᑕᖅᑐᓐ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᔨᕕᖓᓐ ᐃᖅᑲᓇᐃᔭᖃᑎᖃᖃᑦᑕᖅᑐᓐ ᓄᓇᕗᑦ ᐱᓕᕆᕝᕕᐅᔪᓂᒃ ᐊᒻᒪᓗ 
ᐃᖅᑲᓇᐃᔭᖅᑎᑦᑎᖃᑦᑕᖅᑐᓂᒃ ᓴᓇᔭᕆᐅᔅᓴᓂᕐᒧᓐ, ᓄᓇᕗᒻᒥᐅᑦ ᑕᒪᒃᑯᐊ ᓴᓇᔨᕈᕆᐅᔅᓴᓂᕐᒧᓐ ᐃᓕᓐᓂᐊᕐᑯᓪᓗᒋᑦ 
ᓄᓇᕗᒻᒥ ᑮᓇᐅᔭᓕᐅᕈᑎᒃᓴᐃᑦ ᐱᔭᐅᔪᓐᓇᖅᓯᕚᓪᓕᕐᓂᐊᕐᒪᑕ. 
 
ᐅᖃᖅᑏ, ᑖᒃᑯᐊ ᐃᖅᑲᓇᐃᔭᓯᓐᓈᑦ ᐃᓕᓐᓂᐊᕐᑲᑦᑕᖅᑐᓐ ᐱᐅᔭᕆᐅᔅᓴᖃᑦᑕᕐᒪᑕ ᓄᓇᕗᒻᒥ ᐃᓕᓐᓂᐊᕐᓂᕐᒥᓐᓂᒃ 
ᓯᓚᑖᓂ ᓄᓇᕗᑦ ᐃᓕᓐᓂᐊᖅᑳᓚᐅᖅᑎᓪᓗᒋᑦ. 
 
ᐅᖃᖅᑏ, ᓴᖅᑭᑕᐅᑎᓪᓗᒍ ᓄᓇᕗᒻᒥ ᓴᓇᔭᕆᐅᔅᓴᓂᕐᒧᑦ ᐃᓕᓐᓂᐊᖅᕕᒃᓴᐅᓂᐊᖅᑐᖅ ᑲᖏᖅᖠᓂᕐᒥ. 
ᐃᓕᓐᓂᐊᖅᑎᖁᑎᕗᓐ ᐱᕕᒃᓴᖃᕐᓂᐊᖅᑐᑦ ᓄᓇᕗᑦ ᐃᓗᐊᓃᓪᓗᑎᒃ ᐃᓕᓐᓂᐊᕐᖏᓐᓇᕈᓐᓇᓂᐊᕐᒪᑕ. 
 
ᓄᓇᕗᑦ ᓴᓇᔭᐅᓚᐅᖅᑎᓪᓗᒍ 14-ᖑᔪᑦ ᑕᐃᒃᑯᐊ ᓴᓇᔨᕈᕆᐅᔅᓴᖃᑦᑕᖅᑐᓐ ᐱᔭᕇᖅᓯᓯᒪᔪᓐ 
ᐃᓕᓴᕆᔭᐅᔾᔪᑎᑖᖅᑐᑎᒃ 84-ᖑᔪᓐ. ᑕᐃᒃᑯᐊ ᐃᓕᓴᕆᔭᐅᔾᔪᑎᑖᖅᓯᒪᒋᓪᓗᑎᒃ ᐱᔭᕇᖅᓯᓂᖏᓐᓄᑦ 31-ᖑᔪᑦ. 
ᑖᒃᑯᐊ ᑲᓇᑕᐅᑉ ᐊᒡᒍᑐᖅᓯᒪᓂᖏᓐᓄᑦ ᓄᑦᑕᕈᓐᓇᖅᖢᑎᒃ ᐃᓕᓴᕆᔭᐅᓯᒪᔪᓐ ᑲᓇᑕᓕᒫᒧᓐ. ᐅᖃᖅᑏ, ᒫᓐᓇ 116-
ᖑᔪᑦ ᐃᓕᓐᓂᐊᕐᓯᓐᓈᑦ ᓴᓇᔨᐅᔪᑦ ᓄᓇᕗᒻᒥ ᐊᑎᓕᐅᖃᑕᐅᓯᒪᔪᓐ. 
 
ᐱᓇᓱᐊᕈᓯᕆᔭᑦᑎᓐᓂ ᑕᑯᓂᐊᖅᑕᒍᑦ ᐱᓕᕆᐊᒃᓴᓄᑦ ᓂᕈᐊᖅᑕᐅᓯᒪᓕᕐᒪᑕ ᑲᑎᒪᔨᐅᓂᐊᖅᑐᓐ ᑲᑎᒪᓂᐊᖅᑐᑎᒃ 
ᒫᑦᓯ 2006-ᒥ.  

ᐊᓯᖏᑦᑕᐅᖅ ᑕᒪᒃᑯᐊ ᐃᖅᑲᓇᐃᔭᖅᓯᓐᓈᑦ ᓴᓇᔭᕆᐅᖅᓴᖃᑦᑕᖅᑐᓐ ᐱᓕᕆᔾᔪᑎᒋᔭᐅᓂᐊᖅᑐᓐ 
ᐃᖅᑲᓇᐃᔭᖃᑎᒋᔭᐅᓪᓗᑎᒃ ᐅᔭᕋᕐᓂᐊᖅᑐᓕᕆᔨᒃᑯᑦ, ᐊᒻᒪᓗ ᓴᓇᔭᕆᐅᔅᓴᓂᕐᒧᓐ ᐱᓕᕆᕕᐅᖃᑦᑕᖅᑐᖅ 
ᑐᑭᒧᐊᑦᑎᑕᐅᓪᓗᑎᒃ ᓄᓇᕘᒻᒥ ᓴᓇᔭᕆᐅᔅᓴᓂᕐᒧᑦ ᐃᓕᓐᓂᐊᕐᕈᑎᐅᖃᑦᑕᖅᑐᓂ. 
 
ᐅᖃᖅᑏ, ᑕᒪᒃᑯᐊ ᑕᐃᒪᐃᑦᑐᓄᓐ ᐃᓕᓐᓂᐊᖅᑎᐅᔪᓐ ᓄᓇᕗᒻᒥ, ᓲᕐᓗ ᐊᔪᕈᓐᓃᖅᓴᓂᐊᕋᑦᑕ ᐃᓱᖃᖏᑦᑐᒧᓐ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 067 - 2(3): 2004-ᒥ ᕼᐋᔾᓴᓐ ᓵᓚᒃᓴᐅᑎᒃ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᑖᒃᑯᐊ ᐅᑭᐅᖅᑕᖅᑐᒥ ᐱᓐᖑᐊᖃᑦᑕᑎᓪᓗᒋᑦ, Arctic Winter 
Games, ᑖᒃᑯᐊ ᐅᑭᐅᖅᑕᖅᑐᒥᐅᑕᓕᒫᓐ ᑲᑎᒪᔨᖏᓐᓂᒃ ᑐᓂᓯᖃᑦᑕᕐᒪᑕ ᑖᒃᓱᒥᖓ Hodgson Trophy-
ᐅᓂᕋᖅᑕᐅᔪᒥᒃ. ᑕᒪᒃᑯᓄᖓ ᑐᓂᔭᐅᕙᑦᑐᑎᒃ ᐱᓐᖑᐊᖅᑎᐊᕐᓂᖅᐹᖑᖃᑦᑕᖅᑐᓄᑦ ᐊᒻᒪᓗ ᐃᑲᔪᖅᑎᒌᑦᑎᐊᖅᑐᑎᒃ 
ᐃᓚᒌᑦᑎᐊᖅᑐᑎᒃ ᐱᓐᖑᐊᓂᖅᐹᖑᖃᑦᑕᖅᑐᓄᑦ.  
 
ᑖᓐᓇ ᑐᓂᔭᐅᖃᑦᑕᖅᑐᖅ ᑲᒥᓴᓇ S.M Hodgson ᓄᓇᑦᑎᐊᖑᓱᖓᖅᑎᓪᓗᒍ ᑐᓐᓂᕐᕈᑎᒋᓚᐅᖅᓯᒪᔭᖓ ᑖᓐᓇᓗ 
ᐃᓄᓐᓄᑦ ᓴᓇᐅᒐᐅᓪᓗᓂ ᑕᒫᓂ ᐅᑭᐅᖅᑕᖅᑐᒥ. ᑖᓐᓇ ᕼodgson Trophy ᑖᒃᑯᓇᓂ Sport Yukon Hall of 
Fame, ᑖᕙᓂ Yukon-ᒥ ᐃᓂᖃᑦᑎᑕᐅᒻᒪᓐ ᐊᒻᒪᓗ ᑖᓐᓇ ᐊᑦᔨᓐᖑᐊᖓ ᑐᓂᔭᐅᔾᔪᑕᐅᕙᑦᑐᓂ ᑖᒃᓱᒧᖓ 
ᐱᓐᖑᐊᖅᑎᐊᕐᓂᖅᐹᒧᓐ ᐅᑭᐅᖅᑕᖅᑐᒥ ᐱᓐᖑᐊᕐᓂᖃᑦᑎᓪᓗᒋᑦ. 
 
ᓄᓇᕘᒥ ᐱᓐᖑᐊᖅᑎᑦᑎᔨᐅᕙᑦᑐᓐ, ᐱᓐᖑᐊᕐᕆᐊᖅᑐᖅᓯᒪᕙᑦᑐᓐ ᑖᒃᓱᒥᖓ ᐊᓱᐃᓛᒃ 
ᐱᔪᓐᓇᖅᓯᔪᐊᓐᓅᓚᐅᖅᓯᒪᒻᒪᑕ 2000-ᒥ ᐅᑭᐅᖅᑕᖅᑐᑦ ᐱᓐᖑᐊᑎᓪᓗᒋᑦ ᐊᒻᒪᓗ ᓱᓕᒃᑲᓐᓂᖅ 2004-ᒥ 
ᐱᓐᖑᐊᑎᓪᓗᒋᑦ. 
 
ᑕᒪᓐᓇ ᖁᕕᐊᓱᒍᑕᐅᔭᕆᐊᖃᒻᒪᑦ ᑖᒃᑯᓂᖓᓗ ᐅᐱᒋᔭᐅᑦᑎᐊᖃᑦᑕᕐᒪᑕ ᐱᓐᖑᐊᕐᕆᐊᖅᑐᖃᑦᑕᖅᑐᓐ ᑕᓐᕗᖓ 
ᐅᑭᐅᖅᑕᖅᑐᒥ ᐱᓐᖑᕕᔾᔪᐊᕐᕆᐊᖅᑎᓪᓗᒋᑦ. ᒫᓐᓇ ᑖᒃᑯᐊ ᐊᑦᔨᓐᖑᐊᑦ ᑕᒫᓂ ᑕᑯᒃᓴᐅᒻᒪᑎᒃ ᑐᒃᓲᑎᓐᓂ, ᑕᐃᑲᓂ 
ᑐᓵᔾᔪᑏᑦ ᑕᐃᒪ ᖃᓂᒋᔮᓂ ᓂᕕᖓᒻᒪᑦ ᑕᑯᔭᐅᑦᑎᐊᕐᑯᓐᓇᖅ. ᐊᒻᒪᓗ ᑕᒪᒃᑯᐊ ᓄᓇᕘᒧᑦ 
ᐱᓐᖑᐊᕐᕆᐊᖅᑐᓂᐊᖅᑐᓐ ᐊᑏᓗᒃᑲᓂᖅᑐᖅ ᐱᓐᖑᐊᑎᐊᕐᓂᐊᖅᐳᓐ ᐊᒃᓱᕈᑦᑎᐊᕐᓗᑎᓪᓗ ᐊᒻᒪᓗ 
ᑕᑯᑎᑦᑎᓂᐊᖅᐳᓐ ᐱᓐᖑᐊᑎᐊᕐᓂᕐᒥᒃ ᑕᐃᑲᓂ ᐊᓛᓯᑲᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3, 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 160 - 2(3): ᓇᓄᓕᕆᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋᐅᓇ ᓂᐱᖃᖃᑕᐅᔾᔪᑎᒋᔪᒪᓪᓗᒍ ᐅᖃᐅᓯᐅᓚᐅᖅᑐᖅ ᑕᒫᓂ 
ᑐᓴᓚᐅᖅᑕᕗᓐ ᑕᒪᒃᑯᐊᓗ ᓴᖅᑭᐸᓪᓕᐊᔪᑦ ᓱᓕ ᓇᓄᐃᑦ ᐱᓕᕆᐊᖑᖃᑦᑕᕐᓂᖏᑕ ᒥᒃᓵᓄᓐ.  
 
ᐅᖃᖅᑏ, ᐅᓇ ᐱᑦᔪᑎᒋᓗᐊᖅᑕᕋ ᓂᓪᓕᕈᑎᒋᔪᒪᓯᒪᒐᒃᑯ, ᐃᓄᑦᑎᒍᑦ, ᐃᓅᓂᖅᐳᑦ, Culture, ᓲᕐᓗ ᑲᔪᓯᓚᖓᑉᐸᓐ 
ᑕᒪᒃᑯᓂᖓ ᑭᓯᐊᓂ ᐃᓚᐅᕕᖃᓪᓚᕆᓪᓗᑕ. ᖃᓄᖅ ᐊᖑᓇᓱᐊᖃᑦᑕᓲᕗᓐ ᓂᕐᔪᑎᑦ, ᖃᓄᕐᓗ ᐊᐅᓚᑕᐅᓂᖏᑦ 
ᐃᓚᐅᕝᕕᒋᓪᓚᑦᑖᕐᓗᒋᑦ ᑭᓯᐊᓂ.  

ᐃᒫᒃ ᐅᒃᐱᕈᓱᒃᑲᒪ ᑕᒪᒃᑯᐊ ᑐᓴᓚᐅᖅᑕᕗᑦ United States-ᒥ ᑖᑦᓱᒪᓗ ᒪᓕᒐᓕᐅᖅᑎᐅᖃᑎᒪ ᖁᑦᑎᒃᑐᕐᒥᐅᑦ 
ᐅᖃᐅᓯᕆᓚᐅᕐᒥᔮ ᓇᓗᓇᖏᓪᓚᑦᑖᓕᕐᒪᑕ ᑐᑭᓯᓪᓗᑎᒍᓪᓗ ᖃᓄᖅ ᐃᓱᒪᖃᕐᒪᖔᑕ. ᐊᒻᒪᓗ ᐅᕙᒍᑦ 
ᐊᒃᓱᕈᑦᑎᐊᕐᓗᑕ ᓴᐳᒻᒥᔭᕆᐊᖃᕐᓂᐊᖅᑰᖅᑕᕗᑦ ᑕᒪᒃᑯᐊ ᐱᔪᓐᓇᐅᑎᕕᓂᑐᖃᕗᑦ ᓂᖅᔪᑏᑦ ᒥᒃᓵᓄᑦ our rights. 
ᐃᒪᓐᓇ ᓇᓗᓕᐅᖅᑲᒐᓚᖏᑦᑎᐊᕐᓗᑕ ᐱᒋᐊᖃᖅᑐᒍᑦ ᓯᓚᖅᔪᐊᒥ American-ᓂᓗ ᓴᓐᖏᔪᒻᒪᕆᐊᓘᖕᒪᑕ ᑕᐃᒃᑯᐊ 
ᓂᖅᔪᑎᓂᑦ ᓇᒡᓕᒍᓱᒃᑏᑦ ᐊᒻᒪᓗ ᓄᓇᒥᓂᒃ ᓇᒡᓕᒍᓱᒃᑏᑦ ᐃᓱᒪᒋᑦᑎᐊᕆᐊᖃᕐᓂᐊᕐᒥᔭᕗᑦ ᐃᓄᐃᑦ, ᐃᓄᐃᓪᓕ 
ᖃᓄᖅ ᐅᓗᕆᐊᓇᖅᑐᒦᓕᖏᒻᒪᖔᑕ. ᑕᐃᒃᑯᐊ ᐱᔪᒪᔭᖏᑦ agenda-ᖏᑦ ᐱᔪᒪᔭᕗᓪᓗ ᐃᓄᒃᑎᒍᑦ 
ᐊᔾᔨᒌᖏᑦᑎᐊᕐᒪᑕ.  
 

ᐅᖃᖅᑏ, ᐅᒃᐱᕈᓱᓪᓚᕆᒃᑲᒪ ᑐᑭᓯᐊᒪᓪᓗᖓᓗ ᐃᓄᐃᑦ ᐅᐱᒋᓪᓚᕆᒃᑲᒃᑭᑦ ᖃᐅᔨᒪᓪᓚᕆᒃᖢᒋᓪᓗ ᓂᖅᔪᑎᓂᒃᓗ 
ᓄᓇᒥᒃᓗ ᐸᐃᕆᔪᒪᓪᓚᕆᖕᒪᑕ ᔭᒐᖁᔨᖏᓪᓚᕆᖕᒪᑕ. ᐅᓂᒃᑳᖅᑕᐅᓯᒪᖏᑦᑐᑦ ᐊᒥᓱᖅᔪᐊᕌᓗᐃᑦ ᓂᖅᔪᑏᑦ ᖃᓄᖅ 
ᐅᐱᒋᔭᐅᒋᐊᖃᖅᐸᑦ? ᖃᓄᕐᓗ ᑕᒫᓂ ᐃᓅᓇᓱᐊᖅᑎᓪᓗᑕ ᓂᖅᔪᑎᓂᒃ ᐊᓐᓄᕌᖃᓲᖑᓪᓗᑕ ᖃᓄᖅ ᑕᒪᒃᑯᐊ 
ᐊᒃᓱᕈᕐᓇᖅᑎᒋᕙᑦ ᐱᓪᓚᕆᐅᑎᒋᕙᑦ. 
 

ᑖᓐᓇ ᑐᑭᖓ ᓄᓇᕗᑦ ᐅᕙᒍᑦ ᐃᓄᒃᑎᒍᑦ ᐊᑕᓪᓚᕆᒃᑲᑦᑕ. ᐅᕙᒍᑦ ᒫᓐᓇᐅᔪᖅ ᓴᖅᑯᖏᔾᔪᑎᒋᔭᕗᑦ ᓲᕐᓗ ᐆᒥᖓ 
ᑐᑭᖃᖅᑐᕐᖓᐃᑦ. ᓯᕗᓪᓕᕗᑦ ᓂᖅᔪᑎᓄᑦ ᐃᓅᖃᑦᑕᓚᐅᖅᑐᑦ ᐊᓂᒎᑎᔪᓐᓇᓚᐅᕐᓂᖏᓐᓄᑦ ᒫᓐᓇ ᐅᕙᓃᑦᑐᒍᑦ. 
ᐅᖃᖅᑏ, ᐅᐃᒍᓯᔪᒪᔪᖓ ᐅᓇ ᐊᐱᕆᑎᓪᓗᖓ ᐱᐊᓂᓚᖓᓕᕐᒪᑦ. ᕿᓚᒥᑯᓘᓚᖓᓕᖅᑐᖅ ᐊᖏᖅᐸᑕ ᐃᓚᒃᑲ. 
ᖁᔭᓐᓇᒦᒃ. 
 

ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖕᒪᑦ ᐱᔭᕇᕈᒪᓪᓗᓂᐅ ᐅᖃᐅᓯᒃᓴᓂ. 
ᐊᒃᑳᖅᑐᖃᖅᐹ? ᐊᒃᑳᖅᑐᖃᖏᒻᒪᑦ, ᑯᓖ ᐱᔭᕇᕌᓱᓕᕈᒃ ᐅᖃᐅᓯᒃᓴᐃᑦ. 
 

ᑰᓕ: ᐄ, ᐅᖃᖅᑏ, ᐱᔭᕇᕌᓱᒪᖓᕙᕋ. ᐅᖃᖅᑏ ᑕᒪᒃᑯᐊ ᐆᒪᔪᓕᕆᔨᐅᓂᕋᖅᑕᐅᖃᑦᑕᓕᖅᑐᑦ ᒥᒃᓵᓄᑦ ᒫᓐᓇ 
ᓵᓐᖓᔭᕆᐊᖃᖅᑰᓕᖅᑐᑦ ᐃᓄᐃᑦ ᖃᐅᔨᒪᔭᖏᓐᓂᑦ ᖃᓄᕐᓗ ᐊᑐᖅᐸᒃᑕᕕᓂᖏᓐᓂᑦ ᖃᐅᔨᒪᓂᕋᑐᐃᓐᓇᖏᓪᓗᒋᑦ 
ᐊᒡᓚᒃᑕᐅᒋᐊᖃᓕᖅᑐᑦ. ᑕᒪᒃᑯᓂᖓ ᓄᓇᓕᖕᓃᓐᖔᖅᑐᓂᑦ ᑕᐃᒃᑯᐊ ᓲᕐᓗ ᓄᓇᑦᑎᓐᓄᑦ ᓂᖅᔪᑎᓕᕆᔩᑦ 
ᐊᖑᓇᓱᒃᑎᑦ ᐊᒃᑐᐊᓪᓚᕆᖕᒪᑕ. ᒐᕙᒪᕗᑦ ᓯᓚᑐᓂᖏᑦ ᑕᐃᒃᑯᐊ ᑎᒍᓯᒋᐊᓖᑦ.  
 

ᑐᓴᐅᒪᑐᐃᓐᓇᕈᓐᓃᕐᓗᒍ ᐅᓂᒃᑳᖅᑕᐅᖃᑦᑕᓕᕐᓗᑎᒃ ᐊᒻᒪᓗ report-ᖑᖃᑦᑕᓕᕐᓗᑎᒃ. ᑖᓐᓇ ᑕᑯᔭᕋ ᒐᕙᒪᑦᑎᓐᓄᑦ 
ᑖᓐᓇ ᓲᕐᓗ ᐃᑲᔪᑕᐅᓕᕐᓂᐊᖅᑐᖅ data base. ᑕᐃᒃᑯᐊ ᖃᐅᔨᒪᔭᐅᓚᐅᖅᑐᑦ ᐊᒻᒪᓗ scientific studies-ᓄᑦ 
ᐃᓚᒋᔭᐅᓂᖅᓴᐅᒍᓐᓇᓕᕋᔭᖅᑐᑦ. ᐅᕙᒍᑦ ᒪᓃᑦᑐᑎᒍᑦ ᓇᓗᓇᖏᑦᑎᐊᖅᑐᒥᒃ ᑎᒥᐅᔪᓂᒃ ᑕᖅᑳᓃᑦᑐᓂᒃᓗ 
ᑕᐃᒃᑯᐊᓗ ᒐᕙᒪᒃᑯᑦ ᓲᕐᓗ ᓯᓚᑎᑦᑎᓃᑦᑐᑦ ᐃᓄᐃᑦ ᐃᒃᐱᒋᔭᖏᓐᓂᑦ ᐃᒫᒃ ᐅᐱᒍᓱᓕᕆᐊᖃᓕᕐᒪᑕ. ᒫᓐᓇ 
ᐅᐱᒋᔾᔪᑎᖏᒻᒪᑕ ᑐᓴᖃᑦᑕᖅᑕᕗᑦ. ᓲᕐᓗ scientific method ᓈᓴᐃᓂᒃᑯᑦ helicopter-ᑯᑦ ᑕᒪᒃᑯᐊᑐᐃᓐᓇᐃᑦ 
ᑕᑎᒋᔭᐅᓕᕐᒪᑕ ᓇᓄᐃᑦ ᖃᐅᔨᓴᖅᑕᐅᓂᖏᑦ ᐱᓪᓗᒋᑦ ᐊᒻᒪᓗ ᑕᒻᒪᖃᑦᑕᖅᑰᕐᒥᔪᑦ ᑕᐃᒃᑯᐊ.  
 

ᐅᖃᖅᑏ, ᐅᓇ ᓯᕗᓪᓕᖅᐹᒥᑦ ᐃᒃᑮᕐᓇᖅᑐᒥᐅᑦ ᑕᒫᓂ ᐅᕙᖑᑐᐃᓐᓇᐅᖏᑦᑐᖅ ᑲᓇᑕᒥ ᐅᓗᕆᐊᓇᖅᑐᒦᒃᑲᑦᑕ 
culture ᓇᓗᐃᒃᑯᑕᕗᑦ ᐃᓅᓂᖅᐳᑦ ᑕᒪᒃᑯᐊ ᓂᖅᔪᑎᕗᑦ ᑐᖁᑕᐅᕙᓪᓕᐊᑎᓪᓗᒋᑦ ᑲᑉᐱᐊᓇᖅᑐᒦᒃᑲᑦᑕ ᓲᕐᓗ 
ᑕᐃᒪᐃᓚᐅᕐᒪᑦ ᓂᐅᕐᕈᑎᖃᖃᑦᑕᕐᓂᕆᓚᐅᖅᑕᕗᑦ ᕿᓯᖕᓂᒃ ᓄᖑᒻᒪᑦ ᐃᓄᐃᑦ ᐊᔪᓕᖅᐹᓪᓕᓚᐅᖅᑐᑦ. ᑖᓐᓇ 
ᐱᔾᔪᑎᒋᓪᓗᒍ, ᐅᖃᖅᑏ, ᐅᖃᕈᒪᔪᖓ ᑕᐃᒃᑯᐊ ᓇᓄᐃᑦ ᓇᓗᓇᐃᒃᑯᑕᖏᑦ ᐃᓕᔭᐅᓂᐊᖅᐸᑕ 
ᐅᓗᕆᐊᓇᖅᑐᒦᓕᕐᒪᑕ ᑭᒃᓵᕐᓇᖅᑐᒦᓕᕐᒪᑕᒎ ᐊᑦᑕᕐᓇᖅᑐᒦᑦᑐᒧᑦ ᐃᓕᔭᐅᒃᐸᑕ ᓇᓐᓄᒍᓐᓇᐃᓕᑐᐃᓐᓇᕆᐊᖃᕋᑦᑕ 
ᐃᓅᓯᖅᐳᑦ ᔭᒐᓚᖓᖕᒪᑦ. ᐅᐱᒋᑦᑎᐊᓚᐅᕐᓚᕗᑦ ᐃᓄᖁᑎᕗᑦ. ᖁᔭᓐᓇᒦᒃ. 
 

>>ᐸᑦᑕᒃᑐᖅᑐᑦ 
 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐋᕆᐊᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 161 - 2(3): ᐃᑲᔫᑎᒃᑲᓐᓃᑦ ᐃᓐᓇᑐᖃᕐᓄᑦ ᐃᓅᓱᒃᑐᓄᓪᓗ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓱᒪᒋᖃᑦᑕᕐᒥᔭᓐᓂᑦᑕᐅᖅ ᐊᑯᓂᐅᓕᖅᑐᖅ ᐅᖃᓪᓚᒍᒪᖕᒥᔪᖓ.  
 
ᑕᐃᒪ ᐊᒥᓲᓪᓗᑕ ᐃᓛ ᐊᒥᓱᐃᑦ ᓂᕈᐊᒐᒃᓴᐅᔪᑦ ᐅᖃᖃᑦᑕᕐᒪᑕ ᓂᕈᐊᖅᑕᐅᒍᒪ ᐃᓐᓇᑐᖃᐃᓐ ᐊᒻᒪᓗᒃᑕᐅᖅ 
ᒪᒃᑯᑦᑐᓐ ᐃᑲᔪᓛᖅᑕᒃᑲ. ᑕᐃᒫᒃ ᐅᖃᓚᐅᕋᓗᐊᖅᑐᑎᒃ ᓂᕈᐊᖅᑕᐅᔭᕌᖓᒥᒃ ᖃᓄᖅ ᐃᑲᔫᑎᒃᓴᓂᒃ 

ᓴᖅᑭᑦᑎᖃᑦᑕᖅᐱᑖ. ᓴᖅᑭᑦᑎᓕᕌᖓᑦᑕ ᑕᒪᒃᑯᓂᖓ ᑐᕌᖓᔪᓂᒃ ᒥᑭᓂᖅᐹᓂᒃ ᓴᖅᑭᑦᑎᖃᑦᑕᕐᒪᑕ ᑕᒫᓂ 
ᓂᕈᐊᖅᑕᐅᓯᒪᔪᓐ ᓇᒧᑐᐃᓐᓇᖅ. ᑖᒃᑯᐊ ᐱᓕᕆᐊᕆᓕᕌᖓᒥᒋᑦ ᐃᑲᔫᑎᒃᓴᑦ ᑖᒃᑯᓄᖓ 
ᒥᑭᓂᖅᐸᐅᖑᑎᑕᐅᖏᓐᓇᖂᔨᖃᑦᑕᕐᒪᑕ ᓴᖅᑭᑎᑕᐅᔪᓐ  
 
ᑖᒃᑯᐊ ᐃᓐᓇᕐᓄᓐ ᐃᓐᓇᐅᔾᔪᓯᐊᖑᖃᑦᑕᖅᑐᓐ ᐃᓚᒋᐊᖅᑕᐅᕌᔾᔪᒑᖓᒥᒃ ᖃᑦᑎᐳᓴᓐᑯᓗᒻᒥᒃ, ᓲᖅᑲᐃᒻᒪ 
ᖃᐅᔨᒪᓐᖏᑦᑐᕆᔭᐅᒐᒥᒃ ᖃᑦᓯᒥᒃ ᑖᓐᓇ ᐳᓴᓐᖓ ᖃᑦᑎᐅᒻᒪᖔᖅ, 5-ᐳᐱᓴᓐ, 2-ᐳᓴᓐ, ᑕᒫᓂ ᐃᓚᔭᐅᓪᓗᑎᒃ. 
ᑏᑖᕈᓐᓇᑎᐊᖏᑦᑐᒥᓪᓘᓐᓃᑦ ᐃᓚᔭᐅᓪᓗᑎᒃ ᑕᖅᑭᓕᒫᒧᓐ ᐱᖃᑦᑕᕐᒪᑕ. 
 
ᐊᒻᒪᑦᑕᐅᖅ ᑖᒃᑯᐊ ᐃᓐᓇᑐᖃᐃᑦ ᐃᓱᒪᖏᑦ, ᖃᐅᔨᒪᔭᑐᖃᖏᓐ, ᓯᓚᑐᓂᖏᑦ ᐊᑐᖃᑦᑕᕋᑦᑎᒍ ᖃᖓᑐᐃᓐᓇᖅ. 
ᑕᐃᒪ ᐃᑲᔪᒃᑲᓐᓂᕆᐊᖃᕋᓗᐊᕐᕆᕙᕗᓐ ᐊᒻᒪᓗ ᑕᒪᒃᑯᐊ ᐃᓪᓗᒧᓐ, ᓇᔪᖃᑦᑕᖅᑕᖏᓐᓄᑦ ᐃᑲᔪᖅᑕᐅᔭᕌᖓᒥᒃ 
ᑭᓯᐊᓂ ᑐᒃᓯᕋᐅᑕᐃᓐᓇᒃᑯᓐ ᐱᔭᕆᐊᖃᑉᐸᑭᓪᓗᑎᒃ. ᐅᕝᕙ ᐃᑲᔫᑎᒋᓂᐊᖅᑕᕗᓐ 
ᐃᒪᐃᓕᖓᔪᕘᖅᑕᐅᓯᒫᔾᔪᒃᑲᓗᐊᖅᑐᑎᒃ ᑭᓯᐊᓂ ᖃᓪᓗᓈᑎᑐᑦ ᑐᒃᓯᕋᐅᑎᓂᒃ ᐱᑕᖃᐃᓐᓇᐅᔭᕆᐊᖃᕆᓪᓗᑎᒃ. 
 
ᒪᒃᑯᑐᑦᑕᐅᖅ ᑕᐃᒫᒃ ᐃᑲᔪᖅᑕᐅᓂᐊᕐᓂᕋᖅᑕᐅᓪᓗᑎᒃ ᑕᐃᒫᑦᑕᐅᖅ ᐊᑐᕐᓂᐊᖅᑕᒥᓂᒃ ᐱᔪᒪᓕᕋᐃᒐᒥᒃ, 
ᑐᒃᓯᕋᐅᑏᓐᓇᒃᑯᑦ ᑭᓯᐊᓂ ᐊᑎᓕᐅᖅᑎᑦᑎᑲᑕᒐᓱᒃᑐᑎᒃ ᓄᓇᒻᒥᓐᓂ ᐱᓕᕆᓪᓗᑎᒃ ᐅᕝᕙ ᐃᑲᔪᓐᓂᐊᕐᓚᐅᖅᑕᕗᑦ 
ᑕᕝᕙᓃᓕᕈᑦᑕ. 
 
ᐃᓕᓐᓂᐊᖅᑎᑕᐅᑦᑎᐊᕐᓂᖏᓪᓘᓐᓃᑦᒃ ᓴᓐᖐᓂᖅᐹᖑᔪᑦ ᑕᒫᓂ ᑲᓇᑕᒥ. ᑕᒫᓂ ᓄᓇᕘᒥ, ᓴᓐᖐᑐᒻᒪᕆᐅᒻᒪᑦ 
ᐃᓕᓐᓄᐊᕐᓂᖓ ᐊᓯᐊᓅᕈᑎᒃ ᓄᓇᐅᑉ, ᖃᓪᓗᓈᓘᓐᓃᑦ ᓄᓇᖓᓐᓅᕈᑎᒃ ᐃᓕᓐᓂᐊᖅᓯᒪᓂᖓ 
ᑲᑕᒋᐊᒻᒪᕆᒃᑲᔭᖅᑐᖅ ᑕᕝᕙ ᐃᑲᔪᕐᓂᐊᕐᓂᕋᓚᐅᖅᑕᕗᓐ. 
 
ᐅᖃᖅᑏ, ᐊᖏᖅᑕᐅᒍᒪ ᐱᔭᕇᕈᒪᑦᑕᕋᓗᐊᕐᕆᕗᖓ ᐅᖃᐅᓯᕆᓂᐊᖅᑕᓐᓂᒃ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. 
ᐋᒡᒑᖅᑐᖃᑉᐹ. ᐋᒡᒑᖅᑐᖃᖏᒻᒪᓐ, ᐋᕆᐊᖅ ᐅᖃᐅᓯᒃᓴᐃᓐ ᐱᔭᕇᕋᓱᓕᕈᒃ. 
 
ᐋᕆᐊᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ.  
 
ᓯᕗᓂᒃᓴᖓᓗ, ᓯᕗᓂᒃᓴᕆᓂᕋᑉᐸᑦᑐᑎᒍ ᐊᒻᒪᓗᒃᑕᐅᖅ ᓯᕗᓂᒃᓴᖓᓂᒃ ᑕᑯᓐᓇᑎᑦᑎᐊᑕᒻᒥᓇᑎᒍ. ᑕᒪᒃᑯᐊ 
ᓯᕗᓕᖅᑎᐅᒐᓗᐊᓐ ᐊᒥᓱᓐ ᐊᐅᓚᑦᑎᑦᑎᐊᖅᑑᔮᖃᑦᑕᖏᒻᒪᑦ.  
 
ᐱᑦᑎᐊᓂᕐᒥᓘᓐᓃᑦ ᓴᖅᑭᔮᖅᑎᑎᓐᖏᓗᐊᖃᑦᑕᕐᒪᑕ ᑕᐃᒫᒃ ᐱᒋᐊᒃᑲᓐᓂᕈᑦᑕ ᓯᕗᓂᒃᓴᒥᓂᒃ 
ᑕᑯᓐᓇᑲᓐᓂᕋᔭᖅᑐᒃᓴᐅᔪᓐ ᓯᕗᓂᒃᓴᕆᓂᕋᖅᐸᑲᑦᑎᒍ ᐅᕙᑦᑎᑐᑦ, ᐊᐅᓚᓛᕈᒪᓐᖏᒻᒪᑦ ᑕᒪᒃᑯᐊ ᒪᒃᑯᑦᑐᑦ ᐊᒥᓱᓐ 
ᐅᕙᑦᑎᑑᕐᓗᑎᒃ. ᓯᓚᑐᓂᕐᒥᒃ, ᒪᑯᑎᑐᓇ ᐃᓐᓇᕐᑎᑐᑦ ᓯᓚᑐᔪᓂᒃ ᑕᑯᓐᓇᓛᕈᒪᒻᒪᑕ ᐃᒻᒥᓂᓪᓗ 
ᑕᐃᒪᐃᓛᕈᒪᓪᓗᑎᐅᒻᒪᑕ. ᓯᓚᐃᑦᑐᑎᑐᑦ ᐊᒥᓲᓪᓗᑕ ᐱᖃᑦᑕᕋᑦᑕ. ᑕᐃᒪ ᓯᕗᓂᒃᓴᕆᓂᐊᕐᓗᑎᒍᓪᓗ ᐊᒻᒪᓗ 
ᐃᖅᑲᓇᐃᔮᒃᓴᖅᔪᐊᕐᓂᒃ ᐊᔪᓐᓇᖅᑑᔮᖅᑐᓂᒃ ᓴᖅᑭᔮᖅᑎᑦᑎᕕᒌᓐᓇᕐᓗᑎᒍ ᑕᐃᒫᒃ ᐲᓐᓇᕋᑦᑕ.  
 
ᑕᒪᒃᑯᐊ ᑕᑯᓐᓇᕆᐊᕐᓗᑎᒍ ᐋᖅᑭᒋᐊᖅᓯᖃᑕᐅᒍᒪᒐᓗᐊᖅᐳᖓ ᑕᕝᕙᓂ ᑲᑎᒪᕕᒻᒥ ᑕᒪᒃᑯᓂᖓ ᐊᒻᒪᓗ 
ᑕᑯᔪᒪᓪᓗᖓ ᓯᕗᓕᖅᑎᓂᒃ, ᐅᕙᑦᑎᓐᓂᒃ, ᒥᓂᔅᑕᐅᔪᓂᒃ ᑕᒪᑐᒥᖓ ᐋᖅᑭᒋᐊᖅᓯᕙᓪᓕᐊᔪᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 162 - 2(3): ᐃᓄᑐᖃᐃᑦ ᖃᐅᔨᒪᓂᖏᓐᓂᑦ ᑲᔪᓯᒋᐊᕆᓂᖅ (ᑲᑦᑐᒃ) 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᔾᔪᑎᖃᑉᐳᖓ ᐃᖅᑲᐃᑎᑦᑎᒋᐊᕈᒪᓪᓗᖓ ᑕᒪᑦᓱᒪᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᑖᒃᖁᐊ ᒐᕙᒪᒃᑯᓐ ᑕᒪᑦᓱᒧᖓ ᐅᖃᑉᐸᒻᒪᑕ ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ 



ᐱᖓᔪᐊᑦ, ᒫᑦᓯ 1, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᑐᖅᑕᐅᔭᕆᐊᓖᑦ ᒐᕙᒪᐅᑉ ᐃᓗᐊᓂ. ᑕᐃᒪᐃᒻᒪᓐ ᓂᑯᕕᔾᔪᑎᖃᑦᑐᖓ ᑕᒪᓐᓇ ᐅᖃᓪᓚᑲᐃᓐᓇᕈᒪᓪᓗᒍ 
ᖃᐅᔨᒪᓂᕋ ᐱᓪᓗᒍ. 
 
ᐅᖃᖅᑏ, ᑕᐃᒃᓱᒪᓂ ᐃᓕᓴᒃᓱᖓ ᐅᖃᐅᑎᔭᐅᕙᓚᐅᕐᕋᒪ ᐊᑖᑕᑦᓯᐊᓐᓄᑦ ᐊᒻᒪᓗ ᐊᑖᑕᓐᓄᑦ. ᐃᒫᖓᐃ, ᐆᒪᔪᓐᓂᒃ 
ᑐᖁᕋᐃᑦᓯᐊᕐᕈᕕᓐ ᐆᒪᔪᐃᓐ ᓄᖑᓐᓂᐊᖏᑦᑐᓐ. ᐆᒪᔪᐃᓐ ᐊᒥᓱᕈᑉᐸᓪᓕᐊᓂᐊᖅᑐᓐ ᐆᒪᔪᐃᓐ 
ᑐᖁᕋᑦᓯᐊᖃᑦᑕᓱᐊᕈᕕᒋᑦ ᐊᒻᒪ ᐸᐸᑦᓯᐊᕐᓗᒋᑦ ᐊᒻᒪ ᐃᓅᖃᑎᓐᓄᑦ ᐃᕝᕕᓐ ᓂᕆᒃᑲᐃᒍᑎᒋᑦᓯᐊᕐᓗᒋᑦ. 
ᑕᐃᒪᐃᒍᕕᓐ ᐆᒪᔪᐃᓐ ᓄᖑᑉᐸᓪᓕᐊᓂᐊᖏᑦᑐᓐ.  
 
ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ ᑭᓯᐊᓂ ᑐᓴᖅᐸᒻᒥᒐᑦᑕ ᒐᕙᒪᒃᑯᑦ ᓚᑎᓪᓗᒋᑦ ᐆᒪᔪᕐᓂᒃ ᑐᖁᕋᐃᓂᐊᕐᕈᑦᓯ 
ᐆᒪᔪᐃᓐ ᓄᖑᑉᐸᓪᓕᐊᓂᐊᖅᑐᓐ. ᑖᒃᑯᐊ ᒪᕐᕉᒃ ᐊᑦᔨᒌᖏᑦᑑᒃ.  
 
ᐅᕙᒍᑦ ᐃᓄᒃᑎᒍᑦ ᒐᕙᒪᑦᓯᒪᑦᑎᐊᖅᑐᒍᑦ ᒐᕙᒪᖃᖏᒃᑲᓗᐊᖅᖢᑕ ᑕᒪᒃᑯᓂᖓ ᓯᕗᓕᖅᑎᑎᓐᓄᑦ, ᐊᖓᔪᖅᑳᑎᓐᓄᑦ 
ᐊᐅᓚᑕᐅᑦᓱᑕ. ᐃᒫᒃ ᑲᑎᒪᓂᕐᒥᒃ ᒐᕙᒪᖃᖏᒃᑲᓗᐊᖅᑐᑕ ᑕᒪᓐᓇ ᐊᕙᑎᕗᓐ, ᐃᓅᓯᕗᓐ ᐊᑐᖅᖢᒍ 
ᒐᕙᒪᐅᑦᓯᐊᖅᓯᒪᔪᒍᑦ ᓇᒻᒥᓂᖅ. ᐃᓅᓯᓕᕆᓂᖅ, ᐆᒪᔪᓕᕆᓂᖅ ᖃᓄᐃᑦᑐᑐᐃᓐᓇᖅ ᐃᓅᒐᓱᐊᕐᓂᖅ ᑕᒪᒃᑯᐊ 
ᒪᓕᒐᒃᓴᖃᑦᑎᓯᐊᖅᑐᒋᑦ ᑕᒪᓐᓇ ᓯᓚᕐᔪᐊᑉ ᐊᐅᓚᓂᖓ ᑲᒪᒋᑦᓯᐊᖅᑐᒍ ᑕᐃᒪᐃᑦᓯᒪᔪᒍᑦ ᐅᐱᓐᓇᕋᓂ 
ᐊᒃᓱᕈᖅᐸᑦᑐᒍᑦ ᑕᒪᓐᓇ ᐱᐅᓯᕆᓚᐅᖅᑕᕗᓐ ᖃᓄᐃᑦᑐᑐᐃᓐᓇᕐᓄᓐ ᖃᓪᓕᑕᐅᒋᐊᕐᒪᓐ, ᐊᓯᐊᑎᑕᐅᒋᐊᕐᒪᓐ 
ᐅᐱᓐᓇᕋᓂ ᐃᓄᒃᑎᒍᑦ ᑕᕝᕘᓇ ᐊᒃᓱᕈᓪᓚᕆᑉᐸᑦᑐᒍᓐ. ᑕᒪᒃᑯᐊ ᖃᐅᔨᒪᓂᕗᑦ ᑲᒪᒋᔭᐅᖏᓗᐊᖅᑎᓪᓗᒋᑦ. 
 
ᐅᖃᖅᑏ, ᑕᐃᒪᐃᒻᒪᓐ ᑕᒪᓐᓇ ᑖᒃᑯᐊ ᒐᕙᒪᒃᑯᓐ ᐃᓱᒪᑦᓯᐊᖁᓂᐊᖅᑐᒋᑦ ᑖᒃᓱᒥᖓ ᐃᓄᐃᑦ ᖃᐅᔨᒪᔭᑐᖃᖓᓂᒃ 
ᑐᓴᖅᑎᒋᐊᑐᐃᓐᓇᑕᒃᑲ.  
 
ᐊᒥᓲᒻᒪᑕ ᑕᐃᒪᐃᑦᑐᒥᒃ ᖃᐅᔨᒪᔪᐃᓐ ᐆᒪᔪᐃᓐ ᑐᖁᕋᑦᓯᐊᖅᑕᐅᑐᐊᕈᑎᒃ ᐊᒥᓱᕈᑉᐸᓪᓕᐊᓂᐊᖅᑐᓐ ᑖᓐᓇ 
ᑕᐃᒪᓐᖓᓂᒃ ᑐᓵᒐᒃᑯ. ᐅᖃᖅᑏ, ᒪᓕᒐᓕᐅᖅᑎᑦ ᐅᖃᐅᓯᖏᓐᓂ ᐅᖃᐅᓯᕆᑐᐃᓐᓇᖅᑕᕋ. ᓇᑯᒻᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 163 - 2(3): ᓄᓇᕘᒥ ᐃᓅᓱᒃᑐᓄᑦ ᐃᖅᑲᖅᑐᐃᕕᒃ - ᖁᕐᓗᖅᑑᒥ 

ᐃᓕᓐᓂᐊᖅᑏᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᐱᒍᓱᓪᓚᕆᒃᑲᒪ ᑕᐃᒃᑯᐊ ᖁᓪᓗᖅᑑᒥ 
ᐃᓕᓐᓂᐊᖅᑎᐅᔪᓐ ᐃᓚᒋᔭᐅᓂᐊᖅᑐᑦ ᐅᕕᒃᑲᐅᔪᑦ ᐃᖅᑲᑦᑐᐃᕕᒻᒥ ᐃᓚᒋᔭᐅᓪᓗᑎᒃ.  
 
ᔮᓂᒃ ᖃᓪᓗᑦ, ᐋᑕᓐ ᕿᑉᐸᒃ, ᐃᐊᒪ ᐃᕚᓗᒃ, ᕼᓖᓇ ᕘᑦ, ᐃᐊᓐ ᓂᑦᑕᓈᑦᑎᐊᖅ, ᓲᕕ ᐸᐅᕗᔅ. 
ᓂᕈᐊᖅᑕᐅᓚᐅᕐᖓᑕ ᐃᓕᓴᐃᔨᖏᓐᓄᑦ ᖁᓪᓗᖅᑑᕐᒥᐅᓐ ᐅᕕᒃᑲᐅᔪᓄᑦ ᖃᐅᔨᒪᔨᑕᕆᔭᐅᓂᐊᕐᓗᑎᒃ 
ᐃᖅᑲᑦᑐᐃᕕᒻᒥ. 
 
ᑖᒃᑯᐊ ᐃᓕᓐᓂᐊᖅᑎᐅᔪᓐ ᐅᖃᖃᑎᖃᖃᑦᑕᖁᔭᐅᓪᓗᑎᒃ ᑕᐃᒪᐃᓪᓗᐊᖃᑎᖏᓐᓂᒃ ᐃᖅᑲᑐᖅᑕᐅᓚᐅᖅᑎᓪᓗᒋᑦ 
ᐃᓱᒪᒋᐊᖁᔭᐅᓪᓗᑎᓪᓗ ᐅᖃᐅᔾᔨᒋᐊᖁᔭᐅᓪᓗᑎᒃ ᖃᓄᖅ ᑕᒪᒃᑯᐊ ᐅᖃᐅᓯᕆᓚᐅᖅᑕᖓᑦ ᐊᖏᖃᑎᒌᓚᐅᖅᑐᓐ 
ᓯᓚᑐᓂᕐᒥᒃ ᑕᑯᒃᓴᐅᑎᑦᑎᓗᑎᒃ.  

ᑖᓐᓇ ᐃᓕᓐᓂᐊᖅᑎᓄᑦ ᐱᕚᓪᓕᕈᑕᐅᓂᐊᕐᖓᑦ ᐃᑲᔪᖅᐹᓕᕐᓗᑎᓪᓗ ᖃᓄᐃᓕᐅᖃᑦᑕᕐᓂᖏᓐᓂᒃ 
ᖃᓄᐃᓕᐅᕐᓂᓗᒃᑎᓪᓗᒋᑦ, ᖃᓄᐃᒍᓐᓇᕐᒪᖔᑕ ᐃᑉᐱᓇᕐᓂᖃᕐᓂᖏᓪᓗ ᐃᓅᖃᑎᒥᓄᑦ. ᐅᖃᖅᑏ, 
ᓂᕆᐅᓐᓂᖃᕋᓗᐊᖅᐳᖓ ᓄᓇᕗᒻᒥ ᐃᓕᓐᓂᐊᖅᕕᐅᔪᓕᒫᓂ ᑕᐃᒪᐃᒍᓐᓇᕐᓗᑎᒃ. ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑲ 
ᐅᐱᒍᓱᖃᑎᒋᔪᒪᕙᒃᑲ ᑕᐃᒃᑯᓂᖓ ᐅᕕᒃᑲᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 164 - 2(3): ᐃᑉᐱᒍᓱᓐᖏᓐᓂᖅ ᐊᕐᕕᐊᕐᒥᐅᑦ ᐃᓱᒫᓘᑎᖏᓐᓂᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐃᓱᒫᓘᑎᖃᓪᓚᕆᒃᑲᒪ (ᑐᓵᔨᒃᑯᑦ): ᐃᓱᒫᓗᒍᑎᖃᓪᓚᕆᒃᑲᒪ ᑖᒃᑯᐊ 
ᐊᕐᕕᐊᓂ ᓄᓇᖁᑎᒋᔭᒃᑲ, ᒐᕙᒪᒃᑯᓐ ᐃᒫᒃ ᐃᑉᐱᒍᓱᖃᑦᑕᖏᑦᑎᐊᖓᑕ ᐊᑭᑐᔪᖅᑐᕈᑎᒃᓴᓄᑦ 2006-2007-ᒥ ᐊᒻᒪ 
ᓱᓕ ᒐᕙᒪᒃᑯᓐ ᐊᕐᕕᐊᓂᒃ ᐃᑉᐱᒍᓱᓐᖏᓯᒪᒻᒪ, ᖁᔭᓈᖅᓯᓯᒪᒻᒪᑕ ᐊᓯᖏᓐᓂᒃ ᐱᓕᕆᐊᒃᓴᐅᔪᓂᒃ ᒐᕙᒪᒃᑯᓐᓂᑦ.  
 
ᓲᕐᓗ ᐃᒪᐃᑦᑐᓂᒃ ᐃᕐᓂᓱᒃᓰᖃᑦᑕᓂᕐᒧᓐ ᐊᕐᕕᐊᕐᒥᐅᓄᑦ 1980-ᖑᑎᓪᓗᒍ ᓴᖅᑭᑕᐅᕚᓪᓗᓚᐅᖅᓯᒪᔪᖅ. 
ᐊᕐᕕᐊᕐᒥᐅᓂᒃ ᐅᖃᖃᑎᖃᖏᑎᐊᖅᑐᑎᒃ ᓄᓇᓕᓐᓅᖅᑕᐅᓚᐅᕐᒪᑦ ᐊᓯᐊᓄᑦ ᐊᒻᒪᓗ ᐃᓕᓐᓂᐊᖅᕕᐅᒐᔭᖅᑐᒥᒃ 
ᐃᓕᓐᓂᐊᕐᑎᑦᑎᒍᒪᖃᑦᑕᓲᖑᒐᓗᐊᕐᒥᒻᒪᑕ ᓄᓇᖃᑦᑐᓂᒃ ᑭᓯᐊᓂ ᓱᓕ ᐅᖓᓯᒃᓕᕙᓪᓕᐊᔫᔮᑐᐃᓐᓇᕆᓪᓗᓂ. ᐊᒻᒪᓗ 
ᐱᓕᕆᐊᖑᒻᒪᕆᖕᓂᐊᕐᒥᔪᖅ ᑭᓯᐊᓂ ᑖᒃᑯᐊ ᒐᕙᒪᒃᑯᑦ ᓂᕆᐅᒃᑭᓪᓗᑎᒃ ᐊᕐᕕᐊᕐᒥᐅᓂᑦ ᐊᑭᑦᑐᕆᐊᕈᑕᐅᔪᓂᒃ 
ᐅᖅᓱᐊᓗᖕᒧᑦ ᒐᓴᓖᒧᑦ ᑕᐃᒃᑯᓄᖓ ᐃᑲᔪᕈᑕᐅᔪᓄᑦ ᖃᐅᒻᒪᖅᑯᑎᓄᑦ.  
 
ᐃᖅᑲᓇᐃᔮᒃᓴᐸᓗᖕᓂᑦ ᓴᖅᑭᑦᑎᖏᑦᑎᐊᖅᑐᑎᒃ ᑕᐃᑯᖓ ᐊᕐᕕᐊᕐᒥᐅᓄᑦ, ᐅᖃᖅᑏ, ᑕᐃᒪᓕ ᒐᕙᒪᒃᑯᑦ 
ᐃᓱᒪᒋᐊᒃᑲᓐᓂᖁᕙᒃᑲ ᐊᕐᕕᐊᕐᒥ ᐱᔪᒪᔭᐅᔪᑦ ᐊᕐᕕᐊᑦᑕᐅᖅ ᐊᖏᓂᖅᐹᐅᖃᑕᐅᖕᒪᑦ ᓄᓇᕗᒻᒥ ᑕᒫᓂ ᓄᓇᕗᒻᒥ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 165 - 2(3): ᑎᒥᒥᒍᑦ ᐊᔪᕈᑎᓖᑦ ᐱᔨᑦᑎᕋᐅᑎᖃᖅᑎᑕᐅᓐᖏᓗᐊᕐᓂᖏᑦ 

(ᕿᓚᕝᕙᖅ) 
ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᒋᔭᕋ ᐱᔾᔪᑎᒋᓪᓗᒍ ᑖᒃᑯᐊ 
ᐃᓄᖅᓴᐅᑎᓯᒪᔪᓂᒃ ᐱᓕᕆᔾᔪᔾᔭᐅᓂᕆᓯᒪᔭᖏᑦ ᐱᓕᕆᔾᔪᑎᖃᑦᑎᑕᐅᓐᖏᓗᐊᕐᓂᖏᓪᓗ ᐃᓄᐃᑦ ᑎᒥᒥᒍᑦ 
ᐊᔪᕈᑎᓖᑦ ᑖᒃᑯᓇᓐᖓᑦ ᒐᕙᒪᒋᔭᑦᑎᓐᓂᑦ ᐱᓕᕆᕝᕕᓕᒫᖏᓐᓂᑦ. ᐅᒃᑑᑎᒋᓗᒍ ᐃᒡᓗᓕᕆᓂᖅ 
ᐃᓕᓐᓂᐊᖅᑐᓕᕆᓂᖅ, ᐃᖅᑲᓇᐃᔮᒃᓴᓄᓪᓘᓐᓃᑦ.  
 
ᐅᖃᖅᑎᑦᑎᔩ, ᐃᓕᓐᓄᑦ ᑐᓐᓂᖅᑯᑎᒋᔪᓚᔭᕋ ᓇᓗᓇᕈᓐᓃᕐᖓᑦ ᐃᓄᖅᓴᐅᑎᓯᒪᓗᐊᖅᑐᓂᒃ ᐱᓕᕆᓂᖅᑕᖃᕐᖓᑦ 
ᒐᕙᒪᑦᑎᓐᓂᑦ ᐊᒃᓱᕈᑎᒋᔭᐅᓪᓚᕆᒃᑎᓪᓗᒍ ᐊᒃᓱᕈᕐᓇᖅᑐᓂᓗ ᓄᓇᕗᒻᒥᐅᓄᑦ ᖃᐅᑕᒫᑦ ᐊᔪᐃᓐᓇᖅᑐᑦ 
ᐃᓅᓇᓱᐊᖅᐸᒃᑐᑦ ᑎᒥᒥᒍᑦ ᐊᔪᕈᑎᓖᑦ. ᑖᒃᑯᐊ ᐃᖅᑲᐅᒪᓚᕗᑦ ᐃᓄᐃᑦ ᑕᐃᒪᐃᑦᑐᒦᑦᑐᑦ ᐃᒻᒥᓂᒃ ᑕᐃᒪᐃᑦᑐᒧᑦ 
ᑎᑭᑎᓯᒪᖏᑦᑐᑦ ᓂᕈᐊᖅᓯᒪᖏᑦᑐᑦ.  
 
ᐅᖃᖅᑎᑦᑎᔩ, ᖃᐅᔨᒪᔭᖃᕐᒥᒐᒪ ᐅᕙᖓ ᑭᒡᒐᖅᑐᖅᑕᖓᓂᑦ ᖃᑦᑎᑲᓪᓚᖕᓂᑦ ᐱᓕᕆᔾᔪᑎᓂᒃ 
ᐊᑐᐃᓐᓇᖃᓐᖏᓗᐊᖅᑐᑦ. ᑖᒃᑯᐊ ᐃᓅᖃᑕᐅᔪᓐᓇᕆᐊᖃᕋᓗᐊᕐᖓᑕᑦᑕᐅᖅ ᐃᒻᒥᓂᖅᓱᕐᓗᑎᒃ ᐅᐱᒋᓂᖃᕐᓗᑎᒃ 
ᐊᒻᒪ  

ᓇᖕᒥᓂᖅ ᒪᑭᒪᔪᓐᓇᕐᓗᑎᒃ. ᖃᐅᔨᒪᒋᕗᖓ ᑕᐃᒪᐃᑦᑐᓂᒃ ᐱᑕᖃᐅᒃᑲᓐᓂᕐᒥᔪᖅ ᓄᓇᕘᑉ ᐃᓗᐊᓂ.  
 

 
ᐅᖃᖅᑎᑦᑎᔩ, ᑭᓇᓕᒫᖅ ᐱᔪᓐᓇᕐᕕᖃᕆᐊᓕᒃ ᐃᓅᓯᖃᑦᑎᐊᖃᑕᐅᔪᒪᓂᕐᒧᑦ. ᐅᕙᒍᓪᓕ ᖃᓄᐃᖏᑦᑎᐊᖅᑐᑕ 
ᐊᓂᑲᐃᓐᓇᕈᒪᕙᒃᑐᒍᑦ ᓯᓚᒧᑦ ᐊᓂᖅᓵᕆᐊᖅᑐᖅᑐᑕ ᓂᒡᓕᓇᖅᑐᒻᒥᒃ ᐅᕝᕙᓗ ᑲᔾᔮᕕᕈᒪᓪᓗᑕ 
ᐳᓛᕆᐊᕈᓐᓇᕈᒪᕙᖕᒥᔪᒍᑦ ᐱᖃᑎᑦᑎᓐᓄᑦ ᐃᓚᒋᔭᑦᑎᓐᓄᓪᓗ. ᓂᐅᕕᕐᕕᓕᐊᕈᒪᔪᓐᓇᐸᖕᒥᔪᒍᑦ ᐊᒻᒪ 
ᐊᓂᓂᐊᕋᐃᒍᑦᑕ ᐃᒡᓗᕈᓯᕐᒥ ᐊᑕᐅᓯᕐᒥ ᑎᑭᓴᐃᓐᓂᕐᒦᑦᑐᐃᓇᐅᓕᕐᒪᑕ ᑭᓱᖁᑎᔪᑦ. ᐃᒡᓗᒥ ᐊᒡᓛᑦ 
ᐸᕐᓇᒍᓐᓇᕈᒪᕙᖕᒥᔪᒍᑦ ᐊᓂᓂᐊᑐᐊᕋᐃᒍᑦᑕ.  
 

 
ᐅᖃᖅᑎᑦᑎᔩ, ᖃᐅᔨᒪᖃᕋᒪ ᑖᒃᑯᐊ ᑭᓱᑐᐃᓐᓇᐃᑦ ᐱᓕᕆᔨᔾᔪᑏᑦ ᐃᓄᖕᓄᑦ ᐱᒡᒐᖅᑐᓄᓪᓘᓐᓃᑦ ᐅᒃᑑᑎᒋᓗᒍ 
ᐃᒃᓯᕙᐅᑕᐃᑦ ᑲᐃᓪᓗᐊᒐᐃᑦ ᑖᒃᑯᓇᓐᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓚᖓᒍᑦ ᐱᓕᕆᓂᖓᒍᑦ ᑎᒍᔭᐅᕙᖕᒪᑕ. 
ᑭᓯᐊᓂ ᐱᓪᓗᐊᖑᒃᑲᓐᓂᖅᑯᖅ ᑖᒃᑯᐊ ᐱᓕᕆᕕᖓᑦ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᒋᐊᒃᑲᓐᓂᕈᓐᓇᕋᔭᖅᑲᑕ 
ᑖᒃᑯᐊ ᖃᓄᖅ ᓇᐅᒃᑯᑦ ᐃᑲᔪᖅᑕᐅᒃᑲᓐᓂᕈᓐᓇᕋᔭᕐᒪᖔᑕ ᐱᔪᓐᓇᕆᐊᓕᖏᓐᓂᑦ ᐊᒻᒪᑦᑕᐅᖅ ᐃᓱᒪᖃᕐᓂᖅ 
ᐃᓱᒪᓂᕐᓗ ᐊᒡᒑᕈᑕᐅᕙᒃᑐᑦ ᐊᓯᕈᕆᐊᖃᓕᖅᑐᑦ ᐃᑲᔪᕐᓂᐊᕈᑦᑕ.  
 

ᐅᖃᖅᑏ, ᐅᑯᐊ ᐅᖃᕈᑎᒋᔪᒪᔭᒃᑲ ᐱᔭᕇᕐᕕᖃᕈᒪᓪᓗᒋᑦ ᐊᐱᕆᔪᓚᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐅᐃᒍᓯᔪᒪᓪᓗᖓ, 
ᖁᔭᓐᓇᒦᒃ. 
 

 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖕᒪᑦ ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᓂᑦ. 
ᐊᒃᑳᖅᑐᖃᖅᐹ. ᐊᒃᑳᖅᑐᖃᖏᒻᒪᑦ, ᕿᓚᕝᕚᖅ ᐅᖃᐅᓯᒃᓴᑎᒃ ᐱᔭᕇᕋᓱᓕᕈᒃ. 
 

 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑎᑦᑎᔩ, ᐃᓛᒃ ᑖᒃᑯᐊ ᐅᖃᐅᑎᒋᕋᑖᖅᑕᒃᑲ 
ᐊᒡᒑᕈᑕᐅᕙᒃᑐᑦ ᐊᓯᔾᔨᕆᐊᖃᓕᕐᖓᑕ.  
 

 
ᐅᖃᖅᑎᑦᑎᔩ, ᐊᒡᒑᖅᑕᐅᑐᐃᓐᓇᖃᑦᑕᕆᐊᖃᕈᓐᓃᕐᖓᑕ ᑕᐃᒪᐃᑦᑐᓂᒃ ᐃᒃᓯᕙᐅᑕᓐᓃᑦᑐᑦ 
ᐱᔪᓐᓇᖅᓯᔭᕆᐊᖃᕋᓗᐊᕐᖓᑕ ᐊᐅᓚᐅᑎᓄᑦ ᐃᖏᕐᕋᔾᔪᑎᖃᖅᑐᓂᒃ. ᑖᒃᑯᐊ ᐊᒡᒑᖅᑕᐅᖃᑦᑕᖅᓯᒪᖕᒪᑕ ᑕᓕᖏᒡᒎᖅ 
ᓱᓕ ᐊᑐᕐᖓᑕ. ᑕᓕᖏᒡᒎᖅ ᐃᖃᐃᓕᓴᕆᐊᓖᑦ ᐅᕝᕙᓘᓐᓃᑦ ᐃᓚᖏᒡᒎᖅ ᐊᔭᐅᕈᓐᓇᖅᑐᑦ ᐃᒡᓗᖏᓐᓂᑦ 
ᐊᑐᐃᓐᓇᐅᖕᒪᑕ. ᑕᒪᔾᔭ ᐊᓯᕈᕆᐊᖃᓕᖅᑐᑦ ᐅᖃᖅᑎᑦᑎᔩ.  
 

 
ᐅᖃᖅᑎᑦᑎᔩ ᑕᒪᒃᑯᐊ ᐊᐅᓚᐅᑎᓖᑦ ᐃᒃᓯᕙᐅᑕᐃᑦ ᑎᒍᑐᐃᓐᓇᐅᖏᑦᑐᑦ ᖃᖓᑐᐃᓐᓈᖅᑕᐅᖃᑦᑕᖏᑦᑐᑦ ᐊᒻᒪᓗ 
ᐃᓛᒃ ᑕᒪᒃᑯᐊ ᐊᐅᓚᐅᑎᓖᑦ ᐱᔭᒃᓴᐅᓴᕆᐊᖃᕋᓗᐊᕐᖓᑕ ᐱᒡᒐᓇᖅᑑᔭᕆᐊᖃᖏᑦᑐᑦ. ᑕᐃᒪᐃᑦᑐᖅ 
ᐱᓕᕆᔾᔪᑕᐅᒍᓐᓇᖅᑐᖅ ᐃᓅᑉ ᑭᓇᑐᐃᓐᓇᐅᑉ ᐃᓅᓯᖓᓄᑦ ᐊᒃᓱᐊᓗᒃ ᐃᑲᔫᑎᖃᕈᓐᓇᖅᑐᖅ ᐃᓅᓯᖓᓂᒃ. 
ᐆᑦᑑᑎᒋᓪᓗᒍ. ᐅᖃᖅᑏ, ᖃᐅᔨᒋᐊᕋᔭᕈᑦᑕ ᖃᑦᑎᐅᕙᒃᑭᐊᖓᐃ ᒐᕙᒪᑦᑕ ᐃᓗᐊᓂ ᐃᖅᑲᓇᐃᔭᖅᑐᓐ ᐅᕝᕙᓘᓐᓃᑦ 
ᑕᕝᕙᓂ ᐱᓕᕆᕕᓐᓂ. ᐅᓪᓗᒥ ᐊᖅᓵᕋᔭᕈᑦᑎᒍ ᖃᕋᓴᐅᔭᖏᓐᓂᒃ, ᖃᑦᑎᑦ ᐱᓕᕆᔪᓐᓇᑦᑎᐊᕋᔭᖅᑲᓐ.  
 

 
ᐅᖃᖅᑎᑦᑎᔩ, ᐆᒥᖓ ᑐᑭᓕᐅᑎᒍᒪᔭᕋ, ᐃᒻᒪᖃ ᑖᓐᓇ ᒐᕙᒪᒋᔭᕗᓐ ᐊᒥᓱᐊᖅᑎᐅᓗᐊᖅ 
ᑮᓇᐅᔭᐃᒍᑎᒋᔭᕆᐊᓕᖏᓐᓂᒃ ᐃᑲᔫᑎᒋᔭᕆᐊᓕᖏᓐᓂᒃ ᑐᓄᓐᖓᑦᑎᓗᐊᖃᑦᑕᖅᑐᖅ. ᐆᑦᑑᑎᒋᕙᒃᑲ ᖃᕋᓴᐅᔭᐃᑦ 
ᐊᓪᓚᒡᕕᓕᒫᓃᑦᑐᑦ. ᑖᒃᑯᐊ ᐊᑭᑐᔫᓪᓗᑎᒃ, ᓲᕐᓗ ᐃᒃᓯᕙᐅᑕᑯᑖᖓ ᐊᓪᓚᕕᒻᒦᑦᑐᖅ ᓂᕐᕆᕕᒻᒥᓘᓐᓃᑦ, 
ᓂᕐᕆᕕᓪᓘᓐᓃᑦ ᐊᓯᑖᕆᐊᖃᓕᖅᑲᓐ ᐊᐃᔭᐅᑐᐃᓐᓇᕈᓐᓇᕐᒥᔪᖅ ᓂᐅᕕᖅᕕᒻᒥᑦ. ᐊᐅᓚᐅᑎᓕᒃ ᐃᒃᓯᕙᐅᑕᖅ 
ᐊᔪᖅᑐᒧᓐ ᐅᓪᓗᒥ ᐊᔪᓐᓇᖅᑐᖅ. ᑖᒃᑯᐊ ᐃᑲᔫᑎᒋᔭᕆᐊᖃᑦᑕᕗᑦ ᑕᐃᒃᑯᓄᖓ ᐃᑲᔪᕈᒪᓂᕋᖃᑦᑕᑕᑦᑎᓐᓄᑦ 
ᐃᓄᓐᓄᑦ ᐃᑲᔪᖅᑎᖃᑦᑎᐊᖏᓗᐊᖅᑐᓄᑦ ᑕᒪᔾᔭᐅᕗᓐ. ᑖᒃᑯᐊᑦᑕᐅᖅ ᐅᖃᖅᑏ, ᐃᓛᒃ ᐅᖃᕋᑖᕋᒪ ᑕᒪᒃᑯᓂᖓ 
ᐃᒃᓯᕙᐅᑕᕐᓂᒃ ᐊᔭᐅᖅᑕᐅᕕᓐᓂᒃ ᑭᓯᐊᓂᒃᑕᐅᖅ ᐊᒥᓱᒃᑲᓐᓂᐅᓗᒋᑦ ᐃᑲᔪᖅᑕᐅᔭᕆᐊᓖᑦ ᑖᒃᑯᓇᓐᖓᑦ 
ᒐᕙᒪᒋᔭᑦᑎᓐᓂᒃ ᐊᔪᕈᑎᒋᔭᖏᓐᓂᒃ ᐆᑦᑑᑎᒋᓪᓗᒍ ᐊᔪᕈᑕᐅᔪᖅ ᑐᓵᑦᑎᐊᖏᓐᓂᕐᒧᓐ, ᐅᕝᕙᓗ 
ᑕᐅᑐᑦᑎᐊᖏᓐᓂᕐᒧᓐ. ᑕᒪᔾᔭ ᓱᓕ ᓵᓐᖓᔭᒃᓴᕗᓐ. 
 

 
ᐅᖃᖅᑏ, ᓅᕖᕙᐅᓚᐅᖅᑐᒥᒃ ᑖᒃᑯᐊ ᓯᕗᓪᓕᖅᐹᒥ, ᐊᕐᕌᒍᑕᒫᖅᓯᐅᑎᖃᑦᑎᓪᓗᒋᑦ ᓄᓇᕘᒥ ᐊᔪᕈᑎᓕᓐᓄᑦ 
ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᖏᑦ ᑲᑎᒪᓂᖃᓚᐅᕐᖓᑕ ᐃᖃᓗᓐᓂ. ᑖᒃᑯᐊ ᐊᒥᓱᐊᓗᐃᑦ ᐅᖃᐅᓯᖃᓚᐅᕐᒥᔪᓐ 
ᐊᔪᕈᑎᒋᔭᖏᓐᓂᒃ ᐱᓕᕆᔾᔪᔾᔭᐅᓂᒃᑯᑦ ᑐᒃᓯᕌᕆᓇᓱᒃᐸᑦᑕᕋᓗᐊᕐᒥᖏᓐᓂᒃ ᓲᕐᓗ ᐃᓕᓐᓂᐊᖅᑐᓕᕆᓂᖅ, 

ᑐᓴᐅᒪᖃᑎᒌᓐᓂᖅ ᐅᕝᕙᓗ ᐊᑦᔭᖅᑕᐅᖃᑦᑕᕐᓂᖅ, ᐃᖏᕐᕋᔾᔪᔾᔭᐅᓂᖅ. ᐅᖃᖅᑎᑦᑎᔩ, ᖃᐅᔨᒪᔪᖓ ᓇᒻᒥᓂᖅ ᑖᓐᓇ 
ᒥᓂᔅᑕᕆᔭᕗᓐ ᑖᒃᓱᒥᖓ ᐱᓕᕆᐊᓕᒃ ᓇᒻᒥᓂᖅ ᑕᒪᑐᒥᖓ ᐊᑲᐅᖏᓕᐅᕈᑕᐅᔪᒥᒃ ᓴᖅᑮᓯᒪᓐᖏᒻᒪᓐ ᑭᓯᐊᓂ ᑖᓐᓇ 
ᐃᑲᔪᖅᑎᒋᔪᒪᓂᐊᖅᑕᕗᓐ ᒥᓂᔅᑕᕆᔭᐅᔪᖅ ᑖᒃᑯᐊ ᐊᑲᐅᖏᓕᐅᕈᑕᐅᔪᓐ ᐋᖅᑭᒍᑎᖃᕐᓂᐊᖅᑲᑕ  
 
ᐃᑲᔪᖅᑐᕐᓂᐊᕋᑦᑕ ᐃᓄᓐᓂᒃ ᑭᒡᒐᑐᖅᑕᑎᓐᓂᒃ. ᐃᒻᒪᖃ, ᐅᖃᖅᑎᑦᑎᔩ, ᐅᓪᓗᒥ ᐊᑲᐅᓈᓕᖅᑯᖅ ᑖᒃᑯᐊ ᐃᓄᐃᑦ 
ᑭᒡᒐᑐᖅᑕᕗᓐ ᐃᑲᔪᕈᒪᓂᐊᕈᑦᑎᒍ ᑕᐃᒫᒃᓴᐃᓐᓇᖅ ᐃᑲᔪᖅᑕᐅᓂᖃᕆᐊᖃᖓᑕ ᐊᒻᒪᑦᑕᐅᖅ ᐅᐱᒍᓱᓐᓂᒃᑯᑦ, 
ᐃᑉᐱᒋᔭᐅᑦᑎᐊᓂᒃᑯᑦ, ᐱᓕᕆᔾᔪᑎᒃᑲᓐᓂᕆᐊᖃᕋᑦᑎᒍ. ᖁᔭᓐᓇᒦᒃ, ᐅᖃᖅᑏ. ᐊᒻᒪ ᐊᑲᐅᓈᓕᖅᑲᑦ ᒥᓂᔅᑕᒧᓐ 
ᑖᒃᑯᐊ ᐊᐱᖅᓲᑎᒃᓴᒃᑲ ᐊᐱᖅᓲᑎᒋᔪᒫᕋᒃᑭᓐ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᓐ ᐅᖃᐅᓯᖏᓐ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 166 - 2(3): ᖃᓂᒪᖃᕐᓂᖅᔪᐊᒃᓴᒧᑦ ᐅᐸᓗᖓᐃᔭᕐᓂᕐᒧᑦ ᐸᕐᓇᐅᑎᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᒍᑎᖃᑉᐳᖓ ᑕᐃᒃᑯᓂᖓ 
ᑐᐊᕕᓐᓇᖅᑐᓕᕆᔨᐅᔪᓂᒃ ᓄᓇᕗᒻᒥ, ᓄᓇᓕᓐᓂ. 
 
ᐅᖃᖅᑏ, ᑕᒪᒃᑯᐊ ᐃᓱᒪᓇᓱᒃᑐᓂ ᓂᕆᐅᓇᖏᑦᑐᓂᒃ ᐊᒃᓱᕈᓐᓇᖅᑐᐊᓘᖃᑦᑕᕐᖓᓐ ᑭᓯᐊᓂᓕ ᖃᓄᖅ 
ᐃᑉᐱᓇᕐᓂᖃᕈᓐᓇᕐᓂᖓ ᑕᒪᒃᑯᐊ ᓯᓚᕈᔪᒻᒧᓘᓐᓃᑦ ᐋᓐᓂᐊᓂᕐᒧᓘᓐᓃᑦ ᐊᓯᖏᓐᓂ ᓄᓇᓕᓐᓂ. ᐅᕙᒍᓪᓕ 
ᐋᖅᑭᒃᓯᒪᑦᑎᐊᕐᕆᐊᖃᕐᓂᐊᕐᕋᑦᑕ ᐊᑦᑕᓇᓐᖏᑐᒦᖁᓪᓗᒋᑦ ᐃᓄᖁᑎᒋᔭᕗᓐ. 
 
ᐅᖃᖅᑏ, ᖃᐅᔨᒪᔪᖓ ᐋᓐᓂᐊᖅᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 2006-07-ᒥ ᐱᓕᕆᐊᕐᕆᔭᖓᓕ ᓄᓇᕗᒻᒥ 
ᓯᐊᒻᒪᖅᓯᔪᖃᕐᓂᖅᑲᑦ ᐋᓐᓂᐊᒥᒃ. 
 
ᑭᓯᐊᓂᓕ ᖃᓄᐃᑦᑑᒻᒪᖔᑕ ᖃᐅᔨᒪᖏᑕᒃᑲ. ᓄᓇᕗᑦ ᒐᕙᒪᓕᕆᔨᒃᑯᖏᓐᓂ, ᖁᓪᓕᑦ ᐃᑯᒪᓕᕆᔨᒃᑯᓐᓂ ᐊᒻᒪᓗ 
ᐱᓕᕆᖃᑎᒌᓪᔪᑕᐅᒐᔭᖅᑐᖅ ᕼᐋᒻᓚᒃᑯᓐᓄᑦ ᑕᒪᒃᑯᐊ ᐊᐅᓚᑦᑎᐊᕐᕈᓐᓇᖁᓪᓗᒋᑦ. 
 
ᐅᖃᖅᑏ, ᒪᐃᔭᐅᑎᓪᓗᖓ ᐃᖃᓗᒃᑑᑎᐊᕐᒥ ᐅᖃᖃᑦᑕᓚᐅᖅᓯᒪᒐᑦᑕ ᑐᐊᕕᓐᓇᖅᑐᓕᕆᓂᕐᒧᓐ ᐸᕐᓇᓂᕐᒧᓐ 
ᑭᓯᐊᓂᓕ ᑕᒪᒃᑯᐊ ᓄᓇᓕᓐᓂ ᒐᕙᒪᒋᔭᕗᓐ ᐊᑐᐃᓐᓇᖃᐅᖏᒻᒪᑕ ᑕᒪᒃᑯᓂ ᐋᖅᑭᒃᓯᓂᕐᒧᓐ. ᑕᐃᒪᓕ 
ᐊᑦᔨᐸᓗᑐᐃᓐᓇᕆᔭᒃᓴᕆᒻᒥᔭᖓ ᓄᓇᕗᒻᒥ ᓄᓇᖃᑦᑐᓂ. 
 
ᐅᖃᖅᑏ, ᐋᓐᓂᐊᕐᓈᓗᒻᒥᒃ ᐊᐃᑦᑐᓪᓗᐃᒍᓐᓇᖅᑐᒥᒃ ᐱᑕᖃᕐᓕᕐᓂᖅᑲᑦ ᐅᕝᕙᓘᓐᓃᑦ ᐃᑭᑦᑐᖃᑦᑐᐊᓘᑉᐸᓐ 
ᖃᒥᑕᐅᒍᓐᓇᖏᑦᑐᒥᒃ ᐅᕝᕙᓘᓐᓃᑦ ᖃᒥᖓᑎᓪᓗᒋᑦ minus 40-ᒦᑎᓪᓗᒋᑦ ᑕᒪᒃᑯᐊ ᐃᒥᖅᑕᖅᑕᐅᖃᑦᑕᕐᓂᖅ, 
ᒥᓪᓗᐊᖅᑕᐅᖃᑦᑕᓂᕐᓗ ᓄᓇᓕᓐᓂ ᒪᑭᒪᔾᔪᑕᐅᒻᒪᑕ. 
 
ᐅᖃᖅᑏ, ᐄ, ᖃᐅᔨᒪᔪᖓ ᑖᒃᑯᐊ ᑲᓇᑕᒥ ᑲᑐᔾᔨᖃᑎᒌᖏᓐᓄᑦ ᑲᒪᒋᔭᐅᔫᒐᓗᐊᑦ. ᒐᕙᒪᒋᔭᕗᓪᓕ 
ᑕᒪᑦᓱᒧᖓᑦᑕᐅᖅ ᐅᐸᓗᖓᐃᔭᕆᐊᖁᕙᒃᑲ ᑐᐊᕕᓐᓇᖅᑐᖃᓕᕐᓂᖅᑲᑦ ᓄᓇᑦᑎᓐᓂ ᐊᖅᑯᓵᑐᐃᓐᓇᕆᐊᓕᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 167 - 2(3): ᐊᖕᓕᑲᒃᑯᑦ ᑐᒃᓯᐊᕐᕕᖓᓄᑦ ᑮᓇᐃᔭᓂᑦ ᓄᐊᓴᐃᓂᕐᒧᑦ 
ᓂᕆᑎᑦᑎᓂᖅ ᑲᔪᓯᑦᑎᐊᕐᓂᖓ 
 (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ: ᐅᖃᖅᑏ, ᓯᕗᓪᓕᖅᐹᒥ ᐃᒃᐸᒃᓴᖅ ᐅᓐᓄᓴᒃᑯ ᓂᕆᕕᔾᔪᐊᕐᓂᖅ ᐋᖕᓕᑲᓐᑯᓐᓂ ᐱᓐᖑᕕᒻᒥ 
ᑕᐃᒪ ᖁᔭᓐᓇᒦᕈᒪᔪᖓ ᑕᐃᒃᑯᐊ ᓂᕿᓕᕆᔩᑦ ᐊᒻᒪᓗ ᑕᐃᒃᑯᐊ ᐊᕐᓇᐃᑦ Anglican Women-ᑯᓐᓂ, ᐊᒻᒪᓗ 
ᐃᖃᓗᓐᓂᒥᐅᑦ ᑕᒪᕐᒥᑦ ᖁᔭᓐᓇᒦᒃ. ᑕᐃᒃᑯᐊ ᑐᓂᓯᔪᑦ ᑮᓇᐅᔭᒥᑦ ᑐᓵᕕᒃ ᓄᑖᒥᑦ ᒥᒃᓵᓄᑦ.   
 
(ᑐᓵᔨᑎᒍᑦ) ᑕᐃᓐᓇ ᓂᕆᓂᐅᓚᐅᖅᑐᖅ ᐊᔅᓱᐊᓗᒃ ᑲᔪᓯᑦᑎᐊᓇᐅᕐᖓᑦ ᖁᔭᓐᓇᒦᕈᒪᔭᒃᑲ ᕗᔅᑦ ᐃᐅ, NTI, Baffin 
Canners, Grind and Brew ᑳᐱᖃᖅᑎᑎᓪᓗᑎ ᓂᕿᓕᐅᖅᑎᑦᑎᑎᓪᓗᑎᓪᓗ. 
 
$4 ᑕᐅᓴᖑᓗᐊᖅᑐᓂᑦ ᑮᓇᐅᔭᓕᐅᓚᐅᖅᑐᒍᑦ… 
 
>>ᐸᑦᑕᑐᖅᑐᑦ 
 
…ᑐᒃᓯᐊᕕᒃᔪᐊᓴᕐᒧᑦ ᑕᐃᒪᑦᑕᐅᖅ ᑭᖑᓪᓕᖅ ᑕᐃᒫᒃ ᓇᓚᐅᑦᑖᖃᑦᑕᓛᒥᔪᒍᑦ ᖁᔭᓐᓇᒦᕈᒪᔪᖓ ᐅᐸᓚᐅᖅᑐᓂᑦ 
ᑕᐃᒃᑯᐊᓗ ᐃᑲᔪᖃᑦᑕᓚᐅᖅᑐᑦ ᑕᕝᕗᖓ ᓂᕆᓂᐅᓚᐅᖅᑐᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉᕐ 
ᐃᓗᐊᓄᑦ. ᐅᑲᓕᖅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐃᓵᓴᕋᐃᒐᓱᑉᐸᓕᕋᑦᑕ ᐋᑕᐅᓂᐊᖏᓇᑦᑕ 
ᑭᒡᒐᑐᖅᑕᑯᓗᑦᑎᓐᓄᑦ, ᑖᒃᑯᐊ ᑕᒫᓃᒻᒪᑎ ᑭᒡᒐᑐᖅᑖᒃᑲ ᓯᕗᓪᓕᕐᐹᒥ ᑐᓄᓐᓃᑦᑐᖅ ᐅᓇ ᔮᔅ ᑎᒨᑎ 
ᑐᓐᖓᓱᖁᑦᑎᐊᖅᑕᕋ ᑕᒫᓃᖑᐊᑕᖅᓯᓇᕐᖓᑦ ᐊᒻᒪᓗᑦᑕᐅᖅ ᐃᓐᓇᑯᓗᓐᓂᑦ ᐃᔅᓯᕚᕕᖓᓃᑦᑐᖅ ᑭᒐᑐᖅᑕᕋ 
ᖃᐅᔨᒪᔭᐃᓐᓇᓯ ᓈᓚᐅᑎᒃᑰᕈᓘᔪᐃᓐᓇᐸᑦᑐᖅ ᓯᓕᔅᑏᓐ ᐃᕿᔾᔪᒃ ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᒃᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑭᒡᒐᑐᖅᑕᓂᑦᑕᐅᖅ ᐅᕙᓐᓂ ᓂᕈᐊᓚᐅᖅᑰᖏᑦᑑᒐᓗᐊᑦ 
ᐊᑎᖏᑦ ᑕᐃᓂᐊᕋᒃᑭᑦ, ᑕᐃᒃᑯᐊ ᓴᓂᕋᔭᒻᒥᐅᑖᒃ ᑕᐅᕙᓃᑦᑐᑦ ᑕᕝᕙᓃᑦᑐᐊᓅᒻᒪᑕ ᑐᓐᖓᓱᖁᓪᓗᒋ ᒥᐅᕆ 
ᑲᓕᕝᕙᖅ, ᒧᐊᓖᓐ ᑰᓕ, ᓗᐊᕋ ᖃᒧᒃᑳᖅ ᐊᒻᒪ ᐊᐃᓖᓐ Arctic Bay-ᒥᐅᑕᐅᒐᓗᐊᖅ ᑭᓯᐊᓂ ᑕᐃᖃᓯᐅᑎᕙᕋ 
ᐃᓚᒋᔭᓐᓄᑦ ᑎᒍᐊᖑᓯᒪᓂᖓᓄᑦ ᐱᔾᔪᑎᒋᓪᓗᒍ ᑖᒃᑯᐊ ᑐᓪᖓᓱᑦᑎᑕᐅᖁᕙᒃᑲ ᑕᕝᕗᖓ ᒪᓕᒐᓕᐅᕐᕕᐅᑉ 
ᐃᓗᐊᓄᑦ. 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᒃᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᐃᓕᑕᖅᓯᔪᒪᒋᓪᓗᖓᑕᐅᖅ ᑕᕝᕙᓃᑦᑐᖃᕐᑉᒪᑦ 
ᓄᓇᖅᑲᑎᓐᓃᕙᖓ ᖃᑕᕐᒪ ᐃᕐᓂᖓ, ᐊᑕᓴᒻᒪ ᐃᕐᖑᑕᖓ ᒫᑎᐊᓯ ᐋᓯᕙᒃ ᑐᓐᖓᓱᑦᑎᐊᖁᒋᕙᕋ ᑕᕝᕙᓂ 
ᑲᑎᒪᕕᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
 

ᐅᖃᖅᑎᐅᑉ ᐋᖅᑭᒃᑕᖓ 
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. ᐊᐱᖅᓱᑎᑦᑎᓚᐅᖏᓂᓐᓂ ᐃᑉᐸᒃᓴᖅ, ᐅᖃᐅᓯᖃᕈᒪᒐᒪ.  
 
ᐅᖃᐅᓯᕐᓂᑦ ᐊᐱᖅᑯᑎᓕᐊᖑᓚᐅᖅᑐᓂ ᐅᖃᐅᔾᔨᔪᒪᔪᖓ ᕿᒥᕈᓚᐅᕋᒃᑭᑦ ᐃᑉᐸᒃᓴᖅ ᑲᑎᒪᔾᔪᑎᒥᓂᐅᔪᑦ, 
ᒪᓕᒐᓕᐅᖅᑏᑦ ᐃᓱᒪᔪᒃᓴᐅᕗᑦ ᐃᓘᓐᓇᖏᓐᓄ ᐊᖏᖅᑕᐅᔪᒪᔪᖃᓚᐅᕐᒪᑦ ᐃᖅᑲᐅᒪᔪᒃᓴᐅᕗᑦ ᐃᓘᓐᓇᖏᓐᓄ 
ᐊᖏᖅᑕᐅᔪᒪᔪᖃᓚᐅᕐᒪᑦ. ᑭᖑᕙᕆᐊᖅᑕᐅᖁᓪᓗᒍ ᐅᖃᐅᓯᒃᑯᑦ ᐊᐱᕐᓱᕐᓂᖅ.  
 
ᑕᐃᒪᓕ ᒫᓐᓇ ᐃᖅᑲᐃᑎᑦᑎᔪᒪᕗᖓ ᒪᓕᒐᓕᐅᖅᑎᐅᖃᑕᐅᔪᓕᒫᓂᑦ ᐃᓐᓇᖏᓐᓄᑦ ᐊᖏᖅᑕᐅᔪᒪᔪᖃᖅᑎᓪᓗᒍ 
ᐅᖃᐅᓯᒃᑯᑦ ᐊᐃᕐᓱᕐᓇᕐᒥᑦ, ᑭᖑᕙᕆᐊᖅᑕᐅᔪᒪᓪᓗᓂ ᑕᐃᒪᐃᓕᔪᖃᓚᐅᖅᑎᓪᓗᒍ ᑎᑎᕋᖅᑎᐅᑉ ᓯᕿᖑᔭᖓ 
ᐋᖅᑭᒋᐊᖅᑕᐅᒐᔭᕐᐳᖅ ᐃᑲᕋᕐᒧᑦ ᐊᑕᐅᓯᕐᒧᑦ. ᖁᔭᓐᓇᒦᒃ.  
 
ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᓐ, ᒪᑉᓴᓛ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 179 - 2(3): ᐋᓐᓂᐊᓯᐅᕐᕕᒃ ᓄᑖᖅ ᓇᐅᔮᓂ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ 
ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᑕᐃᒪ ᐊᑭᑐᔪᓂᒃ ᕿᒥᕐᕈᑎᓪᓗᑕ, ᐱᓕᕆᑎᓪᓗᑕ, ᑕᑯᒃᓴᐅᔪᖃᓚᐅᕐᒪᓐ ᐋᓐᓂᐊᕕᒃᓴᖅ ᓴᓇᔭᐅᓂᐊᕐᓂᖓ ᓇᐅᔮᓂ 
2009-2020-ᖑᓕᖅᐸᓐ. ᑖᓐᓇ ᑭᖑᕙᕆᐊᖅᓯᒪᒻᒪᑦ ᓴᖅᑭᑐᓴᐅᑕᐅᓚᐅᖃᒥᓐᖏᑦᑐᐊᓘᒐᓗᐊᖅ. ᒥᓂᔅᑕ 
ᐊᐱᕆᔪᒪᔭᕋ ᑖᓐᓇ ᑕᐃᑲᓂ ᓴᓇᔭᐅᓪᓚᕆᓐᓂᐊᕐᓕᕐᒪᖔᖅ, ᑭᖑᕙᕆᐊᖅᑕᐅᑲᓐᓂᔾᔮᖏᒃᑲᓗᐊᕐᒪᖔᖅ ᑖᓐᓇ 
ᐋᓐᓂᐊᕕᒃᓴᖅ ᓇᐅᔮᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᕐᓕᒃ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑮᓇᐅᔭᑦ ᐊᑐᕈᒫᓐᓂᐊᖅᑐᑦ 
ᓴᖅᑭᑕᐅᓚᐅᖅᑎᓪᓗᒋᑦ ᐊᒻᒪᓗ ᐊᑭᑐᔪᖅᑐᕈᑦᑎᓕᕆᓚᐅᖅᑎᓪᓗᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ ᑖᒃᑯᐊ 
ᓱᕐᕋᑦᑕᐅᔾᔮᖏᑦᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ. ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪ ᒫᓐᓇ ᑕᐃᓐᓇ ᐋᓐᓂᐊᕕᒃ ᐊᑐᖅᑕᐅᔪᖅ, ᖁᓛᓂ 
ᐱᓕᕆᔨᖁᑎᖏᑦ ᐃᓪᓗᖁᑎᖃᒻᒪᑕ. ᑕᐃᓐᓇ ᒥᓂᔅᑕᖃᐃ ᖃᐅᔨᒪᕗᖅ, ᑕᐃᓐᓇ ᓴᓇᔭᐅᔪᒫᖅᑐᒃᓴᐅᑕᐅᔪᖅ ᑕᐃᑲᓂ 
2009-ᒥ ᑕᐃᒪᓐᓇᑐᐃᓐᓇᖅ ᐃᓪᓗᖁᑎᖃᕐᓂᐊᕐᒪᖔᖅ ᐊᑕᔪᒥᒃ ᐱᓕᕆᔨᒃᓴᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 2007-08-ᐸᒥ ᑮᓇᐅᔭᓂᒃ ᓴᓂᖅᕙᐃᓂᐊᖅᑐᒍᑦ 
ᐸᕐᓇᒃᑕᐅᕙᓪᓕᐊᓂᐊᕐᒪᓐ ᑕᐃᓐᓇ ᐋᓐᓂᐊᕕᒃ ᓇᐅᔮᓃᓐᓂᐊᖅᑐᖅ.  
 
ᒫᓐᓇᒧᓐ ᑎᑭᒃᖢᒍ ᖃᓄᖅ ᐋᖅᑭᒃᓯᒪᓂᐊᕐᒪᖔᖅ ᓇᓗᔪᖓ, ᑭᓯᐊᓂ ᐅᖃᕈᓐᓇᖅᑐᖓ ᑕᐃᓐᓇ 
ᐃᓪᓗᖃᑦᑎᑦᑎᓂᐊᕐᓂᖅ ᐅᖃᐅᓯᕆᔭᐅᔭᕆᐊᖃᕐᓂᐊᖅᑐᖅ ᐊᒻᒪᓗ ᐋᓐᓂᐊᕕᒃᓴᖅ ᑕᐃᓐᓇ ᓴᓇᔭᐅᓂᐊᕐᓂᖓ 
ᐸᕐᓈᕆᔭᐅᓕᖅᐸᓐ ᐅᖃᐅᓯᕆᔭᐅᖃᑕᐅᓂᐊᖅᖢᓂ. ᑕᐃᒃᑯᐊ ᓄᓇᓕᓐᓃᑦᑐᑦ ᑲᑎᒪᖃᑎᒋᔭᐅᖃᑦᑕᕆᐊᖃᕐᓂᐊᖅᑐᓐ 
ᑕᒪᓐᓇ ᐅᖃᐅᓯᕆᔭᐅᓕᖅᑎᓪᓗᒍ.  
 
ᑭᓱᒥᒃ ᐃᓚᖃᕐᓂᐊᕐᒪᖔᖅ, ᐃᓚᖃᔾᔮᖏᒻᒪᖔᓪᓗ ᓇᓗᔭᕋ ᒫᓐᓇᒧᓐ, ᑭᓯᐊᓂ ᐸᕐᓈᕆᔭᐅᓕᖅᐸᓐ 
ᐃᓚᒋᔭᐅᖃᑕᐅᓛᖅᑐᓐ ᓇᐅᔮᕐᒥᐅᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᓐ, ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᑉᐸᓴᖅᑕᐃᒪ ᐃᓪᓗᑭᔅᓴᓪᓚᕆᓐᓂᕐᒥᒃ ᐅᖃᐅᓯᖃᓚᐅᕐᒥᒐᒪ. 
 
ᐃᓛ ᑖᓐᓇ ᖃᓄᑭᐊᖅ ᐃᓪᓗᒃᓴᖏᓐᓂᒃ ᐃᓛᒃᑯᑦ ᓴᓇᔪᖃᕐᓂᐊᕐᓂᖅᐸᓐ ᑐᑭᖃᓗᐊᖅᑑᔭᕆᖏᓇᒃᑯ ᑕᐃᒃᑯᐊ 
ᐱᓕᕆᔨᒃᓴᖏᓐᓂᒃ ᐱᑦᔪᑎᒋᓗᐊᖅᑐᒍ ᐃᓪᓗᑭᒃᓴᕐᒪᑕ ᓱᓕ. ᐊᒻᒪᓗ ᐊᒥᓱᓐᖑᐸᓪᓕᐊᓪᓗᑎᒃ, ᐊᓐᖑᑎᖏᓚᒃᑖᖅᑐᑎᒃ 
ᐃᓪᓗᐃᑦ ᓇᑉᐸᖅᑕᐅᕙᓪᓕᐊᔪᓐ ᓄᓇᕗᓗᒃᑖᒥ. ᑖᓐᓇᖃᐃ ᐃᓱᒪᒋᑦᑎᐊᕈᓐᓇᓂᐊᖅᐸᖓ ᑖᓐᓇ ᐋᓐᓂᐊᕕᒃ 
ᓴᓇᔭᐅᔪᒫᖅᑐᖅ ᐃᓪᓗᒃᓴᖏᑦ ᑕᐃᑯᖓ ᐊᑕᖃᑕᐅᒍᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᐃᓱᒫᓗᒋᕙᕋ ᑕᐃᓐᓇ ᐃᒡᓗᒃᓴᖅ 
ᓴᓇᐅᒐᒃᓴᖅ, ᑎᑎᖅᑲᐃᑦ ᓴᓇᐅᒐᕆᔭᐅᓕᖅᐸᓐ ᐃᓚᐅᑎᓐᓂᐊᖅᐸᕋ. ᑖᓐᓇ ᐃᓪᓗᒃ ᐊᒥᒐᕐᓂᖏᑦ 
ᖃᐅᔨᒪᔭᐅᑦᑎᐊᕐᒪᑦ ᓄᓇᕘᒥ. ᑖᓐᓇ ᐃᓛᓂᒃ ᓄᓇᑉᓯ ᐃᑉᓗᓴᓐᓄᑦ ᐃᓚᐅᓂᐊᖅᐸᓐ ᑖᒃᓱᒪ ᐃᓗᐊᓄᑦ 
ᑐᑭᓯᔭᐅᑦᑎᐊᕐᓂᐊᖅᑐᓂ ᑎᑎᕋᖅᑕᐅᓕᖅᐸᑕ.  
 
ᐊᖏᖅᓯᒪᓪᓗᒍᓗ ᑖᓐᓇ ᐃᓱᒫᒋᔭᐅᒻᒪᓐ ᐃᓪᓗᑦ ᐃᓪᓗᒃᓴᐃᑦ ᐊᒥᒐᕐᓂᖏᑦ ᖃᐅᔨᒪᔭᐅᑦᑎᐊᖂᒻᒪ ᓄᓇᕗᓕᒫᒥ 
ᐃᓗᐊᓂ. ᑮᓇᐅᔭᑦ ᑖᒃᑯᐊ ᐊᑐᕐᓗᒋᑦ ᐃᓚᐅᑎᓐᓂᒋᐊᕐᓂᐊᖅᐸᕋ ᑖᒃᑯᐊ ᐃᒡᓗᒃᓴᐃᓐ ᓄᓇᑦᓯᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐱᖓᔪᖓᑦ ᐊᒻᒪ ᑭᖑᓪᓕᕐᐹᒥ ᐊᐱᖅᑯᑎᖓ. ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᑦᑎᐊᕋᕕᑦ ᓂᐅᕈᒍᒫᓕᕐᐳᖓᑕᐃᒪ ᖃᑯᒍ 
ᑕᒫᓃᓐᓂᕈᒪᓱᓕ ᑕᐃᑲᓂ 2007-08, ᑖᓇ ᑕᐃᑲᓂ ᑐᖔᓂ ᓇᓗᓇᐃᕐᓂᕐᐸᑦ ᑐᓴᐅᒪᑎᑦᑎᑎᐊᔪᓐᓇᓂᐊᕐᐹ ᑕᕝᕙᓂ 
ᑭᒡᒐᖅᑐᖅᑕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓗᒃᑳᖅ: 

ᐊᖓᔪᖅᑳ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃ, ᐊᖏᖅᐳᖓ 
ᖃᐅᔨᒪᑎᑕᐅᖃᑦᑕᐃᓇᕐᓂᐊᕋᕕᑦ ᑕᐃᓐᓇ ᑎᑎᕋᐅᔭᖅᑕᐅᕙᓪᓕᐊᓕᕐᐸᑦ ᐋᓐᓂᐊᕕᒃ ᓇᔮᓃᓐᓂᐊᖅᑐᖅ ᐊᒻᒪᓗ 
ᐊᑭᑐᔪᖅᑐᕈᑎᒃᓴᑦ ᐱᓕᕆᐊᕆᔭᐅᓕᖅᐸᑕ ᖃᓄᖅ ᑖᓐᓇ ᑕᐅᑦᑐᖃᓂᐊᕐᒪᖔᖅ ᖃᐅᔨᒪᑎᑕᐅᖏᓇᖃᑦᑕᓂᐊᖅᑐᑎᑦ 
ᑕᒪᓐᓇ ᐱᓕᕆᐊᕆᔭᐅᓕᒫᓕᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ ᐲᑕᓴᓐ. 
 
ᐊᐱᖅᑯᑦ 180 - 2(3): ᖃᓂᒪᖃᕐᓂᖅᔪᐊᒃᓴᒧᑦ ᐅᐸᓗᖓᐃᔭᕐᓂᕐᒧᑦ ᐸᕐᓇᐅᑎᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᓄᓇᓕᓐᓂ ᒐᕙᒪᓕᕆᔨᒃᑯᓐᓄ.  
 
ᐅᓪᓗᒥ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᐅᓯᖃᖅᑲᐅᒐᒪ, ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᓯᒃᑏᑦ 
ᐋᖅᑭᓱᑦᑕᐅᓕᕌᖓᑕ ᓄᓇᓖᑦ ᐃᓚᐅᖃᑦᑕᖁᓪᓗᒋᑦ. ᑖᓐᓇ ᒥᓂᔅᑕ ᐅᓂᒃᑳᕈᓐᓇᕐᐹ ᐃᖅᑲᓇᐃᔭᖃᑎᖃᕈᓐᓇᕐᒪᖔᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᓄᓇᕗᒻᒥ ᑐᐊᕕᕐᓇᐅᑎᓪᓗᒋ ᐋᖅᑭᒃᓱᐃᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᓄᓇᓕᓐᓂ ᒐᕙᒪᓕᕆᓂᕐᒥᑦ ᐱᓕᕆᐊᓕᑦ. ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒃᑯᐊ ᓴᓇᔨᒃᑲ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ 
ᓴᓇᔨᖏᑦ ᐅᖃᓕᒪᖃᑎᒌᑦᑎᐊᖃᑦᑕᖅᑐᑦ ᑖᒃᑯᐊ ᐸᕐᓇᐃᓂᐅᑉ ᒥᒃᓵᓄᑦ. 
 
ᑕᐃᓇ ᐃᓱᒫᓘᑎᒋᔮ ᑖᔅᓱᒪ ᑲᑎᒪᓕᐅᖃᑎᒪ ᑲᒪᒋᔭᐅᓇᓱᑦᑎᐊᖅᑐᖅ ᒫᓐᓇᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ, ᑖᓐᓇᖃᐃ ᒥᓂᔅᑕ ᐅᖃᐅᔨᔪᓐᓇᕐᐸ 
ᓄᓇᓖᑦ ᑐᐊᕕᕐᓇᖅᑐᓕᕆᑎᓪᓗᒋ ᐊᓯᖏᓪᓗ ᐱᕐᔪᐊᕿᓂᕐᓄᑦ ᐸᕐᓇᒪᐃᓕᖅᑎᓪᓗᒋᑦ ᓄᓇᓖᑦ ᐃᓚᐅᑎᑕᐅᓂᐊᕐᐹᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᑕᒪᓐᓇᐃᓛᒃ ᐸᕐᓇᒋᐊᐸᑦᑐᓄᑦ 
ᐃᓱᒫᓘᑕᐅᓪᓗᓂ ᓇᓗᓇᖏᒻᒪᑦ ᑲᓇᑕᓗᑦᑖᖅ ᐃᓗᐊᓂ ᓲᖃᐃᒻᒪ ᐅᖃᐅᓯᐅᑐᕐᒪᑦ ᐱᕙᓪᓕᐊᔪᒃᑯᓪᓗ. 
 
ᑕᐃᒃᑯᐊᓕ Federal ᒐᕙᒪᒃᑯᑦ ᐱᓕᕆᐊᖃᐃᓐᓇᖅᑐᑦ ᑕᕝᕘᓇ Departmentᒋᔭᕐᒪ ᐊᑦᑕᕝᕕᐊᑎᒍᑦ Emergency 
Preparedness Development-ᑯᑦ ᐃᓚᐅᖏᓐᓇᖅᑐᑦ ᐊᒻᒪᓗ ᑐᓴᖅᑎᑕᐅᕙᓪᓕᐊᓂᐊᕐᐳᒍᑦ ᖃᓄᖅ ᑕᒪᓐᓇ 
ᐊᑦᑐᐊᓂᖃᕐᓂᐊᕐᒪᖔᖅ ᑕᐃᔅᓱᒪ ᐅᖃᐅᓯᕆᔮᓄᑦ.  

ᑕᒪᒃᑯᐊᖏᓛᖅ ᐅᑯᐊ Emergency Measures Act ᐱᓕᕆᐊᖑᒻᒪᑕ ᓱᓕ ᑭᓯᐊᓂ ᒫᓐᓇᒧᑦ ᐃᒪᓐᓇ 
ᐅᖃᕈᓐᓇᕋᓗᐊᖅᑐᖓ ᑕᐃᒪ ᐊᑎᓕᐅᓚᐅᖅᓯᒪᒐᓗᐊᖅᑐᖓ Cabinet-ᑯᓐᓄ ᕿᒥᕈᔭᐅᓂᐊᖅᑎᓪᓗᒋ 
ᑕᐃᑲᖔᕌᓂᑉᐸᑕ ᐅᓂᒃᑲᐅᑎᑦᑎᐊᓛᕆᓪᓗᒋᑦ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᑐᒥᖓ ᑐᓴᖅᑎᑕᐅᒐᑦᑕ, ᐅᖃᐅᔭᐅᔪᓐᓇᖅᐱᑕ ᖃᖓ ᒐᕙᒪᒃᑯᑦ 
ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᖏᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᕈᓐᓃᕐᐸᑦ ᑖᓐᓇ ᑕᕗᖓᑦᑕᐅᖅ 
ᑐᓂᔾᔪᑎᒋᓛᕆᕙᕋ ᑭᓯᐊᓂ ᐱᔭᕆᐊᖁᖅᑐᔫᒻᒪᑦ ᐊᒻᒪ Pausesᖃᐅᖅᑐᓂ Pausesᖏᑦ 
ᒪᓕᑦᑎᐊᕐᓗᒍᑎᒎᒋᐊᖃᕐᓂᐊᒥᒻᒪᑦ. 
 
ᑭᓯᐅᓂ ᐅᖃᐅᑎᔪᒪᔭᕋ ᓇᓗᓚᐃᕐᕕᒋᔪᒪᔭᕋ ᑲᑎᒪᔨᐅᖃᑎᒐ, ᑕᐃᒃᑯᐊ ᓴᓇᔩᑦ Emergency Service ᓴᓇᔨᒃᑯᑦ, 
ᓴᓇᔨᒃᑲᐃᓛᒃ CGSᑯᓐᓂ Workshop-ᖃᓵᓚᐅᖅᓯᒪᔪᑦ ᓈᓐᒥ ᐊᑦᑑᕗᓚᐅᖅᑐᒥ ᐱᔾᔪᑕᐅᓪᓗᓂ 
ᑐᐊᕕᕐᓇᖅᑐᓕᕆᓂᖅ ᐊᒻᒪ ᖃᐅᔨᓴᖅᑕᐅᒻᒪ ᓱᓕ. ᑕᕝᕗᖓ ᐊᔾᔭᕆᐊᖃᓕᕐᒥᒍᒃᑯ Tableᒋᐊᖃᓕᕐᒥᒍᒃᑯ ᑕᐃᒪ 
ᓇᓗᓇᐃᕈᒫᕆᕗᖓ ᐊᒻᒪ ᒪᓕᒐᐃᑦ ᒪᓕᑦᓯᐊᓚᐅᕐᒥᓗᒋ ᐱᔭᕆᐊᖃᕐᓂᐊᒥᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᐱᖓᔪᖓᓐ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐊᒻᒪᓗ ᒥᓂᔅᑕ ᖁᔭᓐᓇᒦᖅᑐᒍ.  
 
ᑕᓚᕖᓴ ᐃᑭᑦᑕᕌᖓᑦᑎᒃᑯ ᐱᕙᓪᓕᐊᔪᓪᓘᓐᓃᑦ ᐅᖃᓕᒫᓕᕌᖓᑦᑎᒍ ᑐᐊᕕᓐᓇᖅᑐᓕᕆᓂᕐᒥᒃ 
ᐅᖃᐅᓯᖃᕈᓘᔭᖃᑦᑕᕐᒪᑕ. ᖃᓂᒪᕐᔪᐊᕐᓂᕐᓘᓐᓃᑦ ᓯᐊᒻᒪᖅᑐᐊᓘᓐᓂᖅᐸᑦ  
 
ᑕᐃᒃᑯᐊ ᑐᓴᐃᓐᓇᐅᔭᕋᑦᑎᒃᑯ. ᓄᓇᕘᒥ ᐅᐸᓗᖓᐃᖅᓯᒪᒍᒥᓇᐅᒐᓗᐊᖅ.  
 
ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕᒧᓐ, ᑕᐃᒃᑯᐊ ᓄᓇᓖᑦ ᑐᐊᕕᓐᓇᖅᑐᓕᕆᓂᕐᒧᓐ ᐸᕐᓇᐅᑎᓖᑦ ᑭᒃᑰᒻᒪᖔᑦ 
ᓇᓗᓇᐃᖅᓯᔪᓐᓇᖅᐹ ᐅᕝᕙᓘᓐᓃᑦ ᖃᓂᒪᓯᐊᓗᒃ ᓯᐊᒻᒪᖅᑐᐊᓘᓐᓂᖅᑲᑦ ᑕᐃᒪᐃᑦᑐᒧᑦ ᐅᐸᓗᖓᐃᔭᐅᑎᓖᑦ 
ᑕᐃᔭᐅᔪᓐᓇᖅᑲᑦ. ᖁᔭᓐᓇᒦᒃ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ ᐃᓱᒫᓗᓐᓇᕐᒪᑦ ᑕᒪᓐᓇ ᓲᖃᐃᒻᒪ ᓄᓇᓕᑦᑎᒍᑦ 
ᑕᒪᑦᑕ ᐃᓱᒫᓗᒃᑐᒃᓴᐅᔪᒍᑦ. ᐃᓛ ᑏᕖᒃᑯᑦ ᑐᓴᖅᑎᑕᐅᖃᑦᑕᕋᑦᑕ ᓱᓇᑐᐃᓐᓇᑦ ᓴᖅᑭᑕᐅᕙᓪᓕᐊᑎᓪᓗᒋᑦ. 
ᐊᖑᓐᒪᑎᒋᐊᕐᓇᑕᓗ ᐱᔫᔭᖃᑦᑕᕋᑦᑕ ᑭᓯᐊᓂ ᑕᑯᒃᓴᐅᖃᑦᑕᖏᑦᑐᑦ ᑕᐃᒃᑯᐊ ᐸᕐᓇᒃᑐᐊᓗᐃᑦ ᐊᒻᒪᓗ ᐅᕙᖓᑐᐊᖅ 
department-ᑲ ᐸᕐᓇᔾᔮᖏᒻᒥᒻᒪᑕ, ᑖᒃᑯᐊ ᐸᕐᓇᖃᑎᒋᔭᕆᐊᖃᕐᓂᐊᕐᕋᑦᑎᒍᑦ ᐋᓐᓂᐊᖅᑐᓕᕆᔨᒃᑯᓐ. 
ᑕᒪᑐᒥᖓᓘᓐᓃᑦ ᑲᒪᓂᖅᓴᐅᖂᒻᒪᑕ ᐋᓐᓂᐊᕐᓂᐅᑉ ᒥᒃᓵᓄᑦ ᑕᐃᒃᑯᐊ ᑐᖁᕋᖃᑦᑕᖅᑐᑦ ᒥᒃᓵᓄᑦ. 
 
ᑭᓯᐊᓂ ᐅᖃᖃᑎᒋᑦᑎᐊᕈᒪᖃᑦᑕᕐᓂᐊᕐᕆᕙᒃᑲ ᐊᒻᒪᓗ ᑖᓐᓇ ᒥᓂᔅᑑᖃᑎᒐ ᐅᖃᖃᑎᒋᑦᑎᐊᕐᓗᒍᓗ. ᑕᐃᓐᓇ 
table-ᖁᔮ ᓇᓗᓇᐃᖅᓯᒪᑉᐸᑦ ᑕᕝᕗᖓ table-ᑕᐅᓛᖅᐳᖅ ᐱᔪᓐᓇᖅᓯᑐᐊᖅᐸᓐ ᐊᒻᒪ ᐱᐊᓂᒃᑕᐅᑐᐊᖅᐸᑦ ᑭᓯᐊᓂ 
ᒫᓐᓇ ᐸᕐᓇᑕᐅᒻᒪᑦ ᐊᒻᒪᓗ ᖃᐅᔨᒪᖁᔨᓪᓗᖓ ᑖᒃᑯᐊ ᓄᓇᕗᑦ ᒐᕙᒪᒃᑯᓂᓛᒃ (ᑐᓵᔨᒃᑯᑦ) ᑖᒃᑯᐊ ᒐᕙᒪᒃᑯᓐ 
ᐃᓕᓐᓂᐊᕐᑎᑦᑎᑎᐊᕈᒪᔪᑦ ᑕᒪᒃᑯᓂᖓ ᐃᓄᓐᓂᒃ  

ᑐᐊᕕᓐᓇᖅᑐᓕᕆᔾᔪᓯᓐᓂᓪᓗ ᓴᖅᑭᑐᐃᓐᓇᕆᐊᓕᓐᓂᒃ. ᐅᐸᓗᖓᐃᖅᓯᒪᑦᑎᐊᕐᓂᐊᕐᒪᑕ.  
 
ᐅᕗᖓ ᐊᑦᔭᖅᑕᐅᔭᕆᐊᕐᑲᓕᖅᐸᑕ ᓇᓗᓇᐃᕐᕈᒫᕐᒥᔪᓐ ᑭᓯᐊᓂ ᖃᐅᔨᒪᖁᔨᑦᑎᐊᖅᐳᖓ ᐱᓕᕆᔪᓐ 
ᑐᓴᓐᓇᖃᑦᑕᖏᑐᐃᓐᓇᕐᒪᑕ ᐃᓛᓐᓂᒃᑯᑦ ᐱᓕᕆᔪᒻᒪᕆᐅᒐᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 181 - 2(3): ᑮᓇᐅᔭᓂᑦ ᐊᑐᖅᑐᐊᕈᓐᓇᓂᕐᒧᑦ ᑭᓪᓕᖓ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᓯᕆᓂᐊᖅᑕᕋ ᑖᓐᓇ ᒥᓂᔅᑕᕆᔭᖓᓐᓄᑦ 
ᑮᓇᐅᔭᓕᕆᓂᕐᒧᓐ. ᐱᓕᕆᐊᒃᓴᖃᑦᑐᖅ ᐊᑭᑐᔪᖅᑐᕈᑎᓄᓐ ᐊᒻᒪᓗ ᐊᑭᓕᒃᓴᓄᑦ.  
 
ᐊᑭᓕᒃᓴᐃᑦ ᑭᓪᓕᒃᓴᖏᓐᓄᑦ ᑮᓇᐅᔭᖅᑐᕈᑎᒥᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᑦ ᐅᓂᒃᑳᖓ 2005-ᒥ ᐃᓗᐊᓂ 
ᐅᖃᖅᓯᒪᒻᒪᓐ. ᑭᓪᓕᖓ ᐊᑭᓕᒃᓴᖅᑖᕆᔪᓐᓇᑕᑦᑕ.  
 
ᖃᐅᔨᒪᒐᒪ ᒥᓂᔅᑕᐅᑉ ᐅᖃᐅᓯᒃᑯᑦ ᒪᑐᐃᕆᐊᕈᑎᒋᔭᖏᓐᓂ ᑭᓱᑯᑦᑎᐊᓃᓚᐅᕐᒪᖔᑕ ᓄᓇᕗᒻᒥᐅᓐ 
ᐊᑭᓕᒃᓴᖅᑖᕆᔪᓐᓇᖅᑖ ᑭᓪᓕᖓ $200 ᒥᓕᐊᓐᓄᑦ ᑭᓪᓕᓕᐅᖅᑕᐅᓚᐅᖅᓯᒪᒻᒪ ᐱᖁᔭᖅᔪᐊᕐᓂ 
ᐊᑭᓕᒃᓴᓂᒍᓐᓇᖅᑎᑕᐅᓪᓗᑎᒃ ᓄᓇᕘᑦ ᒐᕙᒪᒃᑯᖏᑦ. ᒥᓂᔅᑕᖃᐃᓐᓇᐃ ᖃᐅᔨᒪᓕᖅᐸ ᖃᑦᑎᑦᑖᓚᒥᑦ ᓱᓕ 
ᐊᑐᖅᑐᐊᕈᓐᓇᖅᐱᑕ ᑕᐃᑲᓐᖓᑦ. ᖁᔭᓐᓇᒦᒃ. 
 
ᐅᖃᖅᑎ: ᐱᕙᓪᓕᐊᔪᓕᕆᓂᕐᒥᒃ ᐱᓕᕆᐊᕐᓕᒃ. ᐸᕋᐅᓐ. ᒪᒥᐊᓇᖅ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᐄ, ᒫᓐᓇ ᐅᖃᒻᒪᑕ $200 ᒥᓕᐊᓐᓄᑦ ᑭᓪᓕᖃᑦᑐᒍ 
ᐊᑐᖅᑐᐊᑐᓪᓗᐊᕋᑦᑕ ᒫᓐᓇᐅᔪᖅ. ᒫᓐᓇᐅᔪᖅ ᐊᑐᖅᑐᐊᒐᖃᖅᓯᒪᔪᒍᑦ, ᐃᓛᒃ, ᓇᓗᓇᐃᖅᓯᓯᒪᔪᒍᑦ ᑖᒃᑯᓇᓐᖓᑦ 
ᐊᑐᖅᑐᐊᑑᓗᐊᑕᖅᑎᓐᓂᒃ ᖃᓄᖅ $153 ᒥᓕᐊᓐᑖᓚᔅ. ᐊᑮᑦᑐᑦ ᑕᕝᕙᓐᖓᑦ. (ᑐᓵᔨᒃᑯᑦ) ᑕᕝᕙᓐᖓᑦ $153 ᒥᓕᐊᓐ 
ᐊᑭᓕᒃᓴᐅᓕᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᐸᕋ.  
 
ᑕᐃᒃᑯᐊ ᐅᖃᐅᓯᕆᓚᐅᖅᑕᖏᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖏᓐᓂᒃ ᐅᖃᖅᓯᒪᒻᒪᑕ ᐃᒪᓐᓇ, 43-ᖓᓂ 
ᓈᓴᐅᑎᖓᓃᑦᑐᑦ, ᒐᕙᒪᒃᑯᓐ ᖃᐅᔨᒪᔭᕆᐊᖃᑦᑐᑦ ᖃᑦᓯᑖᓛᒥᒃ ᐊᑐᖅᑐᐊᕈᓐᓇᖅᓯᒻᒪᖔᑕ ᐅᖓᑕᐅᔾᔨᖁᓇᒋᑦ 
ᐊᑭᓕᒃᓴᑦᑖᕆᔪᓐᓇᖅᑕᖓᑕ ᑭᓪᓕᖓ. ᐊᒻᒪᓗᒃᑕᐅᖅ ᐃᓱᒪᒋᔭᑦᑎᒍᑦ ᒫᓐᓇᐅᔪᖅ ᐊᑦᑕᓐᓈᕿᓕᕐᒪᑕ ᒐᕙᒪᒃᑯᓐ 
ᐅᖓᑕᐅᔾᔨᑐᐃᓐᓇᕆᐊᖃᓕᕐᒪᑕ ᐅᑦᔨᕆᖏᓪᓗᑎᒃ ᐅᖓᑖᓅᖅᑐᒥᓂᐅᔪᓐᓇᖅᑐᒃᓴᐅᖕᒪᑕ.  
 
ᐊᐱᖅᑯᑎᒋᓂᐊᓕᖅᑕᕋ ᒥᓂᔅᑕᒧᑦ ᖃᓄᖅ ᐅᒃᐱᕈᓱᒃᑎᒋᕙ ᓇᐃᓴᐅᑏᑦ ᑖᒃᑯᐊ ᓇᓗᓇᐃᖅᑕᐅᓚᐅᖅᑐᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕕᓂᖏᑦ ᕿᒥᕐᕈᓇᒃᑕᐅᓯᒪᓕᖅᐹᑦ ᖃᓄᕐᓗ ᖃᑦᓯᑖᓚᒥᒃ ᐊᒥᐊᒃᑯᖃᖅᐹᑦ 
ᐊᑭᓕᒃᓴᖅᑖᕈᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᕿᒥᕐᕈᓇᒃᑕᐅᓯᒪᔪᑦ ᕿᒥᕐᕈᓇᒃᑕᐅᒃᑲᓐᓂᕐᓂᐊᖅᐹᑦ. ᖁᔭᓐᓇᒥᒃ. 
 
ᐅᖃᖅᑎ: ᓯᒪᐃᓚ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚ: ᒪ’ᓇ, ᐅᖃᖅᑎᑦᑎᔩ. ᐄ, ᓇᓚᐅᑦᓯᐊᖅᑐᖅ.  
ᑕᒪᓐᓇ ᖃᐅᔨᓴᖅᐸᓪᓕᐊᑐᐃᓐᓇᕋᑦᑎᒍᑦ ᓱᓕ ᑕᐃᓐᓇ ᖃᐅᔨᓴᖅᑎᐅᔪᖅ ᑕᒪᒃᑯᓂᖓ ᑎᑎᕌᓂᓚᐅᖅᑎᓪᓗᒍ  

ᑕᕝᕙᓂᓗ ᐊᐃᑉᐳ 1ᒥ ᖃᐃᔪᒥᒃ ᐅᖓᑖᓂᑦ ᐱᓕᕆᔨᑖᒃᑲᓐᓂᕐᓂᐊᕋᑦᑕ ᐃᓛᒃ ᐱᓕᕆᓂᖃᒃᑲᓐᓂᕐᓂᐊᓕᖅᖢᑕ 
ᑮᓇᐅᔭᓕᕆᔨᓂᒃ. ᐊᖅᑮᓂᐊᕋᑦᑕ treasury function, wind?? department finance, (ᑐᓵᔨᑎᒍᑦ) 
ᐱᓕᕆᕕᖓᓐᓂᑦ ᑮᓇᐅᔭᓕᕆᔨᒃᑯᑦ 2006-2007ᒥ ᑖᒃᑯᐊ ᓇᐅᑦᑎᖅᓱᐃᓗᑎᒃ ᓄᓇᕗᑦ ᒐᕙᒪᒃᑯᖏᑕ 
ᐊᑭᓕᒃᓴᕆᔭᖏᓐᓂᑦ.  
 
(ᑐᓵᔨᑎᒍᑦ ᓄᖅᑲᖅᑐᖅ) ᑕᒪᓐᓇ ᖃᐅᔨᓴᕆᐊᒃᑲᓐᓂᖅᑕᕐᓂᐊᓕᕋᑦᑎᒍᑦ ᑕᖅᑭᑕᒫᑦ ᑕᒪᓐᓇ ᖃᐅᔨᓴᐃᓐᓇᕐᓗᒍ 
ᑕᒪᓐᓇ ᖃᓄᖅ ᐊᑮᑦᑐᖃᓗᐊᖅᑎᒋᕙᓪᓕᐊᓕᖏᒃᑲᓗᐊᕐᒻᒪᖔᑕ ᖄᖏᐅᑎᕙᓪᓕᐊᓕᖏᒃᑲᓗᐊᕐᒪᖔᑦᑕ ᑖᑦᓱᒥᖓ 
ᐋᖅᑭᒃᑕᐅᓯᒪᔪᒥᒃ 200 ᒥᓕᐊᓐᑖᓚᒥᒃ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓛᒃ ᐃᕐᖐᓐᓇᖅ ᐃᓱᒪᓕᕈᓐᓇᕋᑦᑕ ᐃᑉᐸᒃᓴᖅ 
ᐅᖃᓚᐅᕋᒪᐃᓛᒃ ᒐᕙᒪᒃᑯᑦ ᐊᖐᓐᓇᖃᑦᑕᕐᒪᑕ ᐊᑐᓕᖁᔭᓕᐊᕆᔭᐅᔪᓂᒃ ᑕᒪᖅᓯᒪᔪᖅᓯᐅᖅᑎᒧᑦ.  
 
ᐅᖃᖅᑏ, 44ᖓᓂᑦ ᓈᓴᐅᑎᖓᓂᑦ 2004ᒥ ᐅᓂᒃᑳᓕᐊᕆᓚᐅᖅᓯᒪᔭᖓᓂᑦ ᑮᓇᐅᔭᖅᑐᕈᑎᕕᓂᕐᓂᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ, ᒐᕙᒪᒃᑯᑦ ᐅᓂᒃᑳᓕᐅᖃᑦᑕᕐᓗᑎᒃ 
ᐊᑭᓕᒃᓴᓂᒍᑎᒋᖃᑦᑕᖅᑕᖏᓐᓂᑦ ᑲᑎᑎᖅᓯᒪᔪᓂᒃ ᑮᓇᐅᔭᖅᑐᕈᑎᕕᓂᖏᓐᓂᑦ ᐊᒻᒪᓗ ᐅᖃᖅᓯᒪᓪᓗᓂ ᑖᓐᓇ 
ᐱᐅᓂᖅᐹᖑᖕᒪᒡᒎᖅ ᐱᐅᓯᕆᔭᐅᑎᓪᓗᒍ ᓄᓇᑦᓯᐊᕐᒥᐅᑦ ᒐᕙᒪᒃᑯᖏᓐᓂᑦ ᐊᑐᖅᑕᐅᔪᖅ.  
 
ᒥᓂᔅᑕᒧᑦ ᐊᐱᖅᑯᑎᒋᓕᖅᑕᕋ ᖃᓄᐃᒻᒪᑦ ᑕᐃᓐᓇ ᖃᑦᓯᑖᓚ ᐊᒥᐊᒃᑯᖓ ᑎᑎᖅᑲᓄᑦ ᑮᓇᐅᔭᖅᑐᕈᑎᕕᓂᕐᓄᑦ 
ᐃᓕᔭᐅᓚᐅᓐᖏᓚᖅ ᑕᒻᒪᖅᓯᒪᔪᖅᓯᐅᖅᑎᐅᑉ ᐃᓕᔭᐅᖃᑦᑕᖁᔭᕕᓂᕋᓗᐊᖓ. ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᕆᖃᑦᑕᓚᐅᖅᑕᖓ ᓲᖑᒻᒪᖔᑦ ᖃᐅᔨᒪᖏᑦᑐᖓ 
ᑭᓯᐊᓂ ᖃᐅᔨᒋᐊᕈᓐᓇᕐᓂᐊᖅᐳᖓ, ᓲᖅ ᑕᐃᒪᐃᓐᓂᕐᒪᖔᑦ ᑖᓐᓇ ᒪᓕᒐᓕᐅᖅᑎᐅᖃᑎᒐ ᖃᐅᔨᑎᒋᐊᕐᓗᒍ. ᒪ’ᓇ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐱᖓᔪᖓᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᓄᑦ. ᑐᑐ. 
 
ᑐᑐ (ᑐᓵᔩᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᔭᕋ ᒥᓂᔅᑕ ᐊᖏᕈᓐᓇᕐᒪᖔᑦ ᓴᖅᑭᑦᑎᓗᓂ 
ᑎᑎᕋᖅᓯᒪᔪᓂᒃ ᐊᑭᓕᒃᓴᓂᒃ 153 ᒥᓕᐊᓂᒃ ᐊᑭᓕᒃᓴᐅᖅᑲᐅᔪᖅ ᓴᖅᑭᓪᓗᓂᒋᑦ ᒪᓕᒐᓕᐅᕐᕕᖕᒥᑦ 
ᓴᖅᑭᑦᑐᓐᓇᒪᖔᒋᑦ ᑭᓱᑯᑦᑎᐊᓃᓕᕐᒪᖔᑦ ᐊᑭᓕᒃᓴᖏᑦ ᐱᓕᕆᕖᑦ ᐊᑐᓃᑦᑕᕐᓗᒋᑦ ᐅᕝᕙᓘᓐᓃᑦ ᒐᕙᒪᒃᑯᑦ 
ᑎᒥᖁᑎᒋᔭᖏᑦ ᑭᓱᒧᑦ ᐊᑐᖅᑕᐅᓐᓂᕐᒪᖔᑕ ᐊᑭᓕᒃᓴᑦ 153 ᒥᓕᐊᓐ. ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚ 
 
ᐊᖓᔪᖅᑳ ᑕᐃᕕᑦ ᓯᒪᐃᓚ: ᐄ, ᒪ’ᓇ, ᐅᖃᖅᑎᑦᑎᔩ. ᐄ, ᐊᔪᓐᖏᑐᐊᕈᒪ ᑕᒪᒃᑯᐊ ᓴᖅᑭᑎᒋᐊᕐᓂᐊᖅᐸᒃᑲ 
ᑕᕝᕗᖓ ᐃᒡᓗᒧᑦ ᐊᔪᕐᓇᓐᖏᑐᐊᖅᐸᑦ ᐱᔪᓐᓇᑐᐊᕈᒪᓗ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ, ᑰᓕ. 
 
ᐊᐱᖅᑯᑦ 182 - 2(3): ᐆᒪᔪᖅᓯᐅᖅᑎᓄᑦ ᐃᑲᔫᑎᒃ (ᑰᓕ) 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᖅᑐᖓ ᑖᒃᑯᓄᖓ ᐆᓚᔪᓕᕆᔩᑦ ᒥᓂᔅᑕᖓᓄᑦ. 
 
ᐊᕐᕌᓂᐅᖅᑰᖅᑐᖅ ᑕᐃᒃᑯᐊ ᖃᐅᓯᒃᑲᓐᓂᓚᐅᖅᓯᒪᒐᑦᑎᒍᑦ ᐋᖅᑭᒋᐊᖅᑕᐅᓇᔭᕐᒪᖔᑕ ᑕᒪᒃᑯᓄᖓ ᓂᖅᔪᑎᓄᑦ 
ᐊᖑᓇᓱᒃᑎᓄᑦ ᐱᖁᑎᖏᓐᓄᑦ ᔭᒐᓲᓄᑦ natural disaster-ᒧᑦ. ᐅᓇ ᐊᐱᖅᑯᑎᒋᔪᒪᓗᐊᖅᑕᕋ ᖃᓄᐃᑦᑐᑦ 
ᑕᒪᒃᑯᐊ ᔭᒐᔾᔪᑕᐅᓲᑦ natural disasters ᓯᖁᒥᑦᑎᒃᐸᑕ ᐊᖑᓇᓱᒃᑏᑦ ᐱᖁᑎᖏᓐᓂᑦ ᐊᖑᓇᓲᑎᖏᓐᓂᑦ ᑕᒪᒃᑯᐊ 
ᑮᓇᐅᔭᖅᑖᕐᕕᖕᓄᑦ ᐅᑎᖅᑎᕝᕕᐅᒋᐊᒃᓴᖓᓄᑦ ᐃᓱᒪᒋᔭᐅᒐᔭᖅᐸ ᖃᓄᐃᑦᑐᒃᑰᖅᐸᑕ? 
 
ᐅᖃᖅᑎ: ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᐄ, ᐃᒻᒪᖄ ᕿᓚᕝᕙᐅᑉ ᐊᐱᖅᑯᑎᒋᕙᓚᐅᕐᒥᒻᒪᒍ. ᑖᒃᑯᐊ ᓯᑯᒦᔨᐊᓖᑦ. 
ᑕᐃᓐᓇ ᓯᑯ ᐅᒃᑲᕈᔾᔭᒥᓂᐅᔪᐃᓐ ᐱᔭᒃᓴᐅᒍᓐᓃᖅᑐᑎᒃ ᑕᐃᓐᓇ ᐊᑐᖅᐸᓚᐅᖅᑕᕗᓐ ᑕᐃᑲᓐᖓᑦ ᐸᖕᓂᖅᑑᒦᖔᖅᑐᓐ.  
 
ᑕᒪᒃᑯᐊ ᐃᓱᒪᒋᒐᓱᐊᖅᓯᒪᔭᕋᓗᐊᕗᑦ ᐊᓯᔾᔨᑐᖅᐸᓪᓕᐊᓂᖓ ᑖᒃᓱᒪ ᖃᓄᖅ ᐱᐅᓂᖅᓴᐅᑲᓐᓂᕈᓐᓇᕐᓂᐊᕐᒪᖔᖅ 
ᓯᕗᓂᒃᓴᑎᓐᓂ. ᑖᒃᑯᐊ ᑎᑎᕋᖅᓯᒪᔪᐃᓐ ᐱᔭᕇᖅᑕᐅᓯᒪᓕᖅᐸᑕ ᐱᐅᓂᖅᓴᕈᕆᐊᖅᑎᑲᓐᓂᕈᒪᓂᐊᖅᑕᕗᓐ 
ᑐᑭᓯᓇᖅᓯᔾᔫᒥᓗᒍᓗ ᑖᒃᑯᓄᖓ ᐊᓯᕙᑦᑎᖁᑎᒋᔭᑦᑎᓐᓄᑦ. ᐃᒻᒪᖃ ᐅᒥᐊᑦᑕᐅᑦ ᑕᒪᒃᑯᐊ 
ᐱᓕᕆᐊᕐᕆᔭᕆᐊᖃᕋᔭᕐᒥᒐᑦᑎᒍ, ᑎᑦᑕᐅᒐᔭᕐᓂᖅᐸᓐ ᐅᒥᐊᖅ. ᐃᒻᒪᖃ ᑕᒪᓐᓇ ᑐᓂᓯᒍᓐᓇᕋᔭᕐᒥᔪᒍᑦ. ᑖᒃᑯᐊ 
ᐃᓄᐃᑦ ᓇᒻᒥᓂᖃᑦᑕᐃᓐ ᐱᔪᓐᓇᕈᓐᓃᓚᕆᓚᐅᕐᕋᒃᑯ ᑖᓐᓇ ᐊᔪᓐᓇᕐᒪᓐ ᐃᓂᒋᑦᑎᑦᑎᒐᓱᐊᕈᑎᒋᒐᔭᖅᑕᕗᓐ 
ᐃᒪᐃᓕᖓᓗᑎᒃ ᐊᒻᒪ ᑖᒃᑯᐊ ᕿᒥᕐᕈᔭᐅᓯᑦᑕᖅᑯᐃᓐ ᑖᒃᑯᓄᖓ ᐃᖅᑲᓇᐃᔭᖅᑎᑎᓐᓄᑦ ᑖᓐᓇ ᑮᓇᐅᔭᓄᑦ 
ᐅᑎᖅᕕᐅᑎᒐᓱᐊᖅᑐᖅ. ᐃᓛᒃ ᐊᓯᕙᐅᑎᒥᓄᑦ ᔭᒐᐃᒐᒥ, ᕿᒥᕐᕈᔭᐅᒋᐊᓯᑦᑕᖅᑯᓐ ᑕᐃᒪᐃᓕᖓᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᒪᔭᒃᑯᓐ ᐅᖃᕐᓂᐊᕐᕋᒃᑭᓐ ᐊᖑᓇᓱᒃᑏᑦ ᐃᑲᔫᓯᐊᖏᓐᓄᑦ 
ᐊᑐᐊᒐᖅ.  
 
ᐃᓗᐊᓂ ᐊᑐᐊᒐᐅᑉ ᐃᒪᐃᓕᖓᔪᖃᒻᒪᑦ. ᓄᓇ ᓯᓚᒧᓐ ᖃᓄᐃᓕᑲᓪᓚᒃᑐᒥᓂᐅᑎᓪᓗᒍ ᐅᑎᖅᑎᑦᑎᕕᐅᔪᓐᓇᕐᒪᑕ 
ᐅᑯᓄᖓ ᐊᒃᑐᐊᓂᖃᑦᑐᑦ. 
 
ᓇᐹᖅᑐᐃᓐ ᐃᑯᐊᓪᓚᒃᑐᒥᓂᐅᑎᓪᓗᒋᑦ ᑭᓯᐊᓂ. ᒐᕙᒪᒃᑯᓐ ᐊᑐᐊᒐᖃᖏᒻᒪᑕ ᖃᓄᐃᓕᑲᓪᓚᒃᑐᒥᓂᐅᑎᓪᓗᒍ ᓯᓚ, 
ᓄᓇᓖᓐᓃᑦ. ᐅᖃᖅᑏ, ᐊᑕᐅᓯᑯᓘᒻᒪᓐ ᑎᑎᕋᖅᓯᒪᔪᖅ ᑖᓐᓇ ᐊᓯᔾᔨᖅᑕᐅᔭᕆᐊᓕᒃ. ᕿᒥᕐᕈᓇᒃᑕᐅᖏᒃᑲᓗᐊᕐᓗᓂ 
ᒥᓂᔅᑕ ᐊᐱᖅᓱᖅᑕᕋ, ᓇᐹᑦᑐᖃᐅᖏᓇᑦᑕ ᐃᑯᐊᓪᓚᖃᑦᑕᖅᑐᓂᒃ ᑭᓱᒃᑯᑎᐊᓂᓪᓕ ᓄᓇᕗᒻᒥᐅᑦ ᐊᑐᕋᔭᖅᐸᓐ. 
ᐱᖃᓯᐅᔾᔨᔪᓐᓇᖅᐹᓐ ᓯᑰᑉ, ᐊᐳᒻᒧᓘᓐᓃᑦ, ᐊᓄᕆᒧᓪᓘᓐᓃᑦ ᖃᓄᐃᓕᑳᓪᓚᒃᑐᓐ ᓯᓚᒧᓐ. 
ᐅᑎᖅᑎᑦᑎᕕᐅᔪᓐᓇᖃᑦᑕᓂᐊᕐᒪᑕ ᐊᑐᐊᒐᖅ ᐊᑐᕐᓗᒍ ᒫᓐᓇᐅᔪᖅ ᐱᔪᓐᓇᖏᑎᑕᐅᑦᑕᓂᐊᕐᒪᑕ ᑖᓐᓇ 
ᑭᐅᒍᓐᓇᖅᐱᐅᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑖᓐᓇ ᑕᑯᒃᓯᐊᓂᐊᖅᑲᕗᑦ. ᑖᒃᑯᐊᓗ ᐊᓯᔾᔨᖅᑑᑎᒋᒐᓱᐊᖅᑕᕗᓐ 
ᐃᓕᒃᓯᓅᕐᓂᐊᕐᕆᓪᓗᒋᑦ ᖃᓄᖅ ᐱᐅᓯᒃᑲᓐᓂᕆᐊᒍᓐᓇᕐᒪᖔᖅ ᑕᒪᓐᓇ ᐃᓕᒃᓯᓃᖔᖃᓯᐅᑎᓂᐊᕐᒪᓐ ᑖᓐᓇ 
ᐊᓯᔾᔨᒍᑎᒋᔭᕗᓐ. ᑕᒪᑦᓱᒧᖓ ᓯᓚᐅᑉ, ᓯᓚᒧᓐ ᔭᒐᐃᒐᔭᕐᓂᕈᕕᑦ ᐊᓯᕙᐅᑎᓂᒃ ᐃᕝᕕᓐ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓗᐊᓄᑦ ᐃᓚᒋᐊᕈᑦ ᐊᐱᖅᑯᑎᒧᓐ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛ ᐊᑐᓕᖁᔭᓕᐅᓚᐅᕐᒪᑕ ᑕᖅᑭᑦ ᑎᓴᒪᓐ ᑕᓪᓕᒪᓪᓗᑭᐊᖅ 
ᐊᓂᒍᖅᑎᓪᓗᒋᑦ ᐃᑲᔪᕈᑏᓐ ᑮᓇᐅᔭᖅᑖᖅᑎᑕᐅᔾᔪᑏᓐ ᐃᑲᔪᕈᑏᓐ. ᐊᕐᕌᓂ $20 ᑕᐅᓴᐅᓚᐅᕐᒪᑕ. $150 ᑲᓂᕐᓂᒃ 
ᐱᑎᑕᐅᓂᐊᕐᒪᑕᒎᖅ 

$190 ᑕᐅᓴᐅᓕᕐᓗᑎᒃ. ᑕᐃᒃᑯᐊ ᐊᑐᓕᖁᔭᓕᐊᕆᔭᐅᓯᒪᔪᓐ $150 ᑕᐅᓴᒥᒃ ᐊᑭᑦᑐᕆᐊᕈᑎᒃᓴᐅᔪᓐ ᓯᓚᒧᓐ 
ᖃᓄᐃᓂᕐᒧᓪᓘᓐᓃᑦ ᔭᒐᐃᔪᓄᑦ ᐊᑐᓕᖁᔭᓕᐊᒥᓂᖅ ᓇᒧᓐᖓᓂᕐᒧᓐ. ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐊᕙᑎᓕᕆᔨᒃᑯᑦ ᑮᓇᐅᔭᓕᕆᓕᖅᐸᑕ 2006-2007-ᒥ ᑕᕝᕙᓂ 
ᑎᑎᕋᖅᓯᒪᖃᓯᐅᑎᒻᒪᓐ ᑖᓐᓇ. ᖃᓄᐃᓕᒋᐊᖅᓯᒪᓕᕐᒪᖔᑕ ᑕᐃᒪᓐᖓᓂᒃ ᑕᕝᕙᓂ ᑖᓐᓇ ᐊᓯᔾᔨᕆᐊᖅᓯᒪᒻᒪᓐ 
ᐃᒻᒪᖃ ᑖᓐᓇ ᑕᐃᑲᓂ ᐊᐱᖅᓱᖅᑕᐅᓕᕈᒪ ᑭᐅᒋᐊᑦᓯᐊᕈᓐᓇᕋᔭᖅᑕᕋ, line by line -ᑕᐅᓕᖅᑲᑦ ᑖᓐᓇ 
ᑮᓇᐅᔭᕆᓇᓱᐊᕈᑎᒋᔭᕗᑦ ᐊᕙᑎᓕᕆᔨᒃᑯᓐᓄᑦ. ᖁᔭᓐᓇᒦᒃ.  
 
ᐅᖃᖅᑎ: ᐱᖓᔪᖓᑦ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒧᓐ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ ᐃᓱᓕᑉᐳᖅ): ᐹᓕᓯᕗᑦ ᑖᓐᓇ ᐋᖅᑭᐅᒪᖅᑰᖏᒻᒪᑦ ᑕᐃᒃᑯᐊ 
ᔭᒐᔾᔪᑎᓲᓄᑦ ᑕᒫᓂ ᓄᓇᑦᑎᓐᓂᒃ. ᐅᓇ ᑕᐃᓐᓇ ᐅᖃᖅᑲᐅᔭᕋ Forest Fires-ᓄᑦ ᓇᐹᖅᑐᓄᑦ 
ᐃᑭᖃᓯᐅᑎᔭᕕᓂᐅᑉᐸᑦ ᑐᕌᖓᒻᒪᓐ.  
 
ᑖᓐᓇᖃᐃ ᐋᖅᑭᒋᐊᓪᓚᑦᑖᕐᓂᐊᕋᓗᐊᖅᐸ ᓄᓇᕗᒻᒥᐅᓐ ᓲᕐᓗ ᐃᑲᔪᖅᑕᐅᒍᓐᓇᖅᓯᖁᓪᓗᒋᑦ ᐊᒻᒪᓗ ᑖᓐᓇᖃᐃ 
ᐱᓕᕆᐊᕆᓪᓚᑦᑖᕈᓐᓇᓚᕕᓯᐅᒃ ᐊᑯᓂᐅᖏᑦᑐᖅ ᑕᐃᓐᓇ ᑮᓇᐅᔭᖅ $80 ᑕᐅᓴᓐᖏᓃᐸᓪᓚᐃᓕᕐᒪᓐ Natural 
Disaster-ᒨᖅᑐᖅ ᑖᒃᑯᓇᓂ ᑲᒪᒋᔭᑦᑎᓐᓂ ᑖᓐᓇ ᑐᐊᕕᕆᔭᐅᒻᒪᑦ ᐋᖅᑭᒋᐊᕈᓐᓇᓚᖓᕕᓯᐅᒃ. ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᑖᓐᓇ ᐱᓕᕆᐊᕆᑦᑕᐅᑎᒋᓂᐊᖃᕗᑦ ᖃᓄᑎᒋ 
ᐅᑕᖅᑭᒐᔭᕐᒪᖔᑕ ᓇᓗᓇᕐᓂᐊᖅᑐ ᑭᓯᐊᓂ ᒫᓐᓇᑦᑕᐅᑎᒋ ᐱᓕᕆᐊᕆᔪᓐᓇᓂᐊᖅᑐᖅ ᑖᒃᑯᐊ ᐱᐅᓂᖅᓴᒥᑦ 
ᑐᓂᖃᑦᑕᕈᓐᓇᖁᓪᓗᒋᑦ ᑭᒐᑐᖅᑕᕗᑦ ᑕᒫᓐᓂ ᓄᓇᕗᒻᒥ ᐊᓯᕙᖅᑎᐅᔪᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᒻᒥᐅᓄᑦ ᐋᕆᐊᒃ.  
 
ᐊᐱᖅᑯᑦ 183 - 2(3): ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ ᑎᒍᔭᐅᖅᑲᔪᑦ - ᐃᓗᕕᖅᓯᔨᐊᖅᑐᖃᑕᐅᓂᖏᑦ 

(ᐋᕆᐊᒃ) 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᒪᓕᒐᓕᕆᓂᕐᒧᑦ.  
 
ᓂᕈᐊᖅᑕᐅᕕᒋᓯᒪᔭᕗᑦ ᐃᓱᒫᓘᑎᒋᔭᒥᓐᓂ ᓴᖅᑭᑦᑎᓯᒪᒻᒪᑕ ᑎᒍᔭᐅᓯᒪᔪᓂ, ᑎᒍᔭᐅᓯᒪᔪᓂ ᐃᑲᔪᖅᑕᐅᕕᒻᒥ 
ᕿᑭᖅᑖᓗᒻᒥ ᐃᑲᔪᖅᑕᐅᔪᒪᒐᓗᐊᖅᑎᓪᓗᒋᑦ ᐃᓚᖏᑦ ᐃᓚᖏᑦ ᐃᓅᔪᓐᓃᑎᓪᓗᒋᑦ 
ᐃᓗᕕᖅᓯᐅᒋᐊᕈᒪᒐᓗᐊᖅᑎᓪᓗᒋᑦ, ᐅᑉᐱᕈᓱᒻᒪᑕ ᑎᒍᔭᐅᖅᑲᔪᑦ ᑕᒪᒃᑯᐊ.  
 
ᐊᐱᖅᑯᑎᒐ ᒥᓂᔅᑕᒧᑦ ᖃᓄᐃᑦᑐᓂᑦ ᐊᑐᐊᒐᖃᕋᒃᓯ ᐃᓗᕕᖅᓯᐅᕆᐊᖅᑐᖃᕈᓐᓇᕐᒪᖔᖅ ᑎᒍᔭᐅᖅᑲᔪᓂ ᐱᓕᕆᕕᓯ 
ᐃᑲᔫᓯᐊᖅᑎᑦᑎᖃᑦᑕᖅᑲᑦ ᐃᒍᔭᐅᖅᑲᔪᓄᑦ ᐊᐅᓪᓚᕐᓂᐊᖅᑎᓪᓗᒋᑦ ᐃᖃᓗᐃᑦ ᓯᓚᑖᓄᑦ ᐃᓗᕕᖅᓯᐅᕆᐊᓪᓗᑎ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒪᓕᒐᓕᕆᓂᕐᒥᑦ ᐱᓕᕆᐊᓕᒃ, ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᖓ ᑖᓐᓇ ᓴᖅᑭᓚᐅᖅᓯᒪᒻᒥᓐᒪᑦ 
ᐅᓄᖅᑐᐃᓱᕐᖢᓂ, ᓴᖅᑮᓐᓇᖓᑦᑕᕐᖓᓂᓛᒃ ᑎᒍᔭᐅᖅᑲᕕᐅᔪᓂ ᐊᓄᓪᓚᒃᓰᕕᒻᒥ ᐃᓅᔪᓐᓃᖅᑐᖃᕌᖓᑦ ᐃᓚᖏᓐᓂ 
ᐋᖅᑭᒃᓱᐃᖃᑦᑕᖅᑑᒐᓗᐊᑦ ᑕᐃᒃᑯᐊ ᐱᖃᑎᒋᔭᐅᓪᓗᑎ ᑎᒍᔭᐅᖅᑲᔪᑦ ᐃᓗᕕᖅᓯᐅᕆᐊᖃᑎᒋᔭᐅᓂᐊᕐᒪᑕ, ᐊᑐᓂ 
ᑎᒍᔭᐅᖅᑲᔪᑦ ᖃᓄᐃᓐᓂᕆᔭᖏᑦ ᕿᒥᕐᕈᓇᖅᑕᐅᖃᑦᑕᖅᑐᑦ. 
 
ᖃᓄᑎᒋᓪᓗ ᐅᓗᕆᐊᓇᖅᑎᒋᒻᒪᖔᑕ ᐊᑐᓂ ᑕᐃᒃᑯᐊ ᕿᒥᕐᕈᓇᖅᑕᐅᖃᑦᑕᖅᑐᑦ ᑭᓯᐊᓂ ᐃᓘᓇᑦᑎᐊᖏᑦ 
ᐃᓚᐃᖅᑐᕕᓃᑦ ᐱᑦᑎᐊᖃᓱᖃᑦᑕᖅᑕᕋᓗᐊᕗᑦ ᑕᐃᒪᐃᓘᑦᑎᐊᕋᓱᑉᐸᑦᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑖ. ᑕᒪᒃᑯᐊ ᐃᓚᒋᔭᐅᔪᑦ ᐃᒫᒃ 
ᐃᑲᔪᕐᐹᓪᓕᐅᑕᐅᔪᓐᓇᒥᒻᒪᑦ ᒪᒥᓴᕐᐸᓪᓕᐊᓂᕐᒧᑦ ᑎᒍᔭᐅᒪᔪᓄᑦ ᖃᓄᐃᑦᑐᓂ ᐱᓕᕆᐊᓂᑦ ᓴᖅᑮᓯᒪᓕᖅᑲᑦ 
ᒪᓕᒐᓕᕆᔨᒃᑯᑦ? ᑕᒪᒃᑯᐊ ᐱᕋᔭᒃᑲᓐᓂᖃᑦᑕᓂᐊᖏᒻᒪᑕ ᐱᕋᔭᒃᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᒃᑯᐊᓕ ᕿᑭᖅᑖᓗᒻᒥ ᐃᑲᔪᖅᑕᐅᕕᒃ 
ᐱᓕᕆᐊᖃᖃᑦᑕᖅᑐᑦ ᑕᒪᒃᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᓪᓗ ᐃᑉᐱᒍᓱᓐᓂᖅᓴᐅᓗᑕ ᐊᐅᓚᖃᑦᑕᖅᑐᑎ, 
ᐊᐅᓪᓚᕈᔾᔭᐅᖃᑦᑕᖅᑐᑎᖏᓛᒃ ᐊᒻᒪᓗ ᐃᓐᓇᑐᖃᐅᔪᑦ ᑕᕝᕗᖓᖅᑎᑕᐅᕙᑦᑐᑎ ᒪᒥᓴᐃᑎᑕᐅᒋᐊᒃᑲᓂᖅᑐᑎ 
ᑕᑉᐲᑯᖓᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᓂᑦ. ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ ᑕᐃᒪᓕ ᖃᓄᐃᑦᑐᓂᑦ ᐃᓕᓐᓂᐊᐸᑉᐸᑦ 
ᖃᓄᐃᑦᑐᓂᑦ ᑕᕝᕙᓂ ᑎᒍᔭᐅᒪᔪᑦ, ᓄᓇᕗᒻᒥ ᐃᑲᔪᖅᑕᐅᕕᒻᒥ ᐊᓂᓯᒪᓕᕐᐸᑕ ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐃᓛᒃ ᐃᓕᓐᓂᐊᕈᑎᒃᓴᖅᑕᖃᖅᑐᖅ 
ᐊᒥᓱᑲᓪᓚᐅᔪᓂᑦ. 
 
ᐃᓕᓐᓂᐊᕐᕕᒻᒥ ᐃᓐᓇᕐᓂ ᐃᓕᓴᐃᔨᓂᑦ ᐱᑕᖃᖅᑐᓂ ᐃᑯᔪᖃᑦᑕᖅᑐᑦ ᓲᕐᓗ Grade 12-ᒧᑦ ᑎᑭᒐᓱᐊᖅᑎᓪᓗᒋᑦ 
ᐊᒻᒪᓗ ᐃᒪᖏᑦ ᐊᓯᖏᑦ ᐃᓕᓐᓂᐊᕈᑎᒃᓴᐅᔪᑦ ᐃᖅᑲᓇᐃᔭᕆᐅᖅᓴᓂᕐᒧᑦ, ᓴᓇᖑᐊᓂᕐᒧᑦ ᑕᒪᒃᑯᐊ 
ᓴᖅᑭᕈᓐᓇᓛᖅᑕᒃᑲ ᐃᓕᓐᓂᐊᕐᑕᐅᕙᑦᑐ ᑕᕝᕗᖓ ᐊᑐᐃᓐᓇᐅᑎᒍᓐᓇᓛᖅᑕᒃᑯ ᓈᒻᒪᓯᑉᐸᑦ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ. ᑲᑦᑐᒃ. 
 
ᐊᐱᖅᑯᑦ 184 - 2(3): ᑎᒻᒥᐊᑦ ᑎᑭᑉᐸᓪᓕᐊᔪᑦ ᐊᒻᒪ ᖃᓂᒪᖃᕐᓂᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐊᐱᕆᒍᑎᒋᓂᐊᖅᑕᕋ ᓇᓪᓕᐊᓄᓪᓚᕆᐅᒻᒪᖔᖅ ᑭᓯᐊᓂ 
ᐋᓐᓂᐊᑐᓕᕆᔨᒃᑯᓘᓐᓃᑦ ᐅᕝᕙᓘᓐᓃᑦ ᐊᕙᑎᓕᕆᔨᒃᑯᓐᓄᑦ ᑖᒃᑯᐊ ᖃᐅᔨᒪᔭᐅᓂᐊᕐᒪᑕ ᓇᓪᓕᐊᓂ ᑭᐅᒋᐊᖃᕈᓂ.  

ᑐᓴᕐᓇᖃᑦᑕᕐᒪᐃᓐᓇ ᐊᕙᓂ ᑕᕆᐅᑉ ᐊᑭᐊᓂ ᑕᒪᒃᑯᐊᒎᖅ ᑎᒻᒥᐊᑦ ᐃᓱᒫᓗᓇᕐᒪᑕ ᐋᓐᓂᐊᑖᓐᓂᑯᕈᔪᐃᓐ 
ᐅᕝᕙᓘᓐᓃᑦ ᐋᓐᓂᐊᓇᕐᓂᒃᑯᑦ. ᑕᒫᓂᓕᑭᐊᖅ ᑕᐃᒃᑯᐊ ᑎᒻᒥᐊᑦ ᐃᓄᐃᑦ ᓄᓇᖓᓐᓂ ᑎᑭᑦᑕᐸᑦᑐᐃᑦ ᑕᐅᒃᓱᒪᓐᖓᑦ 
ᖃᓪᓗᓈᑦ ᓄᓇᖓᓐᓂᒃ ᐃᓱᒫᓗᓇᖅᑐᖅᑕᖃᖏᒃᑲᓗᐊᕐᒪᖔᑕ. ᑖᓐᓇ ᐊᐱᕆᕙᕋ ᒥᓂᔅᑕᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᖃᐃ ᐅᕝᕙᓘᓐᓃᑦ ᐊᕙᑎᓕᕆᔨᒃᑯᓐᓄᑦ. ᓇᑯᒻᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᕙᑎᓕᕆᓂᕐᒥᒃ ᐱᓕᕆᐊᕐᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᖃᐅᔨᒪᓇᓱᑦᓯᐊᕈᒥᓇᕐᓂᐊᖅᑐᐃᓐ ᑕᒪᐅᖓ 
ᑐᓛᕙᓪᓕᐊᓂᐊᕐᓕᕐᒥᑎᓪᓗᒋᑦ ᑕᐅᓐᓇᓐᖓᑦ ᖃᓪᓗᓈᑦ ᓄᓇᖓᓐᓂᒃ. ᐃᒻᒪᖃ ᑖᒃᑯᐊ ᓄᓇᓖᑦ ᓇᓪᓗᐊᑐᐃᓐᓇᖅ 
ᑎᒻᒥᐊᓂᒃ ᑎᑭᑕᐅᕙᑦᑐᑦ ᐃᖅᑲᓇᐃᔭᖃᑎᒋᔪᒪᑦᓯᐊᕐᓂᐊᖅᑲᕗᓐ ᑕᐃᒃᑯᐊᓗ ᓄᓇᓕᓐᓂ ᐆᒪᔪᓐᓂᐊᖅᑎᖁᑎᒋᔭᕗᑦ 
ᑖᒃᑯᓇᓐᖓᑦ ᑐᑭᓯᐅᒪᑎᑦᑎᑎᐊᖅᐸᑕ ᐱᐅᒐᔭᕐᒥᔪᐃᓐ ᖃᓄᖅ ᑕᒪᓐᓇ ᐃᓕᑕᕐᓇᕋᔭᕐᒪᖔᖅ. ᐃᒻᒪᖃ ᑕᒪᒃᑯᐊ 
ᑎᒻᒥᐊᑦ ᑐᖁᖓᑉᐸᑕ ᓱᔭᒥᓂᐅᔮᖏᓪᓗᑎᒃ ᑕᐃᒃᑯᓄᖓ ᐆᒪᔪᓐᓂᐊᖅᑎᖁᑎᒋᔭᑦᑎᓐᓄᑦ ᓄᓇᓕᓐᓄ 
ᑐᓂᔭᐅᖃᑦᑕᖅᐸᑕ ᕿᒥᕐᕈᔭᐅᒐᔭᕐᒪᑕ ᑕᒪᓐᓇ ᖃᓄᑎᒋ ᑕᒪᐅᖓ ᓄᓇᕗᒻᒧᑦ ᑎᑭᓐᓂᖃᕋᔭᕐᒪᖔᖅ.  
 
ᑖᒃᑯᐊ ᐃᒻᒪᖃ ᑎᒻᒥᐊᑦ ᐅᑯᐊᖑᓗᐊᕐᒪᑕ, chicken, ducks-ᖑᔪᐃᓐ. ᑖᒃᑯᐊ ᐱᓂᕋᖅᑕᐅᖃᑦᑕᕐᒪᑕ ᑕᐅᓇᓂ 
ᑕᕆᐅᑉ ᐊᑭᐊᓂ. ᑕᒪᓐᓇ ᑕᒪᐅᖓ ᑎᑭᒐᔭᕐᓂᖅᐸᓐ ᕿᒥᕐᕈᑦᓯᐊᕆᐊᖃᕋᔭᖅᑕᕗᓐ ᖃᓄᖅ 
ᐱᓕᕆᐊᕐᕆᔪᓐᓇᕐᕋᔭᕐᒪᖔᑦᑎᒍ. ᐊᑐᐃᓐᓇᐅᑦᓯᐊᕐᓗᑕᓗ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓗᐊᓕᖏᒃᑲᓗᐊᕐᒪᖔᑕ 
ᑕᒪᑦᓱᒧᖓ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᒃᑯᐊ ᑎᒻᒥᐊᑦ ᖃᓄᐃᑦᑐᑐᐃᓐᓇᕐᓂᒃ ᓂᕆᕙᒻᒪᑕ ᑕᐅᓅᓇ 
ᐊᖅᑯᓵᓕᖅᑐᑎᒃ ᖃᓪᓗᓈᑦ ᓄᓇᖏᑎᒍᑦ ᐊᒻᒪ ᑕᒪᒃᑯᐊ ᖃᐅᔨᒪᓇᕐᒪᑕ ᓱᒃᑯᓇᖅᑐᓂᒃ ᐃᒪᖃᓘᓐᓃᑦ 
ᐋᓐᓂᐊᑖᕐᓂᑯᓂᒃ ᐃᓚᖏᑦ ᐱᑕᖃᑦᑐᔅᓴᐅᕙᒻᒪᑕ ᓂᕆᓇᓱᒃᕕᒋᕙᑦᑕᖓᑕ. ᑖᓐᓇ ᐊᐱᕆᐅᑎᒋᔭᕋ ᑕᒪᒃᑯᐊ 
ᖃᐅᔨᒪᔭᐅᒌᕋᓗᐊᕐᒪᖔᑕ ᖃᐅᔨᓴᖅᑕᐅᓛᖅᑰᓚᖏᑦᑐᖓ, ᑭᓯᐊᓂ ᐊᐱᖅᓱᖅᑐᖓ ᖃᐅᔨᒪᔭᐅᒌᕋᓗᐊᕐᒪᖔᑕ 
ᐃᓱᒫᓗᓇᖅᑐᑕᖃᖏᑦᑐᑦ ᑕᒪᐅᖓ ᑎᑭᒃᑲᓗᐊᕐᕈᑎᒃ. ᓇᑯᒻᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑎᒻᒥᐊᑦ ᐃᓘᓇᑦᓯᐊᑎᒃ ᑕᒪᐅᖓ ᑎᑭᓐᖏᓂᕐᒥᓂ 
ᑕᐅᓇᓂ ᖃᓪᓗᓈᑦ ᓄᓇᖓᓐᓃᑲᐃᓐᓇᖃᑦᑕᒪᑕ. ᐃᒪᖃ ᑕᐃᒃᑯᐊ ᖃᓪᓗᓈᑦ ᓄᓇᖓᓐᓃᑦᑐᑦ ᑕᐃᒫᒃ 
ᐊᒃᑐᖅᑕᐅᓂᖃᕋᔭᕐᓂᖅᐸᑕ ᐃᓕᑕᕐᓇᓯᑦᑕᐅᑎᒋᒐᔭᕐᒪᑕ ᒪᐅᖔᖑᓲᖑᓂᖏᑦ ᑕᐅᓄᖓ ᐃᒻᒪᖃ ᑲᓇᑕᒃᑯᑦ 
ᒐᕙᒪᖏᑦ ᐃᖅᑲᓇᐃᔭᖃᑎᒋᒍᑦᑎᒍ ᑖᒃᓱᒪ ᒥᒃᓵᓄᑦ ᑕᐅᓇᓂ ᑐᖁᕌᓕᕐᓂᖅᐸᑕ ᖃᓪᓗᓈᑦ ᓄᓇᖓᓐᓂ 
ᒪᐅᖓᐸᓪᓕᐊᔪᐃᓐ ᓇᓗᓇᕋᔭᕐᖏᒻᒪᑕ ᐱᑕᖃᒻᒪᑕ ᑕᒪᐅᖔᖑᔪᓂᒃ. ᑕᒪᓐᓇ ᖃᐅᔨᓴᑦᑎᐊᕐᕆᐊᕐᖃᕋᔭᖅᑕᕗᓐ 
ᐃᒻᒪᖃ ᑕᐅᓐᓇᓐᖓᓕᒫᖅ ᐱᒋᐊᖅᑳᕐᓗᓂ ᑕᒪᐅᖓ ᑎᑭᖏᓐᓂᖏᓐᓂ ᑖᒃᑯᐊ ᑎᒻᒥᐊᑦ. ᑕᐃᒫᒃ ᖃᐅᔨᓴᕈᑦᑕ 
ᐱᐅᓂᖅᐸᐅᒐᔭᖅᑯᖅ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᑎᔩ. ᓇᑯᒻᒦᒃ, ᒥᓂᔅᑕ. ᑭᓯᐊᓂ ᐅᓇ ᐃᓚᒋᐊᕈᑎᒋᔪᒪᔭᕋ ᑕᒪᒃᑯᐊᓕᑭᐊᖅ ᐃᓄᐃᑦ 
ᓄᓇᖓᓐᓃᖏᓐᓇᖅᑐᓐ ᐊᐅᓚᓚᐅᖅᓯᒪᖏᑦᑐᑦ ᖃᐅᔨᓴᖅᑐᐅᒍᓐᓇᕐᓂᐊᕐᕆᕗᖅᑲᐃ. ᓇᑯᒻᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᒃᑯᐊ ᑕᒫᓂ ᓄᓇᑦᑎᓃᑦᑐᐃᓐ ᑎᒻᒥᐊᑦ 
ᑕᒫᓃᖏᓐᓇᖅᑐᐃᓐ ᐊᑐᖅᑕᐅᓂᖃᑦᑑᔮᑉᓚᐅᖅᐸᓚᐃᖏᒻᒪᑕ ᓱᓕ ᑐᓗᒐᐃᑦ ᐊᒥᓱᖅᔪᐊᖑᒻᒪᑕ ᑕᕝᕙᓂ ᐃᖃᓗᓐᓂ. 
ᐃᒪᖃ ᑖᒃᑯᐊ ᑎᒻᒥᐊᖁᑎᕗᓐ ᖃᐅᔨᒪᒐᔭᓕᖅᑰᕋᑦᑕ ᐃᓅᓗᑕ ᐊᒃᑐᐃᓂᖃᖅᓯᒪᓕᕐᒪᖔᖅ ᑕᒫᓂ ᓄᓇᕗᒻᒥ ᑭᓯᐊᓂ 
ᐊᒃᑐᐃᓂᖃᖅᓯᒪᓂᖓ ᑕᑯᒃᓴᕈᖅᓯᒪᖏᑦᑐᖅ. ᑖᒃᑯᐊ ᑕᕆᐅᑉ ᐊᑭᐊᓃᖔᖅᓯᒪᑎᓪᓗᒋᑦ ᐅᖃᐅᓯᐅᕙᒻᒪᑕ.  

ᑕᒪᐅᖓ ᑎᑭᑉᐸᓪᓕᐊᒐᓱᐊᕋᔭᕐᓂᖅᐸᑦ ᓇᓗᓇᖏᑦᑐᖅ ᑐᑭᓯᐅᒪᑎᑕᐅᒐᔭᕐᒥᔪᒍᑦ ᑖᒃᑯᐊ ᓯᓚᕐᔪᐊᕐᒥ ᐱᕙᓪᓕᐊᔪᓄᑦ 
ᐊᓚᒃᑲᐅᒪᑎᑕᐅᒐᔭᕐᒥᒻᒪᑦ ᓱᑯᑦᓯᐊᓃᓕᑉᒪᖔᖅ ᑖᓐᓇ ᑎᒻᒥᐊᓄᑦ ᐋᓐᓂᐊᓇᖅᑑᔪᖅ ᑭᓯᐊᓂ ᑲᓇᑕᒦᑎᓪᓗᒍ ᓱᓕ 
ᑐᓴᕐᓇᓚᐅᖏᑦᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᐱᖓᔪᖓᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑐᓗᒐᕐᓂᒃ ᐅᖃᐅᓯᖃᖏᑦᑐᖓ, ᑭᓯᐊᓂ ᐅᖃᐅᓯᖃᖅᑐᖓ 
ᓂᕆᕙᑦᑐᓂᑦ ᑕᕆᐅᒥᑦ ᐃᖅᑲᒥᐅᑕᓂᑦ, ᐃᓚᖏᑦ ᑎᒻᒥᐊᑦ ᓅᓚᐅᖅᓯᒪᖏᒻᒪᑕ ᑕᒫᖓᑦ ᐃᓄᐃ ᓄᓇᖓᓂ ᐃᒪᕐᓯᕐᒥ 
ᐅᕝᕙᓐᑦ ᓯᔾᔭᒥ, ᓄᓇᒥᐅᓗᐊᖏᑦᑐᖅ ᓂᕿᖃᕐᓂᓴᐃᑦ ᐃᓚᖏᓐᓂ ᓄᓇᓕᒻᒦᒻᒪᑕ. 
 
ᐆᑦᑑᑎᒋᓗᒍ ᓴᓂᑭᓗᐊᕐᒥ ᒥᑎᖃᐃᓐᓇᕋᑦᑕ ᐊᐅᓪᓚᓚᐅᖅᓯᒪᖏᑦᑐᓂᑦ ᑕᐃᒪᓐᖓᑦ ᑕᑲᒃᑯᓇᓂ 
ᕿᑭᖅᑕᒦᖏᓐᓇᖅᑐᓂ ᐅᑭᐅᓕᒫᖅ ᑕᐃᒪᒻᒪᑦ ᑖᒃᑯᐊ ᒥᑏᑦ ᐊᐱᖅᓲᑎᒋᓗᐊᖅᑕᒃᑲ ᐃᓄᑦᑎᒍᑦ 
ᐃᓱᒫᓗᓇᖅᓯᕙᓪᓕᐊᒻᒪᑕ ᓂᐅᕕᕐᕕᒻᒥ ᓂᐅᕕᐊᕆᕙᑦᑕᕗᑦ ᐃᓴᒫᓗᓇᖏᒃᑲᓗᐊᕐᑳ ᑕᒪᓐᓇ 
ᐊᐱᖅᓲᑕᐅᕙᓪᓕᐊᑐᐃᓐᓇᕐᒃᒪᑦ ᐃᓄᓐᓄᑦ. ᑖᓐᓇ ᒥᓂᔅᑕ ᐊᐱᕆᔭᕋ ᑕᒪᒃᑯᐊᒐᓚᐃᑦ ᑎᒻᒥᐊᑦ ᐃᓄᐃᑦ ᓄᓇᖏᓐᓂ 
ᐊᐅᓪᓚᓯᑏᑦ ᖃᐅᔨᓴᖅᑕᐅᔪᓐᓇᕐᓂᐊᕋᓗᐊᕐᒪᖔᑕ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᒃᑯᐊ ᖃᐅᔨᓴᑦᑎᐊᓂᐊᖅᑲᕗᑦ Avian Influenza-ᖑᓂᕋᖅᑕᐅᔪᖅ 
ᑕᒪᓐᓇ ᖃᓪᓗᓈᑦ ᓄᓇᖓᓐᓂ ᐃᓛᒃ ᑕᕆᐅᑉ ᐊᑭᐊᓃᒻᒪᑦ, ᑕᒪᓐᓇ ᕿᒥᕈᑦᑎᐊᕋᔭᕐᑲᕗᑦ ᐃᒻᒪᖃ ᑕᒪᒃᑯᐊ 
ᑎᒻᒥᐊᖁᑎᕗᑦ ᑭᓯᐊᓂ ᐊᐃᑦᑐᖅᑕᐅᓂᖃᕈᓐᓇᑰᕐᒪᑕ ᑖᓐᓇ ᐃᓄᒃ ᑕᐅᕙᓐᖔᖅᑐᖅ ᓇᒃᓴᕋᔭᕐᓂᕐᐸᑦ ᑕᒪᒃᓱᒪᓐᖓᑦ 
ᐋᓐᓂᐊᓇᖅᑐᒥᑦ, ᑕᐃᒪᓕᖓᔪᑦ ᑭᒥᐊᓂ ᑎᒻᒥᐊᖁᑎᒋᔭᕗᑦ ᑕᒫᓂ ᐊᑦᑐᖅᑕᐅᓂᖃᖅᑎᓪᓗᒋ ᓱᓕ 
ᑐᓴᕐᓇᓚᐅᖅᓯᒪᖏᑦᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 185 - 2(3): ᓄᓇᕘᒥ ᐃᓅᓇᓱᓐᓂᐅᑉ ᐊᑭᑐᓗᐊᕐᓂᐊᓗᐊ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐊᐱᕆᔪᒪᔪᖓ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᐅᖃᖅᑏ, ᓂᑯᕕᖃᑦᑕᖅᓯᒪᒐᒪ ᐊᒥᓱᐊᖅᑎᖅᑐᖓ ᒪᓕᒐᓕᐅᕐᕕᒻᒥ ᐅᖃᒃᑲᓐᓂᕋᓱᑦᑐᖓ ᐱᔾᔪᑎᖃᖅᑐᑦ 
ᐊᑭᑐᔪᕐᔪᐊᕌᓘᓂᖓᓂ ᑭᓱᑐᐃᓐᓇᐃᑦ ᓄᓇᕗᒻᒥ ᖁᑦᑎᑦᑐᖓᓂ ᓄᓇᓕᓐᓂ. ᑖᒃᑯᐊ ᐃᖅᑲᓇᐃᔮᑖᕐᕕᐅᓯᒪᖏᒻᒪᑕ 
ᓯᐊᒻᒪᖅᓯᐅᓯᒪᖏᒻᒪᑕ ᐃᖅᑲᓴᐃᔮᖅᑖᕕᒃᓴᐅᖏᒻᒪᑦ. 
 
ᑕᒪᒃᑯᐊ ᐃᓄᐃᑦ ᓱᒃᑯᐊᕿᕙᑦᑐᑦ ᑮᓇᐅᔭᓕᒫᑦ ᐊᑐᑦᑎᐊᕆᐊᖃᖃᑦᑕᕐᒪᑕ ᐱᓗᐊᖅᑐᒥ ᕿᑐᖓᖏᑦ ᒥᑭᓗᔪᑎᓪᓗᒋᑦ 
ᐊᒻᒪᓗ ᐊᓐᖑᑎᒡᒐᐃᓇᕐᐸᑦᑐᑎ. Prime Minister ᕼᐊᐳ ᐅᖃᓚᐅᕐᖓᑦ ᑐᓂᓯᖃᑦᑕᓂᐊᕐᓂᕋᑦᑐᓂ $1,200 
ᐊᑕᐅᓯᖅ ᐊᕐᕋᒍ ᓱᕈᓯᕐᒧᑦ ᐅᑭᐅᓕᒻᒧᑦ 6 ᑐᖔᓂ.  
 
ᒥᓂᔅᑕᐅᔪᖅ ᐅᖃᐅᔨᔪᓐᓇᕐᐹ ᑖᒃᑯᐊ $100 ᑕᖅᑭᑕᒫᑦ ᑕᕝᕙᖓᑦ ᐲᖅᑕᐅᒐᔭᕐᒥᒻᒪᖔᖅ 
ᓱᒃᑯᐊᕆᔾᔪᑎᒋᓂᐊᖅᑕᖏᓐᓂᐄ, ᐅᕝᕙᓗ ᐋᒡᒐ? 
 
ᐅᖅᑲᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐲᖅᑕᐅᑎᑕᐅᓂᐊᕐᓂᖏᓐᓄᑦ ᓄᓇᕗᑦ 
ᒐᕙᒪᒃᑯᖏᓐᓂ, ᐅᕙᒍᑦ ᐋᖅᑭᒃᓯᓲᖑᔪᒍᑦ ᑮᓇᐅᔭᖅᑖᕈᑎᒋᔭᖏᑦ.  
 
ᐅᑦᑑᑎᒋᓗᒍ ᐃᑉᐸᒃᓴᖅ ᐅᖃᒪᐅᕋᒪ ᑕᐃᒃᑯᐊ ᐲᖅᑕᐅᖃᑦᑕᔮᓛᖏᒻᒪᖔᖅ ᑕᐃᒃᑯᐊ ᐅᑎᕐᑐᒧᑦ ᐆᒻᒪᖅᑯᑎᓄᑦ ᑖᓐᓇ 
ᐃᓚᒋᒻᒪᖔᔾᔪᒃ ᖃᐅᔨᒪᖏᑦᑐᖓᓕ ᐃᐳᕈ 1-ᒥ ᐊᐅᓪᓚᔾᔭᒋᐊᕋᔭᖅᑐᖅ ᑭᓯᐊᓂᓕ ᐅᖃᐅᓯᕆᔭᐅᓚᐅᖏᒻᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᖏᓐᓇᒪ ᐊᖏᕐᐸᓘᓐᓃᑦ, ᐋᒡᒑᕐᐸᓘᓐᓃᑦ ᑐᑭᓯᔪᒪᕗᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᑐᑭᓯᓐᓂᖏᑉᐸᑦ ᐅᖃᕋᑖᖅᑐᖓᓕ, ᑲᓇᑕᐅᑉ 
ᒐᕙᒪᒃᑯᖏᑦ ᓴᖅᑮᖄᕆᐊᖃᕐᒪᑕ ᑮᓇᐅᔭᓂᑦ ᐊᑐᖅᑐᒃᓴᓂ ᑖᒃᑯᐊ ᐊᑭᓕᐅᑎᒋᖃᑦᑕᖅᑕᖓᓂ.  
 
ᒫᓐᓇ ᑲᖐᓱᑐᐃᓐᓇᕋᑦᑕ ᑕᐃᒪᐃᓛᕆᐊᖓᓂ ᐊᒻᒪᓗ ᐲᖅᑕᐅᖃᑦᑕᕋᔭᕐᒪᖔᖅ ᓱᓕ ᓴᖅᑭᑕᐅᓚᐅᖏᒻᒪᑦ 
ᐅᖃᐅᓯᕆᔭᐅᑐᐃᓐᓇᖅᓯᒪᒻᒪᑦ. ᑕᐃᒪᓕ ᐅᖃᖅᑏ ᒫᓐᓇ ᐊᔪᕐᓇᖅᑐᒦᕈᔪᒃᑲᑦᑕ ᖃᐅᔨᒪᓪᓚᕆᖏᓇᑦᑕ ᑭᓱᒥ 
ᐃᓗᓕᖃᓛᕐᒪᖔᖅ.  
 
ᑕᐃᒃᑯᐊ ᑮᓇᐅᔭᐃᑦ ᐊᖏᖅᑕᐅᓯᒪᓕᕐᐸᑕ ᖃᓄᕐᓗ ᓇᓗᓇᐃᖅᓯᒪᓪᓚᕆᒃᓯᒪᓗᓂ, ᑕᖅᑭᑕᒫᖑᒐᔭᕐᒪᖔᕐᓘᓐᓃᑦ 
ᐅᕝᕙᓘᓐᓃᑦ ᐊᕐᕌᒍ ᓄᓐᖑᐊᓂ. ᑕᒪᒃᑯᐊ ᐃᓂᓪᓚᓴᖅᑳᕆᐊᖃᕋᔭᓐᖓᑕ ᑕᕝᕙᓐᖓᑦ ᐲᖅᑕᐅᒍᓐᓇᕋᔭᕐᒪᖔᕐᓘᓐᓃᑦ 
ᑕᒪᒃᑯᐊ ᐃᖅᑲᓇᐃᔭᖅᑐᓄᑦ ᐲᖅᑕᐅᒐᔭᖏᑦᑐᑦ ᓄᓇᕗᒻᒥ ᑭᓯᐊᓂ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖏᓐᓂ 
ᓱᒃᑯᐊᕿᑎᑕᐅᕙᑦᑐᓂ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ ᐅᕝᕙᓘᓐᓃᒃ ᒪᓕᒐᓕᐅᖅᕕᒻᒥ 
ᖃᖓᑭᐊᖑᓇᐃ ᓴᖅᑭᕋᔭᖅᑐᖅ. 
 
ᐅᖃᖅᑎ: ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᖏᑦᑐᖓᐃᓛᒃ ᑕᐃᒪᐃᒃᑲᔭᕐᒪᖔᖅ, 
ᑕᐃᒪᐃᒃᑲᔭᕋᓗᐊᕐᒪᖔᖅ ᑕᑯᓚᐅᖏᓇᑦᑕ ᓇᓗᓇᐃᖅᓯᒪᔪᓂᒃ ᒥᔅᑕ. ᕼᐋᕐᐴᑉ ᐋᖅᑭᒃᓯᒪᔭᖓᓂᒃ.  
 
ᓲᕐᓗ ᐅᖃᓚᐅᖅᓯᒪᒻᒪᑦ ᑕᒫᓂ ᑐᓚᒃᑕᕕᒻᒥᒃ ᑭᓯᐊᓂ ᖃᐅᔨᒪᖏᑦᑐᒍᑦ ᓴᓇᓛᕐᒪᖔᑕ ᐅᕝᕙᓘᓐᓃᑦ 
ᓴᓇᔭᐅᓛᖏᒻᒪᖔᖅ ᑕᐃᒫᑦᓴᐃᓇᑦᑕᐅᖅ ᑖᓐᓇ ᖃᐅᔨᒪᖏᓚᕗᑦ.  
 
ᑕᐃᒃᑯᐊ ᐊᑭᓕᐅᑎᒋᖃᑦᑕᓂᐊᕐᓂᕋᖅᓯᒪᔭᖏᑦ ᑕᒪᓐᓇ ᐊᑭᕋᖅᑐᑕᐅᒻᒪᑕ ᑕᒪᒃᑯᐊ 10-ᖑᔪᑦ ᐊᕕᑦᑐᖅᓯᒪᔪᑦ  
 
ᐊᑭᓕᖅᓱᐃᓯᒪᓪᓗᑎᒃ ᑕᐃᒃᑯᓄᖓ ᐅᕙᒍᑦ ᕿᒥᕐᕈᓇᖅᑳᕆᐊᖃᑦᑐᒍᑦ ᑖᒃᓱᒥᖓ ᐱᓕᕆᐊᖑᒐᔭᖅᑐᒥᒃ, 
ᓂᓪᓕᖅᕕᖃᕐᓂᖅᓴᐅᒐᔭᖅᑯᒍᑦ ᖃᓄᕐᓗ ᐊᒃᑐᐃᓂᖃᕋᔭᕐᒪᖔᖅ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖓᔪᖓᑦ ᐊᒻᒪᓗ ᑭᖑᓪᓕᖅᐹᖓ ᐃᓚᒋᐊᕈᑦ ᐊᐱᖅᑯᑎᒧᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓲᔪᑦ ᓄᓇᕗᒻᒥᐅᑕᐅᔪᑦ 250.00-ᓚᒥᒃ ᐅᖅᓱᐊᓗᒻᒧᑦ 
ᐊᑭᓖᒍᑎᒥᓂᕐᓂᒃ ᐅᑎᖅᕕᐅᓯᒪᒻᒪᑕ ᒐᕙᒪᑐᖃᒃᑯᓐᓂᑦ. ᑖᒃᑯᐊ ᐲᖅᑕᐅᒐᔭᕆᕙᓐ ᑕᐃᒃᑯᓄᖓ 
ᓱᒃᑯᐊᕿᔭᐅᕙᑦᑐᓄᑦ. ᐄ ᐅᕝᕙᓗ ᐋᒡᒐ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐋᒡᒐᐃ. ᐅᖃᖅᑏ, ᑕᐃᓐᓇ ᖃᐅᔨᒪᓯᒪᓚᐅᕋᑦᑎᒍᑦ ᓯᕗᓂᐊᒍᑦ ᓄᕖᕙᒥ 
ᑕᐃᒃᑯᐊ ᐲᖅᑕᐅᒐᔭᕐᓂᖏᑕ ᓱᒃᑯᐊᕆᔭᐅᕙᑦᑐᓂᒃ ᑕᐃᒫᒃ ᐆᑦᑑᑎᒋᓪᓗᒍ.  
 
ᑕᐃᒪ ᖃᐅᔨᒪᑦᑎᐊᕐᓕᕈᑦᑕ ᐃᓗᓕᖏᓐᓂᒃ ᐃᓗᓪᓕᓱᖅᓯᒪᑦᑎᐊᕐᓕᖅᖃᑕ ᖃᓄᖅ ᐃᓗᓕᖃᓪᓚᑦᑖᓛᑉᒪᖔᖅ 
ᑕᐃᒃᑯᐊ ᓱᕈᓯᕐᓄᑦ ᐱᔭᐅᕙᒃᑲᔭᖅᑐᓐ ᑕᐃᒪ ᐋᖅᑭᒃᓯᒪᓕᕋᔭᖅᑯᑦ ᖃᓄᑎᒋᐅᒐᔭᕐᒪᖔᓐᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 
ᐊᐱᖅᑯᑦ 186 - 2(3): ᐃᓄᓕᒫᖅᓯᐅᑎᓂᑦ ᐃᒡᓗᓕᐅᕐᓂᐅᑉ ᐊᑭᑐᓂᐊᓗᐊ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓚᖓᔭᕋ ᒥᓂᔅᑕ responsible for Public Housing.  
 
ᐃᓛᒃ ᓯᕗᓪᓕᖅᐹᒥ ᐅᖃᒐᓛᓪᓗᒍ ᑖᑦᑯᐊ ᓇᓗᓇᐃᔭᖅᕕᐅᓯᒪᓕᕋᑦᑕ ᐅᑭᐅᓂᒃ ᐱᖓᓱᓗᐊᖑᔪᓂᒃ ᑕᒪᒃᑯᐊ 
ᐃᓪᓗᖅᔪᐊᕐᓕᐊᖑᖃᑦᑕᖅᑐᐃᓐ public housing units ᐊᑭᑦᑐᐸᓪᓕᐊᔪᓪᓚᑦᑖᕌᓘᓕᕐᒪᑕ ᐃᒪᓐᓇ 
ᐃᓱᒪᒋᓚᐅᖏᒻᒪᕆᑦᑕᑎᓐᓄᑦ ᑎᑭᑕᐅᖃᑦᑕᓕᖅᖢᑕ ᐊᑭᑐᓗᐊᕐᓂᑯᖏᓐᓄᑦ. ᑖᓐᓇ ᑮᓇᐅᔭᖅ ᒥᑭᔪᕈᓗᒃ ᓄᓇᕗᑦ 
ᒐᕙᒪᒃᑯᑦ ᓯᐊᒻᒪᖅᑎᒐᓱᐊᓚᖓᔭᖓ ᓄᓇᕗᒻᒥ ᓈᒻᒪᐅᑎᓂᐅᔭᖏᒻᒪᕆᖃᑦᑕᓕᕐᒪᓐ ᐃᓚᒋᐊᖁᓈᓂ, 
ᐊᒥᓲᒃᑲᓂᖅᑐᓄᑦ ᐊᑐᖁᓈᓂ.  

ᑖᓐᓇ (ᑐᓵᔨᒃᑯᑦ) ᒥᓂᔅᑕᐅᔪᖅ ᐊᐱᕆᔪᒪᔭᕙᕋ ᖃᓄᐃᓕᐅᕐᒪᖔᖏᑦ ᐊᑭᑐᓗᐊᕐᕌᓗᓐᓂᐊᖏᒻᒪᑕ ᑕᒪᒃᑯᐊ 
ᐃᓪᓗᖅᔪᐊᑦ ᓴᓇᔭᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓄᓇᕘᒥ ᐃᓪᓗᓕᕆᓂᕐᒥᒃ ᐱᓕᕆᐊᕐᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓪᓗᓕᕆᔨᒃᑯᑦ, ᐃᓛᒃ ᐅᕙᒍᐃᓛᒃ ᐃᓪᓗᓕᕆᔨᒃᑰᔪᒍᑦ, 
ᕿᒥᕐᕈᐃᓐᓇᕋᓗᐊᖅᑎᓪᓗᑕ ᖃᓄᖅ ᐊᑭᑭᓐᓂᖅᐹᖑᒍᓐᓇᕐᒪᖔᖅ ᐃᓪᓗᓕᐊᕗᑦ ᐊᑭᑦᑐᐸᓪᓕᐊᑐᐃᓐᓇᕐᒪᑕ ᓱᓕᔪᑎᑦ. 
ᑮᓇᐅᔭᖃᕕᔾᔪᐊᑎᓐᓇᑕ ᐃᓪᓗᓕᕆᓂᕐᒧᑦ ᐊᒥᓱᒃ ᐃᓪᓗᓕᐅᕈᒪᒐᓗᐊᖅᑐᑕ. ᖃᓄᖅ ᐊᑭᑭᓐᓂᖅᐹᒥᒃ 
ᕿᒥᕐᕈᒐᓗᐊᖅᑐᒍᑦ ᒫᓐᓇᒧᓄᑦ ᐃᒻᒪᖃ ᖃᕋᓴᐅᔭᒃᑯᑦ ᐊᐅᓚᑎᑦᓯᓚᐅᕐᒥᔪᖓ ᖃᓄᖅ ᑎᑎᕋᖅᕕᐅᓚᐅᖅᓯᒪᒻᒥᒐᑦᑕ 
ᐊᑭᑭᑦᑐᓂᒃ ᐱᒃᑲᓐᓂᕈᓐᓇᕐᒪᖔᑦᑕ. ᑕᐃᓐᓇ ᖃᓄᐃᓕᖓᔪᖅ ᐱᒃᑲᓐᓂᕈᓐᓇᕐᒪᖔᑦᑎᒍᑦ 
ᕿᒥᕐᕈᒋᐊᒃᑲᓐᓂᕆᐊᖃᕐᓂᐊᕐᕋᑦᑎᒍᑦ ᖃᓄᖅ ᑖᓐᓇ ᐊᑭᑭᓐᓂᖅᓴᐅᑎᓪᓗᒍ ᐃᓪᓗᓕᐅᕐᓂᖅ 
ᑕᑯᓐᓇᕈᓐᓇᓂᐊᕐᒪᖔᑦᑎᒍ ᓯᕗᓂᒃᓴᑎᓐᓂ.  
 
ᑖᓐᓇ ᐊᐱᖅᑯᑎᑦᓯᐊᕙᐅᔪᖅ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᕗᑦ ᕿᒥᕐᕈᖏᓐᓇᖅᑐᐃᓐ ᖃᓄᖅ ᑕᒪᑦᓱᒥᖓ 
ᐊᑭᑭᓐᓂᖅᓴᒥᒃ ᐃᓪᓗᓕᐅᕈᓐᓇᕐᓂᐊᕐᒪᖔᑦᑕ ᑖᒃᑯᓄᖓ ᓄᓇᕗᒻᒥ ᑭᒡᒐᑐᖅᑕᑎᓐᓄᑦ, ᐃᓄᓐᓄᑦ. ᐃᓪᓗᓂᒃ 
ᐊᑐᖅᑐᐊᐸᑦᑐᓄᑦ ᐃᓪᓗᓕᕆᔨᕐᔪᐊᑯᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑐᓴᒐᓚᖃᑦᑕᖅᑕᑦᑎᓐᓄᑦ ᓇᑭᑐᐃᓐᓇᖅ ᑐᓐᖓᓂᖃᓗᐊᓲᖑᒐᑦᑕ 
ᐅᐊᑲᓪᓚᓗᐊᖑᓇᓱᒋᓕᕋᒃᑭᓪᓕ ᑕᒪᒃᑯᐊ ᐊᑐᕆᐊᖃᓚᐅᖅᓯᒪᖏᑦᑐᐃᑦ. 
 
ᑖᑦᓱᒥᖓᓗ ᐃᒡᓗᖅᔪᐊᑉ ᒪᓕᒑᓗᖏᓐᓄᑦ ᓈᒻᒪᐅᑎᓇᓱᐊᕆᐊᒥᒃ ᐃᒪᐃᑦᑑᔭᕆᐊᖃᓪᓚᑦᑖᓚᐅᖏᓐᓂᕆᔭᖏᑦ 
ᑕᐅᑐᖃᑦᑕᓕᖅᑐᒋᑦ ᑕᐃᒪᐃᑦᑐᓕᕆᖃᑕᐅᒐᒪᖃᑦᑕᖅᓯᒪᓪᓗᓂ ᑐᓐᖓᕕᒃᓵᓗᖏᓪᓗ ᒪᑯᐊ ᐊᑭᑐᔪᐊᓗᐃᑦ. ᓲᕐᓗ 
ᓯᓚᖅᔪᐊᒥ ᐊᑐᖅᑕᐅᖃᑦᑕᓕᕐᒪᑕ ᑕᒪᒃᑯᓄᖓ ᐃᒡᓗᖅᔪᐊᓄᑦ, ᐃᒡᓗᖅᔪᐊᕋᓛᕈᓗᖕᓄᑦ ᕿᔪᕈᓗᓐᓄᑦ stick built. 
ᐃᓛᒃ ᐅᖃᕈᓐᓇᓐᖏᓚᖃᐃ ᒥᓂᔅᑕ ᑐᓐᖓᕕᓪᓘᕝᕙ ᐊᑭᑐᔾᔪᑕᐅᓗᐊᖅᐸᑦ ᓴᓇᔭᐅᓂᖓᓘᕝᕙ ᐊᑭᑐᔾᔪᑕᐅᓗᐊᖅᐸᑦ 
ᕿᔪᓪᓘᕝᕙ ᐊᑭᑐᔾᔪᑕᐅᓗᐊᖅᐸ.  
 
ᓱᓇᑭᐊᖏᓐᓇ ᑖᒃᑯᐊ ᓱᕐᓗ ᐊᕕᑦᑐᕐᓗᒋᑦ ᑕᑯᓇᕐᓗᒋᑦ ᓇᓗᓇᓐᖏᑦᑑᔭᓕᕋᓗᐊᕐᒪᑦ ᐊᑭᑦᑐᕆᐊᕈᑕᐅᓚᐅᖅᑐ ᐊᕐᕌᓂ 
ᐅᖓᓪᓕᕐᒥᓂ ᓱᕐᓗ. ᐅᖃᒃᑲᓐᓂᐊᕐᔪᒍᓐᓇᕐᐳᖃᐃ ᓇᓕᐊᓐᓂ ᓇᓂᓯᓯᒪᒐᓚᒻᒪᖔᑕ ᐃᓪᓗᕐᔪᐊ ᓱᓇᒃᑯᑖᔅᓴᖏᑦ 
ᑖᒃᑯᐊ ᓇᓗᓇᐃᕐᓂᖏᑦ ᓱᕐᓗ ᐊᑐᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᓐᓇ ᐃᒻᒪᖃ ᓇᓗᓇᐃᓗᐊᕈᓐᓇᖏᑦᑕᕋ ᓱᓇ ᐊᑭᑐᔾᔪᑕᐅᓗᐊᕐᒪᖔᖅ. 
 
ᑭᓯᐊᓂ ᑖᒃᑯᐊ ᐃᓪᓗᒥ ᓴᓇᓂᐊᖅᑐᐃᑦ ᑮᓇᐅᔭᓂᑦ ᐃᒪᐃᓪᓗᐊᖅᑐᓂᑦ ᑭᓯᐊᓂ ᓴᓇᒍᓐᓇᕐᓂᐊᕋᒪ ᓯᒪᖃᑦᑕᕐᒪᑕ 
ᐅᑯᐊ ᐋᖅᑭᔅᓱᐃᓯᒪᒐᓗᐊᖅᐸᑕ ᖃᑦᑎᕋᕐᓂᐊᕐᒪᖓᑕ ᑖᓐᓇ ᐃᓪᓗ . ᑕᐃᒫ ᑭᓯᐊᓂ ᓴᓇᔭᐅᒍᓐᓇᓕᕐᒪᑦ 
ᕿᒥᕐᕈᑲᓐᓂᕈᓐᓇᖅᑐᖓ ᖃᓄᖅ ᐊᑭᑭᓂᖅᓴᐅᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐊᒻᒪᓗ ᑖᓐᓇ ᐃᓪᓗ ᖃᓄᖅ 
ᓱᕋᓐᓇᓵᕐᓂᖅᓴᐅᒃᑲᓐᓂᕈᓐᓇᕋᔭᕐᒪᖔᖅ ᐊᑐᖅᑕᐅᑲᓐᓂᑯᑖᕐᓂᓴᐅᒍᓐᓇᕐᓗᓂ ᓴᓇᒐᓱᐊᖃᑦᑕᕋᑦᑕ ᑖᒃᑯᐊ ᐃᓪᓗᐃᑦ 
ᐊᑯᓂᐅᖅᐹᒥ ᐊᑐᖅᑕᐅᒍᓐᓇᖅᑎᒐᓱᐊᖅᓱᑎᒍ. 
 
ᑖᒃᑯᓄᖓ ᐃᖅᑲᓇᐃᔭᖅᑎᒋᔭᖅᑎᓐᓄ ᑕᒪᓐᓇ ᖃᓄᖅ ᕿᒥᕐᕈᒋᐊᒃᑲᓐᓂᕈᓐᓇᖅᑐᒍᑦ ᖃᓄᖅ 
ᐋᖅᑭᔅᓱᐃᒃᑲᓐᓂᕈᓐᓇᕐᒪᖔᑦᑕ ᐊᒻᒪ ᐊᑭᑭᓂᖅᓴᐅᑲᓐᓂᕈᓐᓇᕐᒪᖔᑕ ᐅᕝᕙᓘᓐᓃᑦ ᑖᒃᑯᐊ ᒐᕙᒪᑐᖃᒃᑯᑦ ᐅᕙᑦᑎᓐᓂ 
ᐃᑲᔪᒃᑲᓐᓂᕈᓐᓇᕐᒪᖔᑕ ᐃᓪᓗᓕᐅᒃᑲᓐᓂᕈᒪᑎᓪᓗᑕ ᑖᕝᕗᖓ ᓄᓇᕗᒻᒥᐅᑕᓄᑦ. ᑕᒪᓐᓇ ᑐᑭᓯᐅᒪᓗᐊᓐᖏᑕᕋ ᓱᒻᒪ 
ᐊᑭᑐᓗᐊᖅᑐᐋᓘᒻᒪᖓᑕ ᖃᐅᔨᒋᐊᑦᑎᐊᕈᓐᓇᕆᓪᓗᖓ ᑖᑯᓄᖓ ᐃᖅᑲᓇᐃᔭᖅᑎᒋᔭᑦᑎᓐᓄᑦ ᖃᓄᖅ ᑕᒪᓐᓇ 
ᐊᑭᑐᓗᐊᕈᑎᒋᔭᐅᕙᒻᒪᖔᖅ.  

ᐅᖃᑲᐃᓐᓇᕋᒪᐃᓛ ᑖᒃᑯᐊ ᐃᓪᓗᓂ ᓴᓇᒐᓱᐊᖅᑏᑦ ᐊᑭᑦᑐᕋᐅᑎᖃᑦᑕᕐᒪᑕ ᐊᑭᑭᓐᓂᖅᐹᒥ ᓴᓇᒐᓱᐊᖅᑐᑎᑦ ᑕᐃᓐᓇ 
ᐊᑭᑭᓐᓂᖅᐹᒧᑦ ᓴᓇᒐᓱᐊᖅᑐᖅ ᑐᓂᕙᔅᓱᑎᒍ ᑕᒪᓐᓇ ᖃᓄᖅ ᐊᑭᑭᓂᖅᐹᒥ ᕿᓂᕋᓱᑉᐸᒃᑲᓗᐊᖅᑐᒍᑦ ᑖᔅᓱᒧᖓ 
ᐃᓪᓗᒧ ᐊᔾᔨᒋᒐᔭᖅᑕᖓᓄᑦ. ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦ, ᐅᖃᖅᑎᑦᑎᔩ. ᐃᓛᖑᒐᓗᐊᖅ ᑐᑭᓯᐅᒪᑦᑎᐊᕋᓗᐊᖅᑐᖓ ᑕᒪᑐᒥᖓ ᑭᓯᐊᓂ 
ᓱᕈᕋᐃᑦᑐᐋᓗᒻᒥ ᑕᑯᔾᔮᖏᓐᓇᑦᑕ ᓴᓇᔭᐅᓯᒪᔪᓂᑦ. 
 
ᑕᐃᒃᑯᐊᓕ 1963-ᒥᑦ ᑕᐅᕙᓂ ᓴᓇᔭᐅᓚᐅᖅᓯᒪᔪᑦ Northern Rental Houses-ᖑᓂᕋᖅᑕᐅᔪᑦ ᐅᓪᓗᒥᒧᑦ ᓱᓕ 
ᐊᑐᖅᑕᐅᓪᓗᑎᑦ ᐅᖓᒋᔭᐅᓪᓗᑎᓪᓗ every 15-20 years ᓄᑖᕐᖑᖅᑎᒋᒐᓚᐃᓐᓇᓲᖑᒻᒪᑕ ᑕᒪᒃᑯᐊ ᕿᔪᖏᑦ 
ᓴᓇᓯᒪᔪᑦ. ᕿᓂᕆᐊᖃᖅᑰᖏᑦᑐᒍᓪᓕ ᓄᖑᓱᐃᑦᑑᓚᖓᔪᒥᑦ gold-ᒥᓪᓘᓐᓃ ᐅᕝᕙᓘᓐᓃᑦ ᐅᔭᕋᕐᔪᐊᓂ ᓴᓇᓯᒪᔪᓂᑦ. 
 
ᐅᖃᖅᑎᑦᑎᔩ, ᐊᐱᕆᒃᑲᓐᓂᕈᒪᔭᕋ ᑖᓐᓇ ᑕᒪᓐᓇ ᐊᕙᓐᖓᑦ ᓱᕐᓗ west-ᑎᓂᑦ ᑭᕙᑎᑦᑎᓐᓂ ᐅᕝᕙᓘᓐᓃ ᑕᐅᓇᓂ 
Montreal-ᒥᑦ ᓱᕐᓗ ᑕᒪᓐᓇ ᕿᔪᑦᑖᕐᕕᒃ ᐊᔾᔨᒌᓐᖏᑦᑐᐋᓗᖃᑦᑕᕐᒪ ᓇᓗᓇᓐᖏᑎᐊᕐᒪ ᑕᒫᓂ ᓱᕐᓗ Montreal 
ᖃᓂᒋᔭᖓᓂ ᑕᒫᓐᓂ Central Canada ᕿᔪᖅ ᐊᑭᑦᑐᐸᓪᓕᐊᔪᕐᔪᐋᕌᓘᖃᑦᑕᕐᒪᑦ ᐃᒪᓐᓇ ᓯᓕᑦᑎᒋᔪᓂᑦ 
ᕿᔪᐊᕐᔪᑦᑖᕈᓐᓇᕐᓇᓲᖑᒻᒥᒻᒪᑦ. 
 
ᑕᒪᓐᓇ ᐃᓱᒪᒋᔭᐅᖃᑕᐅᓯᒪᖃᑦᑕᕐᒪᖔᖅ ᐊᐱᕆᒃᑲᓐᓂᕈᒪᔭᕋ ᐊᕙᓐᖓᑦ ᓱᕐᓗ ᐅᐊᓕᓂᑦᑎᓐᓂ ᐃᓅᕕᕈᑦᑕ 
ᐊᑭᑭᓐᓂᓴᓪᓚᕆᐅᓪᓗᓂ ᓯᓕᑦᑐᐋᓗᓐᓂ ᕿᔪᐊᕐᔪᓕᐅᕐᕕᖃᕐᒪᑕ ᒫᓐᓃᑐᕉ Central-ᒥ ᓱᕐᓗ 20-ᑐᐃᓐᓇᕐᓂ 
ᕿᔪᐊᕐᔪᓕᐅᓲᖑᓂᖏᑦ. ᑕᒪᒃᑯᐊᒐᓚᐃᑦ ᓱᕐᓗ ᐊᔅᓱᒻᒪᕆᐊᓗᓪᓕ ᐅᕙᖓ ᑕᐅᑐᑦᑕᐅᖁᓕᖅᑕᒃᑲ ᑕᒪᒃᑯᐊᓗ 
ᑐᓐᖓᕕᔅᓵᓗᐃᑦ ᓱᕐᓗ 6x6 -ᕈᓗᑐᐃᓐᓇᐅᕙᓚᐅᖅᑐᑎᑦ ᒫᓐᓇ 10x10-ᓴᕕᐋᓗᐃᓪᓗᒪᑯᐊ High Beams ᑕᒫᓐᓂ 
ᐊᑭᑐᔪᕐᔪᐊᕌᓗᐃᑦ ᑕᒪᓐᓇ ᐃᓱᒪᒋᔭᐅᑲᓐᓂᑦᑎᐊᕐᓯᒪᒻᒪᖔᖅ ᕿᔪᑦᑖᕐᓂᖅ. ᑖᓐᓇ ᐊᐱᕆᖅᑯᑎᒐ ᑭᖑᓪᓕᖅᐹᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐄ, ᐊᑭᑭᓐᓂᖅᐹᓂᒃ ᕿᓃᓐᓇᐸᑦᑐᒍᑦ ᑖᒃᑯᓂᖓ ᖃᓄᖅ ᓂᑦ 
ᐃᓪᓗᓕᐊᕆᔭᐅᓂᐊᖅᑐᓂᒃ ᖃᓄᖅ ᐊᑭᑭᓐᓂᖅᐹᖑᒐᔭᕐᒪᖔᑕ ᕿᒥᕐᕈᐊᖏᓐᓇᐸᑦᑐᒍᑦ. ᐊᓪᓛᑦ ᐃᒻᒪᖃ ᖃᓄᖅ 
ᑖᓐᓇ ᒪᐅᖓ ᐅᒥᐊᒃᑯᑦ ᐊᐅᓪᓚᑎᑦᓯᒍᑎᖓᑦ ᖃᓄᖅ ᐊᑭᑭᓐᓂᖅᐸᐅᒍᓐᓇᕋᔭᕐᒪᖔᖅ ᕿᓃᓐᓇᐸᑦᑐᒍᑦ. ᑕᒪᓐᓇ 
ᐊᑭᑐᓗᐊᙱᑦᑐᓂᒃ ᕿᓂᕐᓂᖅ ᐱᔭᕆᐊᑐᔪᖅ ᒫᓐᓇ ᓱᓇᑐᐃᓐᓇᓕᒫᑦᓯᐊᑦ ᐊᑭᑦᑐᖅᓯᒪᔫᔮᓕᕐᒪᑕ ᒫᓂ ᓯᓚᕐᔪᐊᓂ, 
ᓯᓚᕐᔪᐊᒥ. ᑖᓐᓇ ᐊᑭᑭᓐᓂᖅᐹᖅᓯᐅᖏᓐᓇᖅᑐᒍᑦ ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ ᕿᓚᕝᕙᖅ. 
 
ᐊᐱᖅᑯᑦ 186 - 2(3): ᖃᐅᒻᒪᖅᑯᑏᑦ ᐊᑐᕆᐊᕐᒦᑦᑐᑦ ᓇᑲᓲᔭᖏᑦ ᐊᓯᔾᔨᖅᑕᐅᔭᕋᐃᒻᒪᑕ 
( 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔨ ᐊᒻᒪ ᐃᓛᒃ ᖁᕕᐊᑦᑐᖓ ᐃᖃᐃᓕᓴᖅᑎᑕᐅᖅᑲᐅᒻᒪᑦ ᒥᓂᔅᑕ. ᑖᓐᓇ 
ᐆᒻᒪᖅᑯᑎᓕᕆᔨᒃᑯᑦ ᑲᒪᒋᔭᖃᖅᑐᖅ. ᑖᒃᑯᐊ, ᒪᒥᐊᓇᖅ ᐅᖃᖅᑎᑦᑎᔨ, ᐃᓛᒃ ᑖᒃᑯᐊ ᐊᐱᖅᓲᑎᒋᕙᑦᑕᒃᑲ ᒫᓐᓇ 
ᐅᖃᖅᐸᒃᑲᒪ ᐃᓕᓐᓂᐊᕋᒪ ᓱᓕ ᐱᒡᒐᓇᙱᑦᑐᕈᓘᒻᒪᑕ ᓇᓗᙱᓐᓇᒪ ᑖᔅᓱᒪᑉ ᒥᓂᔅᑕᐅᑉ ᑭᐅᔾᔪᑎ-
ᑭᐅᑦᑎᐊᓂᐊᕐᒥᖕᒪᒋᑦ.  
 
ᐅᓇ ᐊᐱᖅᑯᑎᒋᙳᐊᕐᓂᐊᖅᑲᐅᔭᕋ ᐅᖃᖅᑎᑦᑎᔨ, ᐃᓛᒃ ᖁᕕᐊᓇᖃᑦᑕᕆᐊᖃᕐᒥᒻᒪᑦ, ᑖᓐᓇ ᒥᓂᔅᑕ 
ᖃᐅᔨᒪᒻᒪᖔᑦ ᓱᒻᒪᑦ ᐊᑭᑐᔪᖅᐹᓘᒻᒪᖔᑦ ᖃᐅᒻᒪᖅᑯᑏᑦ ᐊᑐᕆᐊᕐᒦᑦᑐᑦ ᓇᑲᓲᔭᖏᑦ ᐊᓯᔾᔨᖅᑕᐅᔭᕋᐃᒻᒪᑕ 
ᐊᓯᔾᔨᖅᑕᐅᓇᓱᓚᐅᖅᑐᑎᑦ ᓱᒻᒪᑦ ᐊᑭᑐᔪᖅᐹᓘᓲᖑᒻᒪᖔᑦ ᐱᔾᔪᑎᖃᖅᑐᑎᑦ, ᖃᖓᑕᓲᒃᑯᑦ ᐊᑭᓖᓪᓗᑎᑦ ᐅᕝᕙᓗ 
ᖃᖓᑦᑕᐅᑎᖏᑦ ᐃᖅᑲᓇᐃᔭᖅᑎᖏᑦ ᑕᑉᐸᐅᙵᖅᑎᑦᑎᔭᕋᐃᒻᒪᑕ ᑕᒪᓐᓇ ᓱᒻᒪᑦ ᐊᑭᑐᔪᖅᐹᓘᒻᒪᖔᑦ  

ᐊᐱᖅᑯᑎᒋᙳᐊᕐᓂᐊᖅᑲᐅᒐᒃᑯ ᑭᓯᐊᓂ ᐃᓛᒃ ᑖᓐᓇ ᐱᕕᓐᓇᖅᑕᖃᖅᐸᒻᒥᒻᒪᑦ, ᐅᖃᖅᑎᑦᑎᔨ ᐱᔾᔪᑎᓕᒃ ᑖᓐᓇ 
ᒪᕐᕉᓐᓂᒃ ᒪᕐᕉᓐᓂᖅᑲᐃᑦ ᐱᓗᐊᖅᑑᓐᓂᒃ ᓴᖅᑮᔾᔪᑎᖃᕐᖓᑦ ᐋᖅᑭᒋᐊᕐᔪᑕᐅᔪᓐᓇᖅᑑᓐᓂᒃ. ᓇᑲᓲᔭᐃᑦ 
ᐲᖅᑕᐅᖃᑦᑕᕆᐊᖃᕐᓂᖏᑦ ᐸᓐᓂᖅᑑᒥ.  
ᐅᖃᖅᑎᑦᑎᔨ, ᑖᓐᓇ ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᓯᓕᕆᔨᒃᑯᓐᓄᑦ ᐊᐱᕆᔪᒪᔭᕋ ᑕᒪᒃᑯᐊ ᓇᑲᓲᔭᖏᑕ 
ᖃᐅᒻᒪᖅᑯᑎᕈᓗᖏᑦ ᖃᓄᕐᒪᑯᐊ ᐊᓯᔾᔨᖅᑕᐅᕙᒻᒪᑕ ᑕᒫᓂ ᓄᓇᑦᑎᓐᓂ ᓱᕋᔅᓯᒪᔪᒥᓂᐅᓕᖅᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒐᕙᒪᒧᑦ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓛᒃ ᑕᖅᑭᒐᓴᐅᓕᖅᑐᑦ ᐱᒋᐊᓕᓵᖅᑲᐅᑎᓪᓗᖓ 
ᐃᓱᒫᓘᑎᖃᖅᑐᖃᓚᐅᕐᒪᑦ ᒥᓂᔅᑕ ᕿᓚᕝᕙᖅ ᑭᓇᒧᑦ ᓯᕗᓪᓕᐅᓗᓂ ᐊᐱᖅᓱᓚᐅᕐᒪᖔᑦ ᑭᓱᓕᕆᓂᐊᕐᒪᖔᓪᓗ 
ᐃᖃᓗᓕᕆᕕᐅᑉ ᒥᒃᓵᓄᑦ ᐊᐱᖅᓱᔾᔮᖏᑦᑖᖓ ᖃᐅᔨᒪᑦᑎᐊᓚᐅᕋᒪ ᑕᐃᒪ ᓯᕗᓪᓕᖅᐹᑦᑎᐊᒥ ᐃᖃᓗᓕᕆᕕᐅᑉ 
ᒥᒃᓵᓄᑦ ᐊᐱᖅᓱᓚᐅᕆᓪᓗᓂᖓ. ᐅᖃᖅᑎ ᑖᓐᓇ ᑐᓴᕈᒥᓇᖅᑐᕐᔪᐊᕈᓗᒻᒥ ᐊᐱᖅᑯᑎᖃᕐᒪᑦ ᑕᒪᒃᑯᐊ ᓇᑲᓲᔭᐃᑦ 
ᐊᓯᔾᔨᖅᑕᐅᓂᖏᑦ.  
 
ᐃᓱᒫᓘᑎᒋᔭᐅᓚᐅᖅᓯᒪᖕᒪᑦ ᖃᖓᑭᐊᖅ ᖃᓄᖅ ᑕᒪᒃᑯᐊ ᐃᑭᖃᑦᑕᕐᒪᖔᑦ ᐊᖅᑯᑎᓂ ᖃᐅᒻᒪᖅᑯᑎᕈᓗᐃᑦ, 
ᑖᖅᓯᕙᓪᓕᐊᓕᕌᖓᑦᑕᐃᒃᑯᐊ ᐃᑭᖃᑦᑕᕐᒪᑕ ᐃᒃᑯᐊ ᐃᒃᐱᒍᓱᖕᒪᑕ ᑖᖅᓯᕙᓪᓕᐊᔪᓂᒃ ᖃᐅᒻᒪᖅᐸᓪᓕᐊᔪᓂᒡᓗ 
ᐃᑭᑉᐸᒃᖢᑎᑦ ᖃᐅᒪᓕᕌᖓ-ᖃᐅᒻᒪᖅᐸᓪᓕᐊᓕᕌᖓᓪᓗ ᖃᒥᒃᐸᒃᖢᑎᒃ ᑖᒃᑯᐊ ᓇᑲᓲᔭᖏᑦ ᐊᓯᔾᔨᖅᑕᐅᑉᐸᑕ 
ᖃᔅᓯᓂᒃ ᐃᓄᖕᓄᑦ ᐃᖅᑲᓇᐃᔮᕆᔭᐅᓗᓂ ᑭᓯᐊᓂ ᓇᑲᓲᔭᖅ ᖄᖅᑐᖅ ᐲᖅᑕᐅᒐᔭᖅᐸᑦ?  
 
ᐆᒻᒪᖅᑯᑎᓕᕆᕝᕖᑦ ᓇᑲᓲᔭᖃᐅᕐᒪᑕ ᐊᔾᔨᒌᙱᑦᑑᒡᓗᑎᑦ ᑕᐃᒃᑯᐊ ᑭᓱᓄᑦ ᐊᑐᖅᑕᐅᓂᐊᕐᓂᖏᓐᓄᑦ 
ᓇᓗᓇᐃᙳᖅᑕᐅᓯᒪᒻᒪᑕ. ᓄᓇᑦᑎᓐᓂ ᐃᒃᑯᐊ ᐊᐅᐸᔮᖅᑐᓂᒃ ᐱᖃᒡᒍᒻᒪᑕ ᐊᒻᒪᓗ ᖃᑯᖅᑕᐃᑦ. ᑕᐃᒃᑯᐊ 
ᐊᐅᐸᔮᖅᑐᑦ ᖃᑯᖅᑕᓪᓗ ᐊᓯᔾᔨᖅᑕᐅᖃᑦᑕᖅᑐᑦ ᑕᐃᒫᑐᐃᓐᓇᖅ ᒪᔪᕋᐅᑎᒃᑯᑦ ᑕᒃᐸᐅᙵᐅᒃᖤᖅᐳᑦ, ᒪᔪᕋᖅᖤᖅᐳᑦ, 
ᕿᓚᒃᓱᖅᓯᒪᒡᓗᓂ ᑕᒪᒃᑯᐊᓕᒫᑦ ᐊᑦᑕᓇᔾᔭᐃᒃᑯᑏᑦ ᐃᓕᐅᖅᑲᖅᓯᒪᓪᓗᑎᑦ ᑖᓐᓇ ᖃᓱᑎᒃᖤᕋᒥᐅᒃ ᐊᒻᒪ 
ᓱᑲᑎᕆᓪᓗᓂᐅᒃ. ᖁᔭᓐᓇᒦᒃ. ᒥᔅᑕ ᑐᑐ ᓇᑲᓲᔭᓂᒃ ᐊᓯᔾᔨᖅᓯᒍᓐᓇᖤᒻᒪᕆᖅᑰᖅ ᐊᔪᐊᓗᒃᑲᓗᐊᖅᖢᓂ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖁᕕᐊᒋᕈᓘᔭᕋᒃᑯ ᐃᓪᓚᒪᔭᑦᑐᖃᖅᑎᓪᓗᒍ. ᐄ’, 
ᖃᐅᔨᒪᔪᕈᓘᔪᖅ ᓇᑲᓲᔭᕐᓂᒃ ᐊᓯᔾᔨᖅᓯᒋᐊᒃᓴᖅ, ᖃᓄᐃᑦᑐᓂᒡᓗ ᐃᓕᓯᔭᕆᐊᒃᓴᖅ. ᐸᖕᓂᖅᑑᒥ 
ᐊᑲᐅᖏᓕᐅᕈᑎᖃᒡᒍᒐᑦᑕ. ᐃᒃᑯᐊ ᓇᑲᓲᔭᐃᑦ ᖄᖅᓯᒪᔪᑦ ᐊᓯᔾᔨᖅᑕᐅᖃᑦᑕᕆᐊᖃᒻᒪᑕ. ᐊᒻᒪᓗ 
ᐊᓯᔾᔨᖅᑕᐅᔭᕆᐊᖃᓕᕌᖓᑕ, ᐱᑦᔪᑎᒃᓴᓕᐅᖅᑐᕈᓘᔮᓗᖃᑦᑕᕐᒪᑕ ᐊᓯᔾᔨᖅᑕᐅᖏᑯᑖᓕᖅᖢᑎᓪᓗ.  
 
ᐊᓯᔾᔨᖅᑕᐅᔾᔮᖏᑦᑐᑦ ᑭᓯᐊᓂ ᐆᒪᖅᑯᑎᓕᕆᔨᒃᑯᑦ ᐸᖕᓂᖅᑑᓕᐊᖅᑎᑎᑉᐸᑕ ᐃᓄᒻᒥᒃ ᐃᖅᑲᓇᐃᔭᖅᑎᑦᑎᒥᒃ. 
ᐱᔭᕆᐊᑭᑦᑐᕈᓘᒐᓗᐊᖅ. ᓇᑲᓲᔭᒥᒃ ᑎᒍᓯᓗᓂ ᐊᐅᐸᖅᑑᓚᐅᕐᕋᓗᐊᖅᑎᓪᓗᒍ. ᐃᓕᓯᕈᓗᑐᐃᓐᓇᕈᓐᓇᖏᓐᓇᑦᑕ 
ᑭᓯᐊᓂ ᐃᓚᒋᐊᕈᑎᒐ, ᐊᐱᖅᑯᑎᒐ ᐃᒪᐃᓕᖓᔪᖅ.  

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐃᓕᓐᓂᐊᕐᑎᑦᑎᔪᓐᓇᖏᓛᖅ ᓄᓇᑦᑎᓐᓂ ᑕᒪᒃᑯᐊ ᐊᓯᔾᔨᖅᑕᐅᖃᑦᑕᕈᓐᓇᓂᐊᕐᒪᑕ  
 
ᐊᒻᒪᓗ ᐃᖅᑲᓇᐃᔭᖅᑎᑦᑎᓯᓐᓈᕐᓗᑎᒃ ᓄᓇᑦᑎᓐᓂᕐᒥᐅᑕᓂᒃ ᑕᒪᓐᓇ ᐱᔪᓐᓇᕐᓂᓕᒫᕋ ᐊᑐᕐᓗᒍ 
ᓴᖅᑭᑎᑦᑎᖃᑦᑕᓂᐊᖅᑐᖓ ᐃᖅᑲᓇᐃᔮᓂᒃ ᓄᐃᑦᑎᓚᐅᕐᕆᑦ  ᑕᐃᒃᑯᓄᖓ ᓄᓇᓕᓐᓄᑦ. 
ᑕᐃᒪᐃᓖᓐᓇᖃᑦᑕᕐᓂᐊᕐᕋᒪ ᑕᕝᕙᐅᒋᕗᖅ.  
 
ᒥᓂᔅᑕ ᑖᓐᓇ ᐆᒻᒪᖅᑯᑎᓕᕆᓂᕐᒥᒃ ᑎᒍᒥᐊᖅᑐᖅ ᐃᓕᓐᓂᐊᖅᑎᑦᒃᑎᔪᓐᓇᖅᑳ ᐸᖕᓂᖅᑑᕐᒥᐅᓂᒃ ᓇᑲᓲᔭᓐᓂᒃ 
ᐊᓯᔾᔨᖅᓯᔨᐅᖃᑦᑕᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᐱᑕᖃᐅᑦᑐᖅ. ᖃᐅᒻᒪᖅᑯᑎᓕᕆᓂᕐᒥᒃ ᐃᓕᓐᓂᐊᖅᓯᒪᔪᓐᓂᒃ 
ᒪᔪᕋᕈᓐᓇᖅᑐᓂᓪᓗ.  
 
ᑕᐃᒪᐃᑦᑐᑕᖃᖏᑦᑐᖅ ᓄᓇᓕᓐᓂ ᐃᓚᖏᓐᓂ. ᓯᑎᕙᐅᓚᐅᖅᑐᒥ ᒪᓕᒐᕐᓂᒃ ᐊᓯᔾᔨᔩᓚᐅᖅᓯᒪᔪᒍᓐ ᐊᑯᓚᐃᑦᑐᒃᑯᑦ 
ᑲᒪᒋᔭᐅᖃᑦᑕᓂᐊᕐᒪᑕ ᓲᕐᓗ ᑕᒪᒃᑯᐊ ᓇᑲᓲᔭᐃᑦ ᐊᓯᔾᔨᖅᓗᒋᑦ.  
 
ᐄ, ᓱᓕᔪᑎᑦ, ᐆᒪᖅᑯᑎᓕᕆᔨᒃᑯᑦ ᐃᓕᓐᓂᐊᕐᓯᓐᓈᑦ ᐃᖅᑲᓇᐃᔭᖅᑎᑎᓂᖅᐹᖑᔪᑦ. ᐊᒻᒪᓗ 
ᐃᖅᑲᓇᐃᔭᖅᑎᓴᑦᑎᓐᓂᒃ ᐅᐊᔭᓕᕆᔨᑦᓴᑎᓐᓂᒃ ᐃᓕᓐᓂᐊᕐᑎᑦᑎᖃᑦᑕᖅᑐᒍᑦ ᒫᓐᓇ 7-ᐅᓗᑎᒃ 
ᐃᓕᓐᓂᐊᕐᓯᓐᓈᖅᑐᓐ. 
 
ᑕᒪᒃᑯᐊ ᐃᖏᕐᕋᑎᐊᖅᑐᖅᔪᐊᕐᒪᕆᐊᓗᐃᓐ ᑭᓯᐊᓂ, ᐄ, ᓱᓕᔪᖅ ᐃᓱᒫᓘᑎᒋᔭᐅᖃᑦᑕᓚᐅᖅᓯᒪᒻᒪᑕ ᑕᒪᒃᑯᐊ 
ᓇᑲᓲᔭᐃᑦ ᐊᓯᔾᔨᖅᑕᐃᒐᔪᓐᖏᓗᐊᕐᓂᖏᓐᓂᒃ. ᑭᓯᐊᓂ ᑕᒪᓐᓇ ᒪᓕᒐᖓ ᐊᓯᔾᔨᖅᑕᐅᓚᐅᖅᑐᖅ ᓯᑎᕙᐅᓚᐅᖅᑐᒥ. 
ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓱᓕ ᑐᑭᓯᑦᑎᐊᖏᓐᓇᒪ. ᒥᓂᔅᑕ 
ᐃᓕᓐᓂᐊᕐᑎᑦᑎᔪᓐᓇᖃᑦᑕᓂᐊᕐᒪᖔᖅ ᓄᓇᑦᑎᓐᓂᒥᐅᑕᕐᓂᒃ.  
 
ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᑖᓐᓇ ᐱᔭᓐᓂᖅᑐᕈᓘᖂᔨᔫᒐᓗᐊᖅ ᕿᒥᕐᕈᓇᒃᑯᕕᐅᒃ  ᐆᒻᒪᖅᑯᑎᓕᕆᔨᒃᑯᑦ 
ᐅᑎᕈᑎᒃ ᐅᕙᓐᓄᑦ, ᐅᖃᕈᑎᒃ ᑖᓐᓇ ᐊᑭᑐᓗᐊᕐᓂᐊᖅᑐᐊᓘᒻᒪᓚᒍᓂ ᑖᒃᑯᐊ ᑕᕝᕙᓐᖓᑦ ᐱᔭᐅᒍᓐᓇᕐᒥᔪᓐ 
ᒥᑭᓪᓕᒋᐊᕈᓐᓇᖅᑐᓐ. ᖃᖓᑕᓲᓐ ᓵᑐᒃᑕᐅᖃᑦᑕᖅᑐᓐ ᐊᑭᑐᔪᐊᓘᒻᒪᑕ ᐊᐅᓚᖅᑎᑕᐅᕙᑦᑐᑦ ᓄᓇᓕᓐᓄ. ᓵᑕᐃᑦ 
ᐊᑭᖏᑦ ᐊᑭᑐᔪᒻᒪᕆᐊᓘᒻᒪᑕ ᐊᐅᓚᖅᑎᑕᐅᖃᑦᑕᖅᑐᓐ.  
 
ᐅᖃᖅᑏ, ᒥᓂᔅᑕ. ᑖᓐᓇ ᐊᖏᕈᓐᓇᖅᐹ ᐃᑲᔪᕈᓇᖅᐸᓘᓐᓃᑦ ᐃᓕᓐᓂᐊᕐᕈᑎᒃᓴᓂᒃ ᓴᓇᔪᖃᓕᖅᑎᓪᓗᒍ. 
ᐸᖕᓂᖅᑑᕐᒥᐅᑕᐃᓐ ᐊᓯᔾᔨᖅᓯᔪᓐᓇᕐᓂᐊᕐᒪᑕ ᓇᑲᓲᔭᖓᓂᒃ ᐃᑯᒻᒪᖅᑯᑎᒻᒥᒃ ᐊᖅᑯᒻᒥᒃ. ᖁᔭᓐᓇᒦᒃ. 

ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᓗᐊᖅᑐᖓ ᐃᓕᓐᓂᐊᕐᕕᑦᑕᖃᑦᑐᖅ 
ᐃᓕᓐᓂᐊᕐᑎᑦᑎᖃᑦᑕᖅᑐᒍᑦ ᑕᐃᒃᑯᐊ ᐆᒪᖅᑯᑎᓕᕆᔨᒃᑯᓐ ᐊᑦᔨᒌᖏᑦᑐᓂᒃ ᐱᓕᕆᐊᒃᓴᖃᒻᒪᑕ.  
 
ᐃᓘᓇᖏᑦ ᑕᐃᒃᑯᐊ ᒪᔪᕋᑐᐃᓐᓇᕈᓐᓇᖏᒻᒪᑕ ᓇᐹᖅᑐᕈᓗᓐᓄᑦ, ᐃᓚᖏᓪᓗ ᑕᐃᒃᑯᐊ ᐆᒻᒪᖅᑯᑎᓂᒃ 
ᐊᐅᓚᐅᑎᐊᓗᓐᓂᒃ ᕿᒥᕐᕈᓇᖃᑦᑕᖅᖢᑎᒃ.  
 
ᐃᓚᖏᓪᓗ ᑕᒪᒃᑯᐊ ᒪᔪᕋᖃᑦᑕᖅᖢᑎᒃ ᐅᐊᔭᓕᕆᔨᐅᔪᓐ. ᑕᐃᒃᑯᐊ ᐅᐊᔭᓕᕆᔩᑦ ᐃᓕᓐᓂᐊᖅᑎᖃᑦᑕᕐᒥᔭᕗᑦ 
ᒫᓐᓇᐅᔪᖅ ᓄᓇᕗᒻᒥᐅᑕᐃᑦ, ᓄᓇᑖᖃᑕᐅᓯᒪᔪᑦ ᐱᔭᕇᖅᓯᓂᐊᕐᓕᕐᒥᔪᓐ ᐃᓕᓐᓂᐊᕐᓂᕐᒥᓐᓂᒃ ᐊᕐᕌᒍᒋᔭᑦᑎᓐᓂ.  
 
ᐃᒪᓐᓇᐃᓕᐅᕐᓂᐊᖅᑐᒍᑦ, ᐅᖃᖅᑏ, ᕿᓂᖃᑦᑕᕐᓗᑕ ᐸᖕᓂᖅᑑᕐᒥᐅᓂᒃ, ᐃᓕᓐᓂᐊᕐᑎᑦᑎᖃᑦᑕᕐᓗᑕ 
ᒪᓕᒐᓕᐅᖅᑎᐅᑉ ᓴᖅᑭᓯᒪᔭᖏᑦ ᒪᓕᓪᓗᒋᑦ. ᐸᖕᓂᖅᑑᕐᒥᐅᑕᐃᓐ ᐃᓕᓐᓂᐊᖅᑎᑕᐅᔪᒪᔪᖃᕐᓂᖅᐸᑕ 
ᐅᐊᔭᓕᕆᔨᐅᓂᕐᒥᒃ, ᐆᒪᖅᑯᑎᓕᕆᔨᒃᑯᓐᓄᑦ ᑕᐃᒪᓐᓇ ᐅᐱᓐᖔᖅ ᐃᓕᓐᓂᐊᕐᑎᑦᑎᑲᓐᓂᓛᕐᒥᒐᑦᑕ 
ᕿᒥᕐᕈᓇᒍᓐᓇᕐᓂᐊᕐᒥᔪᒍᑦ ᑎᑭᑎᑦᑎᒍᓐᓇᓂᐊᕐᒪᖔᑦᑕ.  
 
ᐊᑕᐅᑦᑎᒃᑯᑦ ᐃᒪᓐᓇ ᓱᓕᖏᑦᑐᒥᒃ ᐱᓂᐊᕐᓂᕋᐃᔪᒪᖏᓐᓇᒪ, ᑕᐃᒃᑯᐊ ᐃᑯᒻᒪᖅᑯᑏᓐ ᐊᓯᔾᔨᖅᑕᐅᔭᕌᖓᑕ 
ᖃᖓᑕᓲᒃᑯ ᓵᑕᖅᓯᙱᒃᑲᓗᐊᕐᓗᑎᑦ ᐊᓯᔾᔨᖅᓯᔪᓐᓇᖅᑐᑦ.  
 
ᖃᖓᑕᓲᑦ ᑎᑭᑦᑎᑦᑕᕌᖓᒥᒃ ᓵᑕᖅᑕᓯᒪᓪᓗᑎᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᓯᐊᓄᑦ ᐱᔾᔪᑎᖃᖃᑦᑕᖅᑐᑦ. 
ᐆᑦᑑᑎᒋᓗᒍ ᐅᖃᖅᑎ, ᓱᕋᒃᓯᒪᔪᓕᕆᔭᕆᐊᖃᕐᓂᖅᑎᓪᓗᒋᑦ ᐊᐅᓚᐅᑎᐊᓗᒃᑯᕕᖕᒥ ᑕᐃᒪᓐᓇ ᑭᓯᐊᓂ 
ᑎᑭᑎᑦᑎᖃᑦᑕᕌᖓᑦᑕ ᖃᖓᑕᓲᓪᓚᑦᑖᒃᑯᑦ ᖃᖓᑕᓲᓪᓚᑦᑖᒃᑰᖅᑎᑦᑎᖔᕋᓱᖃᑦᑕᖅᑐᒍᑦ ᐊᑭᑭᓐᓂᖅᓴᒃᑯᑦ. 
ᑭᐅᒐᓗᐊᖅᐸᕋᖃᐅᓇᐃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑎᒧᑦ ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᑦᑕᕆᐊᖃᖅᑐᖓ ᑖᔅᓱᒥᖓ ᒪᓕᒐᓕᐅᖅᑎᐅᖃᑎᓐᓄᑦ 
ᓇᑲᓲᔭᖓᑦ ᐊᓯᔾᔨᖅᑕᐅᔭᕆᐊᖃᓕᕌᖓᑦ ᓵᑕᖅᓯᖃᑦᑕᖅᑐᖅ ᐃᒪᓐᓇ ᐃᓱᒪᖃᑦᑕᙱᒃᑲᓗᐊᖅᑐᖓ.  
 
ᑭᓯᐊᓂ ᖃᖓᑕᓲᒃᑯᑦ ᑎᑭᖃᑦᑕᕐᒥᖕᒪᑕ. ᐊᐱᖅᑯᑎᓐᓄᑦ ᐅᑎᓕᕆᕗᖓ ᑕᐃᒪ ᐅᖃᖅᑎ, ᐆᒻᒪᖅᑯᑎᓕᕆᔨᒃᑯᑦ 
ᐃᖅᑲᓇᐃᔭᖅᑎᑖᔾᔮᙱᒻᒪᑕ ᑭᓇᒃᑯᑐᐃᓐᓇᕐᓂᒃ ᓄᓇᓄᑦ ᐃᓕᓐᓂᐊᖅᓯᒪᙱᑐᐊᖅᐸᑕ, ᓄᓇᖅᑲᑎᒃᑲᓂᒃ.  
 
ᓱᓖᓛᒃ ᐅᖃᖅᑎ ᖃᐅᔨᒪᔪᖓ ᐃᖅᑲᓇᐃᔭᖅᑎᑖᔾᔮᙱᑦᑐᑦ ᐃᓕᓐᓂᐊᖅᑎᑕᐅᓯᒪᙱᑦᑐᓂᒃ. ᑕᐃᒪᓐᓇ 
ᐱᔭᕐᓂᑐᕈᓗᖕᒥᒃ ᐃᖅᑲᓇᐃᔭᖅ-ᐱᔭᕐᓂᖅᑐᕈᓗᖕᒥᒃ ᐃᖅᑲᓇᐃᔭᕐᓂᐊᕋᓗᐊᖅᑎᓪᓗᒋᑦ ᐱᔭᕐᓂᕐᓚᑦᑐᐊᓘᖕᒪᑦ 
ᐃᖅᑲᓇᐃᔭᙱᑦᑐᑦ ᑕᐃᒃᑯᐊ ᓂᕈᐊᖅᑕᐅᓯᒪᕕᓐᓃᑦᑐᑦ ᐊᓯᔩᔪᓐᓇᕐᒥᔪᑦ ᐃᖅᑲᓇᐃᔮᒃᓴᖅᓯᐅᖅᑐᑦ.  
 
ᒥᓂᔅᑕ ᐊᖏᕈᓐᓇᖅᐸ ᐃᑲᔪᖅᓱᐃᔪᓐᓇᕐᒪᖔᑦᑕ ᓴᓇᑎᒡᓗᒋᑦ ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᑕᐃᒪᓐᓇ 
ᓇᑲᓲᔭᖏᓂᒃ ᐊᓯᔾᔩᔪᓐᓇᖃᑦᑕᕐᓂᐊᕐᒪᑕ. ᖁᔭᓐᓇᒦ. 

ᐅᖃᖅᑎ: ᐲᑯ. (ᑐᓵᔨᑎᒍᑦ) ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑲᐅᒐᒪᐃᓛᒃ 
ᐃᓕᓐᓂᐊᖅᑎᑦᑎᒃᑲᓐᓂᓛᕐᒥᒐᑦᑕ ᐅᐊᔭᓕᕆᔨᐅᔪᓂᒃ ᐄᐳᓗᒥ ᑕᖅᑭᐅᓛᖅᑐᒥ ᐊᒡᕙᓪᓗᐊᒥᒡᓗ. 
ᑕᐃᔅᓱᒪᓂᐅᓕᖅᐸᒡᓗ ᐱᕕᒃᓴᖃᓕᕈᓐᓇᓛᖅᑐᑦ ᐃᖅᑲᓇᐃᔭᒃᓵᖅᑖ-ᐃᓛᒃ ᐃᓕᓐᓂᐊᖃᑕᐅᔪᒪᔪᑦ.  
 
ᐃᓕᓐᓂᐊᖅᑎᓪᓗᒋᑦ ᐃᖅᑲᓇᐃᔭᖅᖢᑎᑦ ᐃᓕᓐᓂᐊᖃᑦᑕᖅᑐᑦ ᑕᐃᑲᓂ, ᐊᑕᐅᑦᑎᒃᑯᓪᓗ ᐅᖃᖅᑎ, ᒪᓕᒐᓕᐅᖅᑎ 
ᑕᒻᒪᙱᑦᑐᖅ. ᐅᐊᔭᓕᕆᔨᐅᓪᓗᑎᑦ ᒪᔪᕋᖃᑦᑕᕐᓗᑎᒡᓗ ᐅᐊᔭᖃᕐᕕᓐᓄᑦ ᓇᐹᖅᑐᓄᑦ ᐃᓕᓐᓂᐊᖅᓯᒪᔭᕆᐊᖃᕋᕕᑦ 
ᐱᔭᕐᓂᙱᑦᑐᐊᓘᖕᒪᑦ. ᒥᔅᑕ ᑐᑐ ᓲᕐᓗ ᐃᖅᑲᓇᐃᔭᖅᑎᖏᑦ ᓲᕐᓗ ᒪᔪᕋᕈᑎᑦ ᑕᑉᐸᐅᖓ ᓇᐹᖅᑐᐊᓗᓐᓄᑦ 
ᐊᔪᕋᔭᕐᒪᑕ.  
 
ᐃᓕᓐᓂᐊᖅᑎᑕᐅᓯᒪᑦᑎᐊᕆᐊᖃᖅᑐᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑎᑕᐅᕙᒃᑐᑦ ᐸᓐᓂᖅᑑᕐᒥᐅᑕᐃᑦ 
ᑭᓇᑐᐃᓐᓇᑦ, ᓄᓇᕗᒥᐅᑕᐅᔪᓪᓘᓐᓃᑦ ᐅᐊᔭᓕᕆᔨᐅᔪᒪᔪᑦ ᑕᐃᒪᓐᓇ ᐃᓕᓐᓂᐊᖅᑎᑕᐅᔪᓐᓇᖅᑐᑦ ᐅᐱᕐᖔᖅ 
ᐃᓕᓐᓂᐊᖅᑎᑕᐅᓂᐊᕐᒥᔪᑦ. ᐊᑎᕐᓂ ᐱᓇᓱᖃᑦᑕᕐᓂᐊᖅᐳᓯ, ᒪᓕᒐᓕᐅᖅᑎᐅᖃᑎᒐ ᑖᓐᓇ ᑐᓴᒐᒃᓴᖁᑎᖃᕈᓂ 
ᑕᐃᒪᓐᓇ ᐆᒻᒪᖅᑯᑎᓕᕆᔨᒃᑯᓐᓄᑦ ᐃᖅᑲᓇᐃᔮᒃᓴᖅᑖᕋᓱᖃᑦᑕᕐᓂᑯᐃᑦ ᐃᓕᓐᓂᐊ-ᐱᖃᑦᑕᕐᓂᑰᙱᑦᑐᑦ ᑕᐃᒃᑯᐊ 
ᕿᒥᕐᕈᓇᒃᑲᓂᕈᓐᓇᕐᓂᐊᕐᒥᔭᕗᑦ ᐱᖃᓯᐅᑎᓗᒋᑦ ᑕᐃᒃᑯᐊ.  
 
ᑭᐅᒐᓗᐊᖅᐸᕋᖃᐃ ᐃᓱᒫᓘᑖ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖅᓱᕐᓂᖅ ᐃᓱᓕᒻᒪᑦ. ᑐᑐ. 
 
ᑐᑐ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓘᓐᓇᖏᓐᓂᒃ ᐊᖏᖅᑕᐅᔪᒪᒐᓗᐊᖅᑐᖓ ᑲᑎᒪᔾᔪᑎᒃᓴᑦᑎᓐᓂ 
ᓇᒻᒪ 5-ᒧᑦ ᐅᑎᑲᐃᓇᕐᓗᑕ ᐃᓕᓴᖅᓯᓂᕐᒧᑦ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 5 ᐃᓕᓴᖅᓯᓂᖅ ᒪᓕᒐᓕᐅᕐᕕᐅᑉ ᐃᓗᐊᓄᑦ 
ᐅᑎᓚᐅᑲᒍᒪᖕᒪᑦ, ᐋᖅᑳᖅᑐᖃᖅᐸ? ᐋᒃᑳᖅᑐᖃᙱᒻᒪᑦ. ᑐᑐ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓕᓴᖅᓯᓚᐅᙱᓐᓂᓐᓂ ᑕᒫᓃᑦᑐᓂᒃ ᓂᓪᓕᕈᒪᒐᒪ 
ᒥᓂᔅᑕᖓᓄᑦ ᐆᒻᒪᖅᑯᑎᓕᕆᔨᒃᑯᑦ ᓯᒡᒐᔾᔪᑎᖃᕈᓂ ᓇᒧᙵᔾᔮᙱᑦᑐᑦ. 
 
ᑕᕝᕙᓃᑦᑐᖅ ᐳᓛᕆᐊᖅᓯᒪᔪᑦ ᐃᓕᓴᕆᔪᒪᓪᓗᒋᑦ ᑕᒫᓃᑦᑐᑦ ᐊᑯᓂᑲᓪᓚᒃ ᖃᐅᔨᒪᓕᖅᑕᒃᑲ ᓂᕈᐊᖅᑕᐅᕕᖕᓂᓪᓗ 
1999-ᖑᑎᓪᓗᒍ ᓂᕈᐊᖅᑕᐅᕕᓐᓃᖃᑕᐅᓚᐅᖅᑐᖅ ᐃᑲᔪᖅᑐᑦᑎᐊᓚᐅᖅᑕᕋ ᑯᓱᒐᖅ.  

ᑖᓐᓇ ᓄᓇᕗᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᓕᖅᑐᖅ ᑯᓱᒐᐅᑉ ᐱᖃᑎᒋᔭᖓᑦ ᓇᓵᓇ ᕋᐃᑦ, ᐊᑐᐊᒐᓕᕆᔨ, ᐋᓇ 
ᓯᒡᓗᒡᓗ ᑐᓴᒐᒃᓴᓕᕆᔨ. ᑕᕝᕗᖓ ᑐᙵᓱᒃᑎᑦᑐᒪᔭᒃᑲ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 7. ᑲᑎᒪᔾᔪᑎᒃᓴᖅ 8. ᑲᑎᒪᔾᔪᑎᒃᓴᖅ 9. ᑲᑎᒪᔾᔪᑎᒃᓴᖅ 10. ᑲᑎᒪᔾᔪᑎᒃᓴᖅ 11. 
ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᒃᓴᖅ 13. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 14. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 079 - 2(3): ᐊᕐᕌᒍᑕᒫᑦ ᐅᓂᒃᑳᖅ ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᓄᓇᕘᒧᑦ 

ᐊᕐᕌᒍᒧᑦ ᐃᓱᓕᒃᑐᒧᑦ ᒫᔾᔨ 31, 2005 (ᐅᖃᖅᑎ) 
 
ᑲᑎᒪᔩᑦ ᖁᕕᐊᓱᒃᐳᖓ ᓴᖅᑭᑦᑎᔭᕆᐊᔅᓴᖅ ᐊᕐᕌᒍᑕᒫᖅᓯᐅᑎᒧᓐ ᐅᓂᒃᑳᓕᐊᖏᑦ ᐅᖃᐅᓯᓕᕆᓂᕐᒧᓐ ᑲᒥᓴᓇᖓᑕ 
ᓄᓇᕘᒥ, ᐊᕐᕌᒍ ᓄᓐᖑᐊᓄᑦ ᑎᑭᓪᓗᒍ ᒫᑦᓯ 31, 2005.  
 
>>ᐸᑦᑕᑐᖅᑐᑦ 
 
ᑎᑎᖅᑲᑦ ᓴᖅᑭᑕᐅᓂᖏᑦ. ᐹᓇᐸᔅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 080 - 2(3): ᐊᔾᔨᓕᐊᒥᓃᑦ ᓱᕋᒃᐸᓪᓕᐊᔪᓂᑦ ᐃᒡᓗᓂᑦ ᐊᐅᓱᐃᑦᑐᒥ (ᐹᓇᐸᔅ) 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓇᓱᐊᕈᓯᕆᓚᐅᖅᑕᑎᓐᓂ ᐅᖃᐅᓯᖃᓚᐅᕐᕋᒪ ᓄᑖᓂᒃ 
ᖁᑦᑎᑐᒻᒥᐅᑦ ᐱᖁᑎᖅᔪᐊᖅᑖᕆᐊᖃᓕᕐᒪᑕ ᑕᐃᒃᓱᒪᓂ Grise Fiord-ᒥᐅᑦ ᐊᓪᓚᒡᕕᖓ 
ᐃᓯᖅᑕᐅᔭᕆᐊᖃᕈᓐᓃᓚᐅᕐᕋᓗᐊᕐᒪᑦ ᑭᓯᐊᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑕᐃᑲᓂ ᐊᓪᓚᒡᕕᖃᒻᒪᑕ ᓱᓕ. 
 
ᐅᓪᓗᒥ ᓴᖅᑭᑦᑎᔪᒪᒐᒪ ᐊᑦᔨᓐᖑᐊᓂᒃ ᓇᓗᓇᐃᖅᓯᓯᒪᔪᓂᒃ, ᑲᓐᖑᑎᓐᓇᖅᑐᓂᒃ Grise Fiord-ᒥᐅᑦ ᒐᕙᒪᒃᑯᑦ 
ᐊᓪᓚᒡᕕᖁᑎᒋᔭᖓᓂᒃ. ᖁᔭᓐᓇᒦᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᑲᓐᖑᓇᖅ. ᑲᓐᖑᓇᖅ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᓯᕗᓕᖅᑎ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 081 - 2(3): ᓄᓇᕘᑦ ᒐᕙᒪᒃᑯᑦ ᐅᓂᒃᑳᖓᑦ 2004-2005ᒥ ᐊᕐᕌᒍᑕᒫᑦ 

ᐅᓂᒃᑳᓕᐊᒧᑦ ᑐᓴᒐᒃᓴᓂᑦ ᑲᓐᖑᓇᖅᑎᑕᐅᔪᓂᓪᓗ ᑲᒥᓴᓇᒥᒃ (ᐅᑲᓕᖅ) 
 
ᐊᖓᔪᖅᑳ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐅᑯᐊ ᓴᖅᑭᑦᑐᒪᔭᒃᑲ ᓄᓇᕘᑦ ᒐᕙᒪᒃᑯᖏᑕ 
ᐃᑲᔪᖅᑐᐃᔾᔪᑎᒋᓚᐅᖅᑕᖏᑦ 2004-05 ᑐᓴᒐᒃᓴᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐅᓂᒃᑳᓕᐊᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 15, ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. ᑰᓕ. 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 009 - 2(3): ᓂᕈᐊᕆᐊᖅᑐᕐᕕᓐᓄᑦ ᑭᓪᓕᓕᕆᓂᕐᒧᑦ ᑲᒥᓴᓇᒃᑯᑦ ᓴᖅᑭᖅᑎᑕᐅᓂᖓᑦ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ ᒫᑦᓯ 3, 2006-ᖑᓕᖅᐸᓐ 
ᐆᒥᖓ ᐱᖁᔨᕗᖔᕐᓂᐊᕐᕋᒪ: 
 
ᒫᓐᓇ ᐱᖁᔨᕗᖔᒧᑦ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒐᓄᑦ ᐊᑯᓪᓕᕐᒧᓐ. ᓂᕈᐊᖅᑐᓕᕆᓂᕐᒧᑦ ᑭᓪᓕᖏᓐᓂᒃ 
ᑲᑎᒪᔩᑦ, ᕿᒥᕐᕈᔩᑦ ᓴᖅᑭᑕᐅᖁᓪᓗᒋᑦ.  
 
ᐱᒋᐊᖅᑎᑦᑎᕗᖓ ᒪᓕᒐᓕᐅᖅᑏᑦ ᑲᑎᒪᔨᖏᑦ ᐊᑐᓕᖁᔭᓕᐅᖁᓪᓗᒋᑦ ᑎᒃᑯᐊᖅᑕᐅᖁᓪᓗᒋᑦ ᐃᖅᑲᑦᑐᐃᔨ, 
Beverly Brown-ᒥᒃ, John Ningark, ᐊᒻᒪᓗ Bernadette Niveaksiaq ᑲᑎᒪᔨᒋᔭᐅᓂᐊᖅᑐᓐ ᑖᒃᑯᓄᖓ. 
 
ᐊᒻᒪᓗ ᓱᓕ ᐱᖁᔨᕗᖓ ᒪᓕᒐᓕᐅᖅᑎᑦ ᑲᑎᒪᔨᖏᓐ ᐊᑐᓕᖁᔭᓕᐅᖁᓪᓗᒋᑦ ᐃᖅᑲᑦᑐᐃᔨ Beverly Brown 
ᑎᒃᑯᐊᖅᑕᐅᖁᓪᓗᒍ, ᐃᒃᓯᕙᐅᑕᐅᓂᐊᖅᑎᓪᓗᒍ ᑖᒃᑯᓄᖓ ᑲᑎᒪᔨᓄᑦ. 
 
ᐊᒻᒪᓗ ᓱᓕ ᐱᖁᔨᕗᖔᖅᐳᖓ ᑲᑎᒪᔨᖏᑦ ᑖᒃᑯᐊ ᑎᓕᔭᐅᓯᒪᔾᔪᑎᒋᔭᒥᓐᓂᒃ ᐱᓕᕆᐊᖃᑦᑐᑎᒃ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐ ᐱᖁᔭᖅᔪᐊᕐᖏᑎᒍᑦ ᐊᓪᓚᒡᕕᖓᓐᓂ ᑎᑎᕋᖅᑎ ᐃᑲᔪᖅᑕᐅᖃᑦᑕᖁᓪᓗᒍ ᒪᓕᒐᓕᐅᖅᑏ 
ᑲᑎᒪᔨᖏᓐᓄᑦ.  
 
ᓈᒻᒪᒃᓯᑉᐸᑦ ᐅᓪᓗᒥ ᐱᖁᔨᕗᖔᕈᑎ ᑲᒪᒋᔪᒪᓂᐊᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. ᑲᑎᒪᔾᔪᑎᒃᓴᖅ 16. ᑲᑎᒪᔾᔪᑎᒃᓴᖅ 17. 
ᐱᖁᔨᕗᖔᕈᑏᑦ. ᑰᓕ. 
 

ᑲᑎᒪᔾᔪᑎᒃᓴᖅ 15: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 009 - 2(3): ᓂᕈᐊᕆᐊᖅᑐᕐᕕᓐᓄᑦ ᑭᓪᓕᓕᕆᓂᕐᒧᑦ ᑲᒥᓴᓇᒃᑯᑦ ᓴᖅᑭᖅᑎᑕᐅᓂᖓᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ ᐊᖏᖅᑕᐅᔪᒪᕗᖓ ᑖᓐᓇ ᐱᖁᔨᕗᖔᕈᑦ ᑲᒪᒋᔪᒪᓪᓗᒍ ᒫᓐᓇ.  
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐊᐱᕆᓪᓗᓂ ᐊᖏᖅᑕᐅᔪᒪᒻᒪᑦ ᐱᓕᕆᐊ-ᐱᓕᕆᐊᕆᔪᒪᓪᓗᓂᐅᒃ 
ᐱᖁᔨᕗᖔᕈᑎ ᐅᓪᓗᒥ. ᐋᒃᑳᖅᑐᖃᖅᐸ? ᐋᒃᑳᖅᑐᖃᙱᒻᒪᑦ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ: 
 
ᐃᒪᐃᒻᒪᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐃᒪᐃᒋᐊᖃᖅᑎᑦᑎᒻᒪᑦ ᑭᓪᓕᓕᕆᓂᕐᒧᑦ ᑲᑎᒪᔨᓂᒃ 
ᐱᑕᖃᕆᐊᖃᕐᒪᑦ ᑕᖅᑮᑦ 24 ᐊᓂᒍᓚᐅᖅᑎᓐᓇᒋᑦ, ᒪᓕᒐᓕᐅᖅᑏᑦ ᐊᖏᖅᑎᑕᐅᓚᐅᖅᑎᓪᓗᒋᑦ 
ᓂᕈᐊᕐᓇᐅᓚᐅᖅᑎᓪᓗᒍ ᑕᕝᕗᖓ ᐊᑐᓕᖅᑎᓪᓗᒍ ᐱᖁᔭᕐᔪᐊᒧᑦ,  
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ ᐊᑐᓕᖁᔨᒍᒪᒻᒪᑕ ᐃᓛᒃ ᑎᓕᓯᒍᒪᓪᓗᑎᑦ ᑖᒃᑯᓄᖓ ᑲᑎᒪᔨᓄᑦ; 

ᑕᐃᒪᓕ ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᑯᓪᓕᕐᒧᑦ ᑭᓪᓕᖏᓐᓂᒃ ᓂᕈᐊᖅᑎᐅᔪᑦ 
ᑲᑎᒪᔨᐅᔪᑦ ᓴᖅᑭᑕᐅᓗᑎᑦ;  
 
ᐊᒻᒪᓗ ᐱᒋᐊᖅᑎᑦᑎᕗᖓ ᒪᓕᒐᓕᐅᖅᑎᒃᑯᑦ ᑎᓕᓯᒍᓐᓇᖁᓪᓗᒋᑦ ᐃᖅᑲᖅᑐᐃᔨᐅᔪᒥᒃ Justice ᕙᕗᓕ ᐸᕋᐅᓐ, 
ᔮᓐ ᓂᙵᖅ, ᕘᓇᑎᐊᑦ ᓂᕕᐊᑦᓯᐊᖅ ᑖᒃᑯᐊ ᑲᑎᒪᔨᐅᓂᐊᕐᓗᑎᑦ;  
 
ᐊᒻᒪᓗ ᓱᓕ ᐱᖁᔨᕗᖓ ᒪᓕᒐᓕᐅᖅᑎᒃᑯᑦ ᑖᓐᓇ ᐃᖅᑲᖅᑐᐃᔨ ᕙᕗᓕ ᐸᕋᐅᓐ ᐊᖏᔪᖅᑳᕆᔭᐅᓂᐊᕐᓗᓂ 
ᑲᑎᒪᔨᓄᑦ. 
 
ᐊᒻᒪᓗ ᓱᓕ ᐱᖁᔨᕗᖓ ᑖᒃᑯᐊ ᑲᑎᒪᔨᐅᔪᑦ ᐱᓕᕆᐊᒃᓴᖃᕐᓂᐊᕐᒪᑕ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᒃ 
ᐃᑲᔪᖅᑐᖅᑕᐅᕙᓪᓗᑎᓪᓗ ᑎᑎᕋᖅᑎᐅᔨᒋᔭᖓᓐᓂᑦ ᒪᓕᒐᓕᐅᖅᑎᑦ.  
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᐃᑦ. ᓂᕈᐊᕈᒪᓕᕐᒪᑕ ᓈᒻᒪᒃᓴᖅᑐᑦ ᐃᓵᓪᓕᑦ. 
ᓈᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 17. ᐱᖁᔨᕗᖔᕈᑏᑦ. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 18. ᑲᑎᒪᔾᔪᑎᒃᓴᖅ 19. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 20. ᑲᑎᒪᔾᔪᑎᖃᕐᓂᖅ ᐱᖁᔭᒃᓴᓂᑦ ᐊᓯᖏᓐᓂᒡᓗ ᑲᑎᒪᔾᔪᑎᖃᕐᓗᑎᑦ ᐱᖁᔭᒃᓴᖅ 
12 ᐊᑐᖅᑐᒃᓴᖅ ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ. ᐱᖁᔭᕐᔪᐊᖅ 2006-2007. ᐋᕆᐊᒃ 
ᐃᒃᓯᕙᐅᑕᐅᓂᐊᖅᑐᖅ.  
 
20-ᒥᓐᓂ ᓄᖅᑲᖓᓚᐅᑲᓐᓂᐊᖅᑐᒍᑦ.  
 
ᐃᖅᓱᑦᑎ.  
 
>>ᑲᑎᒪᓂᖅ ᓄᖅᑲᓚᐅᑲᒃᐳᖅ 15:29ᒥ ᐊᒻᒪ ᐅᑎᖅᑐᑎᑦ 15:56ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕈᓐᓇᕋᒃᓯ ᑕᐃᒪ, ᑲᑎᒪᒋᐊᓚᐅᕐᒃᓂᐊᕐᒥᒐᑦᑕ 
ᑲᑎᒪᑐᐃᓐᓇᑎᓪᓗᑕ ᐱᓕᕆᐊᒃᓴᖃᖅᑐᒍᑦ ᐱᖁᔭᒃᓴᖅ 12. ᑲᑎᒪᔩᑦ ᖃᓄᐃᑦᑐᒪᕙᑦ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ.  ᑲᔪᓯᒍᒪᔪᒍᑦ ᐱᖁᔭᒃᓴᖅ 12 ᕿᒥᕈᓇᕐᓗᒍ ᑲᔪᓯᓂᐊᕐᓗᑕ 
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑮᓇᐅᔭᑦ ᐊᑐᖅᑐᒃᓴᖁᑎᖏᑦ ᐱᔪᓐᓇᖅᓯᒍᑦᑕᓗ ᑲᔪᓯᒋᐊᕐᓂᐊᕆᕗᒍᑦ 
ᕿᒥᕈᓇᒋᐊᓕᕐᓗᒍ, ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒋᑦᑐᓕᕆᔨᒃᑯᓪᓗ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᕝᔭᕈᑕᐃᓚᒃ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 

ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 
ᐃᓱᒪᖅᓴᖅᓯᐅᖅᑕᐅᓂᖓ - ᐃᖅᑲᓇᐃᔭᖅᑐᓕᕆᔨᒃᑯᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᖅᓯᒪᓂᐊᕐᒪᑦ ᐊᒻᒪ ᒥᓂᔅᑕ ᑭᒃᑰᒻᒪᖔᑎᒃ ᐃᔅᓯᕚᖃᑎᒋᔮᒃᑭᒃ. 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ (ᑐᓵᔨᑎᒍᑦ): ᓴᐅᒥᓐᓂ ᑕᐃᕝ ᐳᕌᒻᑕᓐ ᑐᖏᓕᕋ ᑕᓕᕐᐱᓐᓄᑦ ᐃᐅᕆᒃ ᕗᐃᕗᑦ 
ᒫᓐᓇ ᑭᖑᕕᐅᑎᓯᒪᑲᐃᓐᓇᖅᑐᖅ ᐃᑲᔪᖅᑎᒧᑦ ᑐᖏᓕᕐᓄᑦ  
 
ᐃᒃᓯᕙᐅᑕᖅ: ᑕᕝᕙᓃᓚᐅᕋᑦᑕ ᐅᖃᓪᓚᖏᑐᐃᓐᓇᓂᕐᒥᑦ ᐱᒋᐊᓚᐅᖏᓐᓂᖏᓐᓂ ᐃᖅᑲᐃᑎᑦᑎᔪᒪᕙᒃᓯ 10 ᒥᓂᔅ 
ᐅᖃᓪᓚᒍᓐᓇᕋᒃᓯ, ᐊᐱᖅᓱᕐᓂᖅ ᐱᒋᐊᓚᐅᖏᓐᓂᖓᓂ. 
 
ᑕᐃᒃᑯᐊ ᐊᐱᖅᓱᕇᓚᐅᖅᑐᑦ, ᐅᖃᓪᓚᒌᓚᐅᖅᑐᖅ ᐃᓚᖏᑦ. ᑕᐃᒃᑯᐊ ᑕᐃᒪ ᐅᖃᓪᓚᓚᐅᖏᑦᑐᑦ 
ᐱᕕᖃᖅᑎᓂᐊᖅᑕᒃᑲ ᒫᓐᓇ. ᑖᒃᓱᒥᖓ ᐅᖃᐅᓯᒃᓴᑐᐃᓐᓇᓕᑦᑕᖃᖅᑳ? ᐅᖃᐅᓯᒃᓴᑐᐃᓐᓇᖅᑕᖃᖏᒻᒪᑦ ᑕᕝᕗᖓ 
ᒪᑉᐱᕐᓗᒍ Social Services Branch Summary (ᑐᓵᔨᑎᒍᑦ) ᐋᓐᓂᐊᖅᑐᓕᕆᔨᒃᑯᑦ ᐃᓗᓕᕆᔨᒃᑯᓪᓗ H-5ᒦᑦᑐᒍᑦ 
ᒪᑉᐱᒐᕐᒥᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐃᒃᐸᒃᓴᖅ ᖁᔭᓐᓇᒦᓚᐅᖅᑰᓐᖏᓇᒃᑭᑦ 
ᖁᔭᓐᓇᒦᒃᑲᓂᕐᐸᒋᑦ.  
 
Can the minister explain ᑕᕝᕙᓂ directorate-ᖑᓂᖓᓂ Policy-ᓕᐅᖅᑎᐅᒻᒪᑕ ᑖᒃᑯᐊ Departments 
ᑕᐃᓐᓇ ᐅᖃᓕᒫᓚᐅᖅᑕᕋ ᐅᔾᔨᕆᓗᐊᓚᐅᕋᒃᑯ ᑖᔅᓱᒥᖓᖃᐃ expand-ᑲᓐᓂᕈᓐᓇᕐᐳᖅ ᐅᓂᒃᑳᒃᑲᓂᐊᕐᔪᒍᓐᓇᕐᐳᖅ 
ᑕᒪᒃᑯᐊ ᓄᓇᓕᕋᓛᖑᓂᖅᓴᐃᑦ ᖃᐅᔨᒪᒋᐊᖃᕐᓂᐊᕐᒪᑕ ᐃᑲᔫᑎᒋᔭᐅᖃᑦᑕᖅᑐᖅ ᐅᕝᕙᓘᕝᕙ medical area-ᒥᑦ, 
ᐊᔾᔨᒋᔪᓐᓇᔮᖏᒻᒪᒋᑦ ᓄᓇᓖᑦ ᐊᖏᔪᑦ ᑐᓂᕐᕈᑕᐅᓲᑦ.  
 
ᑕᐃᒃᑯᐊᓕ ᐊᔾᔨᒋᔭᕆᐊᓕᒐᓗᐊᖏᑦ ᒪᑯᐊ social services, counselor-ᖃᕆᐊᓖᑦ, social services-ᑯᓪᓗ 
ᑖᒃᑯᐊ ᐃᑲᔪᖅᑐᑕᐅᖏᓗᐊᕐᒪᑕ ᐃᒃᑯᐊ, counselor -ᖑᔪᓪᓗ social workers-ᓗ ᐊᒥᒐᕐᖢᑎ ᐊᒻᒪ ᑕᒫᖓᑦ 
ᓄᓇᕗᑦᒨᖏᑦᑐᖅ ᐃᑲᔪᖅᑕᐅᔪᒪᒑᖓᒥ ᐊᐅᓪᓚᖅᑐᑎ ᑭᓯᐊᓂᓕᓲᖑᓪᓗᑎ ᑕᐃᒃᑯᐊ counselor-ᑕᐅᑲᓐᓂᕆᐊᓖᑦ. 
ᑖᓐᓇ ᐃᓱᒪᒋᓪᓗᒍ ᑕᐃᓐᓇ page 2-ᒥ ᐅᖃᐅᓯᕆᓚᐅᖅᑕᕋ quote-ᓚᐅᖅᑕᕋ. ᑕᒪᒃᑯᓂᖓᖃᐃ Social 
Services-ᑯᑦ ᐃᑲᔫᑎᖏᑦ ᐊᖏᓪᓕᐊᒋᐊᖅᑕᐅᖏᓐᓇᓂᐊᖅᐸᑦ ᐃᓚᖏᑦ ᐋᓐᓂᐊᕕᖃᖏᒃᑲᓗᐊᖅᑎᓪᓗᒋᑦ. ᓲᕐᓗ 
ᑖᓐᓇ ᑐᑭᓯᓇᖅᑑᒐᓗᖓᑦ ᐊᖏᔪᓪᓚᕆᒻᒥᒃ. 
 
ᒥᓂᔅᑕ ᐊᐱᕆᔪᒪᔭᕋ ᑖᓐᓇ extend-ᑲᓂᐊᖅᔪᒍᓐᓇᕐᒪᖔᒍ ᑖᒃᑯᐊ ᐃᒪᐃᓕᖓᔪᑦ, (ᑐᓵᔨᒃᑯᑦ): ᐃᓕᓴᖅᓯᒋᐊᖃᕋᑦᑕ. 
ᐄ. ᑕᒪᒃᑯᐊ ᐅᖃᐅᓯᕆᓚᐅᖅᑕᖓᓃᓛᒃ ᑕᐃᒃᑯᐊ ᐊᑦᔨᒌᖃᑦᑕᖏᒻᒪᑕ ᐱᖅᑲᑦᑐᐃᓇᐅᔪᓐᓇᕋᑎᓪᓗ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᑖᓐᓇ ᐅᖃᐅᓯᕆᑦᑎᐊᑲᓐᓂᕐᓗᒍ ᑕᕝᕙᓃᑐᒍᑦ H-5, 6, and 7. ᑖᒃᑯᐊ 
ᐃᓚᒌᑦᑐᑦ. ᒥᓂᔅᑕ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᐅᖃᐅᓯᕐᖓᐅᑎᓐᓂ ᐅᖃᓚᐅᕐᕋᒪ. 
ᐃᓕᓴᖅᓯᓇᓱᒃᑐᖓ ᐊᔪᓐᓇᕐᒪᑦ ᒫᓐᓇᐅᔪᖅ ᑕᒪᒃᑯᓂᖓ ᒫᓐᓇᐅᔪᖅ ᐊᖏᓂᖅᓴᐅᔪᓂᒃ ᐊᑐᐃᓐᓇᐅᕙᑦᑐᓐ 
ᐆᑦᑑᑎᒋᓪᒍ ᐊᒻᒪᓗ ᑖᓐᓇ ᒪᓕᒐᓕᐅᖅᕕᒃ ᐆᑦᑑᑎᒋᓗᒍ ᐊᔪᓐᓇᖏᒐᐃᒻᒪᑦ ᑕᒪᒃᑯᐊ  

ᐃᒫᒃ ᐱᔨᑦᑎᕈᑎᒋᔪᓐᓇᖅᑕᕗᓐ ᐊᑐᐃᓐᓇᐅᑎᒐᓱᒃᑕᕋᓗᐊᕐᕗᓐ ᓄᓇᓕᓕᒫᓂ ᐊᒻᒪᓗ ᐃᓕᑕᖅᓯᓪᓗᑕ ᑕᒪᒃᑯᐊ 
ᑲᒪᒋᔭᐅᔭᕆᐊᖃᑦᑐᑦ, ᐃᑲᔪᖅᑕᐅᔭᕆᐊᖃᑦᑐᑦ ᐋᓐᓂᐊᖅᑐᓕᕆᓂᕐᒧᓐ, ᐃᓄᓕᕆᔨᒃᑯᓂᓪᓘᓐᓃᑦ 
ᐊᑐᐃᓐᓇᖃᕈᓐᓇᕐᓂᖏᑦ ᐊᑦᔨᒌᖏᑐᐃᓐᓇᕆᐊᖃᖓᑕ ᒪᓕᓪᓗᒋᑦ ᓄᓇᓕᐅᔪᓐ.  
 
ᓇᓗᓇᐃᖅᓯᑲᓐᓂᕈᑎᒋᑐᐃᓐᓇᓚᐅᖅᑕᕋ ᑕᒪᒃᑯᓄᖓ ᑕᒪᒃᑯᐊ ᐊᑦᔨᒌᖏᓐᓈᓗᒻᒥᒃ ᑭᓱᓕᒫᓂᒃ 
ᐱᖃᑦᑐᐃᓇᐅᒍᓐᓇᖏᒻᒪᑕ ᒫᓐᓇᐅᔪᖅ ᑭᓯᐊᓂ ᐱᔨᑦᑎᖅᑕᐅᒃᑲᓐᓂᕆᐊᓖᑦ ᐋᓐᓂᐊᖅᑐᓕᕆᔨᒃᑯᓐ ᐃᓄᓕᕆᔨᒃᑯ. 
ᐃᓄᓕᕆᔨᐅᔪᓐ ᒪᓕᓪᓗᒋᑦ ᑕᐃᒃᑯᐊ ᓇᒦᑉᐸᑕ ᐊᑐᐃᓐᓇᐅᖏᓐᓇᖃᑦᑕᕈᓐᓇᖏᒻᒪᑕ ᓄᓇᓕᓐᓂ. ᐄ, ᑕᒪᓐᓇ 
ᖃᐅᔨᒪᔭᕗᓐ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ: ᐃᓄᒃᑎᑑᕈᒪᒐᓗᐊᖅᑐᖓ. ᐄ, ᑕᐃᒃᑯᐊ social services, counsellors-ᖃᐃᓐᓇᕆᐊᓕᒃ ᐊᒻᒪᓗ other 
services ᑕᒪᒃᑯᓄᖓ ᐊᑐᐃᓐᓇᐅᔪᖅ big centres like ᐃᖃᓗᒻᒥᐅᓐ. Counsellors-ᖏᑦ ᐃᑲᔪᖅᑎᐅᖃᑦᑕᖅᑐᓐ 
like specialists, families-ᓄᓪᓘᓐᓃᑦ, ᒪᒃᑯᑦᑐᓄᓪᓘᓐᓃᑦ, ᐃᓚᖏᑦ ᑕᒪᒃᑯᐊ 
ᐱᔭᐅᒍᓐᓇᖏᑐᐃᓐᓇᕆᐊᖃᕐᓂᖏᓐᓂᒃ ᑕᐃᒫᒃ ᑐᑭᓯᔪᒪᖏᑕᕋᓗᐊᕐᕋ. ᐃᑲᔪᖅᑕᐅᑲᓐᓂᕆᐊᖃᒻᒪᑕ 
ᓄᓇᓕᕋᓛᓃᑦᑐᑦ.  
 
ᓲᕐᓗ, ᐋᖅᑭᐅᒪᒍᑎᑐᐊᕆᒻᒪᔾᔪᒃ Services, medical-ᖑᑉᐸᑕ, Social Services-ᖑᑉᐸᑕ ᓄᓇᓕᕋᓛᑦ. ᑮᓇᐅᔭᖅ 
ᑖᓐᓇ ᐊᐅᓚᒋᐊᕈᑎᑐᐊᖑᓲᖑᒻᒪᑕ. ᑖᓐᓇᖃᐃ ᒥᓂᔅᑕ ᐅᖃᑦᑎᐊᑐᐃᓐᓇᕈᓐᓇᖅᐸᐃᓐ ᑐᓵᔪᓄᑦ 
ᐃᑲᔪᕆᐊᕈᓐᓇᕐᓂᖅ, ᑕᒪᒃᑯᐊ services ᐃᓄᓯᕐᓗᒃᑐᓄᑦ, ᐊᓐᓂᐊᖅᑐᓄᓪᓗ. ᑕᒪᒃᑯᐊ 
ᐱᔭᐅᓇᓱᐃᓐᓇᕆᐊᖃᕐᓂᐊᖅᑐᑦ ᑖᒃᓱᒧᖓ ᒐᕙᒪᒃᑯᑦ department-ᒋᔭᑦᓯᓐᓄᑦ. ᑕᐃᒪᓐᓇᖃᐃ ᑐᓴᕈᓐᓇᖅᐱᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᑦᑎᐊᖅᑕᕋ ᐅᖃᐅᓯᕆᔭᖏᑦ. 
ᑕᒪᒃᑯᐊ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓂ ᐱᔨᑦᑎᑦᑎᐊᖁᔨᒐᓗᐊᖅᑐᒍᑦ ᐊᒻᒪᓗ ᑖᒃᑯᐊᓗ 
ᐱᓕᕆᑦᑎᐊᕐᓂᕆᕙᑦᑕᕗᑦ ᐃᓚᖏᓪᓗ ᑕᒪᒃᑯᐊ,  
 
ᐃᒫᒃ ᐱᔨᑦᑎᑎᐊᖏᓗᐊᖅᑑᔮᖅᑕᕗᓐ ᑲᒪᒋᑦᑎᐊᕋᓱᐊᖃᑦᑕᖅᑕᕗᓐ ᐊᑐᐃᓐᓇᖃᑦᑎᑎᓪᓗᑕ ᐃᓄᓕᕆᔨᒃᑯᓂᓪᓘᓐᓃᑦ 
ᐊᒻᒪᓗ ᐊᒃᓱᕉᑎᒋᔭᕆᐊᖃᑦᑕᕗᓐ ᑕᕝᕙᓂ ᐃᑉᐱᒋᑦᑎᐊᕐᕆᐊᖃᒻᒥᔭᕗᓐ ᐱᐅᔪᓂᒃ ᕿᒥᕐᕈᑲᓐᓂᕆᐊᖃᑦᑐᒍᑦ 
ᐃᑲᔪᖅᑐᐃᓂᕐᒧᓐ ᓇᐅᒃᑯᑦ ᐃᑲᔪᑦᑎᐊᐸᒻᒪᖔᑦᑕ ᐊᒻᒪᓗ ᐃᓚᖓᒍᑦ ᓇᐅᒃᑯᑦ ᓇᓕᐊᒍᑦ ᐋᖅᑭᒋᐊᕆᐊᖃᒻᒪᖔᑦᑕ. 
ᑕᐃᒫᒃ ᑕᐅᑐᓐᖑᐊᖃᑦᑕᖅᑕᕋ ᑕᒪᓐᓇ ᑕᒫᓂ ᐊᕐᕌᒎᔪᒥ ᐱᓕᕆᐊᕐᕆᓂᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒫᓂ ᐊᕐᕌᒍᒦᓛᒃ ᐅᓂᒃᑳᖅᓯᒪᔪᖃᓚᐅᕐᖓᑦ ᖃᐅᔨᓴᖅᑐᒥᓂᐅᔪᑦ ᐃᓄᓕᕆᔨᐅᔪᑦ 
ᐃᓄᓕᕆᔨᐅᔪᑦ ᐊᒥᒐᕐᖓᑕ ᑮᓇᐅᔭᖃᖅᑎᑕᐅᙱᓗᐊᖅᑐᑎᓪᓗ ᑕᐃᓐᓇᓗ ᓴᖅᑭᔮᖅᑕᐅᓚᐅᖅᓯᒪᙱᑦᑐᖅ 
ᐅᓂᒃᑳᖑᔪᖅ ᑕᕝᕗᖓ ᒪᓕᒐᓕᐅᕐᕕᒻᒧᑦ.  
 
ᑕᐃᓐᓇᖃᐃ ᒥᓂᔅᑕᐅᔫᑉ ᓴᖅᑭᑕᐅᓚᐅᖅᓯᒪᙱᑉᐸᑦ ᐅᕗᖓ ᒪᓕᒐᓕᐅᕐᕕᒻᒧᑦ ᓴᖅᑭᕈᓐᓇᖅᑲᐅᒃ ᑕᐃᒫᒃ ᑖᒃᑯᐊ  

ᐃᓄᓕᕆᔨᐅᔪᑦ ᑮᓇᐅᔭᑭᖅᓱᖅᑎᓪᓗᒋᑦ ᐊᒥᒐᖅᑎᓪᓗᒋᑦ ᐊᒻᒪᓗ ᒥᓂᔅᑕᐅᔪᖅ ᖃᓄᐃᓕᐅᒃᑲᓂᖅᓯᒪᓕᖅᑲ ᑖᒃᑯᐊ 
ᑕᒪᓐᓇ ᑲᒪᒋᔭᐅᓇᓱᒃᑎᓪᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᕐᒥ ᐄ, ᑖᓐᓇ ᐅᓂᒃᑳᖑᔪᖅ 
ᐅᖃᐅᓯᕆᕋᑖᖅᑕᖓᑦ ᓴᖅᑭᑕᐅᓚᐅᖅᓯᒪᔪᖅ ᓱᕈᓯᓕᕆᓂᕐᒧᑦ ᑲᒪᔨᐅᔪᒥᒃ ᖃᐅᔨᒪᙱᑦᑐᖓ ᓴᖅᑭᑕᐅᓚᐅᕐᒪᖔᖅ 
ᐊᒥᓱᑲᓪᓚᐅᔪᓪᓗ ᐅᖃᐅᓯᕆᔭᐅᓚᐅᕐᒪᑕ . 
 
ᑕᐃᒪᓕ ᐃᒪᐃᓕᐅᖅᓯᒪᔪᒍᑦ ᐃᖅᑲᓇᐃᔭᖅᑎᖁᑎᒋᔭᒃᑲ ᑎᓕᓯᒪᓪᓗᒋᑦ ᐃᓄᓕᕆᔨᓕᓕᒫᖑᔪᑦ ᕿᒥᕐᕈᔭᐅᒋᐊᕐᓗᑎᑦ 
ᐊᑭᓕᖅᑕᐅᖃᑦᑕᕐᓂᖏᓐᓄᑦ ᐃᓄᓕᕆᔨᐅᔪᑦ. 
 
ᐊᒻᒪᓗᑦᑕᐅᖅ ᕿᒥᕐᕈᓇᖁᓯᒪᒻᒥᔭᒃᑲ ᐃᓗᐊᓂ ᖃᓄᖅ ᑲᒪᒋᓂᐊᕐᒪᖔᑦᑎᒍᑦ ᐃᓄᓕᕆᔨᐅᔪᑦ ᐱᓕᕆᐊᕆᔭᖏᑦ 
ᐊᒥᓲᒻᒪᑕ ᐊᒻᒪᓗ ᖃᓄᐃᑦᑐᑦ ᕿᒥᕐᕈᑲᓐᓂᕆᐊᖃᕐᒪᖔᑦᑎᒍᑦ ᓲᕐᓗ ᐃᖅᑲᖅᑐᐃᔨᒃᑯᓐᓂ ᖃᐅᔨᓵᖑᖁᔭᐅᔪᑦ 
ᐃᓄᓕᕆᔨᒃᑯᓐᓂ. 
 
ᐊᒻᒪᓗᑦᑕᐅᖅ ᕿᒥᕐᕈᓇᖁᔨᓯᒪᒻᒥᔪᖓ ᑕᒪᒃᑯᐊ ᓄᓇᓕᓐᓂ ᐃᒫᒃ ᐃᓄᓕᕆᔨᖃᕐᓗᑎᑦ ᑕᐃᒪᙵᑦ 1999 
ᑕᒪᓐᓇᑦᑕᐅᖅ ᕿᒥᕐᕈᔭᕆᐊᖃᖅᑐᒍᑦ ᑕᐃᒃᑯᐊ ᐱᔭᔅᓴᖃᕐᓂᕆᕙᒃᑕᖏᑦ ᐃᓄᓕᕆᔨᒃᑯᑦ.  
 
ᐅᖃᒃᑲᓂᕐᓗᖓ ᑕᒪᒃᑯᓂᖓ ᐱᑦᑎᐊᖅᑕᑦᑎᓐᓂ ᐃᑉᐱᒍᓱᒋᐊᖃᕐᒥᒐᑦᑕ ᓲᕐᓗ ᐊᐅᓚᑦᑎᐊᙱᑦᑐᓂᒃ ᑖᒃᑯᐊ 
ᐱᖃᓯᐅᔾᔨᔪᑦ ᐃᓄᓕᕆᔨᐅᔪᑦ. 
 
ᑕᐃᒪᙵᓂᑦ ᐱᕙᓪᓕᐊᓯᒪᓂᖃᓕᖅᑑᒐᓗᐊᑦ ᐊᒻᒪᓗ ᐃᖅᑲᓇᐃᔮᖏᑕ ᕿᒥᕐᕈᓇᖅᑕᐅᓯᒪᓕᖅᑐᑦ 
ᓇᓗᓇᐃᖅᓯᒪᓂᖏᑦ ᐊᑯᓂᑲᓪᓛᙳᓱᒻᒪᑕ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓃᑦᑐᓂᑦ ᐅᕙᓃᓐᓇᐅᙱᑦᑐᖅ 
ᓄᓇᓖᓪᓗ ᒪᓕᓪᓗᒋᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐊᕐᓇᖅ ᒥᓂᔅᑕ. ᒥᔅᑕ ᑰᓕ. 
 
ᑰᓕ: (ᑐᓴᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᒋᔭᕋ ᒥᓂᔅᑕᐅᔫᑉ ᑲᒪᒋᕙᒌᖅᓯᒪᓕᖅᑕᖓ ᑕᒪᓐᓇ. 
ᐊᑲᐅᙱᓕᐅᕈᑕᐅᔪᓂᒃ. 
 
ᐅᖃᕈᓐᓇᖅᑐᖓ ᐃᓄᓕᕆᔨᐅᔪᑦ ᓄᓇᑦᑎᓐᓂ ᑕᐃᒫᒃ ᑕᐃᒪᐃᓕᐅᖅᑕᐅᒋᐊᒃᓴᖅ ᖁᕕᐊᓱᒃᑐᖅ ᖁᓚᕐᓇᙱᑦᑐᖅ 
ᐊᒻᒪᓗ ᑲᔪᓯᑦᑎᐊᖃᑦᑕᓇᖁᓇᕋᓗᐊᖅᐳᓯ ᐃᑲᔪᖅᑕᐅᒃᑲᓐᓂᕆᐊᖃᓕᕐᖓᑕ ᑕᒪᒃᑯᓄᖓ ᐃᓅᓯᓕᕆᓂᕐᒨᖓᔪᓂᒃ.  
 
ᐃᑉᐸᔅᓴᖅ ᐃᒃᓯᕙᐅᑕᖅ, ᑖᒃᑯᐊ ᐅᖃᐅᓯᕆᖅᑲᐅᔭᒃ-ᐃᒫᒃ ᓲᕐᓗ ᐊᔾᔨᒌᙱᑦᑐᕐᔫᔮᖅᑲᐅᒻᒪᑎᑦ ᒐᕙᒪᒃᑯᓐᓂ 
ᐸᓯᑦᑎᓇᓱᙱᑦᑐᖓ ᑭᓯᐊᓂ ᐅᖃᓕᒫᖅᑐᒋᑦ ᐅᖃᐅᓯᕆᓚᐅᖅᑕᑎᑦ ᑖᒃᑯᐊ ᐃᓄᒋᐊᓐᓂᖅᓴᐅᔪᑦ 
ᐱᔨᑦᑎᕈᑎᖃᕐᓂᖅᓴᐅᔮᕐᒪᖔᑕ ᐅᕝᕙᓘᓐᓃᑦ ᓱᓇᒃᑯᑖᓄᑦ ᐅᕝᕙᓗᑭᐊᖅ ᐱᔨᑦᓯᖅᑕᐅᓂᕐᒧᑦ ᑕᒪᒃᑯᐊᑦᑕᐅᖅ  

ᓄᓇᓕᐅᔪᑦ ᒥᑭᓂᖅᓴᐅᔪᑦ ᑕᒪᒃᑯᓂᖓᑦᑕᐅᖅ ᐱᔪᓐᓇᕆᐊᖃᕋᓗᐊᕐᒥᒻᒪᑕ ᐊᑲᕐᕆᔾᔪᑕᐅᓂᖅᓴᐅᔪᓂᒃ ᐊᖏᓂᖅᓴᓄᑦ.  
 
ᐃᖅᑲᐃᑎᑦᑎᒋᐊᕈᒪᓪᓗᖓᓗ ᒥᓂᔅᑕᒥ ᐃᖅᑲᓇᐃᔭᖅᑎᖏᓐᓂᓪᓗ ᑖᒃᑯᐊ ᐅᖃᓕᒫᖅᑐᒋᑦ ᐃᓅᖃᑎᒌᑦᑎᐊᕐᓂᖅ, 
ᓯᕗᓪᓕᖅᐹᖓᓂᒃ 2020-ᐅᓕᖅᑲᑦ ᑖᒃᑯᐊ ᓄᓇᕗᑦ ᐃᒪᐃᓕᖓᒻᒪᑦ “ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ 
ᐱᐅᓂᖅᓴᐅᓕᕈᒫᕐᒪᑕ ᑲᓇᑕᒥ ᐊᑐᖅᑕᐅᕙᑦᑐᓂ.”  
 
ᑕᐃᒫᒃ ᐅᖃᓕᒫᖅᑐᓂ ᓄᓇᓕᓐᓂ ᒥᑭᓐᓂᖅᓴᓄᑦ ᑕᕝᕙᓂ ᐃᒫᒃ ᓂᕆᐅᓂᖃᕆᐊᖃᕐᑑᔮᓐᖏᒻᒪᕆᒃᑐᑦ ᑕᐃᒃᑯᓄᖓ 
ᑕᒪᒃᑯᓄᖓ ᐊᑲᕐᕆᔾᔪᑕᐅᕙᑦᑐᓂᑦ ᐃᓄᓕᕆᔨᒃᑯᓐᓂ ᐋᓐᓂᐊᕐᑐᓕᕆᔨᒃᑯᓐᓂ. 
 
ᑖᒃᑯᐊ ᑎᑭᑕᐅᓯᒪᔫᔮᖁᖏᓇᒃᑭ ᐃᒫᒃ ᐱᐅᓐᖏᓂᖅᓴᓂᑦ ᓱᕐᓗ ᑲᒪᒋᔭᐅᓗᑎᑦ ᑕᒪᒃᑯᐊ ᓄᓇᓕᐅᔪᑦ 
ᒥᑭᓐᓂᖅᓴᐅᔪᓂᑦ ᐋᓐᓂᐊᖅᑐᓕᕆᔾᔪᑎᐅᔪᑦ ᐃᓄᓕᕆᔾᔪᑎᐅᔪᑦ ᓇᓗᓇᖅᓯᓂᐊᓐᖏᒻᒪᑦ.  
 
ᑖᒃᑯᐊ ᐃᖏᕐᕋᔪᓕᕆᓂᕐᒧᑦ ᐊᐱᖅᑯᑎᔅᓴᖃᒃᑲᓂᕐᓂᐊᕋᓗᐊᖅᑐᖓ ᑕᕝᕙᑐᐊᑲᓚᐅᖅ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᐊᐱᕆᕙᓪᓚᐃᕋᑖᓐᖏᒻᒪᑦ. ᐊᕐᓇᖅ ᒥᓂᔅᑕ ᑭᐅᔪᒪᕕᐅᒃ?. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐄ, ᑖᓐᓇ ᖃᐅᔨᒪᔭᕋ ᐃᓱᒫᓘᑎᒋᔭᖓᐃᓛᒃ, ᐱᔮᕆᓗᖓ ᑕᐃᒪᓕᒐᓱᓐᖏᒃᑲᓗᐊᖅᑐᖓ ᑭᓯᐊᓂ ᐊᔪᕐᓇᕐᒪ 
ᒫᓐᓇᐅᔪᖅ ᐊᔾᔨᒌᖏᓐᓈᓗᓐᓂ ᐱᔨᑦᑎᕈᑕᐅᔪᓂᑦ ᐱᑕᖃᓐᖏᒻᒪᑦ. ᐊᔾᔨᒌᓐᖏᒻᒪᑕ ᑭᓯᐊᓂᓕ ᑕᐃᒫ 
ᑐᕌᒐᖃᕋᓱᒃᑲᓗᐊᖅᑐᒍᑦ ᐱᐅᓂᖅᐹᒥ ᐱᔨᑦᑎᕈᓐᓇᕐᓗᑕ ᐃᓚᖏᓪᓗ ᑕᒪᒃᑯᐊ ᓄᓇᓕᓐᓂ ᐃᒫ 
ᐃᓄᒋᐊᖅᓯᕙᓪᓕᐊᓂᖏᓐᓄᑦ ᒪᓕᓗᐊᖅᐸᖏᒥᒻᒪᑕ ᐃᖅᑲᓇᐃᔮᖑᔪᑦ ᑕᐃᒃᑯᐊ ᐊᔅᓱᕈᐊᕆᒃᑲᓂᕐᓗᒋᑦ 
ᐱᖃᓐᖏᓂᖅᓴᐅᖃᑦᑕᕐᑐᑦ ᓄᓇᓕᐅᔪᑦ ᑕᒪᒃᑯᓂᖓ.   
 
ᖁᕕᐊᒋᔭᕋ ᐅᖃᐅᓯᕆᕋᑖᖅᑕᖓ ᒪᓕᒐᓕᐅᖅᑎᐅᑉ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. Page 7-ᒥᑦ ᐃᓚᒋᒻᒪᒍ ᑖᒃᑯᐊ. ᐊᐱᖅᑯᑎᔅᓴᖄᕐᔪᒍᒪᓪᓗᖓ ᐅᓇ ᓄᓇᕗᑦ 
Arctic College-ᒧᑦ ᑲᒪᒋᔭᐅᒐᔭᕐᓗᓂ ᑖᒃᑯᐊ ᐃᕐᓂᓱᔅᓰᓂᕐᒧᑦ ᐃᓕᓐᓂᐊᕐᑎᑕᐅᔾᔪᑎᔅᓴᐅᑲᓐᓂᕋᔭᖅᑐᑦ ᓱᕐᓗ 
$150,000 ᖃᖃᑦᑕᓚᐅᕐᒪ ᑖᒃᑯᓇᓂ 2005-06 ᑕᐅᕙᓂ.  ᒫᓐᓇ $176,000-ᓂᑦ 
ᐊᑭᑦᑐᕆᐊᒃᑲᖅᐹᓪᓕᖅᑐᓂᐅᒻᒪᑦ ᑖᓐᓇᓗᕝᕙᐅᓇ ᑕᐃᓐᓇ ᓴᖑᑎᓚᐅᖅᑕᓯ ᐊᕐᕕᐊᓄᑦ 
ᐱᓕᕆᐊᖑᐃᓐᓇᓚᐅᖅᓯᒪᔪᖅ. 
 
ᑕᒪᓐᓇ ᐃᕐᓂᓱᔅᓰᕕᒃ ᑕᐃᑲᓂ ᐃᖏᕐᕋᓯᒋᐊᑎᑕᐅᓂᐊᓚᐅᖅᓯᒪᔪᖅ 2003-ᖑᑎᓪᓗᒍ ᐱᒋᐊᓐᖏᑕᐃᓐᓇᕐᑐᓂᑦ 
ᑲᖏᖅᖠᓂᕐᒥᖔ ᐱᓕᕆᐊᕆᓂᐊᕐᓂᕋᓕᓚᐅᕋᓐᓂ ᑖᓐᓇᓘᕝᕙ ᐊᑭᑦᑐᕆᐊᕈᑎᒋᔭᖓ ᑖᓐᓇ ᑕᐃᒃᑯᐊ 
ᐃᓕᓐᓂᐊᕆᐊᖃᕐᓂᖏᑦ ᐃᕐᓂᓱᔅᓰᓂᕐᒧᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2005-06-ᒥᑦ $150,000-
ᖑᓚᐅᖅᓯᒪᔫᒐᓗᐊᑦ ᑐᑭᓯᐅᒪᓂᕋᓗ ᒪᓕᓪᓗᒍ ᐃᕐᓂᓱᔅᓰᓂᕐᒧᑦ ᐃᓕᓐᓂᐊᕈᑎᔅᓴᓂᑦ ᐊᖅᑭᔅᓱᐃᓂᐊᕐᓂᕐᒧᑦ . 
 
ᐅᑯᐊ ᐊᑐᖅᑐᔅᓴᐅᑕᐅᓚᐅᖅᑐᑦ ᐃᕐᓂᓱᔅᓰᓂᕐᒥᑦ ᐋᖅᑭᔅᓱᐃᓂᐊᖅᑎᓪᓗᒋᑦ ᐊᒻᒪᓗ 326-ᒧᑦ ᐋᖅᑭᑦᑕᐅᓚᐅᖅᓯᒪᔪᑦ 
ᑕᐃᒃᑯᐊ ᐃᓕᓐᓂᐊᕈᑎᔅᓴᐃᑦ ᐱᒋᐊᖅᑎᑕᐅᓂᐊᓕᕐᒪᑕ ᐃᓕᓐᓂᐊᓂᕐᒧᑦ ᐅᑯᐊ ᐃᕐᓂᓱᔅᓰᓂᓪᓚᕆᒻᒧᑦ ᐱᓯᒪᓐᖏᑦᑐᑦ 
ᐋᓐᓂᐊᕕᑦᑎᒍᓪᓖᒃᑯᐊ ᐃᕐᓂᓱᔅᓯᓂᕐᒥᑦ ᐱᓕᕆᐊᖃᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊᓕᑭᐊ ᐸᕐᓇᐃᓐᓂᓚᐅᖅᓯᒪᔪᑦ ᐊᕐᕕᐊᓂ ᐊᒻᒪᓗ ᒐᕙᒪᒃᑯᓐᓂ 
ᐱᒋᐊᕐᓂᐊᕐᓂᕋᖅᑕᐅᓪᓗᑎᑦ 2003-ᖑᑎᓪᓗᒍ ᑕᐅᕗᖓ 80-ᒥᑦ ᐸᕐᓇᐅᓐᓇᓚᐅᖅᓯᒪᔪᐋᓗᐃᑦ ᓱᕐᓗ 
ᑐᔅᓴᑦᑎᐊᖏᑦᑐᒻᒪᕆᐊᓘᒐᑦᑕ. ᑕᒪᓐᓇ ᐅᖃᐅᓯᕆᓕᖅᑕᐃ ᖃᐅᔨᒪᓐᓂᖏᓐᓇᕕᐅᓪᓗᑭᐊᖅ ᑕᐃᒃᑯᐊ 
ᐸᕐᓇᐃᓐᓇᓚᐅᖅᑐᑦ ᐊᕐᕕᐊᓂ ᐅᒃᑯᐃᖅᓯᓂᐊᖅᑑᔭᑦᑎᐊᓕᖅᑎᓪᓗᒋᑦ ᐅᑕᖅᑭᑐᐃᓐᓇᖅᑑᔭᓕᖅᑎᓪᓗᒋᑦ ᑕᒪᓐᓇ 
ᓴᖑᑎᑕᐅᑳᓪᓚᑐᒻᒪᕆᐊᓘᓚᐅᕐᒪᑦ ᐊᕐᕕᐊᓃᓐᓂᕈᓐᓃᖅᑐᓂ ᐃᓛ, ᐊᑕᐅᓯᕐᒦᑎᑦᑎᖏᓪᓘᒻᒪᑦ ᐊᕐᕕᐊᓂᓗ 
ᓇᓃᒃᑲᓂᕐᓗᓂᓗ. 
 
ᐊᑕᐅᓯᑐᐃᓐᓇᕐᒥ ᓄᓇᓕᒻᒥ ᐃᓂᑭᑦᑑᓗᐊᖅᑰᕐᒪᑦ ᑕᒪᓐᓇ. ᑖᓐᓇᓕᑭᐊᖅ ᖃᓄᖅ ᑭᐅᔾᔪᑎᖃᓚᖓᓕᖅᐱᑦ 
ᑕᐃᒃᑯᓄᖓ ᐅᖃᐅᓯᕆᔫᔭᓐᖏᑦᑎᐊᕋᓐᓂ ᑕᒪᒃᑯᓇᓂ ᓯᕗᓂᔅᓴᒪ ᐊᑐᐊᒐᔅᓴᐅᓚᖓᔪᓂᑦ ᑕᐃᓐᓇ 
ᐸᕐᓇᓐᓂᐅᓚᐅᖅᑐᖅ ᐊᕐᕕᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒥᒃ ᒥᔅᑕ ᐊᓚᕋᓚᒃ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑕᐅᓯᐅᖏᑦᑐᒥᓇᐃᑦ ᐅᖃᐅᓯᖃᑲᐃᓐᓇᕐᓚᖓ 
ᐃᓕᓐᓂᐊᕈᑎᒃᓴᐃᑦ ᑕᐃᒃᑯᐊ ᐊᑐᐃᓐᓇᕈᖅᑎᑕᑦᐅᔪᑦ ᓯᓚᑦᑐᓴᕐᕕᒃᑯᑦ. ᑕᐃᒃᑯᐊ ᐃᕐᓂᓱᖅᓰᔪᓐᓇᕐᓂᐊᕐᒪᑕ ᑖᒃᑯᐊ 
ᐱᔭᕇᕐᑕᐅᑉᐸᑦ ᑕᐃᒃᑯᐊ ᐃᕐᓂᓱᖅᓰᔪᓐᓇᖅᓯᔪᑦ ᐱᔨᑦᑎᖅᑎᖑᕐᓂᐊᖅᑐᑦ ᓄᓇᓕᓐᓂᑦ ᐊᒻᒪᓗ ᑕᐃᒪᓐᓇ 
ᐋᖅᑭᒃᓱᐃᓚᐅᖅᓯᒪᔪᒍᑦ ᐊᖏᕋᒧᓪᓗ ᖃᓂᓐᓂᖅᓴᒧᑦ ᐆᑦᑐᕈᒪᓚᐅᕐᓂᑎᓐᓄ ᑕᕝᕙ ᐃᓚᒋᔭᐅᖃᑕᐅᕗᑦ ᑕᒪᑐᒧᖓ. 
 
ᑕᐃᒃᑯᐊ ᐃᕐᓂᓱᖅᓰᓂᕐᒧᑦ ᐃᓕᓐᓂᐊᖅᓯᒪᔪᑦ ᓄᓇᒥᓐᓄ ᐅᑎᕋᔭᖅᑐᑦ ᐊᒻᒪᓗ ᐃᕐᓂᓱᖅᓰᔨᐅᓕᕐᓗᑎ ᑕᐃᒪᓐᓇ 
ᐱᐅᓯᖃᕈᒪᔪᒍᑦ ᓯᕗᓂᒃᓴᕗᑦ ᑕᑯᓐᓇᕐᓗᑎᒃᑯᑦ. ᑕᒃᐊᑯ ᐊᕐᕕᐊᑦ 2002-ᒥ ᖃᓄᐃᓐᓂᐅᓚᐅᖅᑐᑦ ᐃᓗᓕᖏᑦ 
ᓇᓗᔭᕋᓗᐊᒃᑲ ᑭᓯᐊᓂ ᐃᖅᑲᓴᐃᔭᖅᑎᒃᑲ ᑎᓕᓯᒪᓕᖅᑕᒃᑲ ᑕᒪᑐᒪ ᒥᒃᓵᓄᑦ ᖃᐅᔨᒋᐊᒃᑲᓐᓂᖁᓪᓗᒋᑦ.  
 
ᑖᒃᑯᓇᓂ ᐊᑐᕈᒫᕐᓂᐊᖅᑐᓂ ᒪᕐᕈᐃᓂ ᐃᕐᓂᓯᒪᓕᖅᑐᓂ ᑲᒪᔾᔪᑎᒃᓴᓂ ᐋᖅᑭᒃᓱᐃᓯᒪᔪᑦ ᐊᕐᕕᐊᓂ 
ᐱᓕᕆᐊᖑᐊᖅᑐᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᐅᓇ, ᑐᓴᖅᓯᒪᓚᐅᖏᑎᐊᕐᒪᑕ ᐃᓕᓐᓂᐊᕆᐊᖅᓯᒪᓚᐅᖅᑳᕐᓗᑎ ᑕᐃᒃᑯᐊ ᓄᓇᓕᒻᒦᖔᖅᑐᑦ 
ᐊᖏᕋᕐᓗᑎ ᐊᑐᖅᑕᐅᖃᑦᑕᐅᔭᓕᕆᐊᒃᓴᖓᓂ ᑕᒪᓐᓇ ᑐᓴᐅᒪᓇᓚᐅᖏᒻᒪᑦ  

ᓲᖅ ᑕᒪᓐᓇ ᑐᓴᐅᒪᓂᐊᕐᓗᒍ ᒪᑉᐱᖅᐹᓪᓕᕈᑕᐅᔭᐅᔪᖅᑑᒐᓗᐊᖅ ᐅᖁᒪᐃᓐᓂᐅᔪᒧᑦ ᑲᐅᑕᐅᓯᒪᓂᕐᒧᑦ ᑕᒪᑐᒧᖓ 
ᐸᕐᓇᓚᐅᖅᑐᑦ ᑕᐃᒃᑯᐊ ᐊᑕᐅᓯᐅᓚᐅᖏᒻᒪᑦ ᑲᑎᒪᔨᕋᓛᖑᖃᑦᑕᒻᒪᕆᑦᑐᑎ ᑕᒪᑐᒧᖓ ᐸᕐᓇᓚᐅᖅᓯᒪᒻᒪᑕ ᓲᖅ, 
ᓂᕆᐅᓇᖏᒻᒪᑕ ᓇᓗᓇᖏᒻᒪᑦ ᐃᓕᓐᓂᐊᕌᓂᒃᓯᒪᔪᖃᓕᕐᐸᑦ ᐊᑐᖅᑕᐅᔾᔫᒥᔮᖃᑦᑎᕆᐊᖓᓂ ᑕᐃᑲᓂ ᐊᕐᕕᐊᓂᑦ 
ᐊᒥᓱᒻᒪᕆᐊᓘᔪᒻᒪᑕ ᐃᓄᐃᑦ. ᑎᑎᖅᑲᖅᑕᖃᓚᐅᖅᑐᓂᓗ ᓄᑕᕋᓛᖑᔪᐃᑦ ᑭᕙᓪᓕᕐᒥ ᐃᓅᔪᐃᑦ 
ᐊᒥᓲᓛᖑᖃᑦᑕᕐᓂᖏᓐᓂ ᑕᐃᒪᓐᓇᐃᑦᑑᑎᓪᓗᒍ ᓲᕐᓗ ᓂᐸᐃᔪᑎᒋᔭᐅᑐᐃᓐᓇᕆᐊᖃᖅᑰᕐᒪᑦ ᐊᒻᒪ ᐊᕐᓇᐃ ᐊᒥᓱᐃᑦ 
ᑕᒪᑐᒥᖓ ᐃᓱᒪᓚᐅᖅᑐᑦ ᐱᔾᔪᑎᒋᓪᓗᒋᑦ.  
 
ᑕᐃᒪᓕ ᓇᓗᓇᐃᖅᓯᔾᔪᑎᒋᒃᑲᓐᓂᕈᓐᓇᓚᖓᕙᕋ ᑕᒪᓐᓇ ᐅᖃᐅᓯᕆᒃᑲᓂᐊᖅᔪᒍᓐᓇᖅᓯᓪᓗᒍᓗ ᐃᓕᑉᐹᓕᕐᓂᕆᔭᕋ 
ᑖᒃᓱᒥᖓ ᐅᖃᐅᓯᕆᔭᕐᓂᑦ ᐊᒻᒪᓗ ᓇᓗᓇᖏᒻᒪᑦ ᐅᑭᐅᓂᑦ ᖃᐃᔪᓂᑦ ᐊᑐᖅᑕᐅᔪᓐᓇᖅᓯᔭᐅᓂᐊᕆᐊᒃᓴᖓᓂ 
ᑕᒪᓐᓇ ᓂᕆᐅᓇᓪᓚᖓᓕᕆᓕᕐᒪᑦ ᑖᓐᓇ ᐅᖃᐅᓯᑐᐃᓐᓇ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᓚᕋᓚᒃ. ᐅᖃᐅᓯᑐᐃᓐᓇᐅᒻᒪᑦ. ᑕᕝᕙᓃᒃᑲᑦᑕ H5, 6, and 7. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ 
ᒪᐅᖓᕈᓐᓇᕐᒪᑕ.  
 
ᑖᓐᓇ ᒥᓂᔅᑕ ᐊᐱᕆᔪᒪᖅᑲᐅᔭᕋ ᑕᓚᕖᓴᒃᑯᑦ ᑕᐃᒃᑯᐊ ᐃᓅᓕᓴᖅᑕᐅᖃᑦᑕᖅᑐᑦ ᑕᒪᓐᓇ 
ᐅᖃᐅᓯᕆᕈᓘᔭᓚᐅᖅᓯᒪᒐᑦᑎᒍ ᒪᓕᒐᓕᐅᕐᕕᐅᑉ ᐃᓗᐊᓂ ᐊᑭᑐᔪᑯᒃᓲᒻᒪᑕᒪᑯᐊ ᐃᓅᓕᓴᐃᖃᑦᑕᕐᓂᖅ.  
 
ᐃᒻᒪᖃ ᑕᐃᓐᓇ ᒥᓂᔅᑕᐅᓚᐅᖅᓯᒪᔪᖅ ᐊᖏᖅᑰᓚᐅᖅᓯᒪᒻᒪ ᖃᓄᖅ ᑕᒪᒃᑯᐊ ᑕᓚᕖᓴᒃᑯᑦ ᐃᓅᓕᓴᖅᑕᐅᓃᑦ 
ᐊᐅᓚᑕᐅᖃᑦᑕᕐᒪᖔᑦ, ᑖᒃᑯᓂᖓ ᐸᕐᓇᐅᑎᓂᑦ H14-ᒥ ᐅᓂᒃᑲᐅᓯᕆᔭᐅᓯᒪᒻᒪᑕ ᖃᓄᐃᓕᖓᒐᔭᕐᒪᖔᖅ ᐊᒻᒪᓗ 
ᐅᑯᓇᓂ ᐊᑐᕈᒫᓂᐊᖅᑐᓂ H5-ᒥᑦᖢᑎ ᖃᓄᐃᓕᖓᓕᕐᐸᓪᓕ ᑕᒪᓐᓇ ᑕᓚᕖᓴᒃᑯᑦ ᐃᓅᓕᓴᐃᖃᑦᑕᕐᓂᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ ᓄᓇᓕᓕᒫᓂᑦ 
ᐱᑐᒃᓯᒪᐅᖅᑐᐃᓐᓇᐅᓕᖅᑐᑦ ᑕᓚᕖᓴᒃᑯᑦ ᐊᒻᒪᓗ ᑖᒃᑯᐊ ᐊᑐᖅᑕᐅᖃᑦᑕᖅᑐᑎ ᐃᓕᓐᓂᐊᖅᑎᑦᑎᓂᒃᑯᑦ ᐊᒻᒪᓗ 
ᓘᑦᑖᓄᑦ ᕿᒥᕈᓇᑦᑕᐅᔭᕆᐊᓖᑦ ᑕᐃᒪᐃᑦᑐᓂ ᑕᓚᕖᓴᒃᑯᑦ ᐃᓅᓕᓴᐅᑏᑦ ᐊᑐᖅᑕᐅᖃᑦᑕᖅᑐᑦ.  
 
ᑕᐃᒃᑯᐊ ᑕᓚᕖᓴᒃᑯᑦ ᐃᓅᓕᓴᐃᖃᑦᑕᕐᓂᖅ ᐋᖅᑭᑦᑕᐅᓯᒪᕗᑦ ᐱᔨᑦᑎᕈᑏᑦ ᑕᒪᒃᑯᐊ 
ᐊᑐᐃᓐᓇᕈᖅᑕᐅᓂᖅᓴᐅᓂᐊᕐᒪᑕ ᓄᓇᓕᓐᓂ ᐊᒻᒪᓗ ᐊᑐᕈᒪᓂᐊᕐᒥᔭᕗᑦ ᑕᓚᕖᓴᒃᑰᕈᑏᑦ ᐋᓐᓂᐊᕕᑦᑎᓐᓂ. 
ᐊᑐᖅᑕᐅᑲᓐᓂᕆᐊᓖᑦ. 
 
ᒫᓂᖃᐃ 25ᐳᓴᓐᑎᖏᑦ ᐊᑐᖅᑕᐅᖃᑦᑕᖅᑐᑦ ᓘᑦᑖᓄᑦ ᑕᐃᒃᑯᐊ ᐃᓅᓕᓴᖅᑕᐅᔭᕆᐊᓕᓐᓄᑦ 25ᐳᓴᓐ. ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑖ.  
 
ᓂᕈᐊᖅᑎᖃᕋᒪ, ᐃᓛᒃ ᖃᑕᓐᖑᑎᒌᑦᑕᖃᒻᒪ ᐃᖃᓗᒃᑑᑦᑎᐊᕐᒥ ᐃᓚᖃᑦᖢᑎᒃ ᐊᖏᕐᕋᒥ ᑲᒪᒋᔭᐅᔭᕆᐊᖃᑦᑐᒥ 
ᓄᓇᕗᑦ ᓯᓚᑖᓃᑦᑐᒥᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓂᒃᑯᐊ ᑕᓛᕖᓴᒃᑰᕈᑎᓂᒃ ᐊᑐᖅᑐᑦ ᑕᐃᒃᑯᐊ ᐃᓚᒌᑦ ᑕᐃᓐᓇ 
ᐋᓐᓂᐊᖅᑐᖅ ᐊᒻᒪᓗ ᐊᖏᖅᕋᖅᓯᒪᔪᓐ ᐃᓚᖓᓐ ᐅᖃᖃᑎᒌᖃᑦᑕᕈᓐᓇᕐᓂᐊᕐᒪᑕ.  
 
ᐃᒃᑯᐊ ᐅᖁᒪᐃᓴᑐᖅᔪᐊᕐᒪᕆᐊᓘᒻᒪᑕ ᑕᐃᓐᓇ ᐋᓐᓂᐊᖅᑐᖅ ᓄᓇᕗᑦ ᓯᓚᑖᓃᒻᒪᓐ. ᐊᒻᒪᓗ ᐃᓚᖃᖏᑦᖢᓂ 
ᑕᐅᓇᓂ. ᐊᒃᑐᖃᑦᑐᑲᐅᑎᒍᓐᓇᖏᑦᑐᑎᓪᓗ ᑖᒃᑯᐊ ᐃᓚᒌᑦ. ᑕᐃᒪᐃᓕᖓᒻᒪᑕ  

ᐅᖁᒪᐃᑦᑐᖅᓯᐅᖅᑐᖅᔪᐊᕐᒪᕆᐊᓗᐃᑦ ᐃᓚᒌᑦ ᐊᒻᒪᓗ ᑕᐃᓐᓇ ᐋᓐᓂᐊᖅᑐᖅ ᕿᐊᔪᓪᓗ ᒪᑯᐊ ᑕᐃᒪᐃᑦᑑᒻᒪᑕ. 
ᐅᖃᖃᑎᒌᖃᑦᑕᕈᓐᓇᖁᓪᓗᒋᑦ ᑕᓚᕖᓴᒃᑰᖅᑐᓐ ᐊᑐᖅᑐᑕᐅᖃᑦᑕᖅᑐᓐ. ᐃᒪᓐᓇ ᐅᐸᓪᓚᒃᑖᕐᓂᕐᒥᒃ 
ᐃᓇᖐᔾᔮᖏᑦᑑᒐᓗᐊᖅ. ᐊᕐᕌᒍ ᐊᑕᐅᓯᐊᕐᓗᒍ ᖃᑕᓐᖑᑎᒌᑦ ᓄᓇᕗᑦ ᓯᓚᑖᓄᑦ ᐃᓚᒥᓂᒃ 
ᑕᑯᔭᖅᑐᕈᓐᓇᖅᑎᑕᐅᒻᒪᑦ.  
 
ᐄ, ᐅᖃᓯᒃᓴᑐᐃᓐᓇᐅᒐᓗᐊᖅ ᑭᓯᐊᓂ ᑖᓐᓇ ᒥᓂᔅᑕ ᐅᖃᕈᓐᓇᖅᐹ, ᖃᑦᓯᑖᓚᖃᒻᒪᖔᖅ, ᖃᑦᑎᑖᓚᒥᒃ 
ᐊᑐᓚᐅᕐᒪᖔᖅ ᑕᓚᕖᓴᒃᑯᑦ ᐃᓅᓕᓴᐅᑎᓂᒃ ᐃᓕᐅᖅᑲᐃᓪᓗᑎᒃ ᓄᓇᓕᓐᓂ. ᖃᑦᓯᑖᓚᑐᓚᐅᕐᒪᖔᖅ 
ᓇᓗᓇᐃᖅᓯᕕᐅᒍᓐᓇᖅᐱᑖ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᑦᑕ ᐃᓗᐊᓂ $3.5 
ᒥᓕᐊᓐᖑᓚᐅᖅᑐᓐ ᐊᒻᒪᓗ ᐃᓚᖏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᑭᓕᖅᓱᖅᑕᐅᓚᐅᖅᖢᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕᕆᔭᐅᔪᖅ.  
 
ᖃᑦᓯᑖᓚᑐᓪᓚᕆᓚᐅᕐᒪᖔᖅ ᐅᖃᕈᓐᓇᖅᐲᓐ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᖔᖅᑐᒃᓴᐃᑦ ᐊᑐᖅᑐᒃᓴᓐ ᑖᒃᑯᓄᖓ 
ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᐱᓚᐅᖅᐱᓯᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓐ ᐊᑐᖅᑕᓕᒫᕆᓚᐅᖅᑕᕗᓐ $10.1 
ᒥᓕᐊᓐᑖᓚᔅᑐᓚᐅᖅᑐᓐ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐳᖅ ᖃᓄᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᐃᒻᒪᖔᖏᑦ ᑖᒃᑯᓂᖓ ᑕᒫᕖᓴᒃᑯᑦ ᐃᓅᓕᓴᐃᑎᓂᒃ ᐊᑑᑎᖃᑦᑎᐊᖅᑐᓂᒃ 
ᑮᓇᐅᔭᓂᒃ ᐊᑐᕋᓗᐊᕐᒪᖔᑦᑕ ᑐᑭᓯᓂᐊᕐᕋᒥᒃ. ᖁᔭᓐᓇᒦ. 
 
ᐃᒃᓯᕙᐅᑕᖅ: ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᒥᓂᔅᑕᕆᔭᐅᓪᓗᖓ 
ᐅᖃᓚᐅᖅᓯᒪᔪᖓ ᑖᒃᑯᐊ ᖃᐅᔨᓴᕐᓂᐊᕐᓂᕋᖅᑐᒋᑦ ᑕᓚᕖᓴᐃᓐ. 
 
ᐃᒻᒪᖃ ᐊᐅᔭᖅ ᑕᐃᒃᑯᐊ ᐅᓂᒃᑳᓕᐊᕗᓐ ᐱᔭᕇᖅᑕᐅᓂᐊᖅᑐᓐ. ᐳᐃᒍᔾᔭᐃᖅᓯᒪᓂᐊᖅᑐᒍᑦ ᑕᐃᒃᑯᐊ ᑕᓚᕖᓴᒃᑯᑦ 
ᐃᓅᓕᓴᐃᑏᓐ ᐃᖏᕐᕋᓕᖅᐸᑕ ᑭᓯᐊᓂ ᑐᑭᓯᓇᓱᓐᓂᐊᕈᒪᓚᐅᖅᑐᒍᑦ.  
 
ᒫᓐᓇᑕᐃᒪ ᒫᓐᓇ ᐱᓕᕆᐊᕐᕆᓕᖅᑕᕗᒻ ᐊᒻᒪᓗ ᒫᓂᖃᐃ ᐊᐅᔭᖅ ᐱᔭᕇᖅᑕᐅᓛᖅᑐᑦ ᐅᓂᒃᑳᓕᐊᕗᓐ.  

ᑕᐃᒃᑯᐊ ᐅᓂᒃᑳᑦ, ᐅᖃᖅᑲᐅᒐᒪᓗ ᐃᓗᓕᖃᐅᑦᑐᑦ ᐃᓕᓐᓂᐊᕐᕈᑎᒃᓴᓄᑦ ᐊᑐᖅᑕᐅᖃᑦᑕᖅᑐᓐ 15-ᓂᑦ  
 
 
 
 
 
 
ᐋᓐᓂᐊᕕᓐᓂᒃ ᐱᑐᒃᓯᒍᓐᓇᖅᑐᒍᑦ ᑖᒃᑯᑎᒎᓇ ᑕᓚᕖᓴᒃᑯᑦ, ᓘᑖᓪᓗ ᐃᓅᓕᓴᐃᔪᓐᓇᖅᖢᑎᒃ ᑕᕝᕘᓇ 
ᐋᓐᓂᐊᕕᒻᒦᑎᓪᓗᒋᑦ ᓘᑦᑖᓐ ᐊᒻᒪᓗ ᖃᐅᔨᓴᖅᑕᐅᔪᓐ ᓄᓇᒥᓐᓃᑎᓪᓗᒋᑦ.  
 
ᑕᐃᒃᑯᐊ ᐅᓂᒃᑳᑦ ᑕᒪᑐᒪᓂ ᐊᐅᔭᒥ ᐊᒡᒋᖅᑐᒥᒃ ᐱᔭᕇᖅᑕᐅᓛᖅᑐᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒪᑖᒻ ᒥᓂᔅᑕ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ ᖁᔭᓐᓇᒦᖅᑐᒍ. ᑖᓐᓇ ᒥᓂᔅᑕ ᐊᖏᕈᓐᓇᖅᐹ 
ᐅᓂᒃᑳᑦ ᐊᑦᔨᒋᓐᓂᒃ ᖃᐃᑦᑎᓛᕐᓂᐊᕐᓂᕋᓪᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᒥᓂᔅᑕ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐊᖏᕈᓐᓇᕆᕗᖅ ᓄᓇᕗᑦ ᒐᕙᒪᒃᑯᖏᑦ ᑖᒃᑯᓂᖓ ᑕᓚᕖᓴᓂᒃ ᐊᑐᕈᓐᓇᕆᕚᓐ 
ᐱᓕᕆᐊᕐᒥᓐᓄᑦ ᐊᑐᖅᑎᓪᓗᓂᒋᑦ. ᓲᕐᓗ ᐊᕕᑦᑐᖅᓯᒪᔪᓄᑦ ᐃᖅᑲᓇᐃᔭᕆᐊᖃᖅᑎᓪᓗᒋᑦ ᐃᒻᒪᖄᓘᓐᓃᑦ 
ᓄᓇᕗᓕᒫᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᑐᑭᓯᐅᒪᓂᕋ ᒪᓕᒃᖢᒍ ᒐᕙᒪᒃᑯᑦ ᐱᓕᕆᕝᕕᖏᑦ 
ᑖᒃᑯᓂᖓ ᐊᑐᕈᓐᓇᖅᑐᑦ. ᑭᓯᐊᓂᑦᑕᐅᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓪᓕᐅᔾᔭᐅᓇᔭᖅᑐᑦ. 
ᐊᑐᕆᐊᖃᓕᕈᓂᔾᔪᒃ ᓯᕗᓪᓕᐅᑎᑕᐅᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᐲᑕᓴᓐ. 
 
ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᖢᒍᓗ ᒥᓂᔅᑕ ᑐᓴᖅᑎᑎᒻᒪᑦ. ᐄ’, 
ᐊᑐᐃᓐᓇᕈᖅᑎᑕᐅᓯᒪᔭᕆᐊᓕᒃ ᑖᓐᓇ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᓯᖏᓐᓄᑦ. ᓯᕗᓪᓕᐅᔾᔭᐅᓯᒪᓪᓗᓯ 
ᐅᐱᓐᓇᕋᓂ.  
 
ᒪᑉᐱᒐᖅ H-14-ᒥ ᐅᖃᖅᓯᒪᔪᖅ ᑖᒃᑯᐊ ᑐᓴᐅᒪᔾᔪᑎᓕᕆᓂᖅ-ᖃᕆᓴᐅᔭᓕᕆᓂᕐᒧᑦ ᑕᓚᕖᓴᒃᑯᑦ ᐃᓅᓕᓴᐃᓂᕐᒧᑦ 
ᑐᕌᖓᔪᑦ 700-ᑕᐅᓴᓐᑖᓚᖏᓐᓃᒻᒪᑕ. ᓱᒻᒪᑦᑕᐅᕐᖑᑯᐊ ᒥᒃᖠᕚᓪᓕᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: (ᑐᓵᔨᑎᒍᑦ) ᖁᔭᓐᓇᒦ. ᒥᒃᖠᒋᐊᓚᐅᖅᑐᑦ 692 ᑕᐅᓴᓂᒃ ᐊᒻᒪᓗ 
ᑕᐃᒪᐃᔾᔪᑎᖃᓚᐅᖅᖢᓂ ᐊᑐᕈᒫᕐᓂᐊᖅᑐᑦ ᓄᑦᑎᖅᑕᐅᒻᒪᑕ ᑎᓴᒪᑦ ᐃᖅᑲᓇᐃᔮᑦ ᐊᑕᐅ-ᐊᕕᒃᑐᖅᓯᒪᔪᓂᒃ ᐊᑕᐅᓯᖅ 

ᓅᑕᐅᓪᓗᓂ ᐃᖅᑲᓇᐃᔮᖅ. ᐊᒻᒪᓗ ᓱᓇᒃᑯᑖᓄᑦ ᐊᑐᖅᑐᒃᓴᐃᑦ ᒥᒃᖠᒋᐊᖅᑕᐅᓪᓗᑎᑦ 500-ᑕᐅᓴᓂᒃ 
ᓇᑲᑦᑎᕕᐅᓪᓗᑎᑦ. ᖁᔭᓐᓇᒥᒃ ᐃᒃᓯᕙᐅᑖᖅ.  
 
 
 
 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᒡᓗᒃᑲᖅ, ᒥᔅᑕ ᐲᑕᓴᓐ. 
 
ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑕ ᑖᔅᓱᒪᙵᑦ ᑐᓴᒐᒃᓴᒥᒃ ᑐᓂᓯᒐᕕᑦ. ᒪᒃᐱᒐᖅ, 
ᒪᒃᐱᒐᕐᒥ ᐱᓕᕆᐊᒃᓴᖏᑦ H-16-ᒥ ᓇᓗᓇᐃᖅᓯᓯᒪᖕᒪᑦ ᓯᕗᓪᓕᐅᔾᔭᐅᓯᒪᔪᑦ 2006-ᒥ 2007-ᒧᑦ ᐊᑐᓕᖅᑎᑦᑎᓂ 
E-Health Plan-ᖑᓂᕋᖅᑕᐅᔪᒥᒃ ᑭᓲᒻᒪᖔᑦ ᑖᓐᓇ ᐸᕐᓇᐅᑎ E-Health-ᓚᓯᒪᔪᖅ ᐸᕐᓇᐅᑎ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: Thank you, Mr. Chairman. (ᑐᓵᔨᑎᒍᑦ) ᖁᔭᓐᓇᒦ. ᑕᐃᒃᑯᐊ E-Health-
ᖑᓂᕋᖅᑕᐅᔪᑦ ᐊᑐᓕᖅᑎᑦᑎᔾᔪᑎᒋᔭᐅᓂᐊᖅᑐᖅ ᐅᖓᓯᒌᑦᑎᓪᓗᒋᑦ ᖃᕋᓴᐅᔭᒃᑯᑦ ᖃᓄᐃᑦᑐᓂᒃ 
ᐱᔨᑦᓯᕈᑎᖃᕈᓐᓇᕐᒪᖔᑦᑕ  
 
ᓲᕐᓗ ᐃᓅᓕᓴᐃᔾᔪᑎ-ᐃᓛᒃ ᐃᓅᓕᓴᖅᑕᐅᔭᖅᑐᑦᑐᑦ ᐊᐅᓪᓚᐅᑎᖏᑦ ᐊᒻᒪᓗ ᑕᐃᒃᑯᐊ ᐃᔭᐅᒋᐊᖅᑐᖅᖢᑎᒃ 
ᐊᐅᓪᓚᐅᑎᖏᑦ ᐊᒻᒪᓗᑦᑕᐅᖅ ᑕᐃᒃᑯᐊ ᐄᔭᒐᖅᑖᖃᑦᑕᖅᑐᑦ ᑕᒪᓐᓇ ᐊᔾᔨᒌᙱᐊᕐᔪᒃᑕᖓᑦ ᑕᓚᕖᓴᒃᑯᑦ 
ᐃᓅᓕᓴᐃᔾᔪᑎᐅᑉ ᑭᓯᐊᓂᓕ ᑕᐃᒃᑯᐊ ᖃᕋᓴᐅᔭᑎᒎᖃᑦᑕᖅᑐᑦ ᐅᓂᒃᑳᓕᐅᕈᑏᑦ ᓈᓴᐃᔾᔪᑏᓪᓗ ᐆᑦᑑᑎᒋᓗᒍ 
ᐃᓅᓕᓴᖅᑕᐅᔭᖅᑐᑦᑐᑦ ᐊᐅᓪᓚᕈᑎᖏᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ, ᒥᓂᔅᑖᓗ ᑭᐅᔪᐊᐃᓐᓅᒐᕕᑦ. ᐊᑲᐅᓗᐊᙳᐊᕋᔭᖅᑐᖃᐃ ᑕᐃᒃᑯᐊ 
ᑎᑎᕋᖅᑕᐅᖃᓯᐅᔾᔭᐅᖃᑦᑕᖅᐸᑕ ᐊᐅᓪᓚᖃᑦᑕᖅᑐᑦ ᐃᓅᓕᓴᖅᑕᐅᔭᖅᑐᖅᖢᑎᑦ ᐊᑭᑐᔪᒻᒪᕆᐊᓘᖕᒪᑕ ᑕᐃᒃᑯᐊ 
ᑮᓇᐅᔭᐃᕈᔾᔨᖃᑦᑕᓕᓗᐊᒻᒪᕆᒻᒪᑕ ᐊᑐᖅᑐᒃᓴᓂᒃ.  
 
ᒪᑉᐱᒐ H-15-ᒥ ᑕᕝᕗᖓ ᐱᓕᕆᐊᒃᓴᓄᑦ 2005-06-ᒥ ᓯᕗᓪᓕᐅᔾᔭᐅᓯᒪᔪᖃᖅᓯᒪᔪᑦ ᖃᕋᓴᐅᔭᒃᑯᑦ 
ᐱᓕᕆᔾᔪᑎᒋᔭᐅᓂᐊᖅᑐᑦ ᐱᔭᕇᖅᓯᒪᓕᖅᑐᕉᖅ ᐊᑐᓕᖅᑎᑦᑎᓪᓗᑎᑦ ᐅᐸᓗᖓᐃᔭᐅᑎᖏᓐᓂᒃ ᑎᓴᒪᐅᓕᖅᑲᖓᓗᒍ. 
ᒥᓂᔅᑕ ᑎᓴᒪᐅᓕᖅᑲᖓᔪᑦ ᑭᓲᖕᒪᑕ? ᑖᒃᑯᐊ ᐊᒡᒍᖅᑐᖅᓯᒪᔪᑦ ᐊᑐᓕᖅᑎᑦᑎᔾᔪᑎᐅᔫᒡᓗ ᒪᕐᕉᒃ ᑖᒃᑯᐊᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: (ᑐᓵᔨᑎᒍᑦ) ᖁᔭᓐᓇᒦ, ᐃᒃᓯᕙᐅᑕᖅ. ᑐᑭᓯᐅᒪᔭᒃᑯᑦ ᑖᒃᑯᐊ ᐅᓂᒃᑳᓕᐊᖅ 
ᖃᕋᓴᐅᔭᒃᑯᑦ ᐅᓂᒃᑳᓕᐊᕈᑎᐅᖃᑦᑕᖅᑐᑦ ᐱᔭᕇᖅᑕᐅᓯᒪᔪᑦ ᑕᐃᒃᑯᐊᓗ ᐊᑐᓕᖅᑎᑕᐅᑐᐃᓐᓇᕆᐊᖃᓕᖅᖢᑎᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑖᓗ ᖁᔭᓐᓇᒦᒃ. ᒥᓂᔅᑕ ᓇᓗᓇᐃᖅᓯᒃᑲᓐᓂᐊᕐᔪᒍᓐᓇᖅᐹ 
ᐸᕐᓇᒃᓯᒪᔾᔪᑎᒋᔭᐅᔪᕉᖅ ᐱᔭᕇᖅᑕᐅᓯᒪᓕᕐᒪᑦ ᑎᓴᒪᐅᓕᖅᑲᖓᔾᔪᑎᒋᔭᐅᔪᖅ ᐃᓗᓕᑯᓘᔭᖏᓐᓂᒃ ᑭᓱᒧᑦ 
ᐊᑑᑎᖃᕐᓂᐊᕐᒪᖔᑕ ᑎᓴᒪᐅᓕᖓᔪᑦ ᑖᒃᑯᐊ ᐅᖃᐅᓯᕆᔪᓐᓇᖅᐱᒋᑦ ᐅᖃᕐᓯᒪᔪᑦ ᐱᓕᕆᐊᔅᓴᓯᓐᓄᑦ  

ᐊᑐᓕᖅᑎᑦᑎᕙᓪᓕᐊᓕᖅᑐᒡᒎᖅ ᐊᒡᒍᖅᓯᒪᓂᖓᓄᑦ ᒪᕐᕉᓐᓄᒃ. ᐃᖅᑲᓇᐃᔭᖅᐸᓪᓕᐊᓕᕋᔅᓯᐅᒡᒎᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᑎᑲᓐᓂᕐᓗᒍ ᐅᓂᒃᑳᖅ 
ᐱᔭᕇᖅᑕᐅᓚᐅᖅᑐᑦ ᐊᑐᓕᖅᑎᑕᐅᓕᖅᑑᒐᓗᐊᖅ ᐊᑐᓕᖅᑎᑕᐅᔾᔪᑎᖓ ᑖᓱᒥᖓ ᐱᔭᕇᖅᑕᐅᓯᒪᓐᖏᑦᑑᒐᓗᐊᖅ  
 
ᑭᓯᐊᓂ ᑐᖏᓕᕋ ᑭᐅᖁᓂᐊᖅᐸᕋ ᑭᓱᓕᕐᓂᕐᒪᖔᑕ ᑎᓴᒪᐃᑦ ᑖᒃᑯᐊ ᐸᕐᓇᐅᑏᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑕ. ᒥᔅᑕ ᕌᒻᔅᑕᓐ. 
 
ᕌᒻᔅᑕᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᓕᖅᑎᑎᓂᖅ ᑕᒪᓐᓇ ᑕᐃᔭᐅᓯᒪᔪᖅ ᐸᕐᓇᐅᑎᐅᓐᖏ 
ᐅᖃᖅᓯᒪᒻᒪ ᐊᑐᓕᖅᑎᑦᑎᐅᑉ ᐸᕐᓇᐅᑎ ᑕᐃᒃᑯᓇᓂ. 
 
ᑖᒃᑯᐊ ᓇᓗᓇᐃᖅᓯᓯᒪᓪᓗᑎ ᑭᓲᒻᒪᖔᑕ ᐸᖅᑭᑎᔾᔪᑎᐅᖃᑦᑕᕐᑐᑦ ᑲᒪᒋᔭᐅᔾᔪᑎᐅᖃᑦᑕᕐᑐᑦ ᐱᓕᕆᕕᑦᑎᓐᓂ  
 
ᑐᒡᓕᐊᓂ ᐱᓕᕆᔾᔪᑎ ᓇᓗᓇᐃᖅᓯᓯᒪᔪᖅ ᑕᐃᑯᐊ ᐊᐅᓚᓂᕆᔪᒪᔭᕗᑦ ᓴᓇᖅᑳᕈᒪᔭᕗᑦ ᐃᖏᕐᕋᓂᐅᖃᑦᑕᓂᐊᖅᑐᑦ 
ᑕᕝᕙ ᑖᒃᑯᐊ ᒥᓂᔅᑕᐅ ᐅᖃᐅᓯᕆᕋᑖᖅᑕᖏᑦ ᓱᕐᓗ ᐊᐅᖏᖅᓯᕕᒻᒧᑦ ᑕᐃᒃᑯᐊ ᖃᐅᔨᓴᕈᑏᑦ 
ᐊᖑᒪᑎᑕᐅᔪᓐᓇᓯᓂᐊᕐᖓᑕ ᓱᕈᓰᓪᓗ ᑲᒪᒋᔭᐅᔾᔪᑎᒋᔭᖏᓐᓂ ᖃᕋᓴᐅᔭᒃᑯᑦ ᑲᒪᔾᔪᑎᒋᔭᐅᓗᑐᑦ ᐃᓅᓕᓴᐅᑎᓪᓗ 
ᑕᒪᒃᑯᐊ ᑐᓂᐅᖅᑲᕐᑕᐅᔭᕆᐊᓖᑦ ᑎᑎᕋᖅᑕᐅᕙᓪᓕᐊᓗᑎᑦ ᖃᕋᓴᐅᔭᑎᒍᑦ  
 
ᑕᕝᕘᓇ ᓇᓗᓇᐃᖅᓯᓚᐅᖅᓯᒪᒐᑦᑕ ᖃᕋᓴᐅᔭᑎᒍᑦ ᐱᑕᖃᕆᐊᖃᕐᓂᑎᓐᓂ ᑕᖅᑭᕆᓛᖅᑕᑎᓐᓂ ᖃᕋᓴᐅᔭᓂ 
ᕿᓂᓕᓛᖅᑐᒍᑦ ᐊᑐᕋᔭᖅᑕᑎᓐᓂ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᕌᒻᔅᑕᓐ. ᒥᔅᑕ ᐲᑕᓴᓐ. 
 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪᓗ ᒥᔅᑕ ᕌᒻᔅᑕᓐ ᖁᔭᓐᓇᒦᖅᐹᒃᑲ.  
 
ᒐᕙᒪᒃᑯᑦ ᓴᖅᑭᕐᑎᓚᐅᖅᓯᒪᒻᒪᑕ ᑳᓐᑐᕌᖅᑕᐅᓯᒪᔪᒥᓂᕐᓂᑦ ᓄᕖᕝᕙᐅᑎᓪᓗᒍ ᑕᐃᑲᓂ ᑳᓐᑐᕌᖅᑕᐅᓯᒪᔪᒥᓃᑦ 
ᑎᑎᕋᖅᑕᐅᓯᒪᑎᓪᓗᒋᑦ $660,000 ᑕᒪᒃᑯᓄᖓ ᖃᕋᓴᐅᔭᑎᒍᑦ ᐊᑐᕈᑎᔅᓴᐅᔪᓂᑦ ᑕᐃᒃᑯᓄᖓ ᖃᕋᓴᐅᔭᒃᑯᑦ 
ᑲᒪᔾᔪᑎᔅᓴᐅᓂᐊᖅᑐᓂᑦ ᐅᓂᒃᑳᕈᓐᓇᖏᑉᐲᑦ ᐅᓂᒃᑳᕈᓐᓇᖅᐲᑦ ᖃᓄᖅ ᐋᖅᑭᒋᐊᕈᑎᓕᐅᖅᓯᒪᓐᓂᕐᒪᖔᑕ ᑕᕝᕘᓇ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 

ᐊᖓᔪᖅᖄ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕋ ᐃᓗᓕᖏᓐᓂ ᐅᖃᖁᓂᐊᕋᒃᑯ. 
 

ᐃᒃᓯᕙᐅᑕᖅ: ᒥᔅᑕ ᕌᒻᔅᑕᓐ. 
 
 
 
 
 
 
 
 
 
 
ᕌᒻᔅᑕᓐ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑕᐃᓐᓇ ᑲᒻᐸᓂ ᐊᑐᖃᑦᑕᓚᐅᕋᑦᑎᒍ ᓴᓇᑎᓪᓗᑕ ᖃᕋᓴᐅᔭᒃᑯᑦ 
ᐅᐸᓗᖓᐃᔭᐅᑎᓕᐅᖅᑎᓪᓗᑕ ᑕᐃᒃᑯᐊ ᑕᕝᕙ ᓴᓇᓚᐅᖅᑐᑦ ᓴᓇᖃᑎᖃᕐᑐᑎᑦ ᐃᖅᑲᓇᐃᔭᖃᑎᑦᑎᓐᓂ 
ᐋᖅᑭᔅᓰᓪᓗᑎᑦ ᖃᕋᓴᐅᔭᕐᒧᑦ ᑕᐅᑐᓐᖑᐊᖅᑕᐅᓗᓂᑦ ᖃᓄᖅ ᑕᐅᑦᑐᖃᕋᔭᕐᒪᖔᖅ ᖃᓄᐃᓕᖓᒐᔭᕐᒪᖔᕐᓗ.  
 
ᑲᑎᒪᖃᑎᖃᓚᐅᖅᑐ ᐃᖅᑲᓇᐃᔭᖃᑎᒋᔭᑦᑎᓐᓄᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ ᑕᐃᒃᑯᐊ ᑕᐱᕆᔭᕗᑦ 
ᑕᒪᑐᒧᖃᕈᑎᔾᔪᑎᓄᑦ ᑕᐃᒃᑯᐊ ᐃᑲᔪᖅᑐᐃᔾᔪᑎᖃᖃᑦᑕᓚᐅᖅᑐᑦ ᐸᕐᓇᐅᑎᔅᓴᑎᓐᓂ ᓴᓇᑎᓪᓗᑕ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕌᒻᔅᑕᓐ. ᓇᓗᓇᐃᖅᓯᑲᓐᓂᕈᓐᓇᖅᐲᑦ ᖃᖓᒃᑯᑦ 
ᑕᐃᒃᑯᐊ ᖃᕋᓴᐅᔭᒃᑯᑦ ᐱᓕᕆᔾᔪᑎᐅᓂᐊᖅᑐᑦ ᐊᑐᐃᓐᓇᐅᓕᕐᓂᐊᖅᐸᑦ?  
 
ᐊᑐᓕᖅᑎᑕᐅᓂᐊᖅᐹᑦ 2006-07-ᒥ? ᐅᖃᕐᓯᒪᓐᖏᒻᒪᑦ ᖃᖓᒃᑯᑦ ᐊᑐᖅᑕᐃᓐᓇᐅᓕᕋᔭᕐᒪᖔᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᕐᓇᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᒪᑦᑎᐊᖏᒃᑲᓗᐊᖅᑐᖓ ᖃᖓᓪᓚᕆᒃᑯᑦ 
ᐊᑐᖅᑎᑕᐅᔪᐃᓐᓇᐅᓂᐊᕐᒪᖔᑕ ᑕᐃᒃᑯᐊ ᓴᓇᔭᔭᕆᐊᖃᕐᓂᖏᑦ ᐊᑯᓂᑲᓪᓚᕈᓘᓱᖑᒻᒪᑕ ᖃᕋᓴᐅᔭᐃᑦ ᐃᒻᒪᖃ 5 
ᖁᓕᓪᓘᓐᓃᑦ ᐊᕐᕌᒍᐃᑦ ᐊᓂᒍᖅᓯᒪᓕᖅᑲᑕ ᖃᕋᓴᐅᔭᖃᑦᑎᐊᓕᕋᔭᖅᑐᒍᑦ ᐃᓅᓕᓴᐃᔾᔪᑎᓄᑦ ᐱᔨᑦᑎᕈᑎᓄᓪᓗ. 
 
ᐊᑕᐅᑎᒃᑯᑦ ᓯᕗᒧᐊᖅᐸᓪᓕᐊᑎᓪᓗᑕ ᐊᑐᓕᖁᔭᐅᔪᓄᑦ ᓴᓇᑎᓪᓗᑕᓗ ᖃᕋᓴᐅᔭᕐᓂᑦ ᑕᒪᒃᑯᓂᖓ ᑭᓱᒥᑦ 
ᑐᖅᑯᐃᕕᒋᖃᑦᑕᓂᐊᖅᑕᑎᓐᓄᑦ. ᑖᒃᑯᐊ ᑮᓇᐅᔭᖅᑕᖃᕆᐊᖃᕐᓂᐊᒥᒻᒪᑕ ᑮᓇᐅᔭᖅᑐᕆᐊᖃᕐᓂᐊᕐᒥᒻᒪᑕᐃᓛᒃ 
ᒪᓕᓪᓗᒋᑦ ᖃᓄᐃᓕᐅᕐᒪᖔᑕ ᖄᒃᑲᓐᓂᖓᒍᑦ ᑮᓇᐅᔭᑐᕈᑎᑖᒃᑲᓐᓂᑐᐃᓐᓇᕆᐊᓖᑦ.  
 
ᑖᒃᑯᐊ ᒪᓕᒃᓯᒪᑐᐃᓐᓇᕐᓂᐊᖅᑐᑦ ᐊᕕᒃᑐᖅᓯᒪᓂᖏᓐᓂᒃ ᐱᓕᕆᐊᒃᓴᐃᑦ ᑖᒃᑯᐊ ᑎᓴᒪᐅᓕᖅᑲᖓᔪᑦ ᖃᓄᖅ 
ᐱᓕᕆᔭᐅᑦᑎᐊᖅᓯᒪᒻᒪᖔᑕ ᐊᑭᑐᔪᐊᓘᓪᓗᑎᒡᓗ ᐊᑯᓂᐅᓂᐊᕆᓪᓗᑎᒡᓗ. ᐃᖅᑲᓇᐃᔭᖅᑏᓪᓗ ᑕᒪᒃᑯᐊ 
ᓴᓇᔭᕆᐊᖃᕐᓂᐊᖅᖢᑎᑦ ᖃᕋᓴᐅᔭᕐᓂᒃ.  
 
ᑭᓯᐊᓂᓕ ᑕᒪᓐᓇ ᕿᒥᕐᕈᓇᖅᑕᕗᑦ ᖃᓄᐃᑦᑐᓂᒃ ᐊᑐᕈᓐᓇᕐᒪᖔᖅ ᖃᓄᐃᑦᑐᓂᒃ ᑕᐅᑦᑐᖃᕋᔭᕐᒪᖔᑕ 
ᐊᑐᕈᓐᓇᕐᓂᐊᖅᑕᕗᑦ ᑕᒪᒃᑯᐊ ᐱᓕᕆᔾᔪᑏᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᐅᑉ ᐅᖃᐅᔾᔪᐃᔪᓐᓇᖅᐹᖓᑦ ᑖᒃᑯᐊ ᐸᕐᓇᐅᑏᑦ 
ᐃᓅᓕᓴᐃᔾᔪᑎᓄᑦ ᐊᑲᐅᙱᓕᐅᕈᑎᓂᒃ ᐋᖅᑭᒋᐊᖅᐹᓪᓕᔾᔪᑎᐅᒐᔭᕐᒪᖔᑦ ᓴᓇᑎᓪᓗᒋᑦ ᑖᔅᓱᒥᖓ ᖃᕋᓴᐅᔭᕐᒥᒃ? 
ᐸᕐᓇᐃᖃᓯᐅᔾᔨᓛᖅᐸᑦ ᖃᔅᓯᕌᕋᔭᕐᒪᖔᑦ ᐃᓛᒃ ᑮᓇᐅᔭᓄᑦ ᐊᑐᙱᔾᔪᑎᐅᒐᔭᖅᑐᓂᒃ ᓲᕐᓗ 
ᐊᑑᑎᖃᕐᓂᕆᒐᔭᖅᑕᖓᓄᑦ? ᓯᕕᑐᔪᒧᑦ, ᒥᓂᔅᑕ ᐊᕐᕌᒍ, ᐅᖃᖅᑲᐅᖕᒪᑦ ᐊᕐᕌᒍᓄᑦ 5-ᓄᑦ ᖁᓕᓐᓄᓪᓗ  
 
 
 
 
 
 
 
 
 
 
 
ᐊᑯᓂᐅᑎᒋᓂᐊᕐᒪᑦ 100-ᒥᓕᐊ 15-ᒥᓕᐊᓐ ᖃᓄᖅ ᐊᑭᖃᖅᑎᒋᓂᐊᖅᐸ? ᐸᕐᓇᒃᑕᐅᓯᒪᕙᓗ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: (ᑐᓵᔨᑎᒍᑦ) ᖁᔭᓐᓇᒦ, ᐃᒃᓯᕙᐅᑕᖅ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ 
ᐸᕐᓇᒃᓯᒪᓂᖓᑦ ᐱᔭᕇᖅᑕᐅᓯᒪᓕᖅᑐᖅ ᖃᓄᖅ ᑕᐅᑦᑐᖃᕋᔭᕐᒪᖔᑦᑕ ᑭᓯᐊᓂᓕ ᐅᔾᔨᕈᓱ-ᐅᔾᔨᖅᓱᔾᔫᒥᔪᒪᓪᓗᖓ 
ᓯᕗᒧᐊᓗᐊᕈᒪᙱᓐᓇᒪ ᐊᑐᓕᖅᑎᑕᐅᓂᒃᓴᖓᓄᑦ ᑭᓯᐊᓂᓕ ᖃᔅᓯ ᑖᓚᕌᕋᔭᕐᒪᖔᑦ ᖃᐅᔨᓴᖅᓯᒪᙱᓐᓇᑦᑕ 
ᑕᐃᒪᓐᓇᐃᑦᑐᒥᒃ ᖃᕋᓴᐅᔭᕐᒥᒃ ᓴᓇᑎᓪᓗᑕ ᐃᓄᓕᕆᔨᒃᑯᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᓪᓗ 
ᐊᑐᖅᑕᐅᓂᐊᖅᑐᓂᒃ.  
 
ᑖᒃᑯᐊ ᕿᒥᕐᕈᓇᑦᑎᐊᕆᐊᖃᕋᑦᑎᒍᑦ ᑭᓱᑦ ᐊᑭᑐᓗᐊᙱᓐᓂᖅᐹᖑᔪᓇᕐᒪᖔᑦᑕ ᑕᐃᒃᑯᐊᑦᑕᐅᖅ ᓯᕗᓪᓕᐅᔾᔨᓯᒪᔭᖏᑦ 
ᐃᓄᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐱᖃᓯᐅᑎᓗᒋᑦ ᑖᒃᑯᐊ ᑮᓇᐅᔭᖁᑎᕗᑦ ᐊᑐᖔᕈᒪᒐᑦᑎᒍᑦ 
ᐱᐅᓯᒋᐊᕐᓗᒋᑦ ᐊᓯᖔᖏᑦ ᐱᓕᕆᕕᑦᑎᓐᓃᑦᑐᑦ ᓅᑉᐸᓪᓕᐊᓗᑕ ᖃᕆᓴᐅᔭᓕᕆᔾᔪᑎᒃᓴᐅᔪᓂᒃ. ᑕᐃᒪᓐᓇ 
ᐅᓂᒃᑳᓕᐅᕈᓐᓇᕐᓂᐊᕋᑦᑕ ᐊᖑᒻᒪᑎᓗᒋᓪᓗ ᑕᒪᒃᑯᐊ ᑐᓴᒐᒃᓴᐃᑦ ᑎᑎᕋᖅᑕᐅᔭᕆᐊᓖᑦ. 
ᐃᒡᓗᒌᓕᖅᑎᑦᑎᑦᑎᐊᕆᐊᖃᕋᑦᑎᒍ ᑮᓇᐅᔭᐃᓪᓗ ᑭᒡᓕᖃᖅᑐᑎᑦ ᖃᐃᑕᐅᓯᒪᔪᑦ ᑕᒪᒃᑯᐊᓗ ᑭᙴᒪᔭᐅᔪᑦ 
ᑲᒪᒋᔭᕆᐊᖃᖅᖢᑎᒍ. ᐊᔾᔨᒌᙱᕈᓘᔭᖅᑐᑦ.  
 
ᐊᐱᕆᓯᒪᔭᒃᑲ ᐃᖅᑲᓇᐃᔭᖅᑎᒃᑲ ᓇᓃᓕᕐᒪᖔᑕ ᑮᓇᐅᔭᐃᑦ ᐊᑐᖅᑕᐅᖁᓪᓗᒋᑦ ᐊᑐᖅ-ᑭᙴᒪᔭᐅᓂᖅᐹᖑᔪᒧᑦ. 
ᐊᓪᓚᒡᕕᖕᒥ ᐊᓪᓚᒡᕕᑦᑕ ᐃᓗᐊᓂ ᖃᕋᓴᐅᔭᓕᕆᓂᕐᒧᑦ ᐃᔨᒋᙱᓐᓂᖅᓴᐅᑲᐃᓐᓇᖁᓪᓗᒋᑦ ᑎᓕᓯᒪᔭᒃᑲ 
ᕿᒥᕐᕈᓇᕐᓂᖅᓴᐅᖁᓪᓗᒋᑦ ᑲᒪᓂᖅᓴᐅᖁᓪᓗᒋᒡᓗ ᑕᒪᒃᑯᓄᖓ ᓄᓇᓕᓐᓂ ᐱᔨᑦᓯᕈᑎᓄᑦ ᑭᙴᒪᔭᐅᔪᓂᒃ.  
 
ᐊᑭᖏᓐᓄᑦ ᖃᔅᓯᕌᕐᓂᐊᕐᒪᖔᑦ ᕿᒥᕐᕈᓇᖅᓯᙱᓐᓇᑕ ᓱᓕ ᒫᓐᓇ ᑭᓯᐊᓂ ᑖᓐᓇ ᐱᓕᕆᐊᕆᓂᕆᓯᒪᔭᕗᑦ 
ᓯᕗᒧᐊᖅᐸᓪᓚᐅᔭᕐᓂᐊᖅᑐᖅ ᓯᕗᓪᓕᐅᔾᔭᐅᓯᒪᔪᓪᓗ ᑲᒪᒋᓗᑎᒍᑦ ᐱᐅᓯᒋᐊᕐᓗᑎᒍᑦ ᐸᖅᑭᔭᐅᓂᕆᖃᑦᑕᖅᑕᖏᑦ 
ᐱᔨᔅᓯᖅᑕᐅᓂᕆᖃᑦᑕᖅᑕᖏᓪᓗ ᐃᓄᖁᑎᑦᑕ ᖃᐅᑕᒫᖅᓯᐅᑎᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃᑕᐅᖅ ᒥᓂᔅᑕ ᓇᓗᓇᐃᕋᕕᐅᒃ. ᐊᖏᖃᑎᖃᖅᑐᖓ 
ᐃᓚᖓᒍᑦ. ᐃᔨᒋᓂᖅᓴᐅᖁᓪᓗᒋᑦ ᐃᓄᖁᑎᒥᖕᓄᑦ ᖃᕋᓴᐅᔭᓅᙱᑦᑐᖅ ᐊᑕᐅᑦᑎᒃᑯᑦ ᐃᒃᓯᕙᐅᑕᖅ 1999-
ᖑᓚᐅᖅᑎᓪᓗᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯ ᑮᓇᐅᔭᖅᑐᕈᑎᖏᑦ ᐊᑭᑐᔪᒻᒪᕆᐊᓘᖃᑦᑕᖅᓯᒪᖕᒪᑕ 
200-ᒥᓕᐊᖏᓐᓃᓕᕐᒪᑕ. 

ᕿᓂᕈᓐᓇᕈᓐᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕕᖓᑦ ᑮᓇᐅᔭᓂᒃ 
ᐊᑐᙱᓐᓂᖅᓴᐅᖁᓪᓗᒋᑦ ᐊᒻᒪᓗᑦᑕᐅᖅ ᑎᑎᕋᕈᓐᓇᕐᓂᖅᓴᐅᖁᓪᓗᒋᑦ ᑮᓇᐅᔭᓄᑦ ᐊᑭᓕᐅᑎᒋᔭᖏᑦ 
ᖃᖓᑦᑕᐅᑎᒋᔭᖏᑦ ᐃᓅᓕᓴᖅᑕᐅᔭᖅᑐᑦᑐᑦ.  
 
ᐊᔾᔨᐅᙱᑦᑐᒦᒃᑲᓗᐊᕈᑦᑕ ᑲᓇᑕᒥᐅᑕᐅᓪᓗᑕ 26-ᖑᓪᓗᑎᒡᓗ ᓄᓇᓕᖁᑎᒋᔭᕗᑦ ᖃᖓᑕᓲᒃᑯᓪᓗ ᑭᓯᐊᓂ 
ᐳᓛᕆᐊᖃᑦᑕᐅᑎᔪᓐᓇᖅᖢᑎᑦ ᕿᓂᕆᐊᖃᖃᑦᑕᓚᐅᕋᑦᑕᓗ ᑕᐃᒪᓐᓇ ᐊᑭᑭᓐᓂᖅᓴᒃᑯᑦ 
ᐃᓅᓕᓴᐃᔾᔪᑎᖃᕈᓐᓇᕐᒪᖔᑦᑕ. ᐊᑐᐃᓐᓇᐅᔪᓐᓇᖅᓯᓂᐊᕐᒪᑕ ᑮᓇᐅᔭᐃᑦ ᐃᓅᓕᓴᖅᑕᐅᔭᕆᐊᖃᖅᑐᓄᑦ. 
ᐅᑭᐅᖅᑕᖅᑐᖅ ᐃᓛᒃ ᓄᓇᕗᒥᐅᑕᓄᑦ. ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᖅᑖᖅᑎᑕᐅᒃᑲᓐᓂᖃᑦᑕᖅᑎᓪᓗᑕ  
 
 
 
 
 
 
 
 
ᐱᓕᕆᕕᓐᓄᑦ ᐊᓯᖏᓐᓄ ᐊᑐᖅᑕᐅᔪᒃᓴᓂ ᓄᖒᔨᔪᓐᓇᖏᒻᒪᑦ ᐱᓕᕆᕕᓯ ᓄᖑᒡᔨᒋᐊᖃᖏᒪᓪᓗ ᐊᒻᒪᓗ 
ᐱᔨᑦᑏᓐᓇᕆᐊᖃᖅᑎᓪᓗᒋᑦ ᐱᐅᔪᓂ ᐃᓄᖁᑎᑦᑎᓐᓄᑦ, ᑭᒡᒐᑐᖅᑕᑎᓐᓄ.  
 
ᐊᔭᐅᖅᐸᕋ ᒥᓂᔅᑕ ᓴᒃᑯᐃᖁᖏᑦᑐᒍ ᐃᖅᑲᓇᐃᔭᖅᑎᖏᓐᓂ ᑕᒪᒃᑯᓂᖓ ᐊᑐᖅᑕᐅᔭᕆᐊᖃᖅᑐᓂᑦ ᓲᕐᓗ 
ᐱᓕᕆᕕᒻᒥ ᑖᓐᓇ ᐊᑑᑎᖃᑦᑎᐊᓂᖅᓴᐅᓕᕐᓂᐊᕐᒪᑦ ᐊᑕᐅᑦᑎᑯᓪᓗ ᐃᓅᓕᓴᐃᔾᔪᑎᓂᑦ ᐱᔨᑦᑎᕈᑎᖃᕐᓗᑎ 
ᓄᓇᕗᑦᒧᑦ ᑭᓐᖒᒪᔭᐅᔪᓂᑦ.  
 
ᐃᓄᑑᔪᒃᓴᐅᖏᑦᑐᖓ ᑕᐃᒪᓐᓇ ᐅᖃᖅᑎᓪᓗᖓ ᐃᓅᓕᓴᐃᓂᖅ ᐋᓐᓂᐊᖃᕐᓇᖏᑦᑐᓕᕆᓂᖅ ᑕᒪᓐᓇ 
ᐱᒻᒪᕆᐅᓂᕐᐹᖑᒻᒪᑦ ᒐᕙᒪᒃᑯᑦ ᐱᓕᕆᕕᓕᒫᖏᓐᓂ. ᒥᓂᔅᑕᐃᑦ ᑕᕝᕙᓂ ᐊᖏᖃᑎᖃᖏᑦᑐᒃᓴᐅᕗᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓ ᐊᒃᑐᐃᓯᒪᒻᒪᑦ ᓄᓇᖃᖅᑐᓕᒫᑦᑎᐊᓂᑦ.  
 
ᕿᓂᕐᓗᑕᓗ ᓇᐅᒃᑯᑦ ᑮᓇᐅᔭᓂᑦ ᐊᑐᖏᓂᖅᓴᐅᔪᓐᓇᕐᒪᖔᑦᑕ ᐃᓅᓕᓴᖅᑕᐅᔾᔪᑎᒋᓂᐊᖅᑕᖏᓐᓄ ᐃᑲᔪᕋᓱᑦᑕᑦᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. ᐊᐱᖅᑯᑎᒥᑦ ᑐᓴᖏᒃᑲᓗᐊᖅᑐᖓ. ᒥᓂᔅᑖ ᑭᐅᔪᒪᒍᕕᐅᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑳᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᓂᓪᓕᐅᑎᒋᒐᕕᐅᒃ ᒥᔅᑕ 
ᐲᑕᓴᓐ.  
 
ᐊᖏᖃᑎᖃᖅᑐᖓ ᐄ, ᓯᕗᒧᐊᕐᐸᓪᓕᐊᖏᓐᓇᕆᐊᖃᕋᑦᑕ ᓴᓇᑎᓪᓗᑕ ᖃᕋᓴᐅᔭᕐᓂ ᐱᓕᕆᔾᔪᑎᒃᓴᕆᓂᐊᖅᑕᑎᓐᓂ 
ᒫᓐᓇᐅᔪᖅ ᐊᑑᑎᖃᕐᓂᕐᐹᖑᒻᒪᑦ ᓲᕐᓗ ᐃᓅᓕᓴᐃᒃᔪᑏᑦ ᑕᒪᒃᑯᐊ ᐱᖅᑯᒃᓴᕈᑎᐅᔪᑦ ᓄᓇᕗᒻᒥᐅᑕᓄᑦ ᑕᒪᒃᑯᐊ 
ᑲᒪᒋᔭᐅᖅᑳᕐᓗᑎ ᐋᓐᓂᐊᕕᒻᒦᑐᓪᓗ ᐃᓅᓕᓵᖅᕕᐅᖃᑦᑕᖅᑐᓂᓗ. 
 
ᑕᒃᑯᐊ ᑕᕝᕙ ᓴᖅᑭᖅᕕᐅᖃᑦᑕᕈᓐᓇᖅᑐᑦ ᓄᓇᕗᒻᒥ. ᐊᑕᐅᑎᒃᑯᓪᓗ ᕿᒥᕐᕈᓇᖃᓯᐅᑎᒋᐊᖃᕐᒥᒐᒃᑭᑦ ᐊᓯᖏᑦ 
ᑕᐃᒃᑯᐊ ᓯᕗᓪᓕᐅᑎᔭᐅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓗᐊᓂ ᐱᓕᕆᐊᖏᑕ ᐃᓄᓕᕆᓂᖅ.  
 
ᐃᓕᓴᖅᓯᓯᒪᓪᓗᖓᓗ, ᐄ, ᑮᓇᐅᔭᖅᑐᕈᑎᒥᓂᕐᐳᑦ ᐅᖃᐅᓯᕆᔭᕆᐊᖃᕋᑦᑎᒍ ᓂᓪᓕᐅᑎᓗᒍ ᑭᓯᐊᓂ ᐃᖏᕐᕋᓂᖓ 
ᖃᕋᓴᐅᔭᐅᑉ ᐱᓕᕆᕝᕕᐅᔮᓗᑐᐃᓐᓇᕆᓕᕐᓗᑎᒍ ᑖᓐᓇ ᐊᐅᓪᓚᑎᓕᕐᓗᑎᒍ ᑕᖅᑲᒃᑯᐊ ᐃᓅᓕᓴᖅᔭᐅᔾᔪᑎᒃᓴᖏᑦ 
ᐸᖅᑭᔭᐅᔾᔪᑎᒃᓴᖏᑦ ᐃᒃᓯᓐᓇᕈᓐᓇᖏᓐᓇᑦᑎᒍ ᑕᐃᒃᑯᐊ ᑮᓇᐅᔭᖁᑎᒋᔭᕗᑦ ᐊᑐᕋᓱᖔᕋᑦᑎᒍ ᑐᓂᔭᐅᓯᒪᔪᑦ 
ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ ᐃᓄᓕᕆᓂᕐᒧᓪᓗ. 

ᑭᓯᐊᓂ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᖃᑎᒪ ᑎᒍᑦᑎᐊᕐᐸᕋ. ᑕᒪᒃᑯᐊ ᖃᕋᓴᐅᔭᖁᑎᕗᑦ 
ᐋᖅᑭᑦᑎᐊᕋᓱᓐᓂᐊᖅᑕᕗᑦ ᐱᔨᑦᑎᕈᑎᕗᑦ ᑕᒪᒃᑯᐊ ᐊᓯᖏᑎᒍᑦ ᓄᓇᕗᒻᒥᐅᓄᑦ ᓱᕋᖏᓪᓗᒋᑦ ᓄᓇᕗᒻᒥᐅᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. H5-ᒦᑦᑐᒍᑦ 6 ᐊᒻᒪ 7. ᐊᐅᓚᑦᑎᕖᑦ ᐱᓕᕆᕕᒻᒧᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᕙᓂ ᑕᐃᔭᐅᓯᒪᖏᒻᒪᑕ Business Plan-ᒥᓗ ᕿᓂᕋᓗᐊᖅᑐᒋᑦ 
ᐅᖃᐅᓯᕆᓚᐅᖅᑕᕐᒪ ᐃᓚᖏᑦ International Nurses ᒥᒃᓵᓄᑦ ᖃᓄᐃᓕᖓᓕᕋᓗᐊᕐᒪᖔᖅ ᒥᓂᔅᑕ ᑖᓐᓇ  
 
 
 
 
 
 
 
 
 
Program-ᖑᓚᐅᖅᑐᖅ Asian Nurses-ᓂ ᕿᓂᖅᑕᕐᓂᖅ ᑕᒪᓐᓇᓱᓕ ᑲᔪᓯᓂᐊᕐᐹ ᒫᓐᓇᓕ ᑕᐃᒃᑯᐊ 
ᑎᓕᔭᐅᓯᒪᔪᑦ ᑕᐃᒃᑯᐊ ᖃᓄᐃᓕᖓᓪᓚᑦᑖᓕᕐᒪᖔᑕ ᒥᓂᔅᑕᖃᐃ committeeᒧᑦ ᐅᓂᒃᑳᕈᓐᓇᕐᐳᖅ? 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑳᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᓄᖓ ᐋᓐᓂᐊᓯᐅᖅᑎᓄᑦ 
ᓯᓚᕐᔪᐊᒦᖔᖅᓯᒪᔪᓄᑦ ᓱᓕ ᑖᓐᓇ ᐊᑐᖃᑦᑕᓂᐊᖅᑕᕗᑦ ᐱᔭᕇᔭᕐᓗᒋᑦ ᐃᓕᓐᓂᐊᑎᑦᑎᕙᓪᓕᐊᓂᕐᒧᓪᓗ,  
 
ᐋᓐᓂᐊᓯᖅᑏᑦ ᐱᓯᒪᔭᖏᑦ ᑕᐃᒃᑯᐊ ᓇᓗᓇᐃᒃᑯᑕᖃᖅᑐᑦ. ᕕᕝᕗᐊᕆ 10-ᒥ ᖃᐅᔨᓴᕐᓂᐅᓚᐅᖅᑐᖅ ᓱᓕ 
ᑐᑭᓯᖏᓇᑦᑎᒍ ᑕᐃᒃᑯᐊ ᐱᔭᕇᖅᓯᒪᓕᕐᐸᑕ ᐊᓯᐊᒍᑦ ᕿᒥᕐᕈᑲᓐᓂᕈᓐᓇᓂᐊᕐᒥᒐᑦᑕ.  
 
ᐊᒻᒪᓗ ᕿᒥᕐᕈᔪᒪᓯᒪᒐᒪ ᖃᓄᐃᓕᐅᖅᐸᓕᐊᒻᒪᖔᑕ ᑕᒪᒃᑯᓄᖓ ᑎᑭᑎᑦᑎᖃᑦᑕᓂᕐᒧᑦ ᐊᐱᕆᓯᒪᓪᓗᖓᓗ 
ᕿᒥᕐᕈᔪᒪᓪᓗᖓ ᑕᒪᒃᑯᓂᖓ ᑲᓇᑕᒥ ᑎᑭᖃᑦᑕᖅᑐᓄᑦ. 
 
ᑕᑯᓚᐅᖏᓂᑦᑎᓐᓂ ᖃᐅᔨᓴᕈᓐᓇᖅᓯᓗᑕ ᑕᐃᒃᑯᓇᓐᖓᑦ ᓯᓚᕐᔪᐊᕐᒦᖔᖅᑐᓂᒃ ᐋᓐᓂᐊᓯᐅᖅᑎᐅᔪᓂᒃ. ᒫᓐᓇ 
ᑕᐃᒪᐃᓕᖓᔪᒍᑦ.  
 
ᐊᒻᒪᑦᑕᐅᖅ ᐋᓐᓂᐊᖅᑐᓕᕆᔨᒃᑯᑦ ᐊᒃᓱᕈᖅᓯᒪᒻᒪᑕ ᐃᓕᓐᓂᐊᕐᑎᑦᑎᑲᓐᓂᕈᒪᓪᓗᑎᒃ ᓲᕐᓗ ᐃᓄᓕᕆᓂᕐᒧᓐ, 
ᐃᕐᓂᓱᒃᓰᓂᕐᒧᓐ.  
 
ᕿᒥᕐᕈᓇᖁᔨᓯᒪᒻᒥᔪᖓ ᑕᐃᒃᑯᐊ ᐱᔭᕇᕋᔭᖅᑐᑦ ᑖᒃᑯᓇᓐᖓᑦ ᐃᓕᓐᓂᐊᖅᑕᐅᔪᓂᒃ ᓲᕐᓗ ᐃᓱᒪᓕᕆᔨᐅᓂᕐᒧᓐ. 
ᐅᕙᓐᓄᓪᓕ ᐃᓕᓐᓂᐊᕐᑎᑦᑎᑎᑦᑕᓚᐅᕐᓗᑕ ᐃᒫᒃ ᐃᖅᑲᓇᐃᔭᖅᑎᒍᒫᓐᓂᐊᕈᒪᓚᐅᕋᒃᑭᓪᓕ. ᑎᓕᒍᒪᕙᒃᑲ 
ᐃᖅᑲᓇᐃᔭᖅᑎᒃᑲ ᑖᓐᓇ ᐱᔭᕇᖅᑕᐅᒍᓐᓇᖁᓪᓗᒍ ᐃᖅᑲᓇᐃᔭᖅᑎᑎᑖᖅᑎᑦᑎᓚᐅᕐᓗᑎᒃ.  
 
ᑖᒃᑯᐊ ᓯᓚᕐᔪᐊᕐᒦᖔᖅᑐᓐ ᐋᓐᓂᐊᓯᐅᖅᑎᐅᔪᓐ ᑎᑭᑎᑕᐅᖃᑦᑕᖅᑐᓐ ᐸᕐᓇᒍᑎᒋᔭᑦᑎᓐᓂᒃ ᖃᓄᖅᑑᕈᑎᑦᑎᓐᓂᒃ 
ᐃᑲᔫᑎᕙᓪᓕᐊᕌᔾᔪᒃᑑᒐᓗᐊᓐ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑑ. ᒥᔅᑕ. ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐅᒋᔭᕋ ᑭᐅᔾᔪᑎᒋᔭᖓ ᑭᓯᐊᓂᓕ ᑕᒪᒃᑯᐊ ᐋᓐᓂᐊᓯᐅᖅᑎᐅᔪᑦ. 
ᐄ, ᑲᔪᓯᑦᑎᐊᕐᓂᖃᖅᓯᒪᒻᒪᖔᖅ ᑕᑯᓯᒪᔭᕗᓐ ᐅᓂᒃᑳᖑᔪᓐ ᓇᓗᓇᐃᖅᓯᓯᒪᓗᐊᖅᑑᔮᖏᒻᒪᑕ ᑲᔪᓯᑦᑎᐊᕐᒪᖔᕐᓘᓐᓃᑦ 
ᐊᕐᕙᓪᓗᐊᐸᓗᖏᖅᑲᐃ ᑲᔪᓯᑦᑎᐊᓚᐅᖏᒻᒪᑕ.  
 
ᖃᐅᔨᓴᖅᑕᐅᓂᖏᓐᓄᑦ ᒥᓂᔅᑕᐅᔪᖅ ᐅᖃᕈᓐᓇᖅᐹ, ᑕᐃᒃᑯᐊ ᐃᖅᑲᓇᐃᔮᖅᑖᑎᑦᑎᔨᐅᒐᓱᖃᑦᑕᖅᑐᓐ ᑕᐃᒃᑯᓇᓐᒐᑦ 
ᑳᑦᑐᓛᒃᑕᐅᓯᒪᔪᓂᒃ ᑕᒪᐅᖓ ᑎᑭᑎᑦᑎᓂᐊᕐᓗᑎᒃ ᑕᒪᐅᖓ ᑲᓇᑕᒧᓐ. ᑕᐃᒪᓕ ᖃᓄᐃᒻᒪᑦ ᒥᓂᔅᑕᐅᔪᖅ, ᓱᒻᒪᑦ 
ᑕᐃᒃᑯᐊ ᐋᓐᓂᐊᓯᐅᖅᑎᐅᔪᑦ, ᓱᒻᒪᓖᒃᑯᐊ ᒫᓐᓃᑉᐸᑦ ᓱᓕ. ᐊᒻᒪᓗ ᑮᓇᐅᔾᔭᓴᑦᑎᑕᐅᓪᓗᑎᒃ ᐅᕙᒍᑦ 
ᒐᕙᒪᒃᑯᖏᓐᓂᑦ. 
 
 
 
 
 
 
 
 
 
 
 
ᐊᒻᒪᓗ ᑕᐃᒃᑯᐊ ᐃᓯᕈᑕᐅᒍᓐᓇᕆᐊᓖᑦ ᑲᓇᑕᒧᓐ ᑕᐃᒃᑯᐊ ᖃᐅᔨᓴᕈᑕᐅᓯᒪᔪᓪᓗ 
ᑲᔪᓯᑦᑎᐊᖅᓯᒪᖏᒃᑲᓗᐊᖅᑎᓪᓗᒋᑦ. ᐄ, ᑕᒪᓐᓇ ᐃᒪᐃᓐᓂᐊᖑᐊᖅᑑᔮᓚᐅᖅᓯᒪᒐᓗᐊᖅᑐᓂ 
ᐊᒥᒐᒃᓯᓂᐊᕐᕈᓐᓃᑎᓪᓗᑕ ᐋᓐᓂᐊᓯᐅᖅᑎᐅᔪᓂᒃ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᒃ, ᓴᐱᓕᕈᒪᖏᓐᓇᒪ ᓱᓕ ᑕᐃᒃᑯᐊ 
ᓯᓚᕐᔪᐊᕐᒦᖔᖅᓯᒪᔪᓐ ᐱᓇᓱᐊᖅᑎᒍᓐᓇᕐᒪᑕ ᐱᕕᖃᑦᑎᑕᐅᒻᒪᑕ ᖃᐅᔨᓴᕈᒻᒥᒃ.  
 
ᑕᐃᒃᑯᐊ ᑲᓇᑕᒥᐅᑕᐅᔪᑦᑕᐅᖅ ᑕᐃᒫᑦᑕᐅᖅ ᐱᑦᑕᐅᑎᒋᔭᓐᖏᒻᒥᔪᒍᓐ. ᑲᓇᑕᒥ ᐃᖅᑲᓇᐃᔭᖅᑎᑦᑎᓕᕋᐃᒐᑦᑕ 
ᓄᓇᕗᒻᒥ ᐃᖅᑲᓇᐃᔮᖑᔪᓄᑦ ᑖᒃᑯᓄᖓᑦᓴᐃᓐᓇᖅ ᑎᑎᕋᖅᐸᑦᑐᓐ.  
 
ᑕᐃᒫᔅᓴᐃᓐᓇᐅᒐᔭᕐᒥᔪᑦᑕᐅᖅ ᐃᓕᓐᓂᐊᖅᑐᑦ ᐋᓐᓂᐊᓯᐅᖅᑎᐅᓂᕐᒧᓐ ᑲᔪᓯᓐᖏᒃᑯᑎᒃ 
ᐱᖓᓱᐊᖅᑎᕈᓐᓇᖅᑎᑕᐅᒐᔭᕐᒥᔪᓐ ᑭᓯᐊᓂᓕ ᐊᒥᒐᖅᓯᔪᒻᒪᕆᐊᓘᒐᑦᑕ ᑲᓇᑕᒥ. ᐊᕐᕌᓂ 4000 ᐱᔭᕇᓚᐅᕐᖓᑕ 
ᑲᓇᑕᒥᓕᒫᖅ, ᐋᓐᓂᐊᓯᐅᖅᑎᐅᓂᕐᒧᓐ. ᓄᓇᑦᑎᓐᓂ ᐋᓐᓂᐊᓯᐅᖅᑎᖃᕆᐊᖃᑦᑐᒍᑦ ᐊᒻᒪᓗ ᑕᐃᒃᑯᐊ 
ᓄᓇᖃᖅᑳᖅᓯᒪᔪᓐ ᒫᓂᒥᐅᑕᐃᓐᓂᓛᒃ ᐊᒥᒐᕐᒥᒻᒪᑕ ᑕᐃᒃᑯᓄᖓ ᐃᖅᑲᓇᐃᔭᕐᓂᐊᕐᓗᑎᒃ.  
 
ᐄ, ᐊᒃᓱᕈᑦᑎᐊᕐᕆᐊᖃᑦᑐᒍᑦ ᑕᒪᒃᑯᐊ ᐱᔭᕐᓂᖏᑦᑑᒐᓗᐊᖅᑎᓪᓗᒋᑦ ᑕᐃᒃᑯᓄᖓ ᑕᒪᐅᖓ ᑎᑭᑎᓯᒪᔭᕗᓐ 
ᐊᖏᖅᓯᒪᓂᖃᕋᓗᐊᖅᑐᑎᓪᓗ ᓄᓇᕗᒻᒧ ᐃᑲᔪᖅᑐᕆᐊᖃᕐᒥᒐᑦᑎᒍᑦ ᐊᒻᒪᓗ ᐃᖅᑲᓇᐃᔭᖅᑎᑖᕆᓯᒪᔭᖅ:ᐳᓐ 
ᖁᕕᐊᒋᓪᓗᒋᑦ ᐃᒫᒃ ᐊᑦᔨᐅᖏᑦᑐᒃᑯᑦ ᐱᔭᐅᖏᑎᐊᖅᑐᓐ. ᑕᐃᒫᒃᓴᐃᓐᓇᑐᐃᓐᓇᖅ ᓯᓚᑎᑦᑎᓐᓂ ᓄᓇᕗᒻᒥᓘᓐᓃᑦ 
ᐃᖅᑲᓇᐃᔭᖅᑎᑎᓐᓂᕈᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐊᐱᖅᑯᑎᒋᔭᕋ ᑖᓐᓇ ᑲᔪᓯᑦᑎᐊᖅᑐᖅ ᑲᔪᓯᓂᐊᖅᑐᕐᓗ. 
ᑕᒪᓐᓇ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᓯᓚᕐᔪᐊᕐᒦᙶᖅᓯᒪᔪᓂᒃ ᑮᓇᐅᔾᔭᒃᓴᑎᓐᓂᐊᖅᑕᕗᑦ 
ᓇᓗᓇᐃᒃᑯᑕᖅᑕᐅᓚᐅᙱᓐᓂᖓᓂᒃ ᐱᖓᓱᐊᖅᑎᕐᓗᒋᑦ ᐱᕕᖃᖅᑎᒐᓱᓐᓂᐊᖅᑕᕗᑦ. ᐱᔪᓐᓇᖅᓯᓂᐊᕐᒪᑕ  

ᑕᐃᒫᕌᓗᓪᓕ ᐃᑲᔪᖅᑕᐅᑎᒋᔪᐊᓗᒻᒥ ᐃᑲᔪᑦᑎᐊᖅᑖᓗᒻᒥ ᐃᓄᓐᓄᑦ ᑲᒪᒋᔭᐅᔪᖃᓚᐅᖅᓯᒪᔪᕐᔫᔮᙱᑦᑐᖅ 
ᐃᒪᐃᓲᖑᒻᒪᑦ ᐃᓄᓐᓂᒃ ᐋᓐᓂᐊᓯᐅᖅᑎᑐᖃᕋᐃᒻᒪᑦ ᑭᓯᐊᓂ ᐱᔭᕇᖅᓯᒪᓕᖅᑎᓪᓗᒋᑦ 
ᐋᓐᓂᐊᓯᐅᖅᑎᐅᓱᒋᔭᐅᙱᒻᒪᑕ ᑕᐃᒃᑯᐊ ᑭᓯᐊᓂ ᐱᔭᕇᖅᑕᐅᓯᒪᓂᖅᑎᓪᓗᒋᑦ ᐃᒫᒃ 
ᐃᑲᔪᖅᑎᑐᐃᓐᓇᕐᓗᑎᓪᓘᓐᓃᑦ.  
 
ᑕᐃᒪᓕ ᒥᓂᔅᑕᐅᔪᖅ ᐊᐱᕆᔪᒪᔭᕋ ᑖᓐᓇ ᑮᓇᐅᔭᖃᖅᑎᓐᓂᐊᕈᑦᑎᒍ ᐊᓯᐊᒍᖔᖃᐃ ᕿᓂᕈᓐᓇᖅᑐᒍᑦ ᓇᒧᑦ 
ᐊᓯᖔᖏᓐᓄᑦ? ᒪᓕᒐᕈᔪᖏᓪᓘᓐᓃᑦ ᐊᔾᔨᒌᕈᔫᓂᖅᓴᐅᓗᑎᑦ ᑕᕝᕗᖓ ᐱᔭᕆᐊᑭᖔᕐᓂᖅᓴᐅᔪᓐᓇᕋᔭᕐᖓᑕ 
ᓄᓇᓕᓐᓂ ᐋᓐᓂᐊᓯᐅᖅᑎᐅᓂᐊᕐᓗᑎᑦ ᐊᒥᒐᖅᓯᔪᒻᒪᕆᐅᓂᐊᖅᑎᓪᓗᑕ.  
 
 
 
 
 
 
 
 
 
 
 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᓐᓂᐊᓯᐅᖅᑎᑦ ᐃᖅᑲᓇᐃᔭᖅᑎᑖᕆᔭᕗᑦ 
ᑎᑎᕋᖅᑎᓲᕆᔭᕗᑦ ᐊᒻᒪᓗ ᐃᓕᓐᓂᐊᖅᑎᓪᓗᒋᑦ ᑕᐃᒃᑯᐊ, ᑕᐃᒃᑯᐊ ᐃᒫᒃ ᐊᑭᓕᖅᑕᐅᓚᐅᖅᑎᓐᓇᒋᑦ 
ᑐᓂᕙᙱᑕᕗᑦ. ᐃᖅᑲᓇᐃᔮᔅᓴᒥᒃ ᐱᑎᓲᕗᑦ. 
 
ᐊᒻᒪᓗ ᐱᒋᐊᖅᐸᑕ ᑮᓇᐅᔾᔭᔅᓴᓕᕐᓗᑎᑦ ᐃᓕᓐᓂᐊᖅᑎᑕᐅᓗᑎᑦ ᖃᐅᔨᓴᖅᑕᐅᓗᑎᑦ. ᐃᒫᒃ ᐊᖏᖅᓯᒪ-ᐃᒫᒃ 
ᐊᖏᖅᓯᒪᙱᑦᑐᓄᓪᓘᓐᓃᑦ ᐊᒃᓱᕈᕆᐊᖃᕐᒥᔪᒍᑦ ᑕᒪᒃᑯᐊ ᑎᑭᑎᑦᑎᖃᑦᑕᓂᕐᒧᑦ ᑕᒫᓂ ᑲᓇᑕᒥ ᑲᓇᑕᒧᓪᓗ  
 
ᐊᒻᒪᓗ ᐅᖃᖅᑲᐅᒻᒥᒐᒪ ᐅᐊᑦᑎᐊᕈ ᕿᒥᕐᕈᔭᕆᐊᖃᕐᒥᔭᕗᑦ ᐱᓕᕆᖃᑎᒌᑦᑎᐊᕐᓂᖅᓴᐅᓗᑕ ᐃᓕᓐᓂᐊᖅᑐᓄᑦ 
ᐋᓐᓂᐊᓯᐅᖅᑎᐅᓂᕐᒧᑦ. 
 
ᐊᒻᒪᓗ ᑕᐃᒃᑯᐊ ᑖᓐᓇ ᐋᓐᓂᐊᖅᑐᓕᕆᔨᒃᑯᓂᓛᒃ ᐃᒫᒃ ᐱᔭᕇᖅᑲᑕ ᐃᖅᑲᓇᐃᔭᖅᑎᑕᐅᒍᓐᓇᕐᓗᑎᑦ ᐊᒻᒪᓗ 
ᑕᐃᔅᓱᒧᖓ ᖃᐅᔨᓴᕈᑎᐅᔪᒧᑦ ᑕᐃᒪ ᑕᒪᓐᓇ ᖃᐅᔨᒪᑦᑎᐊᕋᓱᐊᖅᑕᕗᑦ ᐊᑕᐅᑦᑎᑯᓪᓗ ᓯᓚᕐᔪᐊᕐᒦᖔᖅᑐᑦ 
ᓇᑭᙶᕋᓗᐊᖅᐸᑕ ᔭᐹᓐᒥ ᓴᐃᓇᒥ ᓚᓐᑕᒻᒥ ᓇᑭᑦ ᑲᓇᑕᐅᑉ ᓯᓚᑖᓃᙶᖅᑐᑦ. ᓇᑭᑐᐃᓐᓇᖅ ᓯᓚᕐᔪᐊᕐᒥᒃ.  
 
ᖃᓄᖅ ᐃᓛᒃ ᖃᓄᖅᑑᕈᑎᒋᓇᓱᐊᖅᑕᕗᑦ ᑕᐃᒃᑯᐊ ᐃᓐᓄ-ᐃᒫᒃ ᐃᓐᓄᔅᓯᒪᒍᓐᓇᖅ-ᐄ, 
ᐅᐊᑦᑎᐊᕈᐊᓘᔪᒫᖅᑐᒃᓴᐅᔫᒐᓗᐊᖅ ᑭᓯᐊᓂ ᑖᓐᓇᐃᓛᒃ ᑐᐊᕕᐊᕆᓇᓱᙱᓐᓇᑦᑎᒍᑦ. 
ᐃᓕᓐᓂᐊᖅᑎᑦᑎᓂᕐᒧᓪᓘᒍᓐᓇᕆᐊᖃᕋᓗᐊᕐᖓᑦ ᑕᒫᓂ ᐃᓕᓐᓂᐊᖅᑎᑦᑎᓗᑕᓗ ᓄᓇᕗᒻᒥ ᐋᓐᓂᐊᓯᐅᖅᑎᐅᓂᕐᒧᑦ. 
ᖁᔭᓐᓇᒦᒃ, ᐅᖃᖅᑎ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: (ᑐᓵᔨᑎᒍᑦ) ᐄ’, ᑐᑭᓯᑦᑎᐊᖅᑐᒍᓗ ᑖᒃᑯᐊ ᓯᓚᕐᔪᐊᕐᒥ ᑕᐃᒪᓕ ᐅᖃᐅᓯᕆᖅᑲᐅᕙᒃᑲ ᑕᐃᒃᑯᐊ ᐊᐃᓴᓐ 
ᑕᐃᒃᑯᐊ ᒐᕙᒪᒃᑯᑦ ᑕᐅᕗᖓ ᑐᕌᒐᖃᕋᔪᓚᐅᕐᒪᑕ ᑕᐃᒃᑯᐊᓕ ᐊᓯᖏᑦ ᑕᐃᒃᑯᐊ ᑳᓐᑐᕌᒃᑦ-ᑕᐅᓯᒪᔪᑦ ᑕᐃᒃᑯᓄᖓ 
ᐊᐃᓴᒥᐅᑕᐅᔪᓄᑦ.  

ᐊᐱᕆᔪᒪᔭᕋ ᑕᐃᒪᓕ ᑕᐃᒃᑯᐊ ᑲᔪᓯᓂᐊᖅᐸᑦ ᑕᐃᒃᑯᐊ ᐊᐃᓴᓐᒦᙶᖅᓯᒪᔪᑦ ᐊᑐᖃᑦᑕᓂᐊᖅᑭᑎᒍᑦ ᓱᓕ ᑕᐃᒃᑯᐊ 
ᑳᓐᑐᕌᒃᑦ-ᖑᔪᖅ ᓱᓕ ᐆᒪᑉᐸᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
 
 
 
 
 
 
 
 
 
 
 
 
 
 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᑳᓐᑐᕌᒃᑦ-ᓯᒪᔭᕗᑦ 
ᐃᖅᑲᓇᐃᔮᒃᓴᓂᒃ ᕿᓂᖃᑦᑕᖁᓯᒪᔭᕗᓐ ᐃᑉᐱᒍᓱᖁᓪᓗᒋᑦ ᑕᐃᒃᑯᓂᖓ 50-ᖑᔪᓂᒃ ᒫᓐᓇᒧᑦ 
ᐃᖅᑲᓇᐃᔭᖅᑎᑕᐅᓕᖅᑐᓂᒃ.  
ᖃᐅᔨᓴᕈᒪᔭᕗᓐ ᑕᐃᒃᑯᐊ ᐊᒻᒪ 50-ᖑᓚᐅᖅᑐᓐ ᐃᖅᑲᓇᐃᔭᖅᑎᑖᕆᓯᒪᔭᕗᓐ.  
 
ᑭᓯᐊᓂ ᐃᒫᒃ ᐅᑦᔨᓱᑦᑎᐊᕋᓱᐊᖅᑐᒍᑦ ᐊᑕᐅᑦᑎᑯᓪᓗ ᐃᑉᐱᒋᓗᐊᖑᐊᕐᒥᔭᕗᓐ ᐱᔭᕇᕋᓱᒃᑐᒋᑦ ᑕᐃᒃᑯᐊ 50-ᖑᔪᑦ 
ᐃᖅᑲᓇᐃᔮᖅᑖᖅᑎᑕᐅᓯᒪᔪᓐ. ᑕᐃᔅᓱᒪᓂᐅᓕᖅᐸᑦ ᐃᓱᒪᓕᐅᓛᖅᐳᒍᑦ ᖃᓄᐃᓕᐅᕐᓛᕐᒪᖔᑕ ᑭᖑᓪᓕᕐᒥ.  
 
ᑕᐅᓐᓇᖓᓪᓗ Australia-ᒥᒃ ᓯᓚᕐᔪᐊᕐ ᐊᑖᓂᒃ ᑎᑭᑎᑦᑎᓇᓱᐊᖅᓯᒪᒻᒥᔪᒍᓐ. ᐊᑕᐅᓯᕐᒦᓇᐅᖏᑦᑐᖅ ᓄᓇᒥᒃ  
 
ᑭᓯᐊᓂᓕ ᒫᓐᓇᐅᔪᖅ ᐃᑉᐱᒍᓱᓪᓗᐊᑕᖅᑐᒍᑦ 50-ᓂᒃ ᐱᒋᐊᖅᑳᕈᑎᖃᑦᑐᑕ ᑕᐅᕗᖓ ᐋᖅᑭᒋᐊᓛᖅᑯᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᖅᑯᑎᒋᔭᕋ ᓱᓖᓛᒃ, ᑖᒃᑯᐊ 50-ᖑᔪᑦ ᐋᓐᓂᐊᓯᐅᖅᑎᐅᔪᓐ ᐃᖅᑲᓇᐃᔭᖅᑎᑖᖑᓚᐅᖅᑐᓐ 
ᓇᑉᐸᕆᔭᖏᖅᑲᐃ ᐱᔭᕇᓚᐅᖏᒻᒪᑕ ᑎᑎᕋᕆᐊᖃᑦᑕᖓᓂᒃ.  
 
ᑕᐃᒃᑯᐊ ᑲᔪᓯᑦᑎᐊᖁᔪᒥᓇᕋᓗᐊᖅᐳᑦ ᒫᓐᓇᐅᔪᖅ ᑮᓇᐅᔾᔭᔅᓴᑎᑕᐅᓪᓗᑎᒃ ᐱᔭᕇᖅᓯᒪᓐᖏᑉᐸᑕ ᑕᒫᓂ ᑲᓇᑕᒥ 
ᒪᓕᒃᑕᐅᒋᐊᓕᒻᒥᒃ. ᑕᐃᒃᑯᐊᓕ ᑲᔪᓯᓐᖏᑉᐸᑕ ᖃᓄᐃᓕᓛᖅᑲᓐ. 
 
ᐃᒃᓯᕙᐅᑕᖅ: ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᐊᖅᑎᖅᑐᖓ ᐅᖃᓯᒪᓕᖅᑐᖓ ᑕᐃᒃᑯᐊ 
ᐃᖅᑲᓇᐃᔭᕈᓐᓇᕋᔭᖏᑦᑐᑦ ᑕᒫᓂ ᑲᓇᑕᒥ. ᑕᒪᒃᑯᓄᖓ ᓯᓚᕐᔪᐊᕐᒦᖔᖅᑐᓂ ᐋᓐᓂᐊᓯᐅᑎᓄᑦ ᐅᕝᕙᓘᓐᓃᑦ 
ᑲᓇᑕᒥᐅᑕᐅᔪᓄᑦ.  

ᑖᔅᓱᒧᖓᓕ ᐋᖅᑭᒃᓯᒪᓂᕆᔭᕗᓐ ᐊᐅᓚᖅᑎᑦᑎᓂᕐᒧᓐ ᐋᓐᓂᐊᓯᐅᖅᑎᐅᔪᓂᒃ ᑕᐃᒃᑯᐊ 
ᑭᖑᕝᕕᑎᑕᐅᔭᕆᐊᖃᕋᔭᕐᒥᒻᒪᑕ ᑲᔪᓯᑦᑎᐊᓂᖏᑦᑐᓐ ᑕᐃᒃᑯᐊᓕ ᑳᑦᑐᓛᒃᓯᒪᓚᐅᖅᑕᕗᓐ ᐊᑭᓖᖔᕆᐊᖃᕋᔭᖅᑐᖅ 
ᐊᐅᓚᖅᑎᑕᐅᓂᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᐊᓪᓛᑦ ᑕᑯᓚᐅᖅᓯᒪᖏᓐᓇᒪ ᐃᒫᒃ ᐋᓐᓂᐊᓯᐅᖅᑎᐅᔪᓂᒃ ᐃᒫᒃ ᐱᔭᕇᓚᐅᖅᑎᓐᓇᒋᑦ 
ᑮᓇᐅᔾᔭᓴᓕᖅᑎᑕᐅᓪᓗᑎᒃ ᐊᒻᒪᓗ ᑮᓇᐅᔭᖅᑖᖅᑎᑕᐅᓪᓗᑎᒃ ᑕᐃᒫᒃ ᐊᐱᖅᑯᑎᖃᓗᐊᖅᑐᖓ ᑖᒃᓱᒧᖓ.  
 
 
 
 
 
 
 
 
 
 
 
 
 
 
ᑐᓴᒃᑲᓐᓂᕈᒪᖃᑦᑕᓂᐊᖅᐳᒍᑦ ᑕᒪᒃᑯᐊ ᖃᓄᐃᓕᐅᖅᐸᓪᓕᐊᓕᕐᒪᖔᑕ. ᑭᖑᓪᓕᕐᒥᓪᓘᓐᓃᑦ ᑲᑎᒪᓕᖅᐸᑕ 
ᒪᓕᒐᓕᐅᖅᑏᓐ. 
 
ᑖᒃᑯᐊᓕ ᒐᕙᒪᒃᑯᑦ ᐱᒋᐊᕐᓂᕆᓚᐅᖅᑕᖓᓄᑦ ᐱᓕᕆᐊᕐᓄᑦ ᐸᕐᓇᒍᑕᐅᔪᒥᒃ ᐱᑦᔪᑎᖃᑦᑐᑦ ᐊᐃᑉᐸᖃᖃᑦᑕᓂᕐᒧᑦᓐ 
ᐊᐅᓚᖅᑐᓄᑦ ᐋᓐᓂᐊᕕᓕᐊᖅᑐᓄᑦ ᐃᑉᐸᒃᓴᖅ ᐅᖃᐅᓯᖃᓚᐅᕐᕋᒪ ᐃᓱᒫᓘᑎᒋᔭᓐᓄᑦ ᐃᓐᓇᑐᖃᕆᔭᑦᑎᓐᓄᑦ 
ᑕᒪᒃᑯᐊ ᐅᖃᕈᓐᓇᖏᒻᒪᑕ ᖃᓪᓗᓈᑎᑐᑦ. 
 
ᐊᒻᒪᓗ ᑕᐃᒃᑯᐊ ᖃᐅᔨᓴᖅᑕᐅᓕᕋᐃᒻᒪᑕ ᑐᑭᓯᐊᓪᓚᕆᑦᑐᑯᓘᕙᓐᖏᒻᒪᑕ. ᐄ, ᑐᓵᔨᖃᑦᑐᒃᓴᐅᒐᓗᐊᖅᑎᓪᓗᒋᑦ 
ᑕᒪᒃᑯᐊᓕ ᐃᓐᓇᕆᔭᕗᓐ ᐃᓚᒥᓐᓂᒃ ᓇᔅᓴᖃᑦᑕᕈᒪᓲᖑᒻᒪᑕ ᐱᓗᐊᖅᑐᒥᒃ ᖃᓪᓗᓇᐅᔭᕈᓐᓇᑎᓐᓇᒋᓐ. ᐅᕝᕙᓘᓐᓃᑦ 
ᐃᓄᑑᔪᓐᓇᑎᓐᓇᒋᑦ.  
 
ᒥᓂᔅᑕᐅᔪᖅ ᐃᓱᒪᒋᐊᕐᓂᐊᖅᐹ ᐋᖅᑭᒃᓯᓗᓂ ᐊᑐᐊᒐᕐᓂᒃ ᑖᒃᑯᐊ ᐃᓚᒋᔭᖏᑦ ᐊᐃᑉᐸᕆᔭᖏᓪᓘᓐᓃᑦ 
ᐃᓚᒋᔭᐅᖃᑦᑕᕐᓂᐊᕐᒪᑕ. ᑕᐃᓐᓇ ᐊᐃᑉᐸᖃᕆᐊᖃᕋᔭᕐᒪᑦ ᐊᐅᓚᖅᑎᑕᐅᓕᕐᓂᑦᐸᓐ ᐊᐅᓚᖅᑎᑕᐅᑉᐸᑕ 
ᐋᓐᓂᐊᕕᒻᒧᓐ ᖃᓪᓗᓈᑦ ᓄᓇᖓᓐᓂ ᒫᓐᓇᐅᔪᖅ ᐅᖃᖅᓯᒪᑐᐃᓐᓇᕐᖓᑦ.  
 
ᑖᓐᓇ ᐋᓐᓂᐊᓯᐅᖅᑎᐅᔪᖅ ᐅᖃᑉᐸᑦ ᑭᓯᐊᓂ ᑕᐃᒪᐃᒍᓐᓇᕐᓂᕋᐃᓪᓗᓂ. ᑕᐃᒪᓕ ᐅᖃᕋᓱᒃᑐᖓ ᑖᒃᑯᐊ 
ᐃᓚᒋᔭᐅᔪᑦ ᐃᓱᒪᒋᔭᐅᒋᐊᕈᓐᓇᕐᓗᑎᒃ.  
 
ᐊᐱᖅᓱᖃᑦᑕᕐᓗᑎᒃ ᑕᐃᒃᑯᓇᓐᖓᑦ ᐃᓚᒋᔭᖏᓐᓂᒃ ᑖᒃᓱᒪ ᐋᓐᓂᐊᕕᓕᐊᖅᑐᒃᓴᐅᑉ. ᑖᓐᓇ ᐊᖏᕈᓐᓇᖅᑲᓐ, ᐄ 
ᐅᕝᕙᓘᓐᓃᑦ ᐋᒡᒐ. ᐄᖑᑉᐸᓐ ᐊᑦᔨᖓᓂᒃ ᖃᐃᑦᑎᓛᖅᐳᖅ ᐊᓯᔾᔨᕆᐊᕈᑕᐅᓯᒪᔪᓂᒃ ᐊᑐᐊᒐᐃᔪᒥᒃ ᐊᐅᓚᖅᑐᓄᑦ 
ᐊᐃᑉᐸᖃᖃᑦᑕᓂᕐᒧᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᑰᓕ. ᒪᑖᒻ ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᓕᐅᕋᓱᓕᕌᖓᑦᑕ ᑖᓐᓇ 
ᐋᓐᓂᐊᕕᓕᐊᖅᑐᖅ ᒪᓕᑦᑎᖃᕆᐊᖃᕐᓂᐊᖅᐸᑦ ᐊᔪᕐᓇᖃ-ᒪᓕᑦᑎᖃᕈᓐᓇᖅᑐᖅ ᑭᓇᑐᐃᓐᓇᕐᒥᒃ ᒪᓕᑦᑎᒋᔪᒪᔭᒥᓂᒃ 
ᓇᒧᑐᐃᓐᓇᖅ.  
 
ᑕᐃᒪᐃᓕᖅᑳᓚᐅᖅᑎᓪᓗᖓ ᐱᔾᔪᑎᒃᓴᖅᑕᖃᐅᖃᑦᑕᕐᒥᔪᖅ ᐃᓱᒪᒃᓴᖅᓯᐅᕈᑎᒋᔭᐅᖃᑦᑕᖅᑐᓂᒃ 
ᒪᓕᑦᑎᖃᕆᐊᖃᕐᓂᐊᖅᐸᑦ ᐅᕝᕙᓘᓐᓃᑦ ᒪᓕᑦᑎᖃᔾᔮᙱᑉᐸ, ᐊᔪᕈᑎᖃᖅᐸᓪᓘᓐᓃᑦ ᖃᓪᓗᓇᐅᔭᕈᓐᓇᙱᑉᐸᓘᓐᓃᑦ  
 
ᑕᒪᒃᑯᐊᕈᓘᔭᐅᖃᑦᑕᖅᑐᑦ ᐃᓱᒪᖅᓲᑎᒋᔭᐅᔪᓐᓇᖅᑐᑦ. ᑖᓐᓇ ᒪᓕᑦᑎᖃᕈᓐᓇᖅᑐᖅ ᐃᓚᒥᓂᒃ ᓇᒧᑐᐃᓐᓇᖅ ᑭᓯᐊᓂ 
ᐃᓱᒪᓕᐅᕈᑕᐅᑎᓪᓗᒍ ᐊᑕᐅᓯᐅᙱᑦᑐᓂᒃ ᐱᔾᔪᑎᒃᓴᖅᓯᐅᖅᑳᓲᑦ. ᒪᑐᐃᖓᑎᓇᓱᒃᑕᕗᑦ ᑖᓐᓇ.  
 
ᖃᐅᑕᒫᑦ ᐊᔾᔨᒌᖃᑦᑕᙱᒻᒪᑦ ᐄᓗ ᐋᒃᑲᓘᓚᑐᐃᓐᓇᕈᓐᓇᙱᑦᑐᖓ ᐊᔾᔨᒌᙱᑐᐃᓐᓇᐅᖃᑦᑕᕐᒪᑕ ᑕᒪᒃᑯᐊ 
ᐱᕙᓪᓕᐊᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᑰᓕ. 
 
 
 
 
 
 
 
 
 
 
ᑰᓕ: (ᑐᓵᔨᑎᒍᑦ) ᑕᐃᒪ ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᐸᕋ. ᑭᓯᐊᓂ ᖃᐅᔨᒪᔪᐃᓐᓇᐅᔪᒍᑦ 
ᐊᔾᔨᒌᙱᑐᐃᓐᓇᐅᖃᑦᑕᕐᒪᑕ ᑕᒪᒃᑯᐊ ᐃᓄᐃᑦ ᐋᓐᓂᐊᕕᓕᐊᕆᐊᓖᑦ ᐊᒻᒪᓗ ᑐᑭᓯᓇᑦᓴᐅᑎᖃᑦᑕᕋᓗᐊᕐᒪᑦ ᑕᒪᑯᐊ 
ᒪᓕᒐᐃᑦ ᒪᓕᒋᐊᓖᑦ.  
 
ᖃᓪᓗ-ᖃᓪᓗᓇᐅᔭᕈᓐᓇᙱᓐᓂᖅ ᑕᒪᓐᓇᐅᖃᑦᑕᕐᒪᑦ ᖃᓪᓗᓇᐅᔭᕈᓐᓇᙱᓪᓗᓂ ᑐᓴᐅᒪᖃᑎᒌᓐᓂᕐᒥᒃ 
ᐱᑕᖃᕈᓐᓃᓲᖑᒻᒪᑦ. ᐃᕝᕕᑦ ᐅᖃᐅᓯᖏᑦ ᐅᖃᐅᓰᑦ ᖃᓪᓗᓇᐅᔭᖅᑐᖅ. ᐄ, ᑕᐃᒪᓕ ᐃᓱᒫᓘᑎᒃᓴᖃᙱᓚᑎᑦ?  
 
ᒥᓂᔅᑕ ᑕᕝᕙ ᐅᖃᖅᐸ ᐃᓚᖏᑦ ᒪᓕᑦᑎᖃᕆᐊᖃᖅᑎᑦᑎᓪᓗᒋᑦ ᑕᒪᓐᓇ ᐃᓱᒪᒋᔭᐅᖃᓯᐅᔾᔭᐅᖃᑦᑕᙱᓚᖅ 
ᐋᓐᓂᐊᕕᓕᐊᕐᓂᐊᖅᑐᖅ ᒪᓕᑦᑎᐊᕐᓂᐊᕐᒪᖔᖅ ᐅᕝᕙᓘᓐᓃᑦ ᐋᒃᑲ?  
 
ᐃᒃᓯᕙᐅᑕᖅ: (ᑐᓵᔨᑎᒍᑦ). ᖁᔭᓐᓇᒦᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᓕᖅᑲᐅᙱᑦᑐᖓ, 
ᑕᐃᒪᐃᓕᐅᖅᑲᐅᙱᑦᑎᐊᖅᑐᖓ. ᐃᓱᒪᒃᓴᖅᓯᐅᕈᑕᐅᔾᔮᙱᑦᑑᓚᖅᑲᐅᙱᑦᑐᖓ. 
 
ᐃᓱᒪᓕᐅᕋᓱᓕᕌᖓᑦᑕ ᒪᓕᒃᑎᖃᕆᐊᖃᕐᓂᐊᕐᒪᖔᑦ ᐊᓯᕈᓘᔭᖏᑦ ᑕᒪᒃᑯᐊ ᐃᓱᒪᒋᔭᐅᖃᓯᐅᔾᔭᐅᖃᑦᑕᖅᑐᑦ 
ᖃᓪᓗᓇᐅᔭᕈᓐᓇᙱᒻᒪᖔᑦ, ᐱᓱᒍᓐᓇᕐᒪᖔᑦ, ᐃᑯᓐᓇᐅᔪᓐᓇᕐᒪᖔᑦ ᑕᒪᒃᑯᐊ ᐃᓘᓐᓇᖏᑦ 
ᐃᓱᒪᒋᔭᐅᖃᓯᐅᔾᔭᐅᖃᑦᑕᖅᑐᑦ.  
 
ᒪᑯᐊᓗ ᐅᑭᐅᑭᓗᐊᖅᑐᑦ ᓱᕈᓰᓪᓗ ᓄᑕᕋᓛᓪᓗ ᑕᒪᒃᑯᐊ ᑐᖏᓕᕇᑦᑐᑦ ᒪᓕᒃᑕᐅᖃᑦᑕᕆᐊᓖᑦ ᐊᔾᔨᒌᑦᑎᐊᕐᒥᒃ 
ᑲᒪᒋᔭᐅᖃᑦᑕᕐᓂᐊᕐᒪᑕ ᑕᒪᒃᑯᐊ ᐋᓐᓂᐊᕕᓕᐊᖃᑦᑕᖅᑐᑦ. ᐊᒻᒪᓗ ᐃᓘᓐᓇᖏᑦ ᑕᑯᓐᓇᕐᓗᒋᑦ ᒪᑯᐊᓗ ᐃᓐᓇᐃᑦ 
ᖃᓪᓗᓇᐅᔭᕈᓐᓇᙱᑦᑐᑦ ᒪᓕᑦᑎᖃᖅᑎᑕᐅᓲᑦ.  

ᑭᓯᐊᓂ ᖃᐅᔨᒪᖁᔨᔪᖓ ᐊᓯᖏᓐᓂᑦᑕᐅᖅ ᐱᔾᔪᑎᒃᓴᓂᒃ ᐱᑕᖃᐅᓲᑦ ᒪᑯᐊᓗ ᐃᓚᖏᑦ 
ᖃᓪᓗᓇᐅᔭᕈᓐᓇᙱᑦᑑᒐᓗᐊᑦ ᔭᓗᓇᐃᑉᓕᐊᕆᐊᖓ ᖃᓄᐃᒃᓴᖃᑦᑕᙱᑦᑐᑦ ᐃᓄᑑᓪᓗᑎᑦ.  
 
ᑕᐃᒪᐃᓚᐅᓲᖑᓪᓗᑎᒡᓗ ᒪᑐᐃᖓᑦᑎᐊᖅᑐᒍᑦ ᐃᓱᒪᒃᓴᖅᓯᐅᕈᑏᑦ ᑕᒪᒃᑯᐊᕈᓘᔭᐅᒻᒪᑕ ᐃᓚᒋᔭᐅᖃᑕᐅᓪᓗᑎᑦ 
ᐃᓐᓇᐃᑦ. ᐃᓐᓇᐃᑦ ᖃᓪᓗᓇᐅᔭᕈᓐᓇᙱᑦᑐᑦ ᒪᓕᑦᑎᖃᓲᖑᒻᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. 45-ᓴᑲᓐ-ᖃᓕᖅᑐᑎᑦ.  
 
ᑰᓕ: (ᑐᓵᔨᑎᒍᑦ) ᐃᒃᓯᕙᐅᑕᖅ, ᐊᑕᐅᓯᒃᑲᓐᓂᕐᒥᒃ ᓂᓪᓕᐅᑎᖃᕈᒪᔪᖓ. ᓴᖅᑭᑕᐅᖃᑦᑕᖅᓯᒪᓪᓗᓂᓗ ᑖᓐᓇ 
ᐃᓅᓕᓴᐃᔨᓄᑦ ᐊᒻᒪᓗ ᒥᓂᔅᑕᕆᔭᐅᓚᐅᖅᓯᒪᔪᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  
 
ᑕᐃᒃᑯᐊ ᑐᐊᕕᕐᓇᖅᑐᑦ ᖃᖓᑕᓲᑦ ᐱᓗᐊᕐᓗᒋᑦ ᑭᕙᓪᓕᕐᒥ ᑳᓐᑐᕌᑦ ᐃᓗᐊᓃᖃᑕᐅᔪᒃᓴᐅᒻᒪᑦ ᓲᕐᓗ ᑕᐃᒃᑯᐊ 
ᑐᐊᕕᕐᓇᖅᑐ ᖃᖓᑕᓲᖅ ᐊᑐᖅᑕᐅᖃᑦᑕᖅᑐᑦ ᖁᕐᕕᖃᙱᑉᐸᑕ ᐄᖃᐃ ᐊᓯᐊᓄᑦ ᒥᑦᑕᖅᑑᒐᓗᐊᑦ ᐊᓯᖏᑦ.  
 
 
 
 
 
 
 
 
 
 
 
 
ᓱᒻᒪᓕᑭᐊᖅ ᒪᓕᒋᐊᖃᕐᑎᑕᐅᓐᖏᓚᑦ ᒪᓕᖃᑦᑕᓐᖏᓚᑦ ᒪᓕᒋᐊᖃᕐᑕᕋᓗᐊᒥᓂᑦ ᐃᒪᐃᓕᖃᑦᑕᕐᒪᑕ ᐃᑲᕐᕋ 
ᐊᑕᐅᓯᕐᒧᑦ ᓇᑉᐸᖓᓄᓪᓗ ᖃᖓᑕᑐᐃᓐᓇᓂᐊᖅᑐᒍᑦ ᑭᓯᐊᓂᑦᑕᐅᖅ ᒪᓖᓐᓇᖃᑦᑕᖏᒻᒪᑕ ᑕᒪᒃᑯᐊ ᖄᓐᑐᕌᖃᕐᑐᑦ 
ᖃᖓᑕᓲᑎᒋᔭᐅᔪᒃᓴᐅᑕᐅᔪᑦ ᒥᑦᑕᖅᑐᑎᐅᖃᑦᑕᕐᒪᑕᐃᒃᑯᐊ.  
 
ᑖᓐᓇᖃᐃ ᒥᓂᔅᑕᕆᔭᐅᔪᑦ ᐱᐅᔪᒥᑦ ᑭᐅᔪᓐᓇᖅᐹ ᑕᖅᑲᒃᑯᐊ ᑭᕙᓪᓕᕐᒥᐅᑦ ᑐᑭᓯᑎᑕᐅᓂᐊᕐᒪᑕ ᑕᐃᒃᑯᐊ ᒫᓐᓇ 
ᐊᑐᖅᑕᐅᔪᑦ charter-ᑕᐅᖃᑦᑕᑐᓪᓗ ᐃᓄᓕᕆᔨᒃᑯᓐᓄᑦ ᐋᓐᓂᐊᕕᓕᐊᖅᑐᓄᑦ ᐊᑐᖅᑕᐅᓂᐊᖅᑐᓄᑦ. ᑕᒪᒃᑯᓂᖓ 
ᒪᓕᖃᑦᑕᕋᓗᐊᕐᒪᖔᑕ ᑲᓐᑐᕌᖓᑕ ᐃᓗᐊᓃᑦᑐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᖃᐅᔨᒋᐊᕐᓂᐊᕐᐸᕋ 
ᖃᓄᐃᓕᖓᒻᒪᖔᕐᓗ ᑐᑭᓯᒋᐊᕐᓗᒋᑦ ᑕᐃᒃᑯᐊ ᐱᖏᑦᑕᕐᑏᑦ ᒪᓕᔅᓯᒥᒐᓗᐊᕐᒪᖔᖅ ᑖᒃᑯᐊ ᑲᓐᑐᕌᔭᖏᑕ 
ᐃᓗᓕᖏᓐᓂ. 
 
ᑕᐃᒪᐃᓕᓚᐅᖅᑳᕆᓪᓗᖓ ᑐᐊᕕᕐᓇᖅᑐᖅ ᖃᖓᑕᓲᖅ ᒪᑯᓄᖓ ᑎᑭᑦᑕᐃᓇᖅᑐᓄᑦ ᑎᑭᑦᑕᐃᓇᖅᑐᑦ ᖃᖓᑕᓲᓄᑦ 
ᐊᔾᔨᒌᓐᖏᒻᒪᑎ ᐊᒻᒪᓗ ᑐᓴᐅᒻᒪᔾᔪᑎᓂ ᐊᑐᐃᓐᓇᕈᐃᓂᐊᖅᑐᖓ ᓴᓂᑭᓗᐊᕐᒥᐅᒧᑦ ᑐᑭᓯᒍᒪᓚᐅᖅᑕᖏᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ page 6-ᒥᑦ ᐊᑐᕈᒫᕐᓂᐊᖅᑐᓂ ᑕᐃᒃᑯᐊ ᓄᓇᓕᓐᓂ 
ᓄᓇᕗᒻᒥ ᓯᓚᑦᑐᓴᕐᕕᑦᑎᒍᑦ ᑭᒡᒐᖅᑐᐃᔩᑦ.  

ᑖᓐᓇᖃᐃ ᒥᓂᔅᑕ ᒥᔅᓵᓄᑦ ᑐᑭᓯᒋᐊᖅᑎᑎᒃᑲᓐᓂᕈᓐᓇᖅᐸ ᖃᔅᓯᓂᒃᑯᐊ ᓄᓇᓕᓐᓂ ᐋᓐᓂᐊᖃᓐᖏᑦᑐᓕᕆᔨᒻᒧ 
ᑭᒡᒐᕐᑐᐃᔨᐅᓂᕐᒥᑦ ᐃᓕᓐᓂᐊᑎᑕᐅᓂᐊᖅᐸᑦ. ᐅᓄᓐᖏᓛ, ᐅᓄᓛᓪᓘᓐᓃ ᑕᐃᒪᓐᓇ ᐋᖅᑭᔅᓯᒪᓗᒋᑦ 
ᑐᑭᓯᑎᑕᐅᔪᓐᓇᖅᐱᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᖅᑭᑦᑕᐅᖓᓚᐅᖅᓯᒪᔪᑦ 
ᐃᓕᓐᓂᐊᑎᑦᑎᔪᓐᓇᕐᓂᐊᕋᑦᑕ ᐃᓄᓐᓂ ᑭᒡᒐᕐᑐᐃᔨᕈᓐᓇᓂᐊᕐᖓᑕ ᓄᓇᒥᓐᓂ ᐊᒻᒪᓗ ᑭᒡᒐᕐᑐᐃᔨᑕᖃᐃᓐᓇᖅᑐᑦ, 
ᒪᕐᕉᓪᓗᑎᑦ ᐃᖃᓗᑦᑑᑦᑎᐊᕐᒥ ᓄᓇᓖᑦ ᐊᓯᖏᑦ ᐊᑕᐅᓯᐅᓪᓗᑎ. 
 
ᓯᓚᑦᑐᓴᕐᕕᒃᑯᑦ ᐃᓕᓐᓂᐊᑎᑕᐅᓂᖏᑦ ᐋᓐᓂᐊᖃᓐᖏᑦᑐᓕᕆᓂᕐᒧᑦ ᑭᒡᒐᕐᑐᐃᔨᓂᑦ ᐸᓐᓂᖅᑑᒦᓚᐅᖅᑐᖅ ᐊᕐᕌᓂ 
ᑕᒪᑐᒪᓂᓕᑭᐊᖅ ᓇᒦᓕᖅᑐᑭᐊ ᑕᒪᑐᒪᓂ ᐊᕐᕌᒍᑎᓐᓂ.  
 
ᑕᐃᒪᐃᓕᖓᔪᖓ ᖃᓄᐃᑦᑐᒥ ᑐᑭᓯᒍᒪᒻᒪᖔᖅ ᑭᓯᐊᓂ ᐃᓕᓐᓂᐊᑎᑦᑎᔪᒪᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᖅᑲᓇᐃᔭᕐᓂᐊᕐᒪᑕ ᐊᒻᒪᓗ ᓯᓚᑦᑐᓴᕐᕕᒃᑰᖅᑐᑕ ᑕᐃᒃᑯᐊ ᐃᓕᓐᓂᐊᕈᒪᔪᖅ ᓄᓇᓕᓐᓂ 
ᐃᓕᓐᓂᐊᕆᐊᕈᓐᓇᖃᑦᑕᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

 
 
 
 
 
 
 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕᕆᔭᐅᔪᖅ. ᑭᐅᐸᓗᑦᑐᕈᓘᔪᑎᑦ 
ᕼᐊᒻᒪᓚᒃᑯᓐᓂᒥᐅᑕᐅᑎᓪᓗᖓ ᐃᖃᓗᑦᑑᑦᑎᐊᕐᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᕐᑐᐃᔨᔅᓴᐅᓂᕐᒥᑦ 
ᐃᓕᓐᓂᐊᕐᑐᖃᓚᐅᖅᓯᒪᒻᒪᑦ 8 – 9-ᖑᖅᑰᑐᑎᓂᒃᑯᐊ ᑕᑕᑦᑎᓪᓗᑎᖏᓛᒃ.  
 
ᒐᕙᒪᒃᑯᓐᓄᑦ ᐃᑲᔪᖅᓱᖅᑕᐅᔪᒪᓚᐅᖅᓯᒪᒻᒪᑕ ᑎᑎᕋᖁᔭᐅᓪᓗᑕᓗ ᓄᓇᕗᑦ ᒐᕙᒪᒃᑯᖏᓐᓄ. 
ᐃᖅᑲᓇᐃᔮᖅᓴᖅᓯᐅᕈᔾᔭᐅᔪᒪᓪᓗᑎ ᑕᐃᒪᐃᓕᐅᓚᐅᖅᓯᒪᔪᒍᑦ ᓄᓇᕗᒻᒥ ᕼᐊᒻᒪᓚᒃᑯᑦ ᑲᑐᔾᔨᖃᑎᒌᑦ 
ᐊᖅᑯᑎᒋᓪᓗᑎᒃᑯ ᐊᒻᒪᓗ ᐃᖅᑲᓇᐃᔮᖅᑕᖅᑐᓚᐅᖅᓯᒪᓪᓗᑎᑦ ᐃᖅᑲᓇᐃᔮᖅᑖᖅᑐᓚᐅᖅᓯᒪᓪᓗᑎᑦ. 
ᐃᖅᑲᓇᐃᔮᖅᑖᖅᑐᓚᐅᖅᓯᒪᓪᓗᑎᒃ.  
 
ᖃᓄᖏᒃᑯᐊ ᐃᓄᐃᓐ ᐅᓄᕐᓂᖏᑎᒎᖅᑎᑕᐅᖃᑦᑕᖅᐹᓐ, ᐃᒃᑯᐊ ᐃᓚᖏᑦ ᐊᑕᐅᓯᕐᒥᒃ ᐱᖃᑦᑕᖅᐳᓐ, ᐃᓚᖏᑦ 
ᒪᕐᕉᓐᓂᒃ, ᐃᓚᖏᑦ ᐱᖓᓱᓂᒃ. ᐃᓄᖏᑦᑕ ᐅᓄᕐᓂᖏᑦ ᒪᓕᒃᖢᒋᑦ ᑕᐃᒪᓐᓇ ᐅᓄᖅᓯᕙᓪᓕᐊᖃᑦᑕᖅᐹᓐ?  
 
ᑕᐃᒃᑯᐊ ᓄᓇᑐᖃᒻᒥᓃᑦᑐᓐ ᖃᐅᔨᒪᑦᑎᐊᖃᑦᑕᕐᒪᑕ ᓄᓇᖅᑲᑎᒥᓐᓂᒃ. ᐊᒻᒪᓗ ᖃᓪᓗᓈᓃᖔᓲᖑᓪᓗᑎᒃ ᑕᒪᒃᑯᐊ 
ᐋᓐᓂᐊᓯᐅᖅᑎᑦ ᑎᑭᓴᑦᑕᐅᔭᕋᐃᒻᒪᑕ  
 
ᐋᓐᓂᐊᖅᑐᓕᕆᓂᕐᒧᓐ ᑭᒡᒐᖅᑐᐃᔨᓄᑦ ᐊᒃᓱᐊᓗᒃ ᐃᓕᓐᓂᐊᖅᑎᑕᐅᖃᑦᑕᕐᒪᑕ, ᐃᑲᔪᖅᓯᖅᑕᐅᖃᑦᑕᖅᑐᑎᓪᓗ. 
ᐋᓐᓂᐊᖃᕐᓇᖏᑦᑐᓕᕆᑎᓪᓗᒋᑦ ᓄᓇᓕᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᖅᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ ᑭᐅᖅᑲᐅᒐᒪ ᐱᑦᔪᑎᓕᓐᓂᒃ 
ᐃᓕᓐᓂᐊᕐᕈᑎᒃᓴᐃᑦ ᖃᑦᓯᐅᒻᒪᖔᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓗᐊᓃᑦᑐᓐ.  
 
ᐃᓄᓕᕆᔩᑦ ᑭᒡᒐᖅᑐᐃᔩᑦ, ᐋᓐᓂᐊᓯᐅᖅᑏᓐ, ᑕᐃᒪᐃᑦᑐᓂᒃ ᑐᕌᖓᔪᓂᒃ ᐃᓕᓐᓂᐊᕐᕈᑎᒃᓴᓂᒃ ᐱᒋᐊᖅᑎᑦᑎᓯᒪᔪᒍᑦ.  
ᑖᒃᑯᐊ ᖃᓄᖅᑑᕈᑎᒋᔭᕗᓐ ᑕᐃᒃᑯᐊ ᐱᔭᕇᖅᓯᔪᓐ ᐃᓕᓐᓂᐊᖅᑕᒥᓐᓂᒃ ᐋᓐᓂᐊᖃᕐᓇᖏᑦᑐᓕᕆᓂᐅᑉ ᐃᓗᐊᓄ 
ᐃᖅᑲᓇᐃᔮᖅᑖᕋᔭᕐᒪᑕ.  
 
ᑮᓇᐅᔭᐃᓂᐊᕐᕈᑦᑕ ᐃᓕᓐᓂᐊᕐᓂᐅᓂᐊᖅᑐᓄᑦ ᑮᓇᐅᔭᐃᕈᑎᖃᕆᐊᖃᕋᔭᕐᒥᔪᒍᑦ ᑖᒃᑯᐊ 
ᐃᓐᓄᐃᕙᓪᓕᐊᔪᓐᓇᓂᐊᕐᒪᑕ ᐃᖅᑲᓇᐃᔮᓂᒃ ᒐᕙᒪᒃᑯᑦ ᐃᓗᐊᓂ. ᑕᐃᒪ ᐱᓕᕆᕝᕕᑎᓐᓂ ᕿᒥᕐᕈᓇᑦᑐᒍᑦ 
ᐃᖅᑲᓇᐃᔭᖅᑎᓂᒃ ᓲᕐᓗ ᐃᓄᓕᕆᔨᓂᒃ, ᐅᓄᖅᓯᒋᐊᖅᑕᐅᔭᕆᐊᖃᒻᒪᖔᖏᓪᓗ ᐃᓐᓄᐸᓪᓕᐊᓂᖅ ᐱᑦᔪᑎᒋᓪᓗᒍ. 
ᐄ, ᑕᒪᓐᓇ ᕿᒥᕐᕈᓇᒃᓯᒪᖏᑕᕋᓗᐊᕗᓐ ᑭᓯᐊᓂ ᓵᔾᔫᒥᔭᕆᐊᖃᑦᑕᕗᓐ ᐊᒃᓱᐊᓗᒃ ᐱᑦᔪᐊᖑᖃᑦᑕᕐᒪᑕ,  
 
 
 
 
 
 
 
 
 
 
 
 
 
 
 
ᐊᑯᓐᓂᓱᖅᑎᒋᔭᐅᖃᑦᑕᖅᖢᑎᓪᓗ, ᓯᕗᓪᓕᐅᔾᔨᓯᒪᔪᒍᑦ ᐅᖁᒪᐃᓐᓂᓂᐊᕐᓂᐅᑉ ᒥᒃᓵᓄᑦ ᐱᓕᕆᐊᖃᕐᓂᖅᓴᐅᓗᑕ 
ᐊᑯᓐᓂᓱᖅᑎᒋᔭᐅᓚᕆᖃᑦᑕᕐᒪᑕ ᑖᒃᑯᐊ ᐃᖅᑲᓇᐃᔭᖅᑏᓐ.  
 
ᕿᒥᕐᕈᓇᒃᑕᕗᓐ ᑕᒪᓐᓇ ᖃᑦᓯᐅᒻᒪᖔᑦ ᐃᖅᑲᓇᐃᔮᑦ ᓄᓇᓕᑦᑎᒍᑦ. 
ᐃᓐᓄᒃᑕᐅᓯᒪᓪᓚᕆᓪᓗᑎᐅᔭᕆᐊᖃᑦᑎᑕᐅᖏᑦᑐᑦ ᑭᓯᐊᓂ ᐊᒃᓱᐊᓗᒃ ᐱᖅᔪᐊᖑᔪᑦ. ᐱᔨᑦᑎᕈᑎᓂᒃ 
ᓴᖅᑭᔮᖅᑎᑦᑎᖃᑦᑕᕐᒪᑕ ᓄᓇᓕᓐᓂ. ᑕᐃᑲᓃᖏᑦᑐᒎᒐᓗᐊᖅ ᓱᓕ ᑭᓯᐊᓂ ᕿᒥᕐᕈᓇᒋᐊᖃᕐᓂᐊᖅᑐᕗᑦ ᐊᑕᐃᓯᕐᒥᒃ 
ᐅᓄᒃᑲᓂᖅᑐᓂᓪᓘᓐᓃᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ ᑭᒡᒐᖅᑐᐃᔨᓂᒃ ᐃᓐᓄᐃᔭᕆᐊᖃᒻᒪᖔᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍ ᑭᐅᒻᒪᑦ. ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔩᑦ 
ᐱᔭᕇᖅᐸᓪᓕᐊᔪᑦ. ᐱᖃᕐᓂᕇᓕᓚᐅᖅᓯᒪᒻᒪᑕ ᐅᖃᖃᑎᒌᕈᓘᔭᐃᓐᓇᖃᑦᑕᖅᓯᒪᓚᐅᖅᖢᑎᓪᓗ ᐊᕐᕌᒍ 
ᐊᑕᐅᓯᐅᖏᑦᑐᓄᑦ.  
 
ᐱᖓᓲᒻᒪᑕ ᕿᑎᕐᒥᐅᓂ ᐃᖅᑲᓇᐃᔮᖃᖏᑦᑐᓐ. ᐃᖅᑲᓇᐃᔭᖏᑦᖢᑎᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥ ᑭᒡᒐᖅᑐᐃᔩᑦ 
ᐃᖅᑲᓇᐃᔭᕈᒪᒐᓗᐊᖅᑎᓪᓗᒋᓐ ᐃᓕᓐᓂᐊᕐᓚᐅᕐᕋᒥ ᐅᐱᓐᓇᕋᓂ ᐃᖅᑲᓇᐃᔮᖅᑖᕈᒪᔪᓐ ᓄᓇᓕᓐᓂ. ᐄ, 
ᒪᒥᐊᓇᖅᑑᒐᓗᐊᖅ ᐃᖅᑲᓇᐃᔭᒃᓴᖅᓯᐊᕈᓐᓇᖏᓐᓇᒥᒃ.  

ᑖᓐᓇ ᒥᓂᔅᑕ ᐊᔭᐅᕈᒪᔭᕋ ᐃᖅᑲᓇᐃᔮᒃᓴᖅᓯᐅᕈᔾᔨᖁᓪᓗᒍ ᑕᐃᒃᑯᓄᖓ ᓄᓇᕗᒻᒥᐅᑕᓂᒃ. ᒪᑐᐃᖅᑐᖃᕌᖓᑕ 
ᐃᖅᑲᓇᐃᔭᕈᒪᑐᐊᖅᐸᑕᓗ ᐱᑦᔪᐊᖑᓂᕋᖅᑲᐅᒪᒋᑦᑕᐃᒪ ᑕᒪᐅᖓ ᑖᓐᓇ ᐃᓕᓐᓄᑦ ᑐᓐᓂᖅᑯᑎᒋᑐᐃᓐᓇᖅᑕᕋ 
ᒥᓂᔅᑕ. ᑐᑭᓯᖅᑰᕋᕕᓐ, ᑐᑭᓯᓇᖅᑰᕋᒪ.  
 
ᑕᕝᕙᓂᒃᓴᐃᓐᓇᖅ H-6, ᓄᓇᓕᓐᓂ ᑲᑎᒪᔩᑦ. 2000-ᒥᐅᑯᐊ ᓴᖅᑭᑕᐅᓚᐅᖅᓯᒪᔪᑦ ᐃᓇᖐᕙᓪᓕᐊᒪᑕᐅᑯᐊ 
ᓄᓇᓕᓐᓂ ᑲᑎᒪᔩᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᔨᒋᓚᐅᖅᓯᒪᔭᖏᓐᓂᒃ.  
 
ᓄᓇᓕᓐᓂ ᑲᑎᒪᔨᓚᔭᐅᑐᐃᓐᓇᖃᑦᑕᓕᕐᒪᑕ ᓴᖅᑭᑕᐅᓚᐅᖅᓯᒪᔪᑦ ᐊᑯᓐᓂᖅᓱᖅᑎᒋᔭᐅᖃᑦᑕᕐᓂᐊᕐᒪᑕ ᓄᓇᒥᖕᓂᑦ 
ᒐᕙᒪᒃᑯᓐᓄᑦ. ᐃᓐᓇᐅᓪᓗᑎᑦ ᒪᒃᑯᑦᑑᓪᓗᑎᑦ ᐊᑭᓕᖅᓱᖅᑕᐅᙱᑦᑐᓪᓗ ᒪᑯᐊ ᑖᒃᑯᓇᓂ ᐃᒃᓯᕚᖃᑦᑕᓚᐅᖅᓯᒪᔪᑦ 
ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐅᖃᓪᓚᑦᑎᐅᖃᑦᑕᖅᖢᑎᒃ ᓄᓇᖏᑦᑕ ᒥᒃᓵᓅᖓᔪᓂᒃ.  
 
ᒥᓂᔅᑕᐅᓚᐅᖅᓯᒪᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑕᕝᕙᓃᑦᑐᖅ ᐊᐱᕆᓚᐅᖅᓯᒪᒐᒃᑯ 
ᖃᓄᐃᓕᐅᖅᑎᐅᒐᓗᐊᕐᒪᖔᑦ ᑕᐃᒃᑯᐊ ᓄᓇᓕᓐᓂ ᑲᑎᒪᔩᑦ, ᐱᕐᔪᐊᕌᓘᓂᕋᓚᐅᖅᓯᒪᔭᖏᑦ ᑖᔅᓱᒪᑉ 
ᒥᓂᔅᑕᕆᔭᐅᓚᐅᖅᓯᒪᔪᒧᑦ ᑭᓯᐊᓂ ᐱᔭᕇᖅᓯᔪᓐᓇᓚᐅᖅᓯᒪᙱᑦᑐᑦ ᐅᖃᓪᓚᖃᑎᒋᔭᐅᔪᓐᓇᙱᒃᖢᑎᒡᓗ ᒪᐃᔭᒧᑦ 
ᒪᐃᔭᐅᓚᐅᖅᓯᒪᒐᒪ ᑕᐃᔅᓱᒪᓂ ᐃᖃᓗᒃᑑᑦᑎᐊᕐᒥ ᑖᒃᑯᐊ ᑲᔪᓯᑦᑎᐊᓕᖅᑐᑦ.  
 
 
 
 
 
 
 
 
 
 
 
 
 
 
 
ᒥᓂᔅᑕᒥ ᑐᑭᓯᑎᑕᐅᔪᒪᔪᖓ ᖃᓄᖅ ᑖᒃᑯᐊ ᐊᑑᑎᖃᖅᑎᒋᒻᒪᖔᑦ ᓄᓇᓕᓐᓂ ᑲᑎᒪᔩᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑎᒪᔩᑦ? ᑭᓲᓂᕋᖅᑕᐅᕙᒃᑐᒃᑭᐊᕐᖏᒃᑯᐊ ᒐᕙᒪᒃᑯᓐᓄᑦ. ᖃᓄᖅ ᐊᑑᑎᖃᕐᓂᖃᖅᐸᑦ 
ᑖᒃᑯᐊ ᑲᑎᒪᔩᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐃᓕᓐᓂᐊᕐᓂᓕᕆᓂᖅ ᐱᔨᑦᑎᕈᑎᓂᓪᓗ ᑕᒪᒃᑯᓂᖓ 
ᑲᔪᓯᑎᑦᑎᔨᐅᓪᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᒻᒥᔭᕋ ᒪᓕᒐᓕᐅᖅᑎᐅᖃᑕᐅᔪᖅ 
ᑖᔅᓱᒥᖓ ᐅᖃᐅᓯᖃᕐᒪᑦ. ᑖᓐᓇ ᐱᒻᒪᕆᐊᓘᖕᒪᑦ ᑖᒃᑯᐊ ᐃᓚᖏᑦ ᐊᑐᖅᑕᐅᙱᓗᐊᖃᑦᑕᖅᓯᒪᕙᓪᓚᐃᖕᒪᑕ  
 
ᔫᓂᐅᓚᐅᖅᑎᓪᓗᒍ ᐊᕐᕌᓂ (ᑐᓵᔨ ᓄᖅᑲᖅᐳᖅ) to meet with every Chair of (ᑐᓵᔨᑎᒍᑦ) 
ᑲᑎᒪᖃᑎᖃᕈᓐᓇᓚᐅᕋᒪ ᐃᒃᓯᕙᐅᑕᕆᔭᖏᓐᓂᒃ ᐋᓐᓂᐊᖃᕐᓇᙱᑦᑐᓕᔨᒃᑯᑦ ᑲᑎᒪᔨᖏᑦᑕ ᓄᓇᓕᖕᓂ.  
ᑭᕙᓪᓕᕐᒦᑦᑐᓂᒃ ᑲᑎᒪᖃᑎᖃᓚᐅᖅᑐᖓ ᕿᑎᕐᒥᐅᓂᒃ ᐃᒃᓯᕙᐅᑕᖏᓐᓂᒃ ᐊᒃᑑᕝᕙᖑᑎᓪᓗᒍ ᑎᓯᐱᕆ 4-ᖑᑎᓪᓗᒍ 
ᕿᑭᖅᑖᓗᒻᒥ ᐋᓐᓂᐊᖃᕐᓇᙱᑦᑐᓕᕆᔩᑦ ᑲᑎᒪᔨᖏᑦᑕ ᐃᒃᓯᕙᐅᑕᖏᓐᓂᒃ ᑲᑎᒪᖃᑎᖃᓚᐅᖅᑐᖓ.  
 
ᑕᐃᒃᑯᐊ ᐅᖃᐅᓯᖃᖅᖢᑕ ᑲᑎᒪᔨᕋᓛᑦ ᐱᓕᕆᐊᒃᓴᖏᓐᓂᒃ ᐅᖃᐅᓯᖃᓚᐅᖅᓯᒪᔪᒍᑦ. ᐃᓚᖏᒡᓗ ᑲᑎᒪᔨᕋᓛᑦ 
ᑕᐃᒃᑯᐊ ᐋᓐᓂᐊᖃᕐᓇᙱᓐᓂᓕᕆᓂᕐᒧᑦ ᐊᐅᓚᓂᖅᓴᐅᓪᓗᑎᑦ ᐊᓯᖏᓐᓂᒃ ᐱᓕᕆᐊᖃᖅᖢᑎᒡᓗ 
ᓯᕗᓪᓕᐅᔾᔭᐅᔪᒪᔪᓂᒃ, ᐅᕝᕙᓘᓐᓃᑦ ᖃᓂᒪᖃᖅᑎᑦᑎᑦᑕᐃᓕᒪᓂᕐᒧᑦ ᑕᐃᒪᓐᓇᐃᓕᖓᓚᐅᖅᐳᖅ.  

ᐊᒻᒪᓗᑦᑕᐅᖅ ᑕᕝᕙᓃᓚᐅᖅᓯᒪᙱᓐᓇᒪ ᐱᓕᕆᐊᕆᔭᖏᓐᓂᒃ ᑲᑎᒪᔨᕋᓛᑦ ᑐᓴᕐᓗᖓ ᖃᐅᔨᓴᕐᓗᑕ ᖃᓄᖅ 
ᓴᙱᑦᑎᖅᐹᓪᓕᖅᑐᓐᓇᕐᒪᖔᑎᒍᑦ ᐱᓕᕆᓂᕆᖃᑦᑕᖅᑕᖏᑦ ᐋᓐᓂᐊᖃᕐᓇᙱᓐᓂᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ 
ᓲᕐᓗ ᓯᕗᓪᓕᐅᔾᔭᐅᓯᒪᔪᑦ ᓲᕐᓗ ᖃᓂᒪᖃᖅᑕᐃᓕᒪᑎᑦᑎᓂᖅ  
 
ᐊᒻᒪᓗᑦᑕᐅᖅ ᐋᓐᓂᐊᖅᑖᖅᑕᐃᓕᒪᑎᑦᑎᓂᖅ ᑕᐃᒃᑯᐊ ᓇᓗᓇᐃᖅᓯᓪᓗᑎᑦ ᑲᑎᒪᔨᕋᓛᑦ 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᓯᕗᓪᓕᐅᔾᔭᐅᔪᓄᑦ ᑕᕝᕙ ᓇᓃᒻᒪᖔᑕ ᖃᐅᔨᒋᐊᕐᕕᒋᓚᐅᖅᖢᒋᑦ ᑭᓯᐊᓂ 
ᑐᓴᕐᕕᒋᓚᐅᖅᓯᒪᔭᒃᑲ ᑲᑎᒪᔨᕋᓛᓂᒃ ᐊᔾᔨᒌᕐᓛᓗᐃᓐᓇᐅᓚᐅᖅᑐᑦ ᐃᓛᒃ ᑲᑎᒪᔨᕋᓛᑦ ᐱᓕᕆᐊᒃᓴᕆᔭᖏᑦ ᑖᒃᑯᐊ 
ᐱᓕᕆᐊᑦᑎᓐᓄᑦ ᐋᓐᓂᐊᕕᒻᒧᒡᓗ ᐊᒻᒪᓗ ᑭᒡᒐᑐᖅᑎᐅᔪᓄᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᓂᓛᒃ ᑕᐃᒃᑯᐊ 
ᑲᑎᑉᐹᓪᓕᔭᕆᐊᖃᕐᒪᑕᒎᖅ.  
 
ᑖᒃᑯᐊ ᐃᓕᓴᕆᔭᕆᐊᖃᓚᐅᕋᑦᑎᒍ ᐊᔾᔨᒌᙱᓐᓂᕆᖃᑦᑕᖅᑕᖏᑦ ᓄᓇᓕᖕᓂ ᐋᖅᑭᒃᓯᒪᓂᕆᔭᖏᑦ 
ᐊᑐᓕᖁᔭᐅᓯᒪᔪᑦ ᓴᖅᑭᒃᑎᓯᒪᔪᑦ ᖃᓄᖅ ᓴᙱᑦᑎᖅᐹᓪᓕᕈᓐᓇᕐᒪᖔᑕ ᐱᓕᕆᐊᕆᖃᑦᑕᖅᑕᖏᑦ 
ᐋᓐᓂᐊᖃᕐᓇᙱᓐᓂᓕᕆᓂᕐᒧᑦ ᑲᑎᒪᔨᕋᓛᖑᔪᑦ ᓄᓇᓕᖕᓂ. ᓄᑖᕈᕆᐊᕐᓗᒋᖅᑲᐃ ᒪᓕᒐᕆᔭᖏᑦ 
ᐊᐅᓚᓂᕆᕙᒃᑕᖓᑕ ᐊᑕᐅᑦᑎᒃᑯᓪᓗ ᐱᓕᕆᕕᑦᑕ ᐃᓗᐊᓂ ᕿᒥᕐᕈᓇᕆᐊᖃᓚᐅᕋᑦᑕ ᐊᒡᒍᖅᑐᖅᓯᒪᓂᕐᒧᑦ 
ᐱᖓᓱᓂᒃ ᐋᖅᑭᒃᓯᒪᓂᕐᒨᖓᒻᒪᑕ ᐃᑲᔪᖅᓱᐃᔾᔪᑎᐅᖃᑦᑕᖅᑐᑦ ᑲᑎᒪᔨᕋᓛᖁᑎᒋᔭᖏᓐᓄᑦ ᕼᐊᒻᓚᒃᑯᑦ 
ᐋᓐᓂᐊᖃᕐᓇᙱᓐᓂᓕᕆᓂᕐᒧᑦ. ᑕᕝᕙ ᑖᒃᑯᐊ ᓯᕗᒧᐊᖅᐸᓪᓕᐊᔪᑦ.  
 
ᓱᓕ, ᑕᐃᒃᑯᐊ ᓇᓗᓇᐃᖅᑲᐅᔭᒃᑲ ᐱᒋᐊᕈᑎᐅᔪᑦ ᐊᐅᓚᔾᔭᐃᔾᔪᑏᑦ ᓲᕐᓗ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 
ᐅᐸᓗᖓᐃᔭᐅᑏᑦ ᑕᒪᒃᑯᐊ ᐱᖃᓯᐅᔾᔨᔪᒪᔭᕗᑦ ᑲᑎᒪᔨᕋᓛᑦ ᐱᓕᕆᖃᑎᒋᓗᒋᑦ ᑭᓲᖕᒪᖔᑕ 
ᐅᐸᓗᖓᐃᔭᐅᑎᒋᔭᖏᑦ.  
 
 
 
 
 
 
 
 
 
ᐊᒻᒪᓗᑦᑕᐅᖅ ᑖᒃᑯᐊ ᓯᕗᓪᓕᐅᑎᓯᒪᔭᖏᑦ ᑖᒃᑯᐊ ᐊᑐᕈᒪᒐᓗᐊᕋᒃᑭᑦ ᐊᑑᑎᖃᑦᑎᐊᓂᖅᓴᒃᑯᑦ ᑲᑎᒪᔨᕋᓛᖑᔪᑦ 
ᑕᐃᒃᑯᐊ ᐱᔨᑦᑎᓂᒃᑯᓘᓐᓃᑦ ᐃᓄᓕᕆᔨᒃᑯᑎᒍᑦ ᐃᓄᓕᓴᐃᓂᒃᑯᓘᓐᓃᑦ ᐋᓐᓂᐊᖃᕐᓇᖏᓐᓂᓕᕆᔨᒃᑯᑦ 
ᐊᑐᓕᖁᔭᓕᐊᕆᔭᐅᔪᑦ ᑕᐃᒃᑯᐊ ᒪᓕᓪᓗᒋᑦ ᓄᓇᓕᓐᓃᖔᖅᓯᒪᓗᑎᑦ ᐱᔾᔪᑕᐅᔪᑦ ᐱᔨᑦᑎᕈᑕᐅᓂᐊᕐᒪᑕ 
ᐋᓐᓂᐊᖃᕐᑕᐃᓕᒪᑎᑦᑎᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ ᑭᐅᔪᐊᓐᓅᒐᕕᑦ.  
 
ᕿᑎᕐᒥᐅᓂ ᐃᓱᒫᓘᑎᖃᕐᐸᓚᐃᒻᒪᑕ ᐊᒡᒍᑐᖅᓯᒪᓂᕐᒥᑦ ᐋᓐᓂᐊᖃᓐᖏᓐᓂᓕᕆᓂᕐᒧᑦ .  
 
ᑭᐅᓪᓗᑎ ᐃᓱᒪᓕᐅᑎᒧᑦ ᐋᓐᓂᐊᖃᓐᖏᓐᓂᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕕᖏᓐᓄᑦ ᓈᓚᑦᑕᐅᖏᒻᒪᑕᒎᖅ.  
ᑕᐃᒪᓐᓇ ᐱᔾᔪᑎᒋᓪᓗᒍ ᐊᐅᓚᑦᑎᕚᓪᓕᕈᒪᔪᑦ ᐃᓅᓕᓴᐃᓂᕐᒧᑦ ᐋᓐᓂᐊᖃᓐᖏᑦᑐᓕᕆᓂᕐᒧᓪᓗ 
ᐱᔨᑦᑎᕋᐅᑎᒋᔭᐅᔪᓂᑦ ᐃᓄᓕᕆᓂᕐᒧᓪᓗ.  
 
ᑕᐃᔅᓱᒪᓂᐅᑎᓪᓗᒍ ᐅᖃᖅᑲᐅᒐᒪᐃᓛᒃ ᕼᐊᒻᒪᓚᒃᑯᑦ ᑲᑎᒪᔨᕋᓛᖁᑎᒋᔭᖏᑦ ᓴᖅᑭᑕᐅᓕᓚᐅᖅᓯᒪᒻᒪᑕ 
ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ ᓄᖑᑎᑕᐅᓚᐅᖅᑎᓪᓗᒋᑦ.  



ᐱᖓᔪᐊᑦ, ᒫᑦᓯ 1, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1186

 
ᑕᐃᔅᓱᒪᓂ ᕼᐊᒻᒪᓚᒃᑯᑦ ᑲᑎᒪᔨᖁᑎᒋᔭᖏᑦ ᑖᒃᑯᐊ ᐱᔾᔪᑎᒋᓪᓗᒋᑦ ᕿᑎᕐᒥᐅ ᐱᖁᔨᕗᖔᓕᐅᓚᐅᖅᓯᒪᔪᑦ 
ᐋᓐᓂᐊᖃᕐᓇᖏᓐᓂᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕕᖓᑦ ᐃᖅᑲᓇᐃᔭᖃᑎᖃᖁᔭᐅᓪᓗᑎᑦ 
ᐃᑲᔪᖅᑐᐃᖁᓪᓗᒋᓪᓗ ᓴᓐᖏᓂᓚᑦᑖᓂᑦ ᑐᓂᔭᐅᔪᒪᓪᓗᑎ ᐊᓯᔾᔩᔪᓐᓇᓂᐊᕐᒪᑕ ᐋᓐᓂᐊᖃᕐᓇᖏᓂᓕᕆᓂᕐᒧᑦ 
ᐃᓄᓕᓴᐃᓂᕐᒧᓪᓗ ᐱᔨᑦᑎᕈᑎᒋᔭᐅᔪᖅ ᐅᖃᐅᓯᑐᐃᓐᓇᒃᑯᑦ ᐱᓂᐊᕐᓂᕋᑐᐃᓐᓇᐸᓐᖏᓪᓗᑎᑦ 
ᐱᓐᖏᓴᐃᓐᓇᖃᑦᑕᖏᓪᓗᑎ.  
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲᐃ ᑖᔅᓱᒪ ᒥᔅᓵᓄᑦ ᑕᐃᒪᓐᓇ ᐊᔾᔨᒌᑦᑐᐃᓐᓇᐅᔪᔅᓴᐅᓕᕐᒪᑕ ᓄᓇᕗᒻᒥ ᕼᐊᒻᒪᓚᒃᑯᑦ 
ᑲᑎᒪᔨᖁᑎᒋᔭᖏᑦ ᐋᓐᓂᐊᖃᓇᖏᓂᓕᕆᔨᒻᒨᓕᖓᔪᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᔭᕋ ᒪᓕᒐᓕᐅᖅᑎᐅᑉ 
ᐅᖃᐅᓯᕆᔭᖓ.  
 
ᐃᓱᒪᒋᔭᒃᑲ ᖃᓄᐃᓕᐅᕆᐊᖃᕐᒪᖔᑦᑕ ᓴᓐᖏᓂᖅᐸᓪᓕᖁᓪᓗᒍ ᑲᑎᒪᔨᕋᓛᖑᔪᓂᑦ ᐋᓐᓂᐊᖃᓐᖏᓂᓕᕆᔨᒻᒧᑦ 
ᓇᓗᓇᕈᓐᓃᖅᑐᖅ ᑲᑎᒪᔩᑦ ᑕᐃᒃᑯᐊ ᓄᖑᑎᖅᑕᐅᒻᒪᑕ ᓄᓇᓖᑦ ᓱᕐᓗ ᐊᑦᑐᐊᓂᖃᕈᓐᓃᖅᑑᔮᓚᐅᕐᒪᑕ  
 
 
 
 
 
 
 
 
 
 
 
 
 
 
ᑭᓯᐊᓂ, ᑲᑎᒪᒋᐊᖃᓕᕈᑎ ᐋᖅᑭᒋᐊᕈᑎᐅᓱᒋᒍᓐᓃᕋᒃᑯ ᓄᓇᓕᓐᓂ ᐃᓅᓕᓴᐃᓂᕐᒧᑦ ᐃᓄᓕᕆᓂᕐᒧᓪᓗ 
ᑲᒪᒋᔭᐅᖔᕐᓗᑎᑦ.  
 
ᑕᐃᒃᑯᐊ ᐃᓱᒪᒋᖃᑦᑕᑕᒃᑲ ᐱᓕᕆᓇᓱᑦᑐᒋᑦ ᐃᓱᒪᒋᒐᒃᑯᑦ ᖃᓄᖅ ᑕᐃᓐᓇ 
ᐱᓕᕆᖃᑎᒋᓐᓂᑦᑎᐊᕐᓂᖅᓴᐅᓕᕐᓗᒋᖅᑲᐃ ᑲᑎᒪᔨᕋᓛᑦ ᓄᓇᓕᓐᓃᑦᑐᑦ ᐊᑐᓂ.  
 
ᐱᓕᕆᕕᑦᑎᓐᓂᓂ ᑭᐅᖃᑦᑕᕐᓂᐊᕋᑎᒍ ᑕᒪᒃᑯᐊ ᐃᓅᓕᓴᐃᓂᖅ ᐋᓐᓂᐊᖃᕐᓇᖏᑦᑐᓕᕆᓂᕐᓗ ᑮᓇᐅᔭᕗᑦ 
ᐃᔨᒋᓐᖏᓂᖅᓴᕆᒋᐊᖃᓕᕋᑦᑕ ᐊᑐᕐᓗᑎᒍᓪᓗ ᑮᓇᐅᔭᕗᑦ ᐋᓐᓂᐊᖃᕐᑕᐃᓕᒪᑎᑦᑎᓂᕐᒧᑦ ᓄᓇᓕᓐᓄᑦ ᓱᕐᓗ 
ᐱᓕᕆᕕᐅᓪᓗᑕ. 
 
ᑕᐃᒪᓐᓇ ᓄᓇᓕᓐᓄ ᓴᓐᖏᑎᑦᑐᒪᓗᑎᒍ ᑲᑎᒪᔨᕋᓛᖏᑦ ᕼᐊᒻᒪᓚᒃᑯᑦ ᓄᖑᑎᑕᐅᑎᓪᓗᒋᑦ 
ᐋᓐᓂᐊᖃᓐᖏᑦᑐᓕᕆᓂᕐᒧᑦ ᑲᑎᒪᔨᖏᑦ ᑕᐃᔅᓱᒪᓂ ᐱᒋᐊᓕᓵᖅᑎᓪᓗᒍ ᐊᑲᐅᓐᖏᓕᐅᕈᑎᖄᕐᔪᓚᐅᖅᓯᒪᔫᒐᓗᐊᑦ 
ᑲᑎᒪᔨᕋᓛᑦ ᐱᓕᕆᔾᔪᑎᒋᔭᖏᓐᓂ.  

ᐅᑉᐱᕈᓱᑦᑐᖓ ᑕᒪᒃᑯᐊ ᑮᓇᐅᔭᕗᑦ ᐊᑐᕐᓗᑎᒍ ᕼᐊᒻᒪᓚᒃᑯᑦ ᑲᑎᒪᔨᖁᑎᒋᔭᖏᓐᓄᑦ 
ᓴᓐᖏᑎᖅᐹᓪᓗᑎᑦᑎᔪᓐᓇᕋᑦᑕ ᑕᐃᒪᓐᓇ ᐱᓕᕆᕕᕗᑦ ᓯᕗᓪᓕᐅᔾᔭᐅᓯᒪᔪᓄᑦ ᓄᓇᓕᓐᓂ ᐊᑐᓂ ᑲᒪᓗᑎᑦ.  
ᐊᒻᒪ ᓯᕗᒧᐊᒃᑲᓐᓂᕆᐊᖃᓚᐅᕋᑦᑎᒍ ᐱᓕᕆᕕᑦᑎᓐᓂ ᐱᓕᕆᕕᒃ ᐋᖅᑭᔅᓱᕆᐊᖃᓚᐅᕋᑦᑎᒍ 
ᐊᒡᒍᑐᖅᓯᒪᓂᕐᒦᑦᑐᓕᒫᑦᑎᐊᓄᑦ ᑲᑎᒪᔨᕋᓛᖑᔪᓂᒃ ᓄᓇᓕᓐᓂ ᐱᓕᕆᖃᑎᖃᖁᓪᓗᒍ ᒫᓐᓇᐅᔪᖅ. ᓇᒻᒥᓂᖅ 
ᐊᐅᓚᑎᑕᐅᒐᓗᐊᕐᒪᑕ, ᐅᓂᒃᑳᓕᐅᖃᑦᑕᕐᓗᑎᓪᓗ, ᖃᓄᐃᓕᐅᓕᕌᖓᒥᒃ.  
 
ᓄᓇᓖᑦ ᑕᐃᒪᓐᓇ ᐅᓂᒃᑳᑦᑎᐊᖃᑦᑕᖅᓯᒪᔪᓐ ᐆᑦᑑᑎᒋᓪᓗᒍ ᐃᖃᓗᒃᑑᑦᑎᐊᖅ ᐊᒃᓱᐊᓗᒃ ᐊᐅᓚᓂᖃᑦᑎᐊᖅᓯᒪᒻᒪᑕ 
Hᐋᒻᓚᒃᑯᑎᑐᒐᓚᒃ, ᐃᓛᒃ ᖃᓄᐃᑦᑕᐃᓕᒪᑎᑦᑎᓂᒃᑯᑦ, ᐱᓕᕆᓂᒃᑯᑦ, ᓴᓐᖏᔪᒃᑯᑦ ᐊᖏᖅᓯᒪᒻᒪᑕ Hᐋᒻᓚᒃᑯᑦ 
ᑲᑎᒪᔨᖏᓐᓂᒃ. ᑖᓐᓇ ᓯᕗᓪᓕᐅᔾᔭᐅᓯᒪᒻᒪᑦ ᖃᓄᐃᑦᑕᐃᓕᒪᑎᑦᑎᓂᕐᒧᓐ. ᑖᒃᑯᐊ ᐃᖃᓗᒃᑑᑦᑎᐊᕐᒥᐅᓐ 
ᐊᑐᖅᓯᒪᔭᖏᑦ ᐊᑐᖅᑕᐅᔪᓐᓇᑎᐊᕐᒥᔪᓐ ᐊᓯᖏᓐᓄᑦ ᓄᓇᓕᓐᓂ. 
 
ᐃᓚᖓᑦᑕᐅᖅ ᐱᓕᕆᕕᕗᓐ, ᐋᖅᑭᒃᓱᐃᓇᓱᒃᑐᓐ ᐃᖏᕐᕋᓂᕆᔭᖓᓂᒃ ᐃᑲᔪᖅᑐᐃᔾᔪᑎᐅᖃᑦᑕᖅᑐᓂᒃ, 
ᑐᓴᖃᑦᑕᕋᓱᒃᑐᑎᓪᓗ ᑲᑎᒪᔨᕋᓛᖏᓐᓂᑦ ᓄᓇᓕᓐᓃᑦᑐᓂᒃ, ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ. 
ᑐᓴᐅᒪᖃᑦᑎᒋᑦᑎᐊᕐᓗᒋᑦ. ᖃᓂᒪᓇᖅᑐᖃᑦᑎᓪᓗᒍ ᐊᐅᓗᔾᔨᓂᐊᖏᓪᓗᑕ ᓲᕐᓗ ᖃᓂᒻᒪᑦᑕᐃᓕᒪᑎᑦᑎᓂᕐᒥᒃ 
ᐊᐅᓗᔾᔨᓂᖅᓴᐅᓗᑕ. ᓱᓕ ᑕᒪᓐᓇ ᐱᕙᓪᓕᐊᔪᖅ, ᐃᖅᑲᓇᐃᔭᕐᓂᕆᔭᕗᓐ ᑕᒪᑐᒧᖓ. ᓇᓛᒎᖅᑐᒃᑯᑦ 
ᑐᓴᖅᑎᑕᐅᖃᑦᑕᕋᔭᖅᐸᓪᓚᐃᔪᒍᑦ Hᐋᒻᓚᒃᑯᑦ ᑲᑎᒪᔨᕋᓛᖁᑎᒋᔭᖏᓐᓂᒃ. ᑐᓴᖅᕕᒋᖃᑦᑕᕐᓗᒋᑦ ᐊᑯᓚᐃᑦᑐᒃᑯᓐ. 
ᑕᐃᒪᓐᓇ ᑮᓇᐅᔭᕗᓐ ᐊᑐᕐᓂᖅᓴᐅᓗᒋᑦ ᑭᓐᖒᒪᔭᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ ᖁᔭᓐᓇᒦᒃ. ᓇᓗᓇᐃᖅᓯᔪᐊᓐᓅᒐᕕᓈᓯᓐ. ᒥᓂᔅᑕᐅᑉ 
ᐅᖃᐅᑎᒍᓐᓇᖅᐹᖔ ᖃᑦᓯᑦ Hᐋᒻᓚᒃᑯᑦ ᑲᑎᒪᔨᕋᓛᖁᑎᖃᒻᒪᖔᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ ᓄᓇᕗᒻᒥ. 
ᖁᔭᓐᓇᒦᒃ. 
 
 
 
 
 
 
 
 
 
 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᖃᑦᑐᑦ ᓄᓇᕘᓕᒫᑦᑎᐊᒥ 
ᓄᓇᓕᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᖃᑦᓯᑖᓚᒥᒃ ᑮᓇᐅᔭᖅᑖᖅᑎᑕᐅᖃᑦᑕᖅᐸᓐ 
ᐊᑐᓂᒃ ᓄᓇᓕᐅᔪᓐ. Hᐋᒻᓚᖏᑦ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᐋᓐᓂᐊᖃᓐᓇᖏᓐᓂᓕᕆᓂᕐᒧᓐ ᑲᑎᒪᔨᖏᓐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᑦᑐᒋᑦ ᑮᓇᐅᔭᖅᑐᕈᑎᒃᓴᖏᓐ $200,000. ᓄᓇᓕᓐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒥᓂᔅᑕᓗ. Hᐋᒻᓚᒃᑯᑦ ᑲᑎᒪᔨᕋᓛᖁᑎᒋᔭᖏᑦ ᑖᒃᑯᐊ 
ᐱᔨᑦᓯᖅᑕᐅᔪᒪᑉᐸᑕ ᖃᐅᔨᒪᔪᒻᒪᕆᓐᓄᑦ ᐃᑲᔪᖅᑕᐅᔪᒪᓗᑎᒃ ᓲᕐᓗ ᐱᑐᐃᓐᓇᐅᖏᑦᑐᒃᑯᑦ ᐱᓕᕆᐊᖃᕐᓂᐊᑎᓪᓗᒋᑦ. 
ᑭᓇᒧᑦ ᓵᑦᑐᓇᖅᐸᓐ ᑮᓇᐅᔭᖅᑐᕈᑎᒃᓴᑲᓐᓂᕐᓄᑦ ᐱᔪᒪᓐᓂᕈᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᓪᓗᒋᑦ ᐱᓕᕆᔾᔪᑎᒋᔭᖓ ᑭᓲᒪᖔᖅ 
ᐃᓚᖏᑦ ᓄᓇᓖᑦ ᑲᑎᒪᔨᕋᓛᖏᑦ ᑮᓇᐅᔭᓂᒃ ᑎᒍᓯᖃᑦᑕᖅᓯᒪᔪᓐ ᓲᕐᓗ ᒪᒃᑯᑦᑐᓕᕆᔾᔪᑎᒃᑯᑦ, 
ᐃᓐᓇᑐᖃᓕᕆᔾᔪᑎᒃᑯᓪᓗ ᒪᓕᓪᓗᒍ ᐃᓅᓕᓴᐃᔾᔪᑎᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ ᐊᒡᒍᑐᖅᓯᒪᓂᖓ 
ᐊᓪᓚᕝᕕᖓᓄᑦ ᑐᒃᓯᕋᕋᔭᖅᑐᓐ. ᕿᓂᕈᓐᓇᕐᓂᐊᕐᕋᑦᑕ ᑮᓇᐅᔭᓂᒃ ᐃᑲᔪᕈᑎᒃᓴᐅᓂᐊᖅᑐᓂᒃ ᑐᒃᓯᕋᐅᑕᐅᔪᓄᑦ 
ᑲᑎᒪᔨᕋᓛᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᐊᐱᖅᑯᑎᒃᓴᖃᕈᓐᓃᖅᑐᖓ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪᑉᐱᒐᖅ H-5, 6, 7-ᐸᒦᒃᑲᑦᑕ. ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᓇᓗᓇᐃᖅᓯᒪᔪᓐ 
ᐱᓕᕆᕝᕕᖓᓄᑦ ᐊᐅᓚᑦᑎᔩᑦ ᐱᓕᕆᕝᕕᒻᒧᑦ. ᒥᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᓇᐃᑦᑐᒻᒪᕆᐊᓗᒃ. ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ ᓇᓗᓇᐃᖅᓯᔪᓐᓇᖅᐹ ᓄᓇᕗᒻᒥ 
ᓯᓚᑦᑐᕐᓴᖅᕕᒻᒥ ᐃᓕᓐᓂᐊᕐᕈᑎᒃᓴᐅᖃᑦᑕᖅᑐᓐ ᐋᓐᓂᐊᖃᕐᓇᖏᓐᓂᓕᕆᓂᕐᒧᓐ ᑭᒡᒐᑐᖅᑎᐅᖃᑦᑕᓂᐊᖅᑐᓄᑦ.? 
 
ᐃᓕᓐᓂᐊᕐᑎᑦᑎᖃᑦᑕᕐᒪᑕᒎᖅ ᓄᓇᓕᓐᓂ ᐅᖃᖅᓯᒪᒋᓪᓗᑎᓪᓗ ᑖᒃᑯᐊ ᐃᓕᓐᓂᐊᕐᑎᑦᑎᖃᑦᑕᖅᑐᑦ ᐃᓅᓯᒋᒡᒎᖅ 
ᐱᐅᓯᒋᐊᕐᓂᐊᕐᒪᑕ ᑕᐃᒪᓐᓇ. ᑮᓇᐅᔭᑯᓗᓐᓂᒃ ᑕᐃᒪᓐᓇᑎᒋ ᑐᓂᔭᐅᑎᓪᓗᒋᑦ ᑕᕝᕗᖓ ᐱᓇᓱᒍᓐᓇᐸᓪᓚᐃᖏᒻᒪᑕ.  
 
ᐆᑦᑑᑎᐊᕈᓐᓇᖅᐸᖃᐃ ᒥᓂᔅᑕ ᑕᕝᕙᖔᖅᑐᓂᒃ ᐊᑐᖅᑕᐅᕙᑦᑐᓂᒃ. ᐄ, ᐱᒻᒪᕆᐅᔪᖅ ᖃᐅᔨᒪᒐᓗᐊᖅᑐᖓ 
ᑮᓇᐅᔭᑭᔅᓴᖅᑎᑕᐅᓗᐊᖃᑦᑕᖅᐸᓪᓚᐃᒻᒪᑕ ᑖᓐᓇ ᓯᓚᑦᑐᓴᕐᕕᒻᒥ ᐃᓕᓐᓂᐊᕈᑎᒃᓴᖏᑦ  
 
 
 
ᐋᓐᓂᐊᖃᕐᓇᙱᓐᓂᓕᕆᓂᕐᒧᑦ ᑭᒡᒐᑐᖅᑎᐅᔪᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᓐᓇ 
ᓯᕗᒧᐊᖅᑎᐊᖅᑎᒋᓯᒪᖕᒪᖔᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅᑑᒐᓗᐊᖅ ᑕᕝᕙᓃᖅᑲᐅᙱᒻᒪᑦ 
ᓇᓗᓇᐃᖅᓯᑎᓪᓗᖓ. ᓇᓗᓇᐃᒃᑲᓐᓂᕐᓂᐊᖅᐸᕋ. ᓄᓇᓕᓐᓂ ᐋᓐᓂᐊᖃᕐᓇᙱᓐᓂᓕᕆᓂᕐᒧᑦ ᑭᒡᒐᖅᑐᖅᑎᐅᔪᑦ 
ᑖᒃᑯᐊ ᐱᒋᐊᓚᐅᖅᓯᒪᖕᒪᑕ ᓴᓇᔭᐅᓚᐅᖅᓯᒪᖕᒪᑦ ᐃᒻᒪᖃ ᐊᑕᐅᓯᕐᒥᒃ ᑭᒡᒐᖅᑐᖅᑎᖃᖃᑦᑕᕐᓗᑎᑦ 
ᐋᓐᓂᐊᖃᕐᓇᙱᓐᓂᓕᕆᓂᕐᒧᑦ ᓄᓇᓕᓕᒫᓂ ᑖᓐᓇ ᐱᓕᕆᔾᔪᑎᐅᔪᖅ ᓄᓇᓕᓐᓂ 
ᐃᓕᓐᓂᐊᖅᑎᑦᑎᔾᔪᑎᐅᖃᑦᑕᖅᑐᖅ ᐊᔾᔨᒌᙱᑦᑐᓂᒃ ᐸᓐᓂᖅᑑᕐᒦᓚᐅᖅᑐᖅ ᐊᕐᕌᓂ.  
 
ᑖᒃᑯᐊᓗ ᐋᓐᓂᐊᖃᕐᓇᙱᓐᓂᓕᕆᓂᕐᒧᑦ ᑭᒡᒐᖅᑐᖅᑎᐅᔪᑦ ᓯᓚᑦᑐᓴᕐᕕᒃᑰᖃᑦᑕᖅᑐᑦ ᐃᓕᓐᓂᐊᕈᑎᒃᓴᖏᓄᓪᓗ 
ᒪᓕᒐᖏᑦ ᐱᔪᓐᓇᖅᑕᕋᓗᐊᒃᑲ ᐊᑐᐃᓐᓇᐅᑎᑕᐅᖃᑦᑕᖅᑐᑦ ᓯᓚᑦᑐᖅᓴᕐᕕᒃᑯᑎᒍᑦ.  

ᑭᓯᐊᓂᓕ ᐃᒪᓐᓇ ᐃᓕᓐᓂᐊᖅᑎᑦᑎᔪᒪᓪᓗᑎᑦ ᐋᓐᓂᐊᖃᕐᓇᙱᓐᓂᓕᕆᔨᐅᖃᑦᑕᕐᓂᐊᖅᑐᓂᒃ ᓄᓇᓕᓕᒫᓂ 
ᓄᓇᕗᒥ ᑖᒃᑯᐊᓗ ᓄᓇᓕᓕᒫᑲᓴᐃᑦ ᐊᑕᐅᓯᕐᒥᒃ ᐃᓛᒃ ᐋᓐᓂᐊᖃᖅᑕᐃᓕᒪᑎᑦᑎᔨᖃᖅᑐᑦ. 
ᖃᐅᔨᓴᐃᒃᑲᓐᓂᖃᑦᑕᕐᓂᐊᕐᒪᑕ ᐃᓂᒃᓴᖏᑦ ᐃᖅᑲᓇᐃᔮᒃᓴᖏᓐᓂᒃ ᑖᒃᑯᐊᓗ ᐊᒃᑐᐃᓂᕆᒐᔭᖅᑕᖓᓂᒃ 
ᐃᓄᒋᐊᒃᓯᕙᓪᓕᐊᓂᕐᒧᑦ ᐊᑦᑐᐃᓂᖅ ᑕᒪᓐᓇ ᐱᔨᑦᓯᕈᑎᑦᑎᓐᓂᒃ ᐊᑦᑐᐃᓯᒪᖕᒪᑕ. ᑕᒪᓐᓇᓗ 
ᐱᓕᕆᕙᓪᓕᐊᓕᖅᑕᕗᑦ. ᑭᐅᒐᓗᐊᖅᐸᕋᖃᐃ ᑖᓐᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) ᑖᓐᓇ ᐅᓂᒃᑳᖓᓐᓂᒃ, ᐃᒃᓯᕙᐅᑕᖅ ᐊᐱᕆᔪᒪᕙᒋᑦ ᑖᓐᓇ 
ᐊᐱᖅᑯᑎᒐ ᓇᐃᓗᐊᖅᑳ?  
 
ᐃᒃᓯᕙᐅᑕᖅ: ᐋᒃᑲ. Page H-5. (ᑐᓵᔨᑎᒍᑦ) ᒪᑉᐱᒐᕐᒥᒃ H-5, 6, 7-ᓗ ᑲᑎᑦᑐᒋᑦ ᐊᐅᓚᓂᖏᓐᓄᑦ 22-ᒥᓕᐊᓐ 
154 ᑕᐅᓴᓐ. ᒪᑉᐱᒐᖅ 8, H-8. (ᑐᓵᔨ ᓄᖅᑲᖅᐳᖅ) ᐊᒻᒪ H-10. Healthy Children, Families and 
Communities. (ᑐᓵᔨᑎᒍᑦ) ᓄᓇᓕᓐᓂᓪᓗ, ᒥᔅᑕ ᕿᓚᕝᕙᖅ.  
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨ ᓄᖅᑲᖅᐳᖅ) ᑕᕝᕙᓂ H-8 ᐅᖃᕆᐊᖓᐅᓇ 
ᐊᑲᐅᙱᑐᖅᐹᓗᒃ, H-8. ᓯᕗᓪᓕᖅᐹᒥᒃ ᑖᒃᑯᐊ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ ᑐᙵᓱᖁᓪᓗᒋᑦ.  
 
ᐃᓛᒃ ᑖᓐᓇ ᑕᕝᕙᓂ ᐃᓛᒃ ᐸᓐᓂᖅᑑᒥᓕ ᐅᖃᐅᓯᑎᒍᑦ ᑕᐃᒃᑯᐊ ᐃᓄᓕᕆᔩᑦ Social Workers-ᖑᓂᕋᖅᑕᐅᔪᑦ. 
ᑖᒃᑯᐊ ᒥᔅᓵᓄᑦ ᑐᑭᓯᒋᐊᒃᑲᓐᓂᕈᒪᓂᐊᕋᒪ ᑕᕝᕙᓂ ᐱᔾᔪᑎᒋᓪᓗᒍ ᐱᓕᕆᐊᖏᑦ ᐅᖁᒪᐃᑦᑐᓪᓚᕆᐅᒻᒪᑦ 
ᐃᓄᓕᕆᔩᑦ. ᐊᒻᒪᑦᑕᐅᖅ ᐊᖏᔫᙱᑦᑑᒐᓗᐊᓄᑦ ᐊᑦᓱᐊᓗᒃ ᐱᕚᓪᓕᕈᓐᓇᕐᖓᑕ ᐋᖅᑭᒋᐊᕈᑎᖏᓐᓄᑦ.  
ᑖᒃᑯᐊ ᐸᓐᓂᖅᑑᒥᐅ ᐃᓄᖏᑦ ᐊᒥᓱᕈᖅᐸᓪᓕᐊᓂᖏᓐᓄᑦ ᐊᒻᒪᑦᑕᐅᖅ ᐱᔭᒃᓴᖏᑦ ᐊᒥᓱᕈᖅᐸᓪᓕᐊᓂᖏᓐᓄᑦ, 
ᑖᒃᑯᐊ ᖃᐅᔨᒪᒐᒃᑭᑦ ᐱᓕᕆᐊᖏᑦ ᐃᓛᒃ ᐊᒃᓱᕈᕐᓇᖅᑐᑦ. ᐃᓚᓱᖓᓕᕐᖓᑕ ᐊᕐᕌᒍ ᖃᑦᑎᑲᓪᓚᐃᑦ ᖄᖏᖅᑐᑦ. 
ᐃᓛᒃ ᐅᒡᒍᐊᕋᓗᐊᖅᑐᖓ ᒫᓐᓇ ᑐᓂᓯᓯᒪᔪᓐᓇᙱᓐᓇᒪ ᓄᓇᓖᑦ ᐊᓯᖏᑦ ᖃᓄᑎᒋ ᐃᖅᑲᓇᐃᔭᖅᑎᖏᑦ 
ᐃᑲᔪᖅᑎᖃᕐᒪᖔᑕ ᐅᕝᕙᓗ ᐃᑲᔪᖅᑎᖃᒡᒐᖅᑐᑦ.  
 
 
 
 
 
 
 
 
 
ᑖᒃᑯᐊ ᐊᑐᐃᓐᓇᕆᔪᓐᓇᙱᓐᓇᒃᑭᑦ, ᑭᓯᐊᓂ ᑖᒃᑯᐊ ᐃᓛᒃ ᓇᓗᓇᐃᕋᓱᒍᒪᔭᒃᑲ ᐃᒻᒪᖃ ᐸᓐᓂᖅᑑᖅ 
ᑕᐃᒪᐃᑦᑐᑑᔪᒃᓴᐅᙱᑦᑑᒐᓗᐊᑦ ᑖᒃᑯᐊ ᐱᔭᒃᓴᓕᐊᓘᓪᓗᑎᒃ ᒪᕐᕉᒃ ᐃᓄᓕᕆᔩᒃ ᖄᖓᒍᓪᓗ 
ᐸᐃᑉᐹᓕᕆᔨᐅᔭᕆᐊᖃᖅᑐᑎᒃ ᐃᓛᒃ ᐱᔾᔪᑎᒋᓪᓗᒍ ᑖᒃᑯᐊ ᐃᓄᓕᕆᔩᒃ ᐃᓚᒌᑦᑐᓄᑦ ᐊᑲᐅᙱᔾᔪᑎᖏᓐᓄᑦ 
ᐱᓕᕆᓇᓱᑦᑕᖅᑯᑦ ᐅᕝᕙᓗ ᑲᑎᖃᑎᒋᔭᕆᐊᓕᖏᓐᓄᑦ ᑲᑎᖃᑎᖃᕆᐊᖃᑦᑕᖅᑯᑦ ᓴᐳᓐᓂᐊᕆᐊᖃᑦᑕᖅᑯᑦ 
ᐃᖅᑲᕐᑐᐃᕕᒃᑰᕐᑐᓂᑦ ᐱᓕᕆᐊᕆᔭᕆᐊᖃᕐᑕᖏᓐᓂ ᐱᓕᕆᑦᑕᖅᑯᑦ ᓴᐳᔾᔨᒐᓱᐊᕐᓂᖅ ᐊᔾᔨᒌᓐᖏᑐᓪᓗ 
ᓄᓇᓕᓐᓃᑦᑐᑦ ᐃᓄᓕᕆᔩᑦ. ᐃᓛᒌᓐᓂᕐᒧᑦ ᓂᖓᐅᑎᓂᐅᓴᔪᓄᑦ ᐱᑦᑎᐊᓐᖏᖃᑦᑕᐅᑎᔪᓄᑦ. ᑕᒪᒃᑯᐊ 
ᐊᔾᔨᒌᓐᖏᑦᑑᒻᒪᑕ ᐊᔅᓱᕉᑎᒋᔭᖏᑦ ᐃᓄᓕᕆᔩᑦ ᐱᒡᒐᓇᖅᑐᕐᓯᐅᕈᑎᒋᔭᖏᑦ.  
 
ᑖᒃᑯᐊ ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ, ᐸᓐᓂᖅᑑᒥᖃᐃ ᑕᐃᒪᐃᑦᑐᑑᓐᓂᕈᓂ ᑕᐃᒪᐃᑦᑐᑑᓐᖏᓚᕐᓗᑭᐊᖅ ᑖᒃᑯᐊ 
ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ ᐊᓪᓚᕕᒻᒥ ᐃᖅᑲᓇᐃᔭᖅᑎᒧᑦ Administration Support ᑕᒪᒃᑯᓂᖓ 
ᐅᖄᓚᐅᑎᓂᑦ, ᐊᒥᓱᓕᐅᕆᔭᕆᐊᖃᕐᓂᖅ, ᑎᑎᖅᑲᓂᑦ ᐊᒻᒪᖅᑎᕆᓂᖅ, ᓂᐅᕕᕆᐊᕆᐊᖃᕐᓂᖅ, ᑕᒪᒃᑯᐊ 
ᑕᐃᒪᐃᑦᑐᒧᑦ ᑲᒪᒋᔭᐅᑦᑎᐊᕈᓐᓇᕋᓗᐊᕐᖓᑕ ᐃᑲᔪᖅᑎᑖᒃᑲᓐᓂᕈᓐᓇᖅᑲᑕ.   

ᑖᒃᑯᐊ ᐃᓄᓕᕆᔨᐅᓂᕋᖅᑕᕗᑦ ᐃᓛ ᐊᔅᓱᕈᓪᓚᕆᑦᑐᑎᑦ ᑖᒃᑯᐊ ᐱᓕᕆᒻᒪᑕ ᑐᓴᖅᑎᑕᐅᒃᑲᓐᓂᓚᐅᕆᓪᓗᑕᓗ 
ᑕᕝᕙᓂ ᒪᓕᒐᓕᐅᕐᕕᒻᒥ ᐊᔅᓱᕈᓪᓚᕆᑦᑐᐋᓘᒐᓗᐊᖅᑎᓪᓗᒍ ᖁᔭᒋᔭᐅᒍᓐᓇᑎᐊᖅᑑᔮᓐᖏᒻᒪᑕ ᐃᒻᒪᖃ 
ᖁᔭᓐᓇᒦᕈᑎᑦᑎᓐᓂ ᑖᒃᑯᐊ ᐃᖅᑲᓇᐃᔭᖅᑎᓂ ᑐᓂᒃᑲᓂᕐᒥᑦ ᓇᓗᓇᐃᖅᓯᕕᒋᔪᓐᓇᕐᑕᕗᑦ ᖁᔭᓐᓇᒦᕐᓂᑎᓐᓂ.  
 
ᐅᓇ ᐊᐱᖅᑯᑎᒋᔪᒪᔭᕋ ᐃᒃᓯᕙᐅᑖᖅ, ᑖᒃᑯᐊ ᐃᓄᓕᕆᔨᕗᑦ ᑕᕝᕙᓂ ᐸᓐᓂᖅᑑᒥ ᑕᐃᒪᐃᑦᑐᑐᒐᔭᕐᓂᕈᑎᑦ. 
 
ᐃᓛ ᐱᑕᖃᕆᐊᖃᖅᓯᒪᕋᓗᐊᕐᖓᑕ ᑕᐃᒪᐃᑦᑐᒥᑦ ᐃᑲᔪᖅᑎᖓ ᐃᑲᔪᖅᑎᔅᓴᖏᓐᓂ ᐊᓪᓚᕕᒻᒥ ᑖᒃᑯᐊ 
ᐃᓄᓕᕆᔨᕗᑦ ᑕᑯᓂᐊᖅᑕᐅᖁᒐᓗᐊᕋᒃᑭᑦ ᑖᒃᑯᓇᓐᖓᑦ ᑕᐃᒪᐃᑦᑐᖅᑖᕆᐊᖃᓕᓐᖏᒃᑲᓗᐊᕐᒪᖔᑕ ᐱᓕᕆᐊᖏᑦ 
ᐊᒥᓲᓗᐊᕐᓂᖏᑦ ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᓚᕝᕙᖅ. ᑕᕝᕙᓂ ᑲᑎᒪᔪᓂᑦ ᐃᖅᑲᐃᑎᑦᑎᒋᐊᒃᑲᓐᓂᕈᒪᒐᒪ 
ᐅᖃᓪᓚᑦᑐᖃᕐᑎᓪᓗᒍ ᐅᐃᒪᓵᕆᖃᑦᑕᖏᒃᑯᔅᓯ ᐱᐅᓂᖅᓴᖅ ᓈᒻᒪᓂᖅᓴᖅ ᑲᑎᒪᔭᕆᐊᖃᓕᕌᖓᔅᓯ ᐅᕙᓂᐅᓐᖏᑦᑐᖅ 
ᑲᑎᒪᖃᑦᑕᕈᓐᓇᖅᑐᓯ ᐊᒻᒪ ᓄᖅᑲᖓᑲᐃᓐᓇᕈᓐᓇᖅᑐᒍᑦ ᖃᑦᑏᓐᓇᐅᓗᐊᓕᕌᖓᑦᑕ ᑕᕝᕙᓂ 
ᐅᖃᓪᓚᑦᑐᖃᓗᐊᖅᑎᓪᓗᒍ ᑖᒃᑯᐊ ᐊᐱᖅᓱᖅᑕᐅᔪᑦ ᐊᐱᖅᓱᑐᓪᓗ ᑐᓵᖅᑎᐊᕈᓐᓇᓂᐊᕐᖓᑕ ᐃᒻᒥᓂ ᑲᑎᒪᔾᔪᑎᒥᓂᑦ 
ᑲᒪᑦᑎᐊᖏᓐᓂᖅᓴᐅᓕᖃᑦᑕᕐᒪᑕ.  
 
ᖁᔭᓐᓇᒦᒃ, ᒥᔅᑕ ᕿᓚᕝᕙᖅ. ᒥᓂᔅᑕ ᐊᒡᓘᒃᑲᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᔪᒪᔭᕋ ᐲᑕ ᕿᓚᕝᕙᖅ.  
 
ᐲᑕᐅᑉ ᐃᓱᒫᓘᑎᒋᕋᑖᖅᑕᖏᓐᓂ ᓄᓇᓕᐅᔪᑦ ᐊᑕᖐᓂᕐᒧᑦ ᑕᒪᒃᑯᓄᖓ ᐃᓄᓕᕆᔨᓄᓂᓛᒃ ᐃᑲᔪᕈᒪᔭᕋᓗᐊᕗᑦ 
ᑕᒪᒃᑯᐊ ᐃᓄᓕᕆᔨᐅᔪᑦ ᐱᔭᔅᓴᓕᕐᔪᐊᒻᒪᕆᐋᓘᕙᒻᒪᑕ.  ᑕᐃᒪᓕ ᓄᓇᕗᒻᒥ ᒐᕙᒪᒃᑯᖏᑦ 99-ᖑᑎᓪᓗᒍ 
ᐱᒋᐊᓕᖅᑎᓪᓗᒍ ᐊᕝᕕᐊᕈᑎᔅᓴᐃᑦ ᐊᒥᓲᓚᐅᕐᖓᑕ ᐃᓄᓕᕆᔨᒃᑯᓐᓂ ᐱᓗᐊᓐᖑᐊᖅᑐᒥ ᑭᓯᐊᓂᓕ ᑕᒪᒃᑯᐊ 
ᐊᕝᕕᐊᕈᑕᐅᓚᐅᖅᑐᑦ ᖃᑦᑏᓐᓇᐅᓂᖅᓴᐅᓕᖅᑑᒐᓗᐊᑦ  
 
ᑭᓯᐊᓂᓕ ᐃᑲᔪᖅᑐᐃᖏᓐᓇᕈᒪᓂᐊᖅᑐᒍᑦ ᑕᐃᒃᑯᓂᖓ ᐃᓄᓕᕆᔨᑦᑎᓐᓂ ᐱᔭᔅᓴᓕᕐᔪᐊᒻᒪᕆᐋᓘᕙᒻᒪᑕ ᐊᒻᒪᓗ 
ᑕᒪᓐᓇ ᑲᔪᑦᑎᑏᓐᓇᕈᒪᔭᕗᑦ ᐅᖃᖃᑎᒋᖃᑦᑕᓂᐊᕐᐸᒃᑲᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᖃᓄᖅ, ᖃᓄᖅ 
ᐃᑲᔪᕐᒪᖔᑦᑎᒍ ᐃᓄᓕᕆᔨᕗᑦ.  
 
ᐄ, ᐊᔅᓱᕈᓐᓇᕐᑐᕐᔪᐊᕌᓘᒻᒫᑦ ᐃᓄᓕᕆᔩᑦ ᐃᖅᑲᓇᐃᔮᖓ ᑕᕝᕙᓂᓕ ᐸᓐᓂᖅᑑᒥ ᒥᓂᔅᑕᐅᓪᓗᖓᓖᓛᒃ 
ᐱᓕᕆᖃᑎᒋᔪᒪᔭᒃᑲ ᓄᓇᓕᐅᔪᑦ ᐃᑲᔪᖅᑐᕈᓐᓇᕐᓂᐊᕋᑦᑎᒍᑦ ᑕᐃᒃᑯᐊ ᐃᓄᓕᕆᔨᒋᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

 
 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕿᓚᕝᕙᖅ. 
 

ᕿᓚᕝᕙᖅ: ᑖᒃᓱᒥᖓ ᐃᓕᓴᖅᓯᒻᒪᑦ. ᐃᓕᓴᖅᓯᓯᒪᕙᓗᒻᒪᓪᓗ ᐃᑲᔪᖅᑕᐅᔪᒪᔾᔪᑎᒋᔭᑦᑎᓐᓂᒃ. ᐃᓱᒪᖓ 
ᐊᓯᕈᓚᐅᖏᓐᓂᖓᓂᒃ ᐊᓯᐊᓄᑦ ᓅᒋᐊᕐᓂᐊᕐᕋᒪ. 
 
ᐃᒃᓯᕙᐅᑖᖅ, ᑖᓐᓇ ᑐᓴᖅᑕᕋ ᐊᒃᓱᐊᓗᒃ ᖁᕕᐊᒋᒐᒃᑯ. ᑕᕝᕙᓂ H-10, ᐅᓇ ᐱᑦᔪᑎᒋᓪᓗᒍ ᑲᑎᒪᔩᑦ ᑕᐃᒃᑯᓄᖓ 
ᑎᒥᒥᒍᑦ ᐊᔪᕈᑎᓕᓐᓄᑦ. ᑖᒃᓱᒪ ᐃᓚᒋᖅᑰᒻᓚᒍ, ᑕᒻᒪᖏᒃᑯᒪ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᕿᓚᕝᕙᖅ. ᒪᑖᒻ ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): I don’t think there was a question. 
 
ᐃᒃᓯᕙᐅᑕᖅ: ᒪᒥᐊᓇᖅ. ᑖᓐᓇ ᐃᓚᒋᔭᖓ H-9 and H-10, Mr. Ki.labuk. 
 
ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑖᒃᑯᐊ ᐃᑲᔪᖅᑐᕋᕆᓇᓱᐃᓐᓇᓲᕆᒻᒥᒐᒃᑭᓐ ᑕᕝᕙᓂ 
ᓂᓪᓕᐊᔾᔪᑎᒋᓲᕆᓪᓗᒍ ᒪᓕᒐᓕᐅᖅᕕᒻᒥ, ᑲᑎᒪᔩᑦ ᑎᒥᒥᒍᑦ ᐊᔪᕈᑎᓕᓐᓄᑦ ᐱᓕᕆᔾᔪᔾᔨᓇᓱᓐᓂᖏᑦ.  
 
ᐅᓇ ᐊᐱᖅᑯᑎᒋᔪᒪᔭᕋ ᐅᓪᓗᒥ ᐊᐱᕆᖅᑲᐅᒻᒥᒐᒪ ᑖᒃᑯᐊ ᑲᐃᓪᓗᐊᖅᑕᐅᔾᔪᑎᒋᖃᑦᑕᖅᑕᖏᑦ ᐊᒃᓴlᐊᓖᑦ, Wheel 
chairs, ᐊᐅᓚᐅᑎᓕᓐᓂᒃ ᐱᔪᓐᓇᖅᓯᑎᑕᐅᖁᒐᔭᕈᑦᑎᒍ, ᑖᒃᑯᐊ ᑲᑎᒪᔩᑦ ᕿᒥᕐᕈᖃᑕᐅᒐᔭᖅᑲᓐ 
ᐊᓯᕉᑎᒋᔭᕆᐊᓕᓐᓂᒃ ᕿᒥᕐᕈᓇᑦᑐᖃᓕᖅᑲᓐ ᐅᕝᕙᓘᓐᓂᒃ ᕿᒥᕐᕈᔭᐅᓕᖅᑲᑕ ᑖᒃᑯᐊ Health and Social 
Services-ᖏᓐᓇᕐᒥᒃ ᕿᒥᕐᕈᔭᐅᒐᔭᖅᑲᓐ, wheel chair-ᓕᕆᔾᔪᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᕿᓚᕝᕙᖅ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑲᐃᓪᓗᐊᕈᑎᐅᔪᑦ ᐃᒃᓯᕙᐅᑕᐅᔪᑦ 
ᑖᒃᑯᓇᓐᖓᑦ ᓇᓪᓕᐅᒃᑯᒫᑕᐅᓯᒪᖏᑦᑐᓄᑦ ᐃᑲᔪᕈᑕᐅᕙᑦᑐᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪᓕ ᑖᒃᑯᐊ ᕿᒥᕐᕈᓇᒃᑲᓂᕐᓂᐊᖅᑲᑕ 
ᐋᓐᓂᐊᖅᑐᓕᕆᔨᒃᑯᑦ ᑲᐃᓪᓗᐊᕈᑎᐅᕙᑦᑐᓄᑦ ᐃᒃᓯᕙᐅᑕᐅᔪᓄᓐ ᑕᐃᒃᑯᐊ ᐱᑎᖔᕐᓗᒋᑦ ᐊᐅᓚᐅᑎᖃᑦᑐᓄᑦ 
ᐃᖏᕐᕋᓲᓂᒃ, ᐱᓕᕆᕕᐅᔫᓐ ᐃᓚᐅᑎᑦᑎᒐᔭᖅᑲᓐ ᑖᒃᑯᓇᓐᖓᑦ ᑕᐃᒪᐃᑦᑐᒧᑦ ᐱᓕᕆᓂᐊᖅᑎᓪᓗᒋᑦ ᐅᕝᕙᓘᓐᓃᒃ 
ᐊᓯᖏᓐᓄᑦ ᑕᒪᒃᑯᓄᖓ ᑎᒥᒥᒍᑦ ᐊᔪᕈᑎᖃᑦᑐᓂᒃ ᐃᓱᒫᓘᒍᑎᒋᔭᐅᔪᓂᒃ. 
 
ᐃᒃᓯᕙᐅᑕᖅ: ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᖃᓄᑐᐃᓐᓇᖅ ᒪᑐᐃᖓᔪᖓ ᑐᓴᕈᒪᑐᐃᓐᓇᑎᐊᖅᑐᖓ. 
ᖃᓄᖅ ᐊᑲᐅᓂᖅᓴᒃᑯᑦ ᐃᓱᒪᖃᑦᑐᖃᒻᒪᖔᖅ ᐃᓄᓐᓂᒃ ᑕᐃᒪᐃᑦᑐᓂᒃ ᐃᒃᓯᕙᐅᑕᖃᕆᐊᖃᑦᑐᓂᒃ ᐊᒻᒪᓗ 
ᐱᓕᕆᖃᑎᒋᔪᒪᓪᓗᒋᑦ ᖃᓄᐃᑦᑐᑐᐃᓐᓇᐃᑦ. ᑕᐃᒃᑯᐊ ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᐃᓚᒋᔭᐅᒍᓐᓇᕋᔭᕐᒪᖔᑕ 
ᑕᐃᒃᑯᓄᖓ ᑎᒥᒥᒍᑦ ᐊᔪᕈᑎᖃᑦᑐᓄᑦ. ᖁᔭᓐᓇᒦ, ᐃᒃᓯᕙᐅᑕᖅ. 
 
 
 
 
 
 
 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᒃᑯᑦ): ᑕᐃᒪ ᑕᕝᕗᖓ ᑎᑭᑐᐃᓐᓇᑲᐃᓐᓇᓂᐊᖅᑲᕋ. ᖁᔭᓐᓇᒦᖅᑕᕋ ᒥᓂᔅᑕᐅᔪᖅ 
ᑭᐅᑦᑎᐊᕈᓐᓇᕋᑖᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ H-8, H-9, H-10-ᒦᑦᑐᒍᑦ. ᐋᓐᓂᐊᑖᖅᑕᐃᓕᒪᑎᑦᑎᓂᖅ ᓱᕈᓯᓛᓂᒃ, 
ᐃᓚᒌᓐᓂᓪᓗ, ᓄᓇᓕᓐᓂᓪᓗ, ᑲᑎᒪᓕᒫᖅᑐᒋᑦ, $42,410.000. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕ ᐊᐱᕆᔪᒪᖅᑲᐅᒐᒃᑯ ᑭᒍᑎᓕᕆᓂᐅᑉ ᒥᒃᓵᓄᑦ.  

ᒪᑉᐱᒐᕐᒥ H-17, ᐸᕐᓇᒍᑕᐅᔪᓂ, ᑭᒍᑎᓕᕆᓂᕐᒧᓐ ᖃᑦᑏᓐᓇᕈᕆᐊᖅᑕᐅᒻᒪᑕ ᐊᒥᓲᖏᑦᑑᒐᓗᐊᓂᒃ. 
ᐊᐅᔭᐅᕋᑖᓚᐅᖅᑐᖅ ᑕᐃᒃᑯᐊ ᓄᓇᖁᑎᓐᓃᖔᖅᓯᒪᔪᑦ, ᖁᓪᓗᖅᑑᕐᒦᖔᖅᑐᓪᓗ ᒪᐅᖓᕆᐊᖃᓚᐅᕐᖓᑕ 
ᐃᖃᓗᓐᓄᑦ ᑭᒍᑎᓕᕆᔭᐅᒋᐊᖅᑐᖅᑐᑎᒃ. 
 
ᐄ, ᑕᒪᓐᓇ ᐅᖃᐅᓯᕆᓚᐅᖅᓯᒪᒻᒥᔭᕗᓐ ᓄᕖᑉᐱᕆᖑᑎᓪᓗᒍ. ᑕᐃᒃᑯᐊ ᐊᒥᓱᒻᒪᕆᐊᓘᓚᐅᕐᒪᑕ ᒥᓂᔅᑕᐅᔪᖅ 
ᑐᓴᖅᑎᑕᐅᒍᒪᒐᓗᐊᖅᑐᖓ ᖃᓄᐃᓕᖓᓕᕐᒪᖔᑦ ᐱᓕᕆᐊᕆᓂᐊᕐᓗᒋᑦ ᑕᐃᒃᑯᐊ ᐊᒥᓱᒻᒪᕆᐊᓗᓐᓂᒃ ᑭᒍᑎ-
ᑲᒪᔭᕆᐊᖃᕋᓗᐊᕐᖓᑕ ᑭᖑᕙᖅᓯᒪᔪᐊᓘᔮᖅᑐᑎᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑎᑎᕋᖅᓯᒪᔭᒃᑲ ᕿᓂᑲᐃᓐᓇᕐᓂᐊᕋᒃᑭᑦ. 
ᖁᔭᓐᓇᒦᒃ, ᑖᓐᓇ ᐄ, ᓱᖅᑯᐃᒋᔭᕋ ᑖᓐᓇ ᐅᖃᐅᓯᕆᓚᐅᖅᑕᕗᑦ ᐃᓱᒫᓗᒍᑎᒋᔭᐅᓚᐅᖅᓯᒪᔪᖅ ᑕᐃᒃᑯᐊ ᕿᑎᕐᒥᐅᑦ 
ᒪᐅᙵᓚᐅᖅᓯᒪᒻᒪᑕ ᐃᖃᓗᓐᓄ ᑭᒍᑎᓕᕆᔭᐅᔭᖅᑐᖅᑐᑎᑦ ᑕᐃᔅᓱᒪᓂᓕ ᑭᖑᕙᖅᓯᒪᓪᓗᐊᑲᓪᓚᖅᓯᒪᓚᐅᕐᒪᑕ 
2004-05-ᒥ. 747-ᒦᑦᑐᑦ ᓱᓕ ᐅᑕᖅᑭᒻᒪᑕ ᑭᒍᑎᓕᕆᔭᐅᔭᕆᐊᓖᑦ ᑲᒪᒋᔭᐅᔪᑦ.  
 
ᐱᐅᓯᓂᖅᓵᓘᒻᒥᔪᕐᓕ, ᐊᕐᕌᒍᖃᑦᑕᓚᐅᖅᑐᓂᒃ ᐊᓂᒍᖅᑐᓂᒃ ᑕᐃᔅᓱᒪᓂᓕ ᐅᑕᖅᑭᔪᑦ ᐊᒥᓲᖃᑦᑕᕐᓂᖏᓐᓄᑦ 
ᔭᓗᓇᐃᑉᒥ ᕼᐊᐃ ᕆᕗᒥᓗᑭᐊᖅ ᓇᓕᐊᓐᓂᑭᐊᖅ ᐋᖅᑭᒃᓱᐃᓕᓚᐅᖅᓯᒪᔪᒍᑦ ᐊᑐᕋᓱᐊᖅᑐᑕ ᑕᕝᕙᓂ ᐃᖃᓗᓐᓂ 
ᑕᐃᒃᑯᐊ ᑲᒪᒋᔭᐅᑎᒐᓱᐊᖅᑐᒋᑦ ᐅᑕᖅᑭᔪᑦ ᐊᓯᖏᑦ ᑲᒪᒋᔭᐅᕙᒻᒥᔪᑦ ᑦᓲᑦᓯᐅᓪᒥ ᕼᐊᐃ ᕆᕗᒥ ᔭᓗᓇᐃᑉᒥᓗ. 
ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᑲ ᖃᑦᑎᐅᒻᒪᖔᑦᑕ 700-
ᖏᓐᓂᐅᕋᑖᖅᑐᑦ ᕿᑎᕐᒥᐅᑦ ᖃᑦᑎᐅᒻᒪᖔᑕ ᑕᐅᕙᙶᖅᓯᒪᔪ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 2005-ᒥ 2006 104-ᖑᔪᑦ 
ᕿᑎᕐᒥᐅᓃᙶᖅᓯᒪᔪᑦ ᑲᒪᒋᔭᐅᓛᖅᑐᑦ ᑭᒍᑎᓕᕆᔭᐅᓗᑎᑦ ᐊᒻᒪᓗ ᐅᑕᖅᑭᔪᑦ ᑕᐅᕙᙵᑦ 44-ᖑᓪᓗᑎᑦ 
ᕿᑎᕐᒥᐅᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
 
 
 
 
 
 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᖅᑎᑦᑎᒍᓐᓇᕐᖓᑦ ᑕᐃᒪ ᓱᓕ ᒐᕙᒪᒃᑯᑦ ᑖᒃᑯᐊ 44-ᖑᔪᑦ 
ᐅᑕᖅᑭᔪᑦ ᐃᖃᓗᓐᓅᖅᑕᐅᔪᒫᕐᓂᐊᕆᕙᑦ ᑕᐃᒪᐃᒋᐊᖃᖅᑲᑕ ᑲᒪᒋᔭᐅᓂᐊᕐᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᒃᑯᐊ ᓇᓕᐊ 
ᓯᕗᓪᓕᐅᔾᔭᐅᔭᕆᐊᖃᕐᒪᖔᑕ ᑐᐊᕕᕐᓇᓂᖅᓴᐅᒻᒪᖔᑕᓘᓐᓃᑦ ᑕᐃᒫᒃ ᑲᒪᒋᓇᓱᐊᓲᕆᔭᕗᑦ ᐃᒫᒃ 
ᖃᓂᓐᓂᖅᐹᖑᔪᓐᓇᖅᑐᒧᑦ ᔭᓗᓇᐃᑉᒨᖅᐸᑦ ᒪᐅᖓᓘᓐᓃᑦ ᒪᓕᒃᑲᔭᕐᒥᔪᑦ ᑕᐃᒃᑯᐊ ᐊᑐᐃᓐᓇᐅᒐᓗᐊᕐᒪᖔᑦᑕ 

ᐱᓕᕆᔭᐅᔾᔪᑎᒋᔪᓐᓇᖅᑕᖏᑦ ᑲᑎᙵᓪᓗᒋᑦ ᕿᒥᕐᕈᔭᕆᐊᖃᖅᑕᕗᑦ ᐊᔾᔨᒌᙱᑦᑐᑦ ᑕᐃᒃᑯᐊ ᑲᒪᒋᔪᒫᕐᓂᐊᖅᑕᕗᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐱᓕᕆᐊᕌᓗᒋᔪᒪᙱᒃᑲᓗᐊᖅᖢᒍ ᑭᓯᐊᓂ 
ᑎᓕᔭᐅᓚᐅᖅᓯᒪᒐᒪ ᓂᕈᐊᑦᑎᓐᓂ ᐃᖃᓗᖕᓄᐊᕈᒪᙱᒻᒪᑕᒎᖅ ᑭᒍᑎᓕᕆᔭᐅᔭᖅᑐᕐᓗᑎᑦ. 
ᖃᓄᐃᓕᐅᕈᓘᔭᓚᐅᖅᑎᓪᓗᒋᑦ ᐊᐅᔭᖅ ᓵᑐᒃᑯᑦ ᑕᒪᐅᙵᐅᑎᑕᐅᒐᒥᒃ ᑕᒪᐅᙵᖃᑦᑕᕈᒪᔪᓐᓃᓚᐅᖅᓯᒪᔪᑦ. 
ᐃᓱᕐᕕᙱᑦᑐᕐᔪᐊᒻᒪᕆᐊᓘᓚᐅᖅᐅᓯᒪᖕᒪᑦ. ᐊᐱᕆᔭᐅᓚᐅᖅᓯᒪᔪᒍᑦ ᓱᖕᒪᑦ ᑭᒍᑎᓕᕆᔭᐅᔪᓐᓇᙱᒻᒪᖔᖏᑦ 
ᕿᑎᕐᒥᐅᓂᒃ ᐊᒻᒪᓗ ᑕᐃᑲᓂ ᐱᔪᓐᓇᙱᒃᑯᑎᑦ ᓱᒻᒪ ᔭᓗᓇᐃᑉᓕᐊᒍᓐᓇᙱᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᒪᐅᙵᐅᔾᔭᐅᓚᐅᖅᓯᒪᔪᑦ 
ᕿᑎᕐᒥᐅᓂ ᐃᖃᓗᖕᓄᑦ ᖃᓂᕐᒥᒍᑦ ᐃᓛᒃ ᑭᒍᑎᒥᒍᖅᑲᐃ ᐱᓚᒃᑕᐅᒋᐊᖃᓚᐅᖅᓯᒪᔪᑦ ᐃᒃᑯᐊ ᑎᑭᑦᑕᕐᒪᑕ 
ᐱᓚᒃᑐᐃᔩᑦ ᐃᖃᓗᖕᓅᙵᐅᕐᒪᑕ ᑕᒪᐅᙵᐅᔾᔨᓚᐅᖅᓯᒪᔪᒍᑦ ᐱᓚᒃᑕᐅᔭᕆᐊᓕᖕᓂᒃ. ᓄᓇᑦᓯᐊᕐᒥ 
ᑕᐃᒪᐃᑦᑐᓕᕆᔨᑕᖃᙱᒻᒪᑦ ᐅᕝᕙᓘᓐᓃᑦ ᐃᓂᒃᓴᓕᐅᕈᓐᓇᓚᐅᖅᓯᒪᙱᓐᓇᑦᑕ ᔅᑕᓐᑕᓐ ᐋᓐᓂᐊᕕᖓᓂᒃ ᔭᓗᓇᐃᑉ-
ᒥ. ᑕᐃᒪᐃᑦᑑᒻᒪᑦ ᓵᑕᒃᑯᑦ ᑕᐃᒃᑯᐊ ᐃᖃᓗᓐᓅᖓᐅᑎᓕᓚᐅᖅᓯᒪᔭᕗᑦ ᐱᓚᒃᑕᐅᓂᐊᕐᒪᑕ.  
 
ᐄ, ᐱᓚᒃᑕᐅᑦᑎᐊᖅᑐᕐᔪᐊᕐᒪᕆᐊᓘᓚᐅᖅᑑᒐᓗᐊᑦ ᑭᓯᐊᓂ ᒥᕝᕕᒻᒦᑦᑎᓪᓗᒋᑦ ᐊᑲᕐᕆᙱᑦᑐᕈᓘᓚᐅᖅᓯᒪᔪᑦ 
ᐱᔨᑦᑎᕈᑏᑦ ᐱᓚᒃᑕᐅᑎᓪᓗᒋᑦ ᐃᓱᒪᒃᑯᓪᓕ ᐊᒃᓱᐊᓗᒃ ᐱᐅᓚᐅᖅᑐᑦ.  
 
ᐆᒃᑐᖃᑦᑕᕆᐊᖃᕋᑦᑕ ᑕᒪᒃᑯᓂᖓ ᑭᙴᒪᔭᐅᔪᑦ ᐊᒻᒪᓗ ᖃᖓ ᑲᒪᒋᔭᐅᔭᕆᐊᖃᕐᓂᖏᑦ ᒪᐅᖓᐅᔾᔭᐅᓚᐅᙱᑉᐸᑕ 
ᐃᖃᓗᓐᓄᑦ ᓵᑕᒃᑯ ᐊᕐᕌᒎᓐᓄᒃ ᒪᕐᕉᓐᓄᒃ ᐅᑕᖅᑭᓇᔭᖅᑐᑦ ᓄᓇᑦᓯᐊᕐᓂ ᐃᓂᒃᓴᓕᐅᖅᑕᐅᒐᓱᓇᔭᖅᐸᒃᑎᒡᓗᒋᑦ. 
ᑕᐃᒪᓐᓇ ᑭᖑᕙᖅᓯᒪᓗᐊᖃᑦᑕᖅᑐᒍᑦ.  
 
ᐊᒻᒪᓗ ᖃᓂᕐᓂᓴᖅ-ᐊᖏᕐᕋᒧᑦ ᖃᓂᓐᓂᖅᓴᒥᒃ ᑲᒪᒋᔭᐅᓂᖅ ᑕᐃᒪᐃᑦᑐᓂᒃ ᐱᓇᓱᒃᑐᒍᑦ ᐱᔨᑦᑎᕈᑎᓄᒡᓗ 
ᐊᑐᐃᓐᓇᐅᔪᓂᒃ ᓄᓇᕗᒻᒦᑦᑐᓂᒃ ᐊᑐᕋᓱᖃᑦᑕᖅᑐᒍᑦ. ᑕᐃᒪᐃᓕᐅᕋᓱᒃᑐᒍᑦ, ᐱᔨᑦᑎᕈᑏᑦ 
ᐊᑐᐃᓐᓇᕈᖅᑎᓐᓇᓱᒃᑕᕗᑦ ᓄᓇᕗᑦ ᐃᓗᐊᓂ ᑖᓐᓇ ᐃᓚᒋᔭᐅᖃᑕᐅᒡᓗᓂ.  
 
 
 
 
 
 
 
 
 
 
ᑐᑭᓯᓇᖅᓯᑎᒋᐊᒃᑲᓐᓂᕆᐊᖃᖅᑰᖅᑕᕋ ᐱᓚᒃᑕᐅᔭᕆᐊᓕᑦ ᓵᑕᒃᑯᑦ ᒪᐅᙵᐅᑎᑕᐅᓚᐅᖅᓯᒪᔪᑦ ᕿᑎᕐᒥᐅᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ ᑐᓴᖅᑎᑕᐅᒐᑦᑕ.  
 
ᑕᐃᒪ ᖃᓄᖅᑑᕈᑎᒃᓴᓕᐅᕈᑎᒋᒐᔭᖅᑕᕗᑦ ᐅᑯᐊ ᐅᑯᓇᓂ ᐊᑐᕈᒫᕐᓂᐊᖅᑐᓂᒃ ᑎᑎᕋᖅᓯᒪᖕᒪᑕ 
ᐋᓐᓂᐊᓕᖅᑕᐃᓕᒪᑎᑦᑎᓂᖅ ᑕᒪᓐᓇ ᐋᓐᓂᐊᕈᑦ ᓴᖅᑭᓚᐅᙱᓐᓂᖓᓂᒃ ᑲᒪᒋᔭᐅᕙᒌᕆᐊᖃᕐᓂᖏᑦ 

ᐊᐅᓪᓚᖅᑎᑕᐅᔭᕆᐊᖃᓚᐅᙱᓐᓂᖏᓐᓂᓘᓐᓃᑦ ᑲᒪᒋᔭᐅᑦᑎᐊᕆᐊᖃᕐᓂᖅ. ᐃᓕᓐᓂᐊᕐᓂᖅ ᑕᒪᔾᔭᐅᔪᖅ ᐃᓗᐊᓂ. 
ᑭᒍᑎᑎᓪᓗ ᖃᓄᖅ ᑲᒪᒋᔭᕆᐊᖃᕐᓂᖅ ᑕᒪᓐᓇᐅᒋᓪᓗᓂ, ᐃᓕᓐᓂᐊᖅᑎᓪᓗᒋᑦ ᑕᐃᒃᑯᐊ 
ᑭᒍᑎᑦᑎᐊᕆᖕᓂᖅᓴᐅᓂᐊᕐᒪᑕ.  
 
ᓄᕖᑉᐱᕆᒥᒃ ᐅᑎᕋᑦᑕ ᑭᒍᑎᓯᐅᑏᑦ ᑕᒪᒃᑯᐊᕈᔪᐃᑦ ᐃᓕᓐᓂᐊᕈᑎᒃᓴᒡᓗ ᓴᖅᑭᓚᐅᖅᓯᒪᖕᒪᑕ.  
 
ᖃᓄᖅ ᑕᐃᒪ ᐃᖏᕐᕋᑦᑎᐊᖅᐸ ᐃᓕᑉᐹᓪᓕᖅᐸᑦ ᑕᒪᒃᑯᐊ ᕿᑐᕐᖓᓖᑦ? ᕿᑐᕐᖓᖏᑕ ᑭᒍᑎᖏᑦ 
ᑲᒪᒋᔭᐅᑦᑎᐊᕐᓂᖅᓴᐅᓂᐊᕐᒪᑕ? ᐃᓛᒃ ᒥᑭᑦᑐᑯᓘᒡᓗᑎᑦ ᐱᓚᒃᑕᐅᔭᕆᐊᖃᖅᑐᑯᓘᓚᐅᕐᒪᑕ ᑕᐃᒃᑯᐊᑯᓗᐃᑦ ᒪᐅᖓ. 
ᒫᓂ ᐊᕐᕌᒍᑦ ᐱᖓᓱᓄᒡᓘᓐᓃᑦ ᐊᕐᕌᒍᓕᑯᓗᐃᑦ ᐱᓚᒃᑕᐅᔭᕆᐊᖃᓚᐅᖅᓯᒪᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒫᓐᓇ ᒪᕐᕉᓐᓂᒃ ᐆᒃᑑᑎᓂᒃ 
ᓴᖅᑭᔮᖅᓯᓯᒪᔪᒍᑦ. ᐄ, ᑕᐃᒃᑯᐊ ᑭᒍᑎᓯᐅᑏᑦ ᐊᓯᖏᒡᓗ ᑭᕙᓪᓕᕐᒥ ᓴᖅᑭᑕᐅᓚᐅᖅᓯᒪᔪᑦ ᑭᕙᓪᓕᕐᒥᓗ ᐊᒻᒪᓗ 
ᐃᒡᓗᖕᓕᒥ.  
 
ᐋᓐᓂᐊᑖᖅᑕᐃᓕᒪᑎᑦᑎᓂᖅ ᐊᒃᓱᐊᓗᒃ ᐱᕐᔪᐊᖑᔪᖅ. ᑐᓴᐅᒪᑎᑦᑎᓇᓱᕈᓘᔭᖃᑦᑕᖅᑐᒍᑦ.  
ᑕᐃᒃᑯᓂᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᒡᒐᖅᑐᐃᔨᖏᓐᓂᒃ ᑕᐃᒫᒃ ᓄᓇᓖ ᓄᓇᓕᓐᓂ ᐱᓕᕆᔩᑦ, ᑲᑎᒪᔩᑦ, 
ᓴᖅᑭᔮᖅᑎᑦᑎᒋᔭᕗᑦ ᐃᓅᓯᖃᑦᑎᐊᕐᓂᕐᒥᒃ ᐊᒻᒪᓗ ᐋᓐᓂᐊᑖᖅᑕᐃᓕᒪᓂᕐᒥᒃ ᑕᒪᒃᑯᓄᙶᖅᑐᑦ.  
 
ᐄ, ᐃᓱᒫᓘᑎᒋᒻᒥᔭᕗᑦ, 200 ᐅᖓᑖᓃᑦᑐᑦ ᐊᕐᕌᒍᑕᒫᑦ ᐱᓚᒃᑕᐅᖃᑦᑕᕐᒪᑕ ᑕᒪᓐᓇ ᑲᒪᒋᓇᓱᒃᑕᕗᑦ 
ᑭᒍᑎᑦᑎᐊᕙᖃᕈᓐᓇᕐᓂᕐᒥᒃ ᐃᓕᓐᓂᐊᖅᑎᑦᑎᓪᓗᑕ ᓱᕈᓯᕐᓂᒃ ᐊᒻᒪᓗ ᕿᑐᕐᖓᓕᖕᓂ.  
 
ᑭᓯᐊᓂ ᐊᒃᓱᕉᑎᒌᑕᐃᓐᓇᖅᑕᕗᑦ ᐱᓚᒃᑕᐅᖁᔨᖃᑦᑕᙱᒃᑲᓗᐊᕋᑦᑕ ᑭᓯᐊᓂ ᑕᐃᑯᖓ ᓱᓕ ᑎᑭᓯᒪᙱᓐᓇᑦᑕ 
ᐃᖅᑲᓇᐃᔭᕐᓂᐊᖅᑐᑎᒍᑦ ᐊᒻᒪᓗ ᓴᖅᑭᑦᑎᕙᓪᓕᐊᓂᐊᖅᖢᑕ ᐋᓐᓂᐊᑖᖅᑕᐃᓕᒪᒃᑲᓐᓂᐅᑎᒃᓴᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᒻᒪᓐ. ᑐᑭᓯᑎᑕᐅᒃᑲᓐᓂᕈᒪᔪᖓ 
ᐃᓄᓕᕆᔨᐅᑉ ᒥᒃᓵᓄᑦ. ᖃᑦᓯᐅᕙᓐ ᐃᓄᓕᕆᔩᑦ. ᖃᑦᓯᓂᒃ ᐃᓄᓕᕆᔨᖃᕆᐊᖃᑉᐱᑕ ᓄᓇᕗᒻᒥ.  
 
 
 
 
 
 
 
 
 
25-ᖑᖅᑰᒻᒪᑕᐃᒃᑯᐊ ᓄᓇᓖᑦ. ᖃᑦᓯᓂᒃ ᐃᓄᓕᕆᔨᖃᕆᐊᖃᑉᐱᑕ ᓄᓇᕗᓕᒫᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ. ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ ᐅᖃᖅᑲᐅᒐᒪ 
ᕿᒥᕐᕈᓇᕐᓂᕋᖅᖢᖓ ᐃᓂᓕᕆᔩᑦ ᐱᓕᕆᓂᕆᔭᖏᓐᓂᒃ ᐊᒻᒪᓗ ᖃᓄᖅ ᐅᖁᒪᐃᑎᒋᒻᒪᖔᖅ. ᐊᓯᔾᔨᖅᓯᒪᖏᑦᑐᑦ 
ᐃᓄᓕᕆᔩᑦ ᐅᓄᕐᓂᖏᑦ ᑕᐃᒪᓐᖓᓂᒃ 1999-ᒥᑦ ᑕᐃᒪᐃᑦᑑᑎᓪᓗᒍ ᖃᐅᔨᓴᒃᑲᓐᓂᕆᐊᖃᑦᑐᒍᑦ, 
ᕿᒥᕐᕈᓇᑦᑎᐊᕆᐊᖃᑦᑐᕗᓪᓗ ᐃᓄᓕᕆᔩᑦ ᐅᓄᕐᓂᖏᑦ ᐱᕈᖅᐸᓪᓕᐊᑎᓪᓗᒋᑦ ᓄᓇᓖᑦ.  

ᑕᒪᓐᓇ ᐊᒃᓱᐊᓗᒃ ᐱᖅᔪᐊᖑᔪᖅ ᕿᒥᕐᕈᓇᑦᑕᐅᔭᕆᐊᖃᓪᓚᕆᑦᑐᖅ. ᐃᖅᑲᓇᐃᔭᖅᑎᒃᑲ ᑎᓕᓯᒪᓕᖅᑕᒃᑲ 
ᕿᒥᕐᕈᓇᖁᓪᓗᒋᑦ. ᐃᓄᓕᕆᔩᑦ ᐃᖅᑲᓇᐃᔮᑐᐃᓐᓇᕆᖏᑕᖏᓐᓂᒃ, ᐊᓯᖏᓐᓂᓪᓗ.  
 
ᒫᓐᓇ ᑭᓯᐊᓂᒥᒃ ᐋᖅᑭᒃᓯᑲᐅᑎᒋᔾᔪᑎᒃᓴᒥᒃ ᐱᑕᖃᖏᒻᒪᓐ ᐃᓄᓕᕆᔩᑦ ᐅᓄᕐᓂᖏᑦ ᐱᔭᒃᓴᖏᓐᓄᓪᓗ 
ᐋᖅᑭᒃᓯᒪᔪᒥᒃ. ᑭᓯᐊᓂ ᖃᐅᔨᓴᖅᑎᐊᕐᕆᐊᖃᑦᑕᕗᓐ ᐃᓄᓕᕆᔩᑦ ᐃᖅᑲᓇᐃᔮᖏᑕ ᐅᓄᕐᓂᖏᑦ, ᐃᓛᒃ 
ᐅᖁᒪᐃᓐᓂᖏᑦ ᐃᒡᓗᕙᒃᓯᒪᓗᐊᕐᓂᐊᖏᒻᒪᑕ ᐊᑦᔨᒌᐸᓗᒃᑎᐊᖑᓂᐊᕐᒪᑕᓗ ᓄᓇᕘᓕᒫᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ. ᐊᒡᓘᒃᑲᖅ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᒥᓂᔅᑕ, ᑐᓴᖅᑎᑦᑎᓐᖑᐊᑕᖅᓯᓐᓇᕋᕕᓈᓯᑦ. 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᑦ ᓱᕈᓯᕐᓄᑦ ᖃᑕᓐᖑᑎᒌᓄᓪᓗ ᐱᔨᑦᑎᕈᑎᑦ 2004-2005.  
 
ᐱᓯᒪᒐᒃᑭᓐ, ᓄᐊᒪᓐ ᒧᕆ ᐅᖃᓚᐅᕐᒪᓐ ᐃᓄᓕᕆᔨᒃᑯᓐ ᒫᓂ 51 ᐱᔨᑦᑎᖅᑐᓐ ᓄᓇᓕᓕᒫᒥ ᓄᓇᕗᒻᒥ. ᐊᒃᓱᐊᓗᓪᓗ 
ᐱᔭᒃᓴᖃᐅᖅᖢᑎᒃ. ᐊᑦᔨᒌᖏᑦᑐᓂᓪᓗ ᐱᔨᑦᑎᕈᑎᓂᒃ ᑲᒪᒋᔭᖃᐅᑦᑐᑎᒃ, ᑎᒍᐊᕐᓂᖅ, ᓂᖓᕐᓃᑦ, ᐃᒻᒥᓃᕐᓃᑦ, 
ᐊᑯᓐᓇᓱᒃᑎᐅᓃᑦ, ᓴᐳᒻᒥᓱᖅᑎᔅᓯᔨᐅᓃᑦ ᓱᕈᓯᕐᓂᒃ, ᐱᕋᔭᒃᓯᒪᔪᓪᓗ ᑕᒪᒃᑯᐊ ᑲᒪᒋᔭᐅᓂᖏᑦ.  
 
ᑖᒃᑯᐊ ᐅᖃᓕᒫᖅᑐᒋᑦ ᑕᑕᒥᓚᐅᕐᕋᒪ. ᐃᓄᓕᕆᔩᑦ ᑖᒃᑯᓂᖓᓗᐊᕐᕌᓗᒃ ᐅᓄᖅᑐᐊᓗᓐᓂᒃ ᑲᒪᒋᐊᖃᕐᓂᖏᓐᓂᒃ. 
ᖃᐅᑕᒫᑦᑎᐊᕐᒪᕆᒃ ᐱᓇᓱᐊᕈᓰᑦ ᓄᓐᖑᖏᑦ ᐃᓚᐅᓪᓗᑎᒃ.  
 
ᓲᖃᐃᒻᒪᓕ ᐊᓯᔾᔨᖅᑕᓗᐊᓐᖑᐊᖅᐳᑦ ᐅᖁᒪᐃᑦᓴᖅᑐᐊᓘᓕᖃᑦᑕᕋᒥᒃ. ᑕᖅᑭᓄᑦ 6-ᓯᓄᑦ ᐊᕐᕌᒍᓕᒫᒧᓪᓘᓐᓃᑦ. 
ᓄᓇᓕᓐᓂᐊᕌᖓᒪ, ᐊᑯᓂᒃ ᐃᓄᓕᕆᔨᖃᖃᑦᑕᖏᑦᑐᑦ ᑖᒃᓱᒥᖓᑦᓴᐃᓐᓇᖅ.  
 
ᓲᖅᑲᐃᒻᒪ ᓄᓇᒋᓕᖅᑕᒥᓐᓂ ᖃᐅᔨᒪᖏᓐᓇᒥ ᑕᒪᓐᓇ ᐃᓱᒫᓘᑎᒋᔭᐅᓚᐅᖅᑐᖅ ᓄᓇᑦᑎᓐᓂ ᐊᓯᖏᓐᓂᓘᔪᒃᓴᐅᔪᖅ.  
 
 
 
 
 
 
 
 
 
 
 
 
 
 
 
 
ᒥᓂᔅᑕᖃᐃ ᓂᓪᓕᐅᑎᖃᕈᓐᓇᖅᐳᖅ ᖃᓄᖅ ᐃᓄᓕᕆᔩᑦ ᐊᓯᔾᔨᖅᑕᓗᐊᓂᐊᕐᖏᒻᒪᑕ ᐱᓗᐊᕐᓗᒍ 
ᐊᒃᓱᕈᓐᓇᓗᐊᕐᓂᕆᖃᑦᑕᖅᑕᖏᓐᓂᒃ ᐊᕐᕌᒎᑉ ᐃᓗᐊᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐅᓂᒃᑳᑦ ᓴᖅᑭᑕᐅᓚᐅᖅᓯᒪᔪᑦ 
ᓱᕈᓯᓕᕆᓂᕐᒧᓐ ᐊᖓᔪᖅᑳᖓᓐᓄᑦ. ᐱᐅᖏᑦᑐᓂ ᓴᖅᑮᓯᒪᔪᓐ. ᐃᓛᒃ, ᖁᕕᐊᓇᓐᖏᑦᑐᓂᒃ ᐊᒻᒪᓗ ᑕᒪᓐᓇ 
ᖃᐅᔨᒪᓪᓗᑎᒃᑯ ᐃᓘᓐᓇᖓ ᑲᒪᒋᔭᕆᐊᖃᖅᑰᑦᑕᕗᑦ ᐃᓗᐃᒃᑲᐅᓗᒍ.  

ᓄᓇᓕᖃᑦᑎᐊᕐᓂᖅ ᐅᓄᖅᑐᓂᒃ ᐃᓗᓕᖃᒻᒪᑦ. ᒐᕙᒪᒃᑯᑦ ᐱᓕᕆᕝᕕᖓᓐ ᐊᑕᐅᓯᖅ 
ᑕᐃᒪᐃᑦᑐᕐᖑᖅᑎᑦᑎᒍᓐᓇᖏᒻᒪ ᑭᓯᐊᓂ ᐃᓘᓐᓇᖏᑦ ᐃᓚᐅᓗᑎᐅᔭᕆᐊᖃᕐᒪᑦ,  
 
ᐃᓗᓕᖃᐅᕈᓘᔭᕐᓂᖓᓄᓪᓗ ᐊᒻᒪᓗ ᐃᖅᑲᓇᐃᔭᖃᑎᖃᕆᐊᖃᕐᖓᑦ, ᐃᓕᓐᓂᐊᑎᑦᑎᔭᕆᐊᖃᕐᖓᑦ, 
ᐃᖅᑲᕐᑐᐃᕕᓕᕆᓂᖅ. ᑕᒪᒃᑯᐊᕈᓘᔭᐃᑦ ᐃᓚᐅᔭᕆᐊᖃᕐᑐᑦ ᐃᓗᓕᖏᓐᓃᑐᐃᓐᓈᓘᒻᒪᑕ.  
 
ᑕᐃᒪᐃᓕᔪᖓ ᐋᓐᓂᐊᑕᖅᑎᑕᐃᓕᒪᑎᑦᑎᓂᖅ ᑕᒪᑦᑕ ᐃᑲᔪᖃᑎᒌᓪᓗᑕ ᓴᖅᑭᕐᑐᓐᓇᖅᑕᕗᑦ ᐃᓅᓯᖃᑦᑎᐊᓂᕐᒥᑦ, 
ᓴᖅᑭᔮᖅᑎᑦᑎᒐᓱᒃᑲᓂᕐᓂᖅ, ᒪᒃᑯᐊᓗ ᐊᔪᕈᑏᑦ ᓴᓐᖓᖏᓐᓂᖅᓴᐅᓕᕐᓗᑎᒃᑯ ᐅᕝᕙᓘᓐᓃᑦ ᐋᖅᑭᒋᐊᕐᓗᑎᒃᑯ 
ᖃᐅᔨᓴᕿᐊᖃᕐᓂᐊᕐᑐᒍᑦ ᖃᓄᐃᑦᑐᓂᑦ ᐱᓕᕆᐊᖃᖃᑦᑕᓂᐊᕐᒪᖔᑦ ᐃᓄᓕᕆᔩᑦ ᖃᐅᔨᓴᕐᓗᑎᒃᑯᓪᓗ ᖃᓄᖅ 
ᓱᒃᑲᑎᒋᔪᒥᑦ ᐃᓐᓄᐸᓪᓕᐊᒻᒪᖔᖅ. 
 
ᓄᓇᓖᑦ ᑭᓯᐊᓂᓕ ᐋᖅᑭᒋᐊᕈᑎᓂᑦ ᐱᑕᖃᓐᖏᑦᑐᖅ ᑭᓯᐊᓂ ᐃᓄᓕᕆᔩᑦ ᐅᓄᕐᓂᖏ ᓱᕐᕋᓚᐅᓐᖏᑦᑐᑦ 
ᐊᑯᓂᐋᓗᒃ ᐃᓘᓐᓇᓕᒫᑦᑎᐊᖏᑦ ᑭᓯᐊᓂ ᕿᒥᕐᕈᓚᐅᕐᓗᑎᒃᑯᔭᕆᐊᖃᕐᓂᐊᕐᑐᒍᑦ ᐃᓕᓐᓂᐊᕐᑎᑕᐅᓂᖏᑦ 
ᐊᓯᔾᔨᖅᑕᐅᓂᖏᑦ ᑭᓱᓕᒫᖏᑦ ᐃᓗᓕᖏᓐᓃᑦᑐᑦ ᖃᐅᔨᓴᖅᑳᕆᐊᖃᕐᓂᐊᖅᑕᕗᑦ.  
 
ᐄ, ᖃᐅᔨᒪᓪᓗᖓᓗ ᑕᒪᓐᓇ ᑲᒪᒋᔭᕆᐊᖃᕐᓂᑎᓐᓂ ᐊᒻᒪᓗ ᐱᐅᓂᖅᓴᒥ ᖃᓄᒃᑲᓐᓂᐊᖕᓄᒃ 
ᐱᓕᕆᐊᕆᔪᓐᓇᑕᑦᑎᓐᓂ ᐅᔾᔨᕈᓱᒥᔪᒍᑦ. ᑕᒪᒃᑯᐊ ᑲᔪᓯᑎᑦᑎᐊᖏᓗᐊᖅᑕᕗᑦ ᓵᓐᖓᓂᖅᓴᐅᔭᕆᐊᖃᕐᑕᕗᑦ 
ᐊᖏᖅᓯᒪᑦᑎᐊᖅᑐᖓᓗ ᑕᐃᒪᐃᓕᐅᕐᓂᐊᓂᓐᓂ.  
 
ᐊᒻᒪᓗ ᐃᓄᐃᑦ ᐅᖃᓪᓚᖃᑎᒋᓗᒋᑦ ᐱᔨᑦᑎᖅᑎᐅᖃᑦᑕᕐᑐᑦ ᐊᑯᓚᐅᑐᒃᑯᑦ ᑐᓴᕐᕕᒋᖃᑦᑕᕈᑎᒃᑯᑦ ᖃᐅᔨᒪᓂᐊᕋᑦᑕ 
ᖃᓄᖅ ᐃᑉᐱᒍᓱᒻᒪᖔᖅ ᓇᐅᑯᓪᓗ ᐃᑲᔪᖅᓱᖅᑕᐅᑲᓐᓂᕆᐊᖃᕐᒪᖔᖏᓐᓂ ᒥᓂᔅᑕ ᕿᓚᕝᕙᖅ ᐅᖃᖅᑲᐅᒻᒪᑦ 
ᐊᓪᓚᕕᑦᑎᒍᓪᓘᓐᓃ ᐃᑲᔪᖅᑕᐅᑉᐸᑕ ᑖᓐᓇᑐᐊᖑᓐᖏᑦᑐᖅ ᖃᐅᔨᓴᕆᐊᖃᕐᒥᔭᕗᑦ ᐃᑲᔪᖅᓲᑏᑦ ᖃᓄᐃᑦᑐᑦ 
ᐊᑐᐃᓐᓇᕈᖅᑎᑕᐅᖃᑦᑕᕐᒪᖔ ᒐᕙᒃᑯᓐᓂ ᑕᐃᒃᑯᐊ ᐱᔭᔅᓴᐃᑦ ᑐᓂᖅᑯᑕᐅᓯᒪᔭᕋᖓᑕ ᕼᐊᒻᒪᓚᒃᑯᓐᓄᑦ.  
 
ᑕᐃᒃᑯᐊ ᑐᓂᖅᑯᑎᒋᒐᑦᑎᒃᑯ ᓴᒃᑯᓪᓗᑎᒃᑰᔭᕆᐊᖃᖏᒻᒥᒐᑎᒃᑯ ᐃᓄᓕᕆᖃᑦᑕᕐᒪᑕ ᒐᕙᒪᒃᑯᓐᓂ ᑭᒡᒐᑐᐃᓪᓗᑎ 
ᑕᐃᒪᐃᑦᑑᒻᒪ ᐱᑐᔅᓯᒪᕕᒌᓐᓇᖃᑦᑕᕐᑕᕗᑦ ᐃᓗᒃᑲᐅᓗᑎᑦ ᐊᒡᒍᖅᑐᖅᓯᒪᓗᑎᓪᓗ ᖃᓄᕐᓗ ᑎᒥᓐᖑᖅᑎᑕᐅᓯᒪᔪᑦ  
 
 
 
 
 
 
 
 
 
 
 
 
 
ᓄᓇᓕᓐᓂ ᐃᖅᑲᓇᐅᔭᖃᑎᒋᒍᓐᓇᕐᒪᖔᑎᒃᑯ ᐅᖁᒪᐃᓐᓂᓂᐊᕐᑏᑦ, ᐃᓄᑦᑎᑑᓕᕆᔩᑦ, ᑐᓵᔩᑦ, ᑕᒪᒃᑯᐊᓗ.  
 
ᐄ, ᐊᖏᖅᓯᒪᑦᑎᐊᖅᐳᖓ ᐃᓗᐃᓐᓇᖓ ᖃᐅᔨᓴᕐᓂᐊᓂᓐᓂ ᓂᕆᐅᖅᐳᖓᓗ ᐅᓂᒃᑲᐅᓯᕆᓛᕐᓂᐊᓂᓐᓂ ᑕᕝᕗᖓ 
ᐅᑉᐱᕈᓱᓕᕐᓗᑎᓗ ᒪᓕᒐᓕᐅᖅᑏᑦ ᑕᖅᑲᒃᑯᐋᓗ ᖃᓄᑎᒋ ᑖᒃᑯᐊᓗ ᐅᖅᑯᒪᐃᔅᓴᖃᑦᑕᕐᒪᖔᖅ ᑭᒡᒐᑐᖅᑕᐅᓪᓗᑕ 
ᓱᕈᓯᓕᕆᑎᓪᓗᒋᑦ,. 
 
ᐊᓯᖏᓐᓂᓪᓗ ᑕᒪᒃᑯᐊ ᐅᓄᖅᓯᕙᓕᐊᑐᐃᓐᓇᕐᒪᑕ ᐃᓅᓯᕐᒧᑦ ᑐᕌᖓᔪᑦ ᐊᔅᓱᕈᓐᓇᐅᑎᒋᔭᐅᔪᑦ ᐊᒻᒪᓗ 
ᕿᒥᕐᕈᓇᕆᐊᖃᕐᑐᑎᒃᑯ ᐃᓗᓐᓇᖏᑦ ᐊᔅᓱᕈᑎᓗᑎᒃᑯᓪᓗ ᑕᒪᒃᑯᐊᓕᒫᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 



ᐱᖓᔪᐊᑦ, ᒫᑦᓯ 1, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1197

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑳᖅ. ᒥᔅᑕ ᐲᑕᓴᓐ. 
 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒥᓂᔅᑖᓗ ᑭᐅᔪᐊᓐᓅᒐᕕᑦ. ᒥᔅᑐ ᒨᕆ ᑕᕝᕘᓇ ᐅᓂᒃᑳᓕᐊᒥᒍᑦ 
ᓂᓪᓕᖅᓯᒪᒻᒪᑕ ᑐᓴᕈᒥᓇᖅᑐᒥᑦ ᑕᕝᕘᓇ ᐃᓄᓕᕆᔩᑦ ᓄᓇᓕᓐᓂ ᓱᕐᓗ ᑎᒍᔭᐅᖅᑲᔪᕕᓂᕐᓂᑦ 
ᐱᕋᔭᑦᑕᐃᓕᒪᑎᑦᑎᔨᐅᓪᓗᑎ ᐱᓕᕆᐊᖅᓴᖏᓐᓄᑦ ᑖᒃᑯᐊ ᑐᓗᖅᓯᒪᔪᑦ ᐃᓚᖏᓐᓄ  
 
ᓱᕐᓗ ᐃᓄᓕᕆᔩᑦ ᐃᒪᓐᓇᐃᑦᑐᖃᓚᐅᖅᓯᒪᒻᒪᑕ ᐃᓄᓕᕆᔨᐅᔪᒥᑦ ᐱᕋᔭᑦᑕᐃᓕᒪᑎᑦᑎᔨᐅᓗᓂ ᑭᓇᑐᐃᓐᓇ 
ᓄᓇᓕᓐᓃᑦᑐᖅ ᐱᓕᕆᐊᖃᕐᓂᕐᓗᓂ ᐃᓚᒌᓐᓄᑦ ᐊᓂᖅᑎᕆᖃᑦᑕᓂᕐᓗᓂ ᐊᓯᐊᒍᓪᓘᓐᓃᑦ ᐱᕋᔭᓐᓂᕐᓗᓂ ᐅᑎᕈᓂ 
ᐱᕋᔭᑦᑕᐃᓕᒪᒐᓗᐊᕐᓗᓂ. 
 
ᖃᓄᕐᓕ ᑖᓐᓇ ᐃᓄᓕᕆᔨᐅᔪᖅ ᐃᓛᒃᑰᓕᖅᑎᑦᑎᖃᑦᑕᕐᐸ ᐱᓕᕆᐊᔅᓴᖏᓐᓂ? ᐃᓄᓕᕆᔨᐅᓯᓐᓈᖅᑐᓂ ᐊᒻᒪ 
ᐱᕋᔭᑦᑕᐃᓕᒪᑎᑦᑎᔨᐅᓕᖅᐸᑦᑐᓂ, ᒥᓂᔅᑕᐅᖅᑲᐃ ᑖᓐᓇ ᐅᖃᐅᓯᕈᔪᓐᓇᖅᐸᒍ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑕᖅ. ᐃᒃᓯᕙᐅᑕᖅ ᖃᓄᖅ ᐃᓄᓕᕆᔨ ᑖᒃᑯᓂᖓ 
ᐱᓕᕆᐊᒃᓴᒥᓐᓂᒃ ᐃᓱᒪᒥᒍᑦ ᐊᕕᒃᓯᔪᓐᓇᖅᐸ ᐃᓛᒃᑰᓕᖅᑎᓪᓗᒍ?  
 
ᐃᓱᒪᑐᐃᓐᓇᕈᓐᓇᖅᑐᖓᓕ ᐱᓕᕆᐊᖃᕈᑎᒃ ᐃᓄᖕᒥᒃ ᐊᔾᔨᒌᙱᑦᑐᑎᒍᑦ ᐱᔾᔪᑎᖃᐅᕐᓗᑎᑦ ᑭᐅᓗᑎᒡᓗ 
ᖃᓄᐃᑦᑐᖃᖅᑎᓪᓗᒍ ᐱᕋᔭᒃᑕᐅᔪᑦ ᐅᕝᕙᓘᓐᓃᑦ ᐱᔨᑦᓯᖅᑕᒥᖕᓄᑦ ᑭᐅᓗᑎᑦ ᑭᓯᐊᓂ ᑖᓐᓇ ᐃᓱᒫᓘᑎ 
ᓴᖅᑭᑕᐅᖃᑦᑕᖅᓯᒪᔪ ᐃᓄᓕᕆᔨᐅᔪᓄᑦ.  
 
ᑖᓐᓇᑦᑕᐅᖅ ᖃᐅᔨᓴᕆᐊᖃᓕᕐᒥᔭᕗᑦ ᑕᐃᒪᓐᓇᖃᐃ ᑭᓯᐊᓂ ᑭᐅᔪᓐᓇᕋᔭᖅᑕᕗᑦ ᑕᒪᒃᑯᐊ ᐱᔾᔪᑕᐅᔪᑦ 
ᕿᓂᕐᓗᑕᖃᐃ, ᐅᖃᖃᑎᖃᖃᑦᑕᕐᓗᒋᑦ ᑕᒪᒃᑯᐊ ᐃᖅᑲᓇᐃᔭᖅᑐᑦ ᐊᑐᓕᖁᔭᓕᐅᕈᓐᓇᕐᓂᐊᕐᒪᑕ. ᒫᓐᓇ ᐅᕙᓐᓂᒡᓕ 
ᑕᐃᒃᑯᐊ ᐱᔨᑦᓯᕈᑎᐅᔪᑦ ᐄ’, ᐊᑐᖅᑕᐅᖃᑦᑕᖅᑐᑦ, ᐄ’ ᐊᒻᒪᓗᑦᑕᐅᖅ ᐱᕋᔭᒃᑕᐃᓕᒪᑎᑦᑎᔨᐅᖃᑦᑕᖅᖢᑎᒃ 
ᒪᓕᒐᓕᕆᕕᒃᑯᑦ ᐱᓕᕆᕕᖓᑦ ᐅᖃᖃᑎᒋᓂᐊᖅᑕᕋ ᐃᖅᑲᓇᐃᔮᒃᓴᓂᒃ ᐱᔭᒃᓴᖃᓗᐊᓲᖑᒻᒪᑕᐃᓛᒃ ᐃᓄᓕᕆᔨᐅᔪᑦ.  
 
ᒫᓐᓇᐅᓂᖓᓂᓕ ᑕᐃᒪᓐᓇ ᐅᖃᕈᓐᓇᖅᐳᖓ ᑖᓐᓇ ᓇᓗᓇᐃᖅᓯᒪᓕᖅᑕᕗᑦ ᐃᓱᒫᓘᑎᒋᓂᑦᑎᓐᓂ 
ᕿᒥᕐᕈᓇᓕᕐᒥᔭᕗᓪᓗ ᐊᑐᓕᖁᔭᓕᐊᕆᔭᐅᓯᒪᔪᖅ. ᖁᔭᓐᓇᒦᒃ. 
 
 
 
 
 
 
 
 
 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᐳᑎᑦ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᐊᓇᖅᐳᑎᑦ ᐃᒃᓯᕙᐅᑕᖅ ᐊᒻᒪᓗᑦᑕᐅᖅ ᒥᓂᔅᑕ. ᖃᔅᓯᑦ ᐃᓄᓕᕆᔩᑦ ᓄᓇᕗᒦᑦᑐᑦ 
ᐱᕋᔭᒃᑕᐃᓕᒪᑎᑦᑎᔨᐅᖃᑦᑕᖅᐸᑦ ᓄᓇᕗᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑕᖅ. ᐃᓛᓐᓂᒃᑯᑦ ᐃᓄᓕᕆᔨᒃᑯᑦ ᑕᐃᒪᓐᓇ 
ᐱᕋᔭᒃᑕᐃᓕᒪᑎᒃᑎᔨᐅᖃᑦᑕᕆᐊᖃᓲᖑᒻᒪᑕ ᐊᖏᖃᑎᒌᒍᑏᑦ ᐊᖅᑯᑎᒋᓪᓗᒋᑦ, ᐊᖏᖃᑎᒌᔅᓯᒪᒐᑦᑕ 
ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᐊᓇᖅᐳᑎᑦ, ᐃᒃᓯᕙᐅᑕᖅ, ᒥᓂᔅᑕᓗ. ᐊᖏᖃᑎᒌᒍᑎ ᒪᓕᒐᓕᕆᔨᒃᑯᑦ ᐱᓕᕆᕕᖓᓪᓗ 
ᐊᑭᓖᖃᑦᑕᕆᕚᑦ ᑮᓇᐅᔾᔭᒃᓵᖏᑕ ᐃᓚᖏᓐᓄᑦ? ᐃᓄᓕᕆᔨᒃᑯᑦ ᐃᑲᔪᖅᑕᐅᖁᓪᓗᒋᑦ ᐅᕝᕙᓘᓐᓃᑦ 
ᐱᕋᔭᒃᑕᐃᓕᒪᑎᑦᑎᔨᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᕋ ᒥᓂᔅᑕᖓᑦ ᒪᓕᒐᓕᕆᔨᒃᑯᑦ 
ᑐᓴᒐᒃᓴᓂᒃ ᑐᓂᓯᖃᑖᕐᒪᑦ ᑐᑭᓯᐅᒪᔭᒃᑯᓪᓕ ᐋᖅᑭᒃᓯᒪᖕᒪᑕ ᐃᒪᓐᓇ ᐅᓄᖅᑐᐊᓘᒻᒪᑕ ᐅᓄᖅᑐᐊᓘᑉᐸᑕ ᑕᐃᒃᑯᐊ 
ᐱᕋᔭᒃᑕᐃᓕᒪᑎᑕᐅᔪᑦ ᐃᒪᓐᓇ ᐅᓄᙱᑦᑐᕈᓘᖃᑦᑕᖅᐸᑕ ᑕᐃᒪᓐᓇ ᐱᕋᔭᒃᑕᐃᓕᒪᑎᑕᐅᔪᑦ 
ᐃᖅᑲᓇᐃᔭᖅᑕᐅᖃᑦᑕᖅᑐᑦ ᑖᓐᓇ ᐱᕋᔭᒃᑕᐃᓕᒪᑎᑦᑎᓂᖅ ᐃᓄᓕᕆᔨᐅᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᕈᒪᒐᓗᐊᖅᑐᖓ ᑎᒍᐊᙳᐊᖃᖃᑦᑕᕐᓂᐅᑉ ᒥᒃᓵᓄᑦ. 
ᒪᒃᐱᒐᖅ 8-ᒥ, H-19-ᖓᓂᒃ ᐸᕐᓇᐅᑎᒋᔭᔅᓯᖕᓂᒃ. ᐅᓂᒃᑳᒐᓛᑲᐃᓐᓇᕈᓐᓇᖅᐱᑦ ᖃᓄᖅ ᐊᑭᓕᖅᓱᐃᖃᑦᑕᕐᒪᖔᑕ 
ᑕᐃᒃᑯᐊ ᑎᒍᐊᙳᐊᖃᖃᑦᑕᖅᑐᑦ ᖃᔅᓯ ᑖᓚᑖᖃᑦᑕᖅᑎᑕᐅᖃᑦᑕᖅᐸᑦ ᓄᓇᕗᒥ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑕᖅ. ᖃᓄᐃᒃᓴᙱᒃᑯᕕᑦ ᓯᕿᙳᔭᖅ 6-ᒧᐊᕐᒪᑦ 
ᓄᖅᑲᕈᒪᓕᕋᓗᐊᕋᒪ ᑲᑎᒪᓂᒃᑎᓐᓄᑦ. ᖃᐅᑉᐸᒡᓗ ᑭᐅᓛᕐᓗᒋᑦ ᑖᒃᑯᐊ. ᑐᓴᒐᒃᓴᖏᑦ ᐱᓯᒪᙱᓐᓇᒃᑭᑦ ᒫᓐᓇ. 
ᖃᐅᑉᐸᑦ ᑐᓂᔪᓐᓇᕐᓂᐊᖅᑕᕋ ᑐᓴᒐᒃᓴᖅ ᑕᐃᓐᓇ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑖᓐᓇ ᒥᔅᑕ ᕿᓚᕝᕙᖅ ᐅᖃᖅᑎᑲᐃᓐᓇᕐᓚᒍ. 
 
ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᒃ ᐱᕕᑭᓐᓂᖓᓄᑦ ᐃᓕᓴᕆᔪᒪᑐᐃᓐᓇᓕᖅᑕᕋ ᓯᕿᖑᔭᖅ ᐊᒻᒪᓗ 
ᓄᖅᑲᕈᒪᓕᖅᑐᖓ ᖁᔭᓐᓇᒦᒃ. 
 
 
 
 
 
 
 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔨᕗᖔᖅᑐᖃᕐᒪᑦ ᐅᓂᒃᑳᖁᔭᐅᓕᖅᑐᖓ ᑖᒃᓱᒥᖓ ᑲᑎᒪᓂᕆᕋᑖᖅᑕᓐᓂᒃ ᑖᓐᓇᓗ 
ᐅᖃᓪᓚᐅᑎᐅᔪᓐᓇᕋᓂ. ᑖᒃᓱᒥᖓ ᐱᒋᐊᖅᑎᑕᒥᒃ ᓈᒻᒪᓴᖅᑐᓐ ᐃᓵᓕᑦ. ᖁᔭᓐᓇᒦᒃ. ᓈᒻᒪᓴᖏᑦᑐᑦ. ᑲᔪᓯᕗᖅ. 
ᓂᑯᕕᓐᓂᐊᓕᖅᐳᖓ ᓄᖅᑲᕐᓂᐊᕐᓕᕋᑦᑕ. 
 
ᖁᔭᓐᓇᒦᒃ, ᒪᑖᒻ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑏᑦ. ᖃᐅᑉᐸᑦ ᑕᑯᓛᕆᕗᒍᓐ. 
 
ᐅᖃᖅᑎ: ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 21, ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᐋᕆᐊᒃ. 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᓯᖃᖅᑲᐅᒻᒪᑕ ᐱᖁᔭᒃᓴᖅ 12-ᒥᑦ ᐊᒻᒪᓗ 
ᐊᑐᕈᒫᓐᓂᐊᖅᑐᓂᒃ ᐊᒻᒪᓗ ᓄᖅᑲᕈᒪᓕᖅᑐᑎᒃ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᑭᐊᑉ ᐊᐃᑉᐱᖅᐸᐅᒃ. ᐊᒡᓘᒃᑲᖅ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓕᑦ. 
ᓈᒻᒪᓴᖏᑦᑐᑦ. ᓂᕈᐊᕐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 22, ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 23, ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 
ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔪᒪᕗᖓ ᖃᐅᑉᐸᓐ 9-ᒨᖅᑲᑦ ᑲᑎᒪᓂᐊᖅᑐᑦ 
ᑲᑎᒪᔨᕋᓛᖏᑦ ᒐᕙᒪᒃᑯᑦ ᐊᐅᓚᓂᖏᑕ ᓵᑕᔅᓴᐅᓂᖏᓐᓄᓪᓗ ᑐᑦᑑᑉ ᑲᑎᒪᕕᐊᓂ 11:ᐸᒧᐊᖅᐸᓐ ᑲᑎᒪᔨᑐᐃᓐᓇᐃᑦ 
ᑲᑎᒪᓂᐊᖅᑐᑦ.  
 
ᒫᑦᓯ 2-ᒥ ᑲᑎᒪᔾᔪᑎᒃᓴᐃᑦ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᒃᑲᓂᕐᓂᐊᖅᑐᑕ ᒫᑦᓯ 2, 1:30-ᒥ ᐅᓐᓄᓴᒃᑯᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:14ᒥ ᐅᓐᓄᒃᑯᑦ



 

 

 


